
قدرمنو موټر چلوونکو،

د ماساچوسټس د ترانسپورټ وزارت د موټرو د ثبت او جوازونو اداره خوښي څرګندوي چې د 
موټر چلولو دا نوی لارښود ستاسو په واک کې درکوي. دا لارښود یو ګټور مرجع او یادونه ده چې 

د موټر چلولو د جواز یو امتیاز دی او له دې امتیاز سره دا مسؤلیتونه هم مل وي چې د ترافیکي 
قوانینو په اړه پوهه ولرئ او دا  قوانين په سمه توګه مراعات کړئ، ترڅو تاسو او نور موټر 

چلوونکي په سړکونو کې خوندي پاتې شئ.

مهرباني وکړئ د سړک د تګ راتګ قوانین په دقت سره ولولئ، څو د زده کوونکي د موټر چلولو 
جواز ازموینې او د سړک عملي ازموینې لپاره چمتو شئ، او همدارنګه د خوندي موټر چلولو، 

بایسکل ځغلولو او پلي تګ لپاره د ټول عمر ګټوره پوهه ترلاسه کړئ په دې لارښود کې ځینې مهم 
ټکي په لاندې ډول دي:

REAL ID‏‫ - د متحده ایالاتو دننه د هوايي سفر لپاره تاسو باید REAL ID یا د منلو وړ بل د   
هویت سند، لکه معتبر پاسپورټ، ولرئ. د لا زیاتو معلوماتو لپاره 6م مخ وګورئ.

د موټر چلولو پر مهال د لاس له کارولو پرته د برېښنایي وسایلو کارول - د ماساچوسټس 
قانون موټر چلوونکو ته اجازه نه ورکوي چې د موټر چلولو پر مهال د ګرځنده ټیلیفون په شمول، 

هر ډول برېښنایي وسیله، وکاروي؛ مګر اجازه شته چې وسیله د لاس له کارولو پرته حالت کې 
وکارول شي. موټر چلوونکو ته اجازه نشته چې برېښنایي وسیله په لاس کې ونیسي یا یې پر بل 

شي تکيه کړي. تنکي موټر چلوونکي د هېڅ برېښنایي وسیلې د کارولو اجازه نه لري، حتی که 
هغه د لاس له کارولو پرته حالت کې هم وي. د "Hands-Free قانون" پر سرغړوونکو باندي به 

جریمې او نورې قانوني سزاوې پلي شي. د لا زیاتو معلوماتو لپاره 39م مخ وګورئ.

د ایالت له پولې بهر سرغړونې – هغه ترافیکي سرغړونې چې د ماساچوسټس ایالت څخه بهر 
ترسره کېږي، ستاسو په سوابقو کې هماغسې ثبتېږي لکه په ماساچوسټس کې چې شوې وي. 

دا سرغړونې له پامه مه غورځوئ. که تاسو د سرغړونې اړوند جریمه ورنه کړئ یا په بل قضایي 
قلمرو کې د حاضرېدو د غوښتنې سره سم حاضر نه شئ، د نقليه وسايطو د ثبت اداره )RMV( به 
د دغو پېښو له معلومېدو وروسته ستاسو پر وړاندې قانوني اقدام وکړي. د لا زیاتو معلوماتو لپاره 

58م مخ وګورئ.

د څنګ تېرېدو قانون – کله چې تاسو له داسې بې حرکته بېړني خدماتي وسايطو سره مخ کېږئ 
سړک د شرایطو له مخې تر هغه  چې څراغونه یې رپېږي، باید احتیاط وکړئ او خپل سرعت د	

کچې راکم کړئ چې معقول او خوندي وي. د لا زیاتو معلوماتو لپاره 104م مخ وګورئ.

دا مهمه ده چې تاسو د هغو بدلونونو په اړه تل تازه معلومات ولرئ چې د ټولو د خوندیتوب لپاره 
رامنځته کېږي. د معلوماتو د ترلاسه کولو یوه لاره دا ده چې د دې لارښود تازه بڼه په انلاین ډول 
 PDF کې په Mass.Gov/RMV ،وګورئ. موږ ویاړو چې د موټر چلولو لارښود زموږ په وېبپاڼه

بڼه په بشپړ ډول د لاسرسي وړ دی. د انګلیسي ژبې ترڅنګ، دا لارښود اوس مهال په 15 نورو 
ژبو کې هم په انلاین ډول شته.

RMV ستاسو د همکارۍ په تمه ده، ځکه چې په ګډه موږ کولای شو خپل سړکونه لا خوندي 
وساتو.

د RMV اړوند خبرونو او تازه معلوماتو لپاره، په X )پخوانی Twitter( کې MassRMV@ تعقیب 
کړئ.

Mass. د وسايطو د ثبت، نمبر پلېټ، ملکیتي اسنادو او بیمې اړوند معلوماتو لپاره، مهرباني وکړئ
Gov/RMV ته مراجعه وکړئ.

﻿د میساچوسټس موټر چلوونکو ته پیغام 
د موټرانو د ثبت او جوازونو ادارې له خوا

  د ماساچوسټس ایالت
د نورو سره د سړک شریکول

 د عمومي لارو څخه د استفادې لارښود

ډېری عامه لارې، لکه ښاري سړکونه، کلیوالي لارې، اصلي سړکونه، فرعي سړکونه، او د 
ښار شاوخوا یا کلیوالي سیمو سړکونه، د دې لپاره جوړ شوي چې ټول یې په ګډه وکاروو. 
له "ټول" څخه موخه پلي کسان، بایسکل یا موټرسایکل چلونکي، د مسافر وړونکو موټرانو 

یا بسونو سپرلۍ او هغه کسان دي چې سوداګریز موټران، ټېلران یا د دغو وسایطو سره 
تړلي عراده جات چلوي. ځینې لارې، لکه د ايالتونو ترمنځ لویې لارې او چټکې لارې، په 

ځانګړي ډول د هغو موټرانو او ټرېلرونو لپاره جوړي شوې دي چې په لوړ سرعت سفر 
کوي. نورې عمومي لارې په ځانګړي ډول د ټیټ سرعت یا د سپکو وسایطو د تګ راتګ لپاره 
جوړې شوې دي او کېدای شي د ځینو وسایطو تګ راتګ محدود یا پکښې منع وي. عمومي 

لارې بېلابېل اوږدوالی او پلنوالی لري او په مختلفو ځانګړتیاوو سمبالې وي؛ لکه یوطرفه 
لارې، دوه طرفه لارې، څو لېن لرونکې لارې، د لوړ اشغال لرونکو وسایطو ځانګړي لېنونه 
)HOV(، منځنۍ جلاکوونکې برخې، پلي لارې، د بایسکل ځانګړي لېنونه او ډامبر شوي یا 

خامه سړک غاړې.

که څه هم د دې لارښود ډېره برخه د عمومې لارو پر سر د موټرانو او ټېلرانو د کارونې په 
اړه معلومات وړاندې کوي، خو له دې لارښود څخه د RMV موخه دا ده چې د عامه لارو ټول 

کاروونکي خبر کړي چې زموږ عمومې سړکونه او لارې په مشترک ډول د ټولو د استفادې 
لپاره دي، پرته له هغو مواردو چې قانون پکې ځانګړې یا محدود استعمال ټاکلی وي. 

بایسکل چلول او پلی تګ هم کېدای شي د عامه ترانسپورټ ترڅنګ ترسره شي؛ نو تل پاملرنه 
او احتیاط وکړئ.

دا سند د ماساچوسټس د وسايطو د ثبت او جوازونو ادارې )RMV( له خوا د همدې ايالت 
اوسېدونکو او لیدونکو د ګټې لپاره خپور شوی دی. که څه هم په دې سند کې د RMV د تګلارو 

او د ایالت د قوانینو په اړه ډېر معلومات شامل دي، خو دا مهمه ده چې یادونه وشي چې دا یو 
قانوني سند نه دی. هڅه شوې ده چې تر ټولو کره، له تېروتنو پاک او تازه معلومات پکې وړاندې 
شي. خو د RMV تګلارې او فیسونه وخت په وخت بدلېږي، لکه څنګه چې د موټرو اړوند قوانین 

هم بدلون مومي.

د RMV اداره به هره ممکنه هڅه وکړي چې د هغو بدلونونو په اړه معلومات خپاره کړي چې 
د موټر چلولو په دې لارښود کې د ذکر شويو فیسونو، تګلارو، کړنلارو یا قوانینو په اړه راځي 

او کېدای شي دا بدلونونه ستاسو د زده کوونکي موټر چلولو جواز، عادي موټر چلولو جواز 
يا پېژندپاڼي( د ترلاسه کولو پر شرايطو اغېز وکړي. اړوند بدلونونه به د RMV ادارې په 

وېبپاڼه، Mass.Gov/RMV، کې خپاره شي. که تاسو کمپیوټر ته لاسرسی نه لرئ، کولای شئ 
د RMV د اړیکو د مرکز سره په 8000-368-857 شمېره اړیکه ونیسئ )د ماساچوسټس د 

339/617/781/857 سیمیزو مقرراتو سره یا له ماساچوسټس ایالت څخه د باندې(. همدارنګه، 
د ماساچوسټس د نورو سیمیزو کوډونو څخه کولای شئ په 3926-858-800 شمېره اړیکه 

ونیسئ. که تاسو کاڼه یا د اورېدو ستونزه لرئ، کولای شئ په RMV-TTDD-877 شمېره اړیکه 
ونیسئ.

https://www.mass.gov/orgs/massachusetts-registry-of-motor-vehicles/


د ماساچوسټس د نقليه وسايطو د ثبت اداره )RMV( په 1903 
کال کې له خپل تاسیس راهیسې ډېر بدلون موندلی دی. اوس مهال 
زموږ په ایالت کې نږدې پنځه میلیونه جواز لرونکي موټر چلوونکي 

شته. نن، تر بل هر وخت زیات، اداره ژمنه ده چې د ټکنالوژۍ او 
نوښتګرو نوښتونو له لارې خپل کاري اغېزمنتوب لوړ کړي او د 

مراجعینو رضایت لا ښه کړي.

پرمختللې کمپیوټري ټکنالوژي د مراجعینو د خدمتونو په ښه والي 
کې مهم رول لوبوي. د RMV د وېبپاڼې )Mass.Gov/RMV( له 

لارې تاسو کولی شئ د جواز یا پېژندپاڼې ځینې چارې پیل کړئ 
او ګڼ نور خدمات ترسره کړئ؛ لکه د سړک عملي ازموینې لپاره 

وخت اخیستل، د سړک ازموینې او جواز فیسونه ورکول، د موټر ثبت 
نوی کول، د موټر چلولو جواز یا د ماساچوسټس د پېژندنپاڼه نوې 

کول، د ځانګړې نمبر پلېټ غوښتنه کول، د ترافیکي جریمې ورکول، 
د جواز یا پېژندنپاڼې د مثنی غوښتنه کول، د ملکیت سند د مثنی 

غوښتنه کول، د خپلې پتې بدلول، د موټر چلولو د زده کړې د سند د 
صادرېدو تصدیق کول، د ثبت یا ملکیت سند د وضعیت معلومول، 

د بدن د غړو د بسپنې اړوند وضعیت بدلول، یا د نمبر پلېټونو لغوه 
کول. همدارنګه تاسي کولای شئ فورمې ډانلوډ کړئ، د موټر چلولو 

دغه لارښود وګورئ او د ترافيکې قوانینو د وروستيو بدلونونو په اړه 
مالومات ترلاسه کړئ. همدارنګه RMV تاسو ته بلنه درکوي چې د 
انټرنېټ له لارې خپلې پوښتنې مطرح کړئ او د RMV د خدماتو د 

ښه والي لپاره خپل وړاندیزونه شریک کړئ.

RMV به ستاسو سره د خپلو اړیکو د لا ښه کولو لپاره د نورو لارو 
چارو لټون ته دوام ورکړي، لکه د AAA سره زموږ د شراکت له 

لارې، چې د AAA غړو ته اجازه ورکوي د RMV ځینې چارې د 
AAA په څانګو کې ترسره کړي.

 ددې لارښود څخه د استفادې طريقه

د نوو موټر چلوونکو لپاره، دا لارښود د جواز د ترلاسه کولو د بهیر 
د پوهېدو او د سړک د قوانینو د زده کړې لپاره یوه ګټوره وسیله 

ده. د تجربه لرونکو موټر چلوونکو لپاره، دا لارښود یوازې د نويو 
کسانو لپاره د موټر چلولو جواز د ترلاسه کولو طريقه نه بیانوي، 
بلکې د RMV د تګلارو، د موټر چلولو په قوانینو کې د بدلونونو 

او د خوندي موټر چلولو د لارښوونو په اړه هم ارزښتناک معلومات 
وړاندې کوي. دا لارښود په خپل موټر کې وساتئ او هر وخت چې 

کومه پوښتنه لرئ، مراجعه ورته وکړئ.

﻿د موټر چلولو جواز 
ترلاسه کول

که تاسو د ماساچوسټس ایالت اوسېدونکی یاست )یا حتی د بل ځای 
اوسېدونکی یاست(، نو باید د موټر چلولو معتبر جواز ولرئ ترڅو 

وکولای شئ پر هر عمومي سړک، لویه لاره یا بله لاره چې عام خلک د 
تګ راتګ اجازه پکښې لري، موټر وچلوئ. 

د نقليه وسايطو د ثبت ادارې )RMV( له لارې، د ماساچوسټس ايالت 
د ماساچوسټس اوسېدونکو ته د موټر چلولو پنځه ډوله جوازونه 

 B، ورکوي چې هر یو یې ځانګړي امتیازات او محدودیتونه لري. د
A او C طبقې جوازونه چې د سوداګریزو موټر چلوونکو جوازونو 
)CDLs( په نوم یادېږي، تاسو ته اجازه درکوي چې لوی وسایط، 

لکه لارۍ او بسونه وچلوئ. د D طبقې جواز چې تر ټولو عام جواز 
دی، د مسافر وړونکو موټرو، وینونو او کوچنیو لاریو د چلولو 
لپاره کارول کېږي. د M طبقې جواز تاسو ته اجازه درکوي چې 

موټرسایکل وچلوئ. ل
ص

ف
ی 

مړ
و

﻿ل

څوک باید د ماساچوسټس د موټر چلولو جواز ولري؟

د ماساچوسټس ټول اوسېدونکي باید په دې ايالت کې د موټر د چلولو لپاره د 
ماساچوسټس معتبر د موټر چلولو جواز ترلاسه کړي.

﻿د نورو ایالتونو یا نورو هېوادونو اوسېدونکي

د امریکا د نورو ایالتونو اوسېدونکي: د امریکا هغه اوسېدونکی چې لږ تر لږه 16 کلن 
وي او د ماساچوسټس له ایالت څخه بهر ژوند کوي، کولای شي په ماساچوسټس کې 
د خپل استوګنې د ایالت یا قلمرو له خوا په صادر شوي معتبر د موټر چلولو جواز په 

کارولو سره موټر وچلوي. دا قاعده د امریکا د نورو ایالتونو او سيمو پر جواز لرونکو 
راتلونکو او مسافرو او همدارنګه د هغو نږدې ایالتونو پر اوسېدونکو هم تطبیقېږي چې 

په ماساچوسټس کې د کار لپاره هره ورځ تګ راتګ کوي.

10مه ماده( د ځینو نورو  د نورو هېوادونو اوسېدونکي: د ماساچوسټس قانون )90 فصل، 
هېوادونو هغو موټر چلوونکو ته اجازه ورکوي چې معتبر د موټر چلولو جواز ولري، ترڅو 

په ماساچوسټس کې په قانوني ډول ثبت شوي وسايط وچلوي. هغه هېواد چې د موټر 
چلولو جواز یې صادر کړی وي، باید د موټر چلولو لپاره داسې معیارونه پلي کړي چې د 

ماساچوسټس له معیارونو سره برابر وي )لکه څنګه چې د RMV له خوا ټاکل کېږي(.

که تاسو له بل هېواده راغلي شخص یاست، کولای شئ په ماساچوسټس کې شخصي مسافر 
وړونکي وسايط وچلوئ، په دې شرط چې لږ تر لږه به 16 کلن یاست او د خپل هېواد له 

خوا درکړل شوی معتبر )نه تعلیق شوی او نه لغوه شوی( د موټر چلولو داسي جواز ولرئ 
چې د هماغه ډول موټر چلولو اجازه درکوي. که بهرنی جواز په انګلیسي ژبه نه وي چاپ 
شوی، یا په جواز کې د مهمو معلوماتو برخې انګلیسي ژباړه ونه لري، نو انګلیسي ژباړه 

یې اړینه ده.

که تاسو د امریکا یا بل هېواد د موټر چلولو جواز لرئ، باید په ماساچوسټس ایالت کې د 
موټر چلولو پر مهال خپل معتبر د بل ایالت یا بل هېواد د موټر چلولو جواز د ځان سره 

ولرئ. که د بهرني جواز لپاره انګلیسي ژباړه اړینه وي، نو باید هغه ژباړه هم د بهرني جواز 
10مې مادې څخه سرغړونه جرمي سرغړونه ګڼل کېږي او د  ترڅنګ د ځان سره ولرئ. د 

لومړۍ سرغړونې لپاره 500$ جریمه ټاکل شوې ده.

ماساچوسټس ته کډه کېدل: که تاسو د ماساچوسټس اوسېدونکی شئ، نو د موټر چلولو د 
قانوني حق د دوام لپاره باید د ماساچوسټس د موټر چلولو جواز ترلاسه کړئ. ددې جواز 

د ترلاسه کولو لپاره هېڅ استثنايي مهلت نه ورکول کېږي.
﻿د پوځي پرسونل لپاره د موټر چلولو د جواز مقررات

که تاسو په فعال پوځي خدمت کې یاست او غواړئ په ماساچوسټس کې موټر وچلوئ، 
باید د خپل اصلي ایالت معتبر د موټر چلولو جواز ولرئ. که تاسو د ماساچوسټس دایمي 

اوسېدونکی یاست، نو باید د ماساچوسټس معتبر د موټر چلولو جواز ولرئ. لاندې 
استثناوې شته:

•	  که تاسو له متحده ایالاتو څخه د باندې له فعال پوځي خدمت څخه راستنېږئ او د 
موټر چلولو داسې جواز لرئ چې په بل هېواد کې د مېشتې وسله والې قوې د یوې 

څانګې له خوا صادر شوی وي، نو کولای شئ په ماساچوسټس کې تر 45 ورځو 
پورې د هماغه جواز په کارولو موټر وچلوئ.

که تاسو د ماساچوسټس د موټر چلولو داسې جواز لرئ چې د فعال پوځي خدمت  	•
پر مهال یې اعتبار پای ته رسېدلی وي، کولای شئ له پوځي خدمت څخه د خپل رخصت 

وروسته تر 60 ورځو پورې د هماغه جواز په کارولو موټر وچلوئ. که غواړئ له دې 

امتیاز څخه ګټه واخلئ، باید د موټر چلولو پر مهال خپل منقضي شوی جواز او له پوځي 
خدمت څخه د رخصتۍ ثبوت د ځان سره ولرئ.

کومه پوښتنه لرئ؟
د RMV د اړیکو مرکز: 857-368-8000

)د ماساچوسټس د 339، 617، 781 او 857 سیمه ایزو کوډونو څخه یا له ماساچوسټس ایالت څخه د باندې(
3926-858-800 )د ماساچوسټس د نورو ټولو سیمیزو کوډونو څخه(

 877-RMV-TTDD کاڼه او د اورېدو له ستونزې سره مخ کسان کولای شي له همدې وړيا ټليفوني شمېرې
‎(8833-768-877-1) سره اړیکه ونیسي.

د اړیکو مرکز کاري ساعتونه:
له دوشنبه تر جمعې، د سهار له 9 بجو څخه د ماښام تر 5 بجو پورې

Mass.Gov/AsktheRMV:یا دې وېبپاڼې ته مراجعه وکړئ

 کوم کسان د ماساچوسټس د موټر چلولو جواز د ترلاسه کولو شرایط پوره کوي؟

هر هغه څوک چې د ماساچوسټس اوسېدونکی وي، لږ تر لږه 16 کلن وي، او د موټر 
چلولو جواز یا د موټر چلولو حق یې لغوه شوی نه وي، کولای شي د RMV په هر 

خدماتي مرکز کې د وخت اخيستلو وروسته د D طبقې یا M طبقې جواز ترلاسه کولو 
بهیر پیل کړي.

﻿د ماساچوسټس د موټر چلولو جواز یوازې د ماساچوسټس اوسېدونکو ته ورکول کېږي
د قانون له مخې، د ماساچوسټس د موټر چلولو جواز یا پېژندپاڼه )د الکول پلورونکو 
د پېژندپاڼې پرته( یوازې د ماساچوسټس اوسېدونکي ته ورکول کېږي. د موټر چلولو 

جواز هغو سوداګرو یا سیلانیانو ته نه ورکول کېږي چې د نورو ایالتونو یا هېوادونو 
اوسېدونکي وي او یوازې په موقت ډول دلته مېشت وي. همدارنګه، هغو غیر اوسېدونکو 
ته هم جواز نه ورکول کېږي چې په ماساچوسټس کې ملکیت ولري یا په موقت ډول دلته 

ژوند کوي، خو قانوني استوګنځی یې له ایالت څخه بهر وي. د جواز د ترلاسه کولو لپاره، 
تاسو باید د قانون له مخې د موټر چلولو د جواز ټول شرایط پوره کړئ، چې له هغو 

څخه یو هم دا دی چې د ماساچوسټس قانوني اوسېدونکی به ياست.

د میساچوسټس قانون هغه کسان چې د جنسي جرمونو په تور محکوم شوي 
وي په دې مکلفوي چې باید د خپلو سیمه ایزو پولیسو په څانګو کې ځان 
راجستر کړي. د نورو معلوماتو لپاره، MEGAN-93-800-1 ته زنګ ووهئ.

د عمر اړوند شرط

هغه کسان چې عمر یې له 16 کلونو څخه کم وي، نه شي کولای په ماساچوسټس کې موټر 
وچلوي. دا قاعده حتی هغه مهال هم پلي کېږي که تاسو د کوم بل داسي ایالت، د امریکا 

د کوم قلمرو یا بل هېواد له خوا صادر شوی د موټر چلولو جواز ولرئ چې له 16 کلونو 
څخه کم عمر لرونکو کسانو ته د موټر چلولو اجازه ورکوي.

•  د D طبقې )مسافر وړونکي موټر( یا M طبقې )موټرسایکل( زده کړي د ترلاسه  	
کولو لپاره باید لږ تر لږه 16 کلن یاست.

 D تاسو کولای شئ په 16 کلنۍ کې د موټر زده کړي جواز ترلاسه کړئ، خو د   • 	
طبقې یا M طبقې موټر چلولو جواز به تر هغه وخته ترلاسه نه کړئ څو چې لږ تر 
لږه مو عمر 16 نيم کلونو ته رسېدلی نه وي، خپل جواز مو شپږ پرله پسې میاشتې 
په ښه وضعیت کې نه وي ساتلی، او د RMV له خوا منظور شوی د موټر چلولو د 

زده کړې پروګرام مو بشپړ کړی نه وي.

https://www.mass.gov/info-details/ask-the-rmv

یادونه: د سوداګریز موټر چلولو )د B ،A یا C طبقې( جواز د غوښتنې لپاره تاسو باید 
لږترلږه 18 کلن یاست.

د والدينو/قانوني سرپرست رضايت

هغه کسان چې د جواز،  لايسنس یا د پېژندنپاڼې لپاره غوښتنه کوي او عمر یې له  18 کلونو 
کم وي )کم عمره کسان وي(، باید  د والدينو،  قانوني سرپرست،  ټولنیز کارکوونکي یا د 

شبانه‌روزي ښوونځي د مدیر لیکلی رضايت ترلاسه کړي. يو شخص د  موټر زده کړي یا 
د پېژندپاڼې لپاره، رضايت  د جواز/لايسنس/پېژندپاڼې د غوښتنلیک فورمې په شاتنۍ برخه 

کې د لاسلیک کولو له لارې ورکوي. 

که د غوښتنلیک د فورمې شاته لاسلیک کوونکی د والدينو له ډلې نه وي، نو د جواز یا 
پېژندپاڼې د غوښتنې پر مهال او د جواز لپاره د سړک د عملي ازموینې پر مهال، باید د 

نوموړي د قانوني سرپرستۍ اړوند اسناد وړاندې شي. جعلي لاسلیک کول ښايي د جواز 
د تعلیق یا لغوه کېدو لامل شي.

د مخ انځور پاليسي

د موټر زده کړي جواز، د موټر چلولو جواز، د پېژندندپاڼې، د الکولي مشروباتو اړوند 
پېژندپاڼې یا د معلولیت نښې پېژندپاڼې د ترلاسه کولو ټول غوښتونکي باید د RMV له خوا 

خپل د مخ انځور ثبت کړي.

دا کار د دې لپاره ترسره کېږي چې ډاډ ترلاسه شي هغه انځور چې په صادر شوي سند 
او د RMV په معلوماتي ډیټابېس کې ثبت شوی، په رښتیا هم د هماغه شخص انځور دی 

چې د سند د غوښتنې پر مهال یې RMV ته د پېژندنې معلومات وړاندې کړي دي. دا چاره 
د قانون پلي کوونکو چارواکو سره هم مرسته کوي څو د هغه شخص هویت په سمه توګه 

وپېژني چې انځور یې په سند کې ثبت شوی وي. 
اخیستل شوی انځور باید د غوښتونکي د مخ مستقیمه څېره وښيي. د غوښتونکي د مخ 
ټولې ځانګړنې )لکه سترګې، پوزه، خوله، اننګي او نور( باید څرګندې او د لیدو وړ وي. 
ظاهري بڼه باید داسې وي چې د غوښتونکي د ټول مخ روښانه او بشپړ انځور وړاندې 
کړي. د مخ کلک یا شفاف پوښ )لکه دستمال، نقاب، عینکې/لمریزې عینکې، محافظتي 

عینکې، جراحي یا د دوړو ضد ماسک او نور( اجازه نه لري. عینکې، چې د مطالعې لپاره 
عينکې او د طبي نسخې عینکې هم پکې شاملې دي، اجازه يې نشته، حتی که غوښتونکی یې 
په عادي ډول هم کاروي. خولۍ یا د سر بل هر ډول پوښ هم اجازه نه لري. خو که د طبي 
یا مذهبي دلایلو له مخې کارول کېږي، کېدای شي اجازه ورکړل شي، په دې شرط چې د مخ 

هېڅ ځانګړنه پټه نه کړي. طبیعي ږیره، برېت او مصنوعي وېښتان اجازه لري، مګر که د 
هغو عمومي اغېز د شخص اصلي څېره پټه کړي یا د مخ ځانګړنې ناڅرګندې کړي، نو اجازه 

يې نشته. د مخ دایمي شنه خالونه اجازه لري، خو موقتي خالونه اجازه نه لري. د بلوتوت 
غوږۍ اجازه نشته.

﻿د لید د معاینې شرایط 
ستاسې د لید ازموینه د دې لپاره اړينه ده چې ډاډ ترلاسه شي چې تاسې په خوندي ډول 

د موټر چلولو وړتیا لرئ. کله چې د موټر زده کړي جواز یا د موټر چلولو د جواز لپاره 
غوښتنه کوئ، د RMV یو کارکوونکی به ستاسې د لید معاینه ترسره کړي. په دې معاینه 

کې به ستاسې د لید تیزوالی، د رنګونو د پېژندلو وړتیا او د څنګلوري لید وړتیا وارزول 
شي. که تاسې په عادي ډول د ليرې واټن د لیدلو لپاره د تماس لېنزونه یا اصلاحي عینکې 

کاروئ، نو باید د لید د معاینې پر مهال یې هم په سترګو کړئ.

د D طبقې یا M طبقې جواز د ترلاسه کولو لپاره، د بشپړ جواز په موخه باید ستاسې د 
غوره سترګې د لید تیزوالی )له اصلاح وروسته( لږ تر لږه 20/40 درجې وي، او د دواړو 

سترګو ګډ افقي څنګلوری لید باید لږ تر لږه 120 درجې وي. که د غوره سترګې اصلاح 
شوی لید مو د 20/50 او 20/70 ترمنځ وي، کېدای شي یوازې د ورځې د موټر چلولو جواز 
ترلاسه کولو وړ ياست. که تاسې د لید په معاینه کې بریالي نه شئ، د معاینې له ترسره کولو 

ډډه وکړئ، یا د لید د معاینې د ترسره کولو وړتيا ونه لرئ، نو کولای شئ د RMV د لید د 
معاینې اصلي سند )VSC( وړاندې کړئ چې ستاسې د سترګو متخصص ډاکټر یا د سترګو 

د لید متخصص بشپړ کړی وي. RMV کولای شي د لید د معاینې دغه سند د لید د عادي 
معاینې پر ځای ومني، ترڅو ثابته شي چې تاسې د موټر چلولو د جواز د ترلاسه کولو لپاره 

د لید  ټاکل شوي حداقل معیارونه پوره کوئ.

 )Mass.Gov/RMV( له وېبپاڼې RMV تاسو کولای شئ د لید د معاینې سند د
څخه ډانلوډ کړئ، یا یې یوه کاپي د سترګو د پاملرنې له مرکزونو او متخصصینو 

څخه ترلاسه کړئ.

د لید او نورو فزیکي شرایطو اړوند معلوماتو لپاره، چې د ماساچوسټس د موټر چلولو 
د جواز د لرلو لپاره اړین دي، یا هم د روغتیايي ستونزو د داوطلبانه راپور ورکولو د 

 Medical( کړنلارې اړوند د لا زیاتو معلوماتو لپاره، مهرباني وکړئ د طبي چارو له څانګې
Affairs( سره په 8020-368-857 شمېره اړیکه ونیسئ. همدارنګه، تاسې کولای شئ د 

طبي معیارونو دا وېبپاڼه هم وګورئ:

(https://www.mass.gov/info-details/medicalstandards-for-passenger-class-
d-and-motorcycle-class-m-driverslicenses)

﻿د موټر چلولو د سوابقو تصدیق 
کله چې تاسو د جواز يا لايسنس لپاره غوښتنه کوئ، یا خپل جواز نوې کوئ، نو ستاسو 
څخه به وغوښتل شي چې د هغو ایالتونو لېست وړاندې کړئ چې په تېرو 10 کلونو کې 

مو پکې د موټر چلولو جواز درلود او همدارنګه د ټولو هغو ایالتونو د جوازونو شمېرې هم 
ورکړئ چې پخوا مو لرلې دي. د RMV د جوازونو کمپیوټري سیسټم ستاسو نوم، د زېږېدو 

نېټه، د ټولنیز امنيت شمېره او د نورو ایالتونو د موټر چلولو د جواز شمېرې د ستونزمنو 
موټر چلوونکو د تعقیب د معلوماتي سیسټم )PDPS( سره ګوري. دا سیسټم د امریکا د 
ټولو 50 ایالتونو د موټر چلوونکو د جوازونو د تعلیق او لغوه کېدو معلومات ساتي. که 

ستاسو سوابق د PDPS له معلوماتو سره سمون ولري، نو تر هغه وخته به اجازه درنه کړل 
نه شي چې د غوښتنې بهیر ته دوام ورکړئ، ترڅو چې د نورو ایالتونو ټول تعلیقونه یا 

محکومیتونه مو حل شوي نه وي.

تاسو نه شئ کولای چې په یو وخت کې د څو ایالتونو د موټر چلولو جوازونه ولرئ. 
ماساچوسټس د بين الايالتي )State-to-State( پروګرام غړی دی. دا پروګرام د هغو نورو 

شاملو ایالتونو له خوا صادر شوي معتبر د موټر چلولو جوازونه او ايالتې پېژندپاڼې ارزوي 
او تصدیقوي. کله چې د ماساچوسټس د موټر چلولو جواز یا د پېژندپاڼه )پرته د الکول 

پلورنکو پېژندپاڼې( صادره شي، د State-to-State پروګرام به د بل ګډون لرونکې ایالت له 
خوا صادر شوی د موټر چلولو جواز یا پېژندپاڼه لغوه کړي.

https://www.mass.gov/orgs/massachusetts-registry-of-motor-vehicles/
https://www.mass.gov/info-details/ask-the-rmv
https://www.mass.gov/info-details/ask-the-rmv

 د موټر چلولو د جواز ډولونه او طبقه بندي

 د ماساچوسټس REAL ID او معياري کارتونه )د موټر چلولو جواز/پېژندپاڼه(

تاسو باید د ماساچوسټس د REAL ID د موټر چلولو جواز یا د پېژندنې کارت، او یا هم 
د ماساچوسټس د معیاري د موټر چلولو جواز یا د پېژندندپاڼې له ډلې څخه یو انتخاب 

کړئ. د دواړو ډولونو کارتونو لګښت یو شان دی )د جواز/پېژندندپاڼې فیسونه برخه 
وګورئ(.

﻿د سفر لپاره اړین اسناد
د متحده ایالاتو دننه د الوتنې کولو یا ځینو فدرالي ودانیو ته د ننوتلو لپاره، تاسو باید 

REAL ID یا د منلو وړ بل د پېژندنې سند، لکه معتبر پاسپورټ، ولرئ.

 REAL ID کارت د 2005 کال د فدرالي REAL ID د ماساچوسټس له خوا صادر شوی
قانون د شرایطو سره سمون لري. دا ډول د موټر چلولو جواز یا پېژندندپاڼه ځینو فدرالي 

تاسیساتو ته د ننوتلو او د متحده ایالاتو دننه د الوتنو د ترسره کولو لپاره کارول کېدای 
شي. که تاسو پاسپورټ یا د منلو وړ بل د پېژندنې سند لرئ، ښايي هېڅکله REAL ID ته 

اړتیا پیدا نه کړئ. د REAL ID په اړه نور معلومات په Mass.Gov/ID کې موندلای شئ.

د ماساچوسټس معیاري کارت کېدای شي د موټر چلولو جواز یا پېژندپاڼه وي. د 
ماساچوسټس معیاري د موټر چلولو جواز د REAL ID د موټر چلولو جواز په څېر د 

موټر چلولو حقونه او امتیازات درکوي. خو دا د هغو فدرالي موخو لپاره چې پورته یادې 
شوې، د منلو وړ د پېژندنې سند نه ګڼل کېږي.

که تاسو د ماساچوسټس معیاري کارت لرئ، نو د کورنیو الوتنو د ترسره کولو یا ځینو 
فدرالي تاسیساتو ته د ننوتلو لپاره باید پاسپورټ یا د فدرالي ادارو له خوا د منلو وړ بل 
د پېژندنې سند وړاندې کړئ. د ترانسپورټ امنیتي ادارې د منلو وړ بديلو هويتي اسنادو 

tsa.gov/travel/security-screening/ :لېست په لاندې وېبپاڼه کې خپور کړی دی
identification

د موټر چلولو د جواز ټول شرایط )لکه عمر، د موټر چلولو وړتیا، او لیکلې او عملي 
ازموینې( د دواړو ډولونو کارتونو لپاره یو شان دي. خو د دغو دوو ډولونو کارتونو لپاره 

د اسنادو او غوښتنلیک شرایط سره توپیر لري. همدارنګه، د کارتونو بڼه هم یو له بل سره 
توپیر لري؛ پر مخ یې بېلابېلې نښې او لیکنې چاپ شوې وي. د لا زیاتو معلوماتو لپاره 

Mass.Gov/ID ته مراجعه وکړئ.

تاسو نه شئ کولای چې په یو وخت کې له یوه څخه زیات د موټر چلولو جواز یا 
ولرئ. پېژندپاڼې 

﻿د لايسنس ډولونه
لاندې جدول د ماساچوسټس د جواز ډولونه په لنډ ډول بیانوي. ستاسې د موټر چلولو 

جواز د هويت له اصلي اسنادو څخه ګڼل کېږي او د هویت، استوګنځای، عمر او لاسلیک د 
ثبوت په توګه کارول کېږي.

همداراز د RMV له خوا په صادر شوي جواز یا پېژندپاڼه کې، ستاسې د شخصي 
معلوماتو ترڅنګ، ستاسې عکس او لاسلیک هم شامل وي چې د RMV په مرکزي 

کمپیوټري سیسټم کې خوندي ساتل کېږي.

https://mass.gov/ID
https://www.tsa.gov/travel/security-screening/identification
https://www.tsa.gov/travel/security-screening/identification
https://mass.gov/ID

 د ماساچوسټس د موټر چلولو جوازونو ډولونه

هغه وسایط چې چلول یې اجازه لريد جواز ډول

A د هغو وسایطو هر ډول ترکیب چې د مجموعې ټول وزن درجه بندي
)GCWR( یې 26,001 پونډه یا تر هغه زیاته وي، په دې شرط چې په 

ځان پسې د کشونکو وسایطو د ټول وزن درجه بندي )GVWR( يې 
له 10,000 پونډو څخه زیاته وي. )د A طبقې جواز لرونکي کسان، له 

اړینو تصدیقونو سره، کولای شي د ‌C، B او D، طبقې اړوند ټول وسایط 
هم وچلوي.(

B 26,001 یې )GVWR( هر هغه وسایط چې د ټول وزن درجه بندي
پونډه یا تر هغه زیاته وي، یا داسې وسایط چې بل وسایط په ځان پسې 
کشوي او د راکشونکو وسایطو د ټول وزن درجه بندي )GVWR( یې له 

10,000 پونډو څخه زیاته نه وي. )د B طبقې جواز لرونکي کسان، له 
اړینو تصدیقونو سره، کولای شي د C او D طبقو اړوند ټول وسایط هم 

وچلوي.(

C طبقې په تعریف کې B‌ يا A هر هغه وسایط یا د وسایطو ترکیب چې د
نه راځي، یا د موټر چلوونکي په ګډون د 16 یا ډېرو سپرلیو د لېږد 

 CFR 49 لپاره جوړ شوی وي او یا هم د خطرناکو موادو د لېږد لپاره د
172.500 یا د بل هر فدرالي مقرراتو له مخې د ځانګړې نښې لرل ورته 
اړین وي. )د C طبقې جواز لرونکي کسان کولای شي د D طبقې اړوند 

ټول وسایط هم وچلوي.(

D طبقو په M يا C ،B ،A هر هغه وسایط یا د وسایطو ترکیب چې د
تعریف کې نه راځي. )عموماًً مسافر وړونکي وسایط، لکه عادي موټران، 

SUV وسایط او د کورنۍ وين موټران.(

M له مخې د موټرسایکل M.G.L. c. 90, § 1 هر هغه نقليه وسایط چې د
په توګه تعریف شوی وي.

د سوداګریزو وسایطو د )C ،B ،A يا M طبقو( د جوازونو د محدودیتونو یا 
 CDL( لارښود CDL کې د Mass.Gov/RMV تصدیقونو په اړه د معلوماتو لپاره، په

Manual( وګورئ.
Mass.Gov/ طبقې( په اړه د معلوماتو لپاره، په M( د موټرسایکل د جوازونو

RMV کې د موټرسایکل لارښود )Motorcycle Manual( وګورئ.

 د جواز د اعتبار موده

د ماساچوسټس د موټر چلولو جواز تر ډېره د 5 کلونو لپاره اعتبار لري او عموماًً ستاسې 
د زېږېدنې په نېټه پای ته رسېږي. د REAL ID جواز یا پېژندپاڼه کېدای شي د 5 کلونو 

څخه د کمې مودې لپاره صادره شي، که چېرې د غوښتونکي د قانوني استوګنې مجاز 

موده )لکه د متحده ایالاتو د کورني امنیت وزارت لخوا ټاکل شوې وي( له دې څخه کمه 

https://www.mass.gov/orgs/massachusetts-registry-of-motor-vehicles/
https://www.mass.gov/orgs/massachusetts-registry-of-motor-vehicles/
https://www.mass.gov/orgs/massachusetts-registry-of-motor-vehicles/

وي. د قانوني استوګنې د منلو وړ حداقل موده 12 میاشتې ده. خو هغه غوښتونکی چې 
وکولای شي ثابته کړي چې د 12 میاشتو حداقل شرط پوره کوي، د REAL ID جواز یا 

پېژندپاڼه ترلاسه کولای شي، حتی که د هغه د حضور پاتې موده له 12 میاشتو څخه کمه 
هم وي. که د جواز د اعتبار موده له 5 کلونو څخه کمه وي، نو فیس به یې د اعتبار د 

مودې له مخې محاسبه کېږي او جواز به ستاسې د زېږېدنې په نېټه نه پای ته رسېږي.
د معیاري جواز د اعتبار موده تل 5 کاله وي.

تاسو کولای شئ خپل جواز یا د پېژندنې کارت د اعتبار له پای ته رسېدو څخه تر 1 کال 
مخکې نوي کړئ.

عمودي جوازونه او د پېژندپاڼې، چې د "Under 21" عبارت پرې چاپ شوی وي، هغو کسانو 
ته صادرېږي چې د 21 کلنۍ تر عمر مخکې جواز یا د پېژندپاڼه ترلاسه کوي یا یې نوي کوي. 
که تاسو خپل جواز یا پېژندپاڼه 21 کلنۍ عمر ته له رسېدو مخکې نوي کړئ، نو تاسو ته به 

عمودي جواز یا پېژندپاڼه صادره شي. دغه جواز یا پېژندپاڼه به د اعتبار تر پای نېټې پورې 
معتبر پاتې شي، حتی که تاسو په دې موده کې 21 کلن هم شئ. له 21 کلنۍ وروسته، تاسو 

کولای شئ افقي جواز یا د پېژندپاڼه ترلاسه کړئ.

 د جواز محدودیتونه

محدودیتونه هغه شرطونه دي چې ستاسې د موټر چلولو پر امتیازونو لګېږي. کېدای شي 
ستاسې د موټر چلولو جواز د بېلابېلو محدودیتونو سره صادر شي، چې د جواز پر مخ او 

شا د ځانګړو حروفو کوډونو په وسیله ښودل کېږي.

﻿د جواز د محدودیتونو لېست 

RMV کولای شي د موټر چلولو پر جواز لاندې محدودیتونه ولګوي:

د طبي ريکارډ یا د ګلوکوز د ثبت شرط 	













2
یوازې د تصدیق شوي د موټر چلولو ښوونکي په ملتیا 	 A

اصلاحي عینکې 		B
میخانیکي مرستندویه وسیله 		C

مصنوعي غړی / شخصي طبي مرستندویه وسیله 		D
د CMV اتومات ګیربکس 		E

یوازې د ورځې موټر چلول 		G
یوازې د کارموندنې موخو پورې محدوديت 		H

د JOL محدودیت / نور 		 I
نور 	 	J

CDL – یوازې د ایالت دننه موټر چلول K
CDL – د اېربېک )Air Brakes( پرته وسایط L

CDL – د A طبقې بس پرته 		M
CDL – د A او B طبقې له بسونو پرته N

CDL – د ټکټر / ټېلر پرته 		O
په CMV بس کې د سپرلیو لېږد منع دی 		P

D طبقه – اتومات ګیربکس  	Q

د دوه ګوني لېدیز تلسکوپي عینکې کارول  		









R
د وینې د شکر د کچې ثبوت 		S

)Ignition Interlock( د الکول د ازموینې د قفل وسیله 		T
درې څرخه موټرسایکل 		U

)Medical Variance( طبي استثنا 		V
د ایالت دننه طبي معافیت 		W

CDL – په CMV ټانکر کې د بار لېږد منع دی 		X
14 سپرلیو ظرفیت پورې محدود د  		Y

)Air Over Hydraulic( د هوا-هايدروليک بريک سيسټم - CDL 		Z
طبي محدودیتونه 

د طبي چارو څانګه )Medical Affairs(، چې د هغو جوازونو غوښتنلیکونه ارزوي 
چې پکې داسې فزیکي یا رواني حالتونه یاد شوي وي چې د موټر چلوونکي پر وړتیا 

اغېز کولای شي، کېدای شي ستاسې د اوسني روغتیايي وضعيت له مخې د موټر چلولو 
محدودیتونه وټاکي. د بېلګې په توګه، که تاسې د عینکو یا د تماس لېنزونو په کارولو 

سره د موټر چلولو د جواز د لید ازموینه تېره کړئ، نو ستاسې جواز به د "اصلاحي 
عینکو" له محدودیت )B کوډ( سره صادر شي، او تاسې به د موټر چلولو پر مهال د 
دغو عینکو په کارولو مکلف یاست. که تاسې د موټر د چلولو لپاره کومې میخانیکي 

مرستندویه وسیلې یا مصنوعي غړي )Adaptive Equipment( ته اړتیا لرئ، د طبي 
چارو څانګه به ستاسې جواز له اړوندو محدودیتونو سره صادر کړي. دغه څانګه هر 
غوښتنلیک په جلا توګه ارزوي او کېدای شي ستاسې څخه د طبي تصدیق یا د موټر 

چلولو د ځانګړو مرستندویه وسایلو په اړه د ډاکټر لیک هم وغواړي.

د کم عمره موټر چلوونکو محدودیتونه
د کم عمره موټر چلوونکي محدودیت )I کوډ( د هغو ټولو موټر چلوونکو په جوازونو کې 
درج کېږي چې عمر یې له 18 کلونو څخه کم وي. د ابتدایي چلوونکي د قانون او د 18 

کلونو څخه د کم عمره موټر چلوونکو لپاره د موټر چلولو د محدودیتونو د بشپړ وضاحت 
لپاره، لاندې د کم عمره موټر چلوونکو د جواز قانون برخه وګورئ.

 د کم عمره موټر چلوونکو د جواز قانون

هر هغه موټر چلوونکی یا موټرسایکل چلوونکی چې عمر یې د 16 نيم او 18 کلونو 
ترمنځ وي، ابتدایي چلوونکی ګڼل کېږي. د ابتدایي چلوونکي د جواز قانون )JOL( ګڼ 

شرایط او محدودیتونه لري چې د ابتدایي چلوونکي د جواز لرونکي شخص د موټر 
چلولو پر څرنګوالي د پام وړ اغېز کوي. د دې قانون اساسي موخه دا ده چې نوو موټر 

چلوونکو ته تر څارنې لاندې فرصتونه برابر کړي، ترڅو د موټر چلولو ښه مهارتونه 
ترلاسه او وده ورکړي او په عین حال کې دوی د هغو احتمالي حواس ګډوډيو څخه 

خوندي وساتي چې د موټر چلولو پرمهال د 18 کلونو څخه د کم عمره ملګرو د شتون له 
امله رامنځته کېدای شي.

 د JOL د ترلاسه کولو شرایط

د موټر چلولو د جواز هر غوښتونکی چې عمر یې د 16 نيم او 18 کلونو ترمنځ وي، باید 
د JOL د ترلاسه کولو لپاره لاندې شرایط پوره کړي:

•	 د عملي ازموینې د ترسره کولو مخکې باید لږ تر لږه د شپږو پرله‌پسې میاشتو لپاره 
معتبر د موټر زده کړې جواز ولرئ. )هر ډول تعلیق به جواز باطل کړي او کله چې 

تعلیق پای ته ورسېږي، د شپږو میاشتو موده به له سره پیل شي.(

•	 د عملي ازموینې له ترسره کولو مخکې باید لږ تر لږه د شپږو پرله‌پسې میاشتو لپاره 
د موټر چلولو پاک سوابق ولرئ.

•	 د RMV له خوا منظور شوی د موټر چلولو د زده‌کړې او روزنې پروګرام په 
بریالیتوب بشپړ کړئ. په دې پروګرام کې 30 ساعته په ټولګي کې زده‌کړه، 12 

6 ساعته په موټر کې د نورو زده‌کوونکو موټر چلوونکو  ساعته عملي موټر چلول او 
د څارنې تجربه شامله ده.

•	 د والدينو یا قانوني سرپرست له خوا په تصدیق پاڼه کې باید ثابته شي چې تاسو لږ 
تر لږه 40 اضافي ساعته تر څارنې لاندې عملي موټر چلول بشپړ کړي دي. 

RMV به د والدينو یا قانوني سرپرست تر څارنې لاندې د موټر چلولو 30 ساعته 
هم ومني، دا په هغه صورت کې که غوښتونکي د موټر چلولو مهارتونو د پراختیا 

پروګرام بشپړ کړی وي.
•	 والدين یا قانوني سرپرست باید د موټر چلولو د زده‌کړې د نصاب اړوند په 2 ساعته 

روزنه کې برخه واخلي )دا په هغه صورت کې که دوی په تېرو 5 کلونو کې ګډون نه 
وي کړی(.

•	 وروستۍ ازموینه په بریالیتوب سره تېره کړئ، څو د موټر چلولو د زده‌کړې سند په 
برېښنايي ډول RMV ته وسپارل شي.

د ابتدایي چلوونکي د جواز )JOL( محدودیتونه

لاندې محدودیتونه پر ټولو ابتدایي چلوونکو پلي کېږي:

• د JOL له ترلاسه کولو وروسته د لومړیو 6 میاشتو په موده کې، نه شئ کولای په  	
هغه صورت کې موټر وچلوئ که په موټر کې داسې څوک سپور وي چې عمر یې له 18 

کلونو کم وي )ستاسو یا د ستاسې د نږدې کورنۍ له غړي پرته(، مګر په هغه صورت کې 
اجازه شته چې ستاسو سره داسې کس مل وي چې لږ تر لږه 21 کلن وي، لږ تر لږه یو کال 
د موټر چلولو تجربه ولري، د ماساچوسټس یا بل ایالت معتبر د موټر چلولو جواز ولري او 

ستاسو تر څنګ په څوکۍ کې ناست وي.

عمومي قاعده: د سپرلیو هغه محدودیت چې د 18 کلونو څخه د کم عمره JOL جواز 
لرونکي په توګه پر تاسو پلي کېږي، هغه وخت پای ته رسېږي چې یا د شپږو میاشتو موده 

)یا هغه برخه چې پر تاسو تطبیقېږي( بشپړه کړئ، یا 18 کلنۍ ته ورسېږئ؛ هر یو چې 
لومړی پېښ شي. چې ستاسو JOL بېرته فعال شي، باید د محدودیت د شپږو میاشتو د 

مودې پاتې برخه بشپړه کړئ چې د تعلیق د پیل پر مهال پاتې وه، مګر که تر هغه وخته مو 
18 کلنۍ بشپړه کړې وي.

د دغو محدودیتونو د هرې سرغړونې په بدل کې د جریمو، مجازاتو او فیسونو د 
معلوماتولپاره درېیم فصل وګورئ.

•  �د JOL لرونکي په توګه، تاسو نه شئ کولای د شپې له 12:30 بجو څخه د سهار تر 
5:00 بجو پورې موټر وچلوئ، مګر دا چې ستاسو له والدينو یا قانوني سرپرست څخه 

یو درسره مل وي. که تاسو د دې محدودیت په خلاف د موټر چلولو پر مهال وموندل 

شئ، کېدای شي د دې تور درباندې ولګول شي چې پرته له قانوني جواز څخه موټر 
چلوئ. دا یو جرمي سرغړونه ده.

	یادونه: قانون وايي چې د شپې د 12:30 بجو او د شپې د 1:00 بجې ترمنځ، او د 
سهار د 4:00 بجو او 5:00 بجو ترمنځ به د دې قانون احکام د قانون پلي کوونکو 

ادارو له خوا یوازې هغه مهال نافذ شي چې یو ابتدایي چلوونکی د ترافیکي قوانینو د 
سرغړونې یا بل جرم له امله په قانوني ډول درول شوی وي. دې ته »ثانوي تطبیق« 

)Secondary Enforcement( ویل کېږي. خو ددې سره سره، بيا هم ستاسو لپاره 
غیرقانوني ده چې په یادو وختونو کې د والدينو یا قانوني سرپرست له ملتیا پرته 

موټر وچلوئ.
•	 که تاسو د سپرلیو محدودیت یا د شپې د موټر چلولو محدودیت تر پښو لاندې کړئ، د 

لومړۍ سرغړونې لپاره به مو جواز د 60 ورځو لپاره، د دوهمې سرغړونې لپاره د 180 
ورځو لپاره او د ورپسې هرې سرغړونې لپاره د 1 کال لپاره تعلیق شي. د دوهمې یا 
هرې ورپسې سرغړونې په صورت کې به تاسو د موټر چلوونکو د چلند د بیا روزنې 

کورس په بشپړولو هم مکلف شئ. قانون RMV ته دا مکلفیت ورکوي چې دغه تعلیق د 
هرې بلې سزا، جریمې، تعلیق، لغوه کېدو یا بل هر هغه شرط سربېره تطبیق کړي چې 

د هغې سرغړونې له امله لګول کېږي چې تاسو د سپرلیو یا د شپې د موټر چلولو د 
محدودیت د ماتولو پر مهال ترسره کړې وي.

•	 تاسو ته اجازه نشته چې داسې موټري وسایط وچلوئ چې د چلولو لپاره یې سوداګریز 
موټر چلولو جواز )CDL( اړین وي.

•	 که د 18 کلونو څخه کم عمر ولرئ او ځینې ترافیکي سرغړونې ترسره کړئ چې پکې 
الکول یا نشه‌يي توکي پکې شامل وي، نو جواز به مو د 1 کال لپاره تعلیق شي )او که 
عمر مو د 18 او 21 کلونو ترمنځ وي، د 180 ورځو لپاره به تعلیق شي(. دا تعلیق د 
هرې هغې سزا سربېره دی چې محکمه یا بل قانون یې درباندې ولګوي. )د لا 

زیاتو معلوماتو لپاره د درېیم فصل د جواز تعلیق یا لغوه کېدل برخه وګورئ.(
•	 تر هغه وخته به د بشپړ جواز د ترلاسه کولو وړ نه یاست، څو چې د JOL په لرلو سره 

د موټر چلولو پر مهال درباندې لګول شوې د تعلیق موده بشپړه نه کړئ او 18 کلنۍ 
ته ونه رسېږئ.

•	 د غیرقانوني سیالۍ )Drag Racing( د لومړۍ سرغړونې لپاره به د 1 کال او د هرې 
ورپسې سرغړونې لپاره به د 3 کلونو اضافي تعلیق سره مخ شئ. د چټک چلولو د 

لومړۍ سرغړونې لپاره به مو جواز د 90 ورځو لپاره او د هرې ورپسې سرغړونې لپاره 
به د 1 کال لپاره تعلیق شي.

• د 18 کلونو څخه کم عمر لرونکي موټر چلوونکي د موټر چلولو پر مهال د هېڅ 	
دلیل له مخې د هېڅ ډول برېښنايي ګرځنده وسیلې د کارولو اجازه نه لري. 
یوازینۍ استثنا د بېړني حالت راپور ورکول دي. د لا زیاتو معلوماتو لپاره د دوهم 

فصل د حواس‌پرتۍ پر مهال د موټر چلولو قانون/د لاسونو له کارولو پرته د موبایل 
کارول برخه وګورئ.

 د هويت د تصديق شرايط

د فدرالي REAL ID قانون د موټر چلولو د جوازونو او پېژندپاڼو د صادرولو او چمتو کولو 
لپاره هغه لږ تر لږه معیارونه ټاکلي دي چې ایالتونه یې باید مراعات کړي. فدرالي حکومت 

غوښتنه کوي چې اشخاص د کورنیو الوتنو د سپرېدو یا ځینو فدرالي تاسیساتو ته د ننوتلو 
لپاره داسې جواز یا پېژندپاڼه وړاندې کړي چې د REAL ID په توګه نښه شوې وي، یا د 

فدرالي ادارو له خوا د منلو وړ بل د پېژندنې سند ولري. په ماساچوسټس کې د REAL ID په 
اړه د وروستیو معلوماتو لپاره Mass.Gov/ID ته مراجعه وکړئ.

د جواز، لايسنس یا پېژندپاڼې لپاره د غوښتنې کولو په موخه، تاسو باید د هویت د تثبیت 
اسناد وړاندې کړئ. د اړتیا وړ اسناد د REAL ID کارتونو او د ماساچوسټس د معیاري 

کارتونو لپاره یو له بل سره توپیر لري.

د موټر چلولو د جواز او د ماساچوسټس د پېژندپاڼې ټول غوښتونکي باید لاندې اسناد 
وړاندې کړي:

REAL ID د موټر چلولو جواز / پېژندپاڼه 
)د فدرالي موخو لپاره د منلو وړ ده(

د معیاري موټر چلولو جواز / پېژندپاڼه )د فدرالي 
موخو لپاره د منلو وړ نه ده(

• 1 داسي سند چې په متحده ایالاتو کې 
ستاسې قانوني حضور ثابت کړي.

• 2 داسي اسناد چې په ماساچوسټس 
کې ستاسې استوګنه ثابته کړي.

• 1 داسي سند چې ستاسې د 
ټولنیز امنيت شمېره ثابته کړي، 

یا د ټولنیزې امنيتي شمېرې د نه 
صادرېدو خبرتیا د غیر امریکایي 
پاسپورټ، ویزې او I-94 فورمې 

سره مل.

• د وړاندې شویو اسنادو د ډول سره سم، 
1 یا 2 اسناد چې ستاسې هویت او/یا د 

زېږېدو نېټه ثابته کړي.
• 1 سند چې په ماساچوسټس کې ستاسې 

استوګنه ثابته کړي.
• د ټولنیز امنيتي شمېرې شرط - له لاندې 

څخه یو:
• د ټولنیز امنيت داسې شمېره چې په 

برېښنايي ډول تاییدېږي.
• د ټولنیزي امنيتي شمېرې د نه 

صادرېدو خبرتیا د غیر امریکایي 
پاسپورټ، ویزې او I-94 فورمې 

سره مل.
• د ټولنیزي امنيتي شمېرې د نشتوالي 

 No Social Security( سوګندلیک
Number Affidavit( - دا یوازې 

د هغو ځانګړو غوښتونکو لپاره 
منل کېږي چې مشخص ډول اسناد 

وړاندې کوي، او یوازې د معیاري 
موټر چلولو جواز لپاره د منلو وړ 
دی؛ )د ماساچوسټس د پېژندپاڼو 

لپاره نه منل کېږي(

https://mass.gov/ID

د هویت اسناد باید د منلو وړ د پېژندنې اسناد له لېست څخه وي )Mass.Gov/ID وګورئ( 
او د RMV له خوا د منلو وړ وبلل شي. کېدای شي د هر هغه سند د ډول لپاره چې غوښتنه 
یې کوئ، اړین د هویت اسناد بیا وړاندې کړئ، حتی که تاسو مخکې د ماساچوسټس جواز، 

لايسنس یا پېژندپاڼه هم لرئ.
ټول اسناد باید اصلي وي، مګر که بل ډول یادونه شوې وي. د اسنادو فوټو کاپي نه 

منل کېږي. همدارنګه، په پلاستیک پوښل شوي اسناد د منلو وړ نه دي.

د وخت د سپما لپاره، خپل غوښتنلیک په Mass.Gov/RMV کې په انلاین ډول پیل کړئ. په 
غوښتنلیک کې د ټولو اړینو معلوماتو بشپړول او دا څرګندول چې کوم اسناد به له ځان سره راوړئ، 

له تاسو سره مرسته کوي ترڅو ستاسې غوښتنلیک یا معامله په بریالیتوب سره بشپړه شي.

یادونه 1: بهرني ډیپلوماتان او د بهرنیو حکومتونو نور چارواکي، د هغوی د کورنۍ غړي 
او شخصي مرستیالان یا کارکوونکي چې د متحده ایالاتو د بهرنیو چارو وزارت له خوا 
صادر شوی د موټر چلولو جواز لري، د ماساچوسټس د موټر چلولو د جواز د ترلاسه 

کولو وړ نه دي.

یادونه 2: که ستاسو ویزه اضافي فورمې ولري، لکه F1 او F2 یا M1 او M2، چې دواړې 
د I-20 فورمې ته اړتيا لري، نو دغه فورمه باید هم وړاندې شي.

د هویت د تثبیت اړوند شرایط هر وخت بدلېدای شي.
د وروستیو معلوماتو د ترلاسه کولو لپاره Mass.Gov/ID وګورئ.

RMV به د هویت اړوند اکثرو اسنادو لپاره له ملي او ایالتي معلوماتي ډیټابېسونو سره 
برېښنايي ارزونې ترسره کړي. د ډېری اسنادو لپاره د دې ارزونې پایلې په څو ثانیو کې 

RMV ته رسېږي. خو ځینې ارزونې ښايي د لا ډېرو څېړنو لپاره وخت ته اړتیا ولري یا 
د لاسي ارزونې لپاره واستول شي. دا په دې معنا نه ده چې ستاسو غوښتنلیک یا معامله 
رد شوې ده. یوازې دا معنا لري چې د تایید لپاره اړین معلومات سمدستي نه دي موندل 

شوي او د لا زیاتو ارزونو لپاره اضافي وخت ته اړتیا ده. دغه ډول موارد عموماًً له 3 څخه 
تر 5 کاري ورځو کې حل کېږي، خو په نادرو حالاتو کې ښايي تر 20 ورځو پورې وخت 
ونیسي. ستاسو د مراجعینو د خدماتو استازی به تاسو ته نورې اړینې لارښوونې درکړي.

﻿ټولنېزي امنيتي شمېرې او د جواز شمېرې
د هر ډول جواز، لايسنس يا پېژندپاڼې د غوښتنې لپاره، تاسو باید د ټولنیزي امنيتي 

شمېرې )SSN( شرط پوره کړئ، که هغه نوی سند وي، مثنی وي یا د سند د نوي کولو 
غوښتنه وي. کله چې تاسو غوښتنلیک وړاندې کړئ، راجسټرونکی به هڅه وکړي چې 

هغه SSN چې تاسو ورکړی دی، د ټولنیزي امنيتي ادارې د کمپیوټري ریکارډونو سره 
تطبیق او تایید کړي. که تاسو SSN نه لرئ، نو د ترلاسه کولو لپاره يې د غوښتنلیک 

فورمه د 1213-772-800-1 شمېرې ته د زنګ وهلو یا د SSA.Gov/ssnumber وېبپاڼې 
له لارې غوښتلای شئ.

https://www.mass.gov/info-details/real-id-in-massachusetts
https://www.mass.gov/orgs/massachusetts-registry-of-motor-vehicles/
https://mass.gov/ID
https://www.ssa.gov/number-card

که تاسو د SSN لپاره د ټولنیزي امنيتي ادارې )SSA( ته غوښتنليک سپارلی وي او غوښتنه 
مو رد شوې وي، نو باید هماغه د رد خبرتیا )Denial Notice( په ليکلې بڼه وړاندې کړئ چې 

SSA درکړې وي )او له 60 ورځو څخه به پخوانۍ نه وي(، او ورسره لاندې ټول اسناد هم 
وړاندې کړئ:

•	 ستاسو د اوسني ویزې د وضعیت ثبوت
•	 د I-94 د داخلېدو او وتلو ریکارډ؛ ) دا که د متحده ایالاتو د ګمرک او پوله ساتنې ادارې 

 )CBP.Gov/i94( له خوا صادره شوې کاغذي نسخه وي، یا که د هغوی له وېبپاڼې
څخه د ډانلوډ شوې برېښنايي نسخې چاپ شوې کاپي وي

•	 ستاسو اوسنی غیر امریکایي پاسپورټ
که تاسو SSN نه لرئ او د هغې د غوښتنې کولو وړ هم نه یاست، نو کولای شئ د ټولنیز 

امنيتي شمېرې د نشتوالي سوګندلیک وړاندې کړئ او د معیاري موټر چلولو جواز لپاره 
غوښتنه وکړئ. )د لا زیاتو معلوماتو لپاره Mass.Gov/ID وګورئ.(

د SSN ترلاسه کولو اړوند معلوماتو لپاره، 1213-772-800-1 شمېرې ته زنګ ووهئ. د 
SSA.Gov ته مراجعه وکړئ. مثنی ټولنیزي امنيتي شمېرې د ترلاسه کولو لپاره، 

 د بيا کتنې غوښتې
 RMV که ستاسو د جواز، لايسنس یا پېژندپاڼې غوښتنلیک رد شي، نو تاسو کولای شئ د

لخوا د لیکلي رد خبرتیا له ترلاسه کولو وروسته د لسو ورځو په موده کې اعتراض 
وړاندې کړئ. هغه اضافي وخت چې د غیر رسمي بیاکتنې لپاره ورته اړتیا وي، د لس 

ورځني مهلت موده نه غځوي. رسمي اعتراض یوازې د مسؤولیتي پالیسیو او ضمانتونو 
د استیناف بورډ ته، په لاندې پته، د 50$ د چک یا مني آرډر )Money Order( په ملتیا 

وړاندې کېدای شي.

Board of Appeal on Motor Vehicle Liability,
Policies and Bonds Division of Insurance

One Federal St., Suite 700 • Boston, MA  02110
617-521-7794 •  State.Ma.US/DOI

د RMV د پرېکړې پر وړاندې د بیمې د څانګې د استیناف بورډ ته د اعتراض د فورمې 
د ترلاسه کولو لپاره، State.Ma.US/DOI ته مراجعه وکړئ او د لټون په صندوق کې 

"appeal form" ولیکئ.

 د جواز لپاره غوښتنه کول

ابتدايي  باید د هر ډول جواز د غوښتنې څخه مخکې د زده کوونکي موټر زده کړي  تاسو 
باید غوښتنلیک بشپړ  تاسو  لپاره،  د ترلاسه کولو  ابتدايي جواز  د  جواز ترلاسه کړئ. 

کړئ، د هویت اسناد وړاندې کړئ، فیس ورکړئ، د لید ازموینه او د موټر زده کړي د 
ازموينه په بریالیتوب سره تېره کړئ. ستاسو د موټر زده کړي جواز تر  اړوند  جواز 

نه کړئ  تېره  بریالیتوب سره  په  ازموینه  نه ګڼل کېږي ترڅو چې عملي  هغه وخته جواز 
او د جواز ټول فیسونه مو نه وي ورکړي که ستاسو د موټر زده کړي جواز پای ته 

بیا  اړوند فیسونه  او  بېرته ترسره کړئ  ازموینه  ابتدايي موټر زده کړي  د  باید  ورسېږي، 
ایالت د موټر چلولو  او د بل  ورکړئ. که تاسو د ماساچوسټس نوی اوسېدونکی یاست 
تبدیلولو مستحق  له ترسره کولو پرته د خپل جواز د  ازموینې  جواز لرئ، کېدای شي د 

لپاره،  اړه د معلوماتو  او د بهرنیو جوازونو د تګلارو په  ياست. د جواز د تبدیلولو 
Mass.Gov/RMV ته مراجعه وکړئ.

https://www.cbp.gov/travel/international-visitors/i-94
https://mass.gov/ID
https://www.ssa.gov/
https://www.mass.gov/orgs/division-of-insurance
https://www.mass.gov/orgs/division-of-insurance
https://www.mass.gov/orgs/massachusetts-registry-of-motor-vehicles/

د خپل غوښتنلیک د پروسې د چټکولو لپاره، خپل غوښتنلیک په انلاین ډول د 
Mass.Gov/RMV له لارې پیل کړئ. د غوښتنلیک ټول معلومات بشپړول او دا 

ښودل چې کوم اسناد به له ځان سره راوړئ، دا ستاسو سره مرسته کوي چې په 
اړوندې چارې مو په بریالیتوب سره ترسره شي.

ډاډ ترلاسه کړئ چې د RMV رسمي وېبپاڼه، Mass.Gov/RMV، کاروئ. همدې ته 
ورته ځینې نورې درېيمګړي وېبپاڼې ادعا کوي چې د RMV خدمات او معلومات 
وړاندې کوي، خو کېدای شي اضافي فیسونه واخلي او ستاسو شخصي او مالي 

معلومات له هغوی سره خوندي نه وي.

 د ابتدايي موټر زده کړې جواز ترلاسه کول
تاسو باید لږ تر لږه 16 کلن یاست ترڅو د D طبقې یا M طبقې ابتدايي موټر زده کړې جواز 

لپاره غوښتنه وکړئ. د موټر زده کړې جواز ازموینه، چې تاسو یې باید ورکړئ، ستاسو د 
مېساچوسټس د نقليه وسایطو د قوانینو او د خوندي موټر چلولو د کړنلارو په اړه پوهه 

ارزوي. دا جواز تاسو ته اجازه درکوي چې موټر وچلوئ، په دې شرط چې ستاسو سره به 
یو جواز لرونکی موټر چلوونکی وي چې لږ تر لږه 21 کلن وي، ترڅو تاسو د موټر چلولو 

مهارتونه تمرین کړئ او د سړک ازموینې لپاره چمتو شئ. دا جواز تر دوو کلونو پورې 
اعتبار لري. 

کله چې تاسو د موټر زده کړي جواز لپاره غوښتنه کوئ، کولای شئ په هماغه وخت کې 
د موټر چلولو جواز او د سړک ازموینې فیسونه له مخکې تادیه کړئ.همدارنګه تاسو 

 Pay My Road Test and/or License" وېبپاڼه کې د Mass.Gov/RMV کولای شئ په
Fees" خدمات وکاروئ او دغه فیسونه د سړک ازموینې له اخیستلو مخکې یا وروسته 
تادیه کړئ. که فیسونه تادیه شوي وي، ستاسو د موټر چلولو جواز به په اتومات ډول 

تاسو ته واستول شي، او د سړک ازموینې له بریالي تېرېدو وروسته به اړتیا ونه لرئ چې 
د RMV خدماتې مرکز ته مراجعه وکړئ.

د خپل موټر زده کړي جواز د ترلاسه کولو لپاره لاندې ګامونه پورته کړئ:
1. په دې لارښود کې ټول معلومات په دقت سره مطالعه کړئ.

2. د ابتدايي موټر زده کړي جواز غوښتنلیک بشپړ کړئ، د RMV خدماتې مرکز ته د 
ورتګ لپاره وخت ونیسئ، او غوښتنلیک په مرکز کې وسپارئ.

   د وخت د سپما لپاره، دا غوښتنلیک په انلاین ډول د Mass.Gov/RMV له لارې هم 
بشپړولای شئ. که ستاسو عمر له 18 کلونو کم وي، ستاسو مور، پلار یا قانوني 

سرپرست باید ستاسو غوښتنلیک لاسلیک کړي.
   د غوښتنلیک د بشپړولو پر مهال به له تاسو څخه وپوښتل شي چې آیا کومه فزیکي، 

ذهني یا طبي ستونزه لرئ، یا کوم درمل کاروئ چې ښايي ستاسو د موټر چلولو 
وړتیا اغېزمنه کړي.

Mass
Gov/ID

3. د RMV د هویت د تثبیت ټول شرایط پوره کړئ )د لا زیاتو معلوماتو لپاره .
 وګورئ(.

4. د موټر زده کړي جواز د ازموینې 30$ فیس ورکړئ، چې د ازموینې لګښت پکې شامل 
دی.

5. خپل انځور )عکس( او لاسلیک په برېښنايي ډول ثبت کړئ.
6. په خدماتي مرکز کې د سترګو )لید( ازموینه په بریالېتوب سره تېره کړئ، یا د خپل 

https://www.mass.gov/orgs/massachusetts-registry-of-motor-vehicles
https://www.mass.gov/orgs/massachusetts-registry-of-motor-vehicles
https://www.mass.gov/orgs/massachusetts-registry-of-motor-vehicles
https://www.mass.gov/orgs/massachusetts-registry-of-motor-vehicles
https://mass.gov/ID
https://mass.gov/ID

ډاکټر له خوا د RMV د لید ارزونې سند وړاندې کړئ.

7. د موټر زده کړي د جواز ازموینه په بریالیتوب سره تېره کړئ، چې پوښتنې یې د همدې 
لارښود پر معلوماتو ولاړې دي.

د موټر زده کړي جواز ازموینه هغه مهال ورکولای شئ کله چې خپل غوښتنلیک په خدماتي 
مرکز کې وسپارئ. دغه ازموینه ستاسو د غوښتنلیک له سپارلو وروسته په انلاین ډول د 

Mass.Gov/RMV له لارې هم شته. که تاسو په انلاین ازموينه کې بریالي شئ، خو د جواز د 
چاپولو توان ونه لرئ، کولای شئ د RMV د اړیکو مرکز ته په 8110-368-857 شمېره زنګ 

5–7 کاري ورځو په موده کې به یې تاسو ته د  ووهئ. RMV به ستاسو جواز چاپ کړي او د 
پوست له لارې واستوي.

د موټر زده کړي جواز یو سند دی چې د ځانګړو شرایطو لاندې د موټر چلولو 
اجازه درکوي. دا سند د سفر لپاره د پېژندپاڼې د سند په توګه نه دی ټاکل شوی. 

دا پدې معنا ده چې ډېری هوايي شرکتونه، کروز بېړۍ او ورته نور سفر اړوند 
خدمات به دا د ایالت له خوا د صادري شوي انځور لرونکي پېژندپاڼې په توګه 

ونه مني.

د ابتدايي موټر زده کړي جواز د ازموينې کړنلارې

د موټر زده کړي جواز هره ازموینه 25 څو-جوابه پوښتنې لري. په ازموینه کې دغه 
موضوعات شامل وي، د الکولو ناسم استعمال، د جواز تعلیق، د JOL قانون څخه 

سرغړونې، د سړک قوانین، د ترافیکي نښو پېژندنه. د ازموینې د بریالي تېرېدو لپاره باید د 
25 دقیقو په ټاکل شوې موده کې لږ تر لږه 18 پوښتنو ته سم ځواب ورکړئ. 

د RMV بشپړ خدماتي مرکزونه د اتومات ازموینې سټېشنونه )ATS( لري. دا د کارولو 
لپاره اسانه ویډیویي کیوسکونه دي چې د کمپیوټري پروګرام له لارې د موټر زده کړي 

 D جواز د ازموینې پوښتنې په لیدیز ډول وړاندې کوي. د موټر زده کړي جواز ازموینه )د
طبقې یا M طبقې جواز لپاره( د ATS له لارې او همدارنګه په انلاین بڼه په بېلابېلو ژبو 

شته. تاسو د هرې پوښتنې د ځوابولو لپاره شاوخوا یوه دقیقه وخت لرئ. د موټر زده کړي 
جواز ازموینه د خدمتونو مرکز ته له ورتګ او د غوښتنلیک له سپارلو وروسته، په انلاین 

ډول هم د Mass.Gov/RMV له لارې اخیستل کېدای شي.

تاسو باید د دې لارښود محتويات په دقت سره مطالعه کړئ ترڅو وکولای شئ د 
موټر زده کړي جواز ازموینه په بریالیتوب سره تېره کړئ.

د موټر زده کړي جواز د ازموینې پر مهال د موټر چلولو لارښود او یا هم نورې مرجعې 
سرچینې کارول اجازه نه لري او د ازموینې په ساحه کې نشي راوړل کېدای. همدارنګه، 

تاسو ته اجازه نشته چې هيڅ ډول برېښنایي وسیله )د برېښنایي لیدیزو وسایلو په ګډون( 
په سترګو کړئ یا يې وکاروئ، دا که د هرې موخې لپاره وي. غږیز وسایل یا هیډفونونه 
هم نه شي کارول کېدای یا اغوستل کېدای، مګر یوازې هغه وخت چې د غږیزې ازموینې 

لپاره کارول کېږي. د خولۍ د پر سر کېدو اجازه هم نشته، مګر د طبي یا مذهبي دلایلو له 
امله استثنا شته.

د موټر زده کړي جواز د ازموینې پر مهال د موټر چلولو لارښود، نورو مرجعو موادو یا 
برېښنایي وسایلو کارول درغلي ګڼل کېږي.

که تاسو د ازموینې پر مهال په درغلۍ یا د درغلۍ په هڅه کې ونیول شئ، ازموینه به مو 
ناکامه وګڼل شي او موضوع به د لا زیاتو تحقيقاتو لپاره وڅېړل شي. که ثابته شي چې 

تاسو د درغلۍ مسؤل یاست، نو د 60 ورځو لپاره به تاسو ته د هر ډول موټر چلولو جواز 
یا د موټر زده کړي جواز د ترلاسه کولو اجازه نه وي.

https://www.mass.gov/orgs/massachusetts-registry-of-motor-vehicles/
https://www.mass.gov/orgs/massachusetts-registry-of-motor-vehicles/

﻿په  بهرنیو ژبو ازموینې

که انګلیسي ستاسو لومړنۍ ژبه نه وي، کولای شئ غوښتنه وکړئ چې د موټر زده کړي 
جواز ازموینه په بله ژبه ورکړئ. اوس مهال RMV د D طبقې او M طبقې د موټر زده کړي 

جواز ازموینې په بېلابېلو ژبو وړاندې کوي. خو د A طبقې، B طبقې او C طبقې د موټر 
زده کړي جواز ازموینې یوازې په انګلیسي ژبه شته.

د D طبقې او M طبقې د موټر زده کړي جواز ازموینه په لاندې ژبو شته:

البانیايي • امریکايي اشاروي ژبه )ASL( • عربي • ارمني • برمايي • خمیري • 
د کیپ ورډ کریولي • چینايي )ساده لیکدود( • چینايي )دودیز لیکدود( • فارسي 
• فرانسوي • جرمني • یوناني • ګجراتي • هایتي کریولي • هندي • هنګري • 
ایټالوي • جاپاني • سواحیلي • کوریایي • لاوسي • نیپالي • پښتو • پولنډي 
• پرتګالي )برازیلي( • روسي • سربو-کرویشي )لاتیني لیکدود( • سومالي • 

هسپانوي • فلیپیني • تایلنډي • ترکي • اوکرایني • اردو • ویتنامي.

ازموینې غږیزې 

غږیزې ازموینې د ATS له لارې او همدارنګه په انلاین بڼه شته. دا ځانګړنه تاسو ته 
اجازه درکوي چې د هیډفونونو له لارې د ازموینې پوښتنې او احتمالي ځوابونه د یوه 

اتومات غږ له خوا واورئ. د D طبقې او M طبقې ازموینو لپاره غږیزې ازموینې په ټولو 
هغو ژبو کې شته چې پورته یادې شوې دي. د CDL ازموینو لپاره، د فدرالي مقرراتو له 

مخې، غږیزه ازموینه یوازې په انګلیسي ژبه وړاندې کېږي. د D طبقې او M طبقې غږیزو 
ازموینو وخت 25 دقیقې دی.

هر څوک کولای شي د غږیزې ازموینې د ورکولو انتخاب وکړي. د دې ازموینې لپاره 
مخکې وخت اخیستل اړین نه دی او نه هم اړتیا شته چې د وړتیا لپاره کوم اضافي اسناد 

وړاندې کړئ.

که غواړئ په خپله ازموینه کې د غږیزې ځانګړنې څخه استفاده وکړئ، نو باید خپل 
هیډفونونه له ځان سره د RMV خدماتي مرکز ته یوسئ. هر ATS ماشین د خپل لاندې 

برخې په سر کې د هیډفونونو لپاره یوه عمومي نښلونکې آله لري.

 د ازموینې اسانتیاوې

که تاسو داسې ذهني یا فزیکي معلولیت لرئ چې د عادي ازموینې اخیستل درته ستونزمن 
وي، کولای شئ د مناسبو اسانتیاوو غوښتنه وکړئ. په دې اسانتیاوو کې لاندې موارد 

شاملېدای شي:

•	 د ازموینې لپاره اضافي وخت

•	 لوستونکی - د RMV یو ټاکل شوی کارکوونکی به د ازموینې پوښتنې تاسو ته 
په لوړ غږ ولولي. دې ته یو-پر-یو شفاهي ازموینه هم ویل کېږي.

د مناسبو اسانتیاوو د غوښتنې لپاره، 8105-368-857 شمېرې ته زنګ ووهئ او یو 
پیغام پرېږدئ چې پکې دا معلومات شامل وي، ستاسو نوم، ستاسو د ټیلیفون شمېره، 

 ستاسو د غوښتنې جزئیات، هغه د خدمتونو مرکز چې غواړئ ازموینه پکې واخلئ
وروسته به RMV ستاسو د غوښتنې په اړه ستاسو سره اړیکه ونیسي.

کېدای شي له تاسو څخه غوښتنه وشي چې د معلولیت له امله د غوښتل شوې ازموینې 
اسانتیا ته د اړتیا ثابتولو لپاره اسناد وړاندې کړئ. مناسب اسناد د معلولیت د ډول او د 
غوښتل شوې ازموینې د اسانتیا د نوعیت سره تړاو لري. RMV به تاسو ته خبر درکړي 

چې آیا ستاسو غوښتنه منل شوې ده که نه.

په بهرنیو ژبو د ازموینو ورکولو لپاره د ژباړن یا د ژباړې د خدماتو په اړه د تازه 
معلوماتو د ترلاسه کولو لپاره، د Mass.Gov/RMV وېبپاڼه وګورئ.

﻿د کڼو او کم اورېدونکو کسانو لپاره اسانتیاوې
د ASL )امریکايي اشاروي ژبې( د ژباړونکي د غوښتنې لپاره، 8105-368-857 شمېرې 

ته زنګ ووهئ او یو پیغام پرېږدئ چې پکې ستاسو نوم، د ټیلیفون شمېره او هغه  
خدماتي مرکز شامل وي چې غواړئ ازموینه پکې ورکړئ.RMV به ستاسو سره اړیکه 

ونیسي ترڅو د ازموینې وخت وټاکي او د ژباړونکي د برابرولو ترتیبات ترسره کړي.

 د خپل جواز په لرلرو سره موټر چلولو

تاسو باید هر وخت چې موټر چلوئ، خپل موټر زده کړي جواز له ځان سره ولرئ، تر هغه 
 چې د ابتدايي موټر چلوونکي جواز یا بشپړ د موټر چلولو جواز ترلاسه کړئ.

د D طبقې موټر زده کړي جواز تاسو ته اجازه درکوي چې د سپرلیو موټر وچلوئ، خو د 
لاندې محدودیتونو سره:

•	 باید ستاسو سره یو جواز لرونکی موټر چلوونکی وي چې ستاسو تر څنګ د مخ ته 
سپرلۍ په څوکۍ کې ناست وي، لږ تر لږه 21 کلن وي، د مېساچوسټس یا بل ایالت 

معتبر جواز ولري، او لږ تر لږه یو کال د موټر چلولو تجربه ولري

•	 که ستاسو عمر له 18 کلونو کم وي، نو د شپې له 12:00 بجو څخه د سهار تر 5:00 
بجو پورې موټر نه شئ چلولای، مګر دا چې له تاسو سره ستاسو والدين یا قانوني 

سرپرست وي چې معتبر جواز ولري او لږ تر لږه یو کال د موټر چلولو تجربه ولري.

د M طبقې موټر زده کړي جواز تاسو ته اجازه درکوي چې موټرسایکل وچلوئ، خو د 
لاندې محدودیتونو سره:

•	 تاسو نشئ کولای سپرلی ولېږدوئ.

•	 یوازې د ورځې په رڼا کې )د لمر ختو او لمر لوېدو ترمنځ وخت کې( موټرسایکل 
چلولای شئ.

•	 باید د US DOT معیار سره سم خولۍ )هيلمټ( پر سر کړئ.

•	 باید عینکې، محافظتي عيينکې یا د مخ ساتونکې هنداره وکاروئ، مګر که موټرسایکل 
مو ښیښه یا محافظتي پرده ولري، نو اړتیا نشته.

د D طبقې یا M طبقې موټر زده کړې جواز په لرلو سره، تاسو کولای شئ په بل ایالت کې 
هم موټر وچلوئ، تر هغه چې دا کار د هغه ایالت له قوانینو سره په ټکر کې نه وي.

د دغو محدودیتونو د هر ډول سرغړونې په صورت کې د هغو جریمو او فیسونو د 
ليست لپاره درېیم فصل وګورئ.

https://www.mass.gov/orgs/massachusetts-registry-of-motor-vehicles/

د موټر چلولو زده کړه

د RMV له مقرراتو سره سم، هغه موټر چلوونکي چې عمر یې له 18 کلونو کم وي، باید 
په سیمه ییزه عالې لېسه یا د موټر چلولو په ښوونځي کې د موټر چلولو مسلکي زده کړې 

ترلاسه کړي. د موټر چلولو مسلکي روزنه کولای شي له تاسو څخه یو ډېر ماهر او 
باخبره موټر چلوونکی جوړ کړي او همدارنګه ستاسو لپاره د دې چانس زیاتوي چې د 
D طبقې یا M طبقې د سړک ازموینه په لومړۍ هڅه بریالۍ تیره کړئ. د جواز لرونکي 

ښوونځي له لارې د موټر چلولو د زده کړې یوه بله ګټه دا ده چې تاسو کولای شئ د سړک 
ازموینې لپاره د ښوونځي موټر وکاروئ او د ښوونځي ښوونکی مو د ازموینې سپانسر 

وي.

په مېساچوسټس کې د دولتي او خصوصي لېسو په شمول، د موټر چلولو ټول مسلکي 
ښوونځي، باید د RMV له خوا جواز ولري او د همدې ادارې تر څارنې لاندې وي. نور 

معلومات د Mass.Gov/RMV له لارې ترلاسه کولای شئ.

همدارنګه تاسو د موټر چلولو د زده کړې په اړه معلومات د خپلې سیمې له عالې لېسې 
څخه هم ترلاسه کولای شئ.

که تاسو د موټر چلولو د کوم ښوونځي د اعتبار په اړه شک لرئ، نو د هغه د 
جواز سند د لیدلو غوښتنه وکړئ، چې دغه سند د RMV له خوا صادرېږي.

د D طبقې یا M طبقې د موټر چلولو جواز لپاره د غوښتنې پر مهال، که ستاسو عمر د 
16 نيم او 18 کلونو ترمنځ وي، نو باید د موټر چلولو د زده کړې پروګرام بشپړ کړئ، 

وروستۍ ازموینه بریالۍ تېره کړئ، او د موټر چلولو د زده کړې سند مو د RMV په 
سیستم کې د یوه جواز لرونکي موټر چلولو ښوونځي یا د RMV له خوا د منظور شوي 
لېسې د پروګرام له لارې ثبت شوی وي. دا چې تاسو دغه شرط پوره کړی دی که نه، د 

سړک ازموینې پر مهال به ستاسو د RMV په ریکارډ کې څرګند وي.

همدارنګه، تاسې باید 40 ساعته تر څارنې لاندې موټر چلول بشپړ کړئ )یا 30 ساعته که 
مو د موټر چلولو د مهارتونو د پراختیا پروګرام بشپړ کړی وي(. سربېره پر دې، ستاسو 

والدين یا قانوني سرپرست باید د موټر چلولو د زده کړې د نصاب دوه ساعته برخه کې 
ګډون وکړي، مګر که یې په تېرو پنځو کلونو کې مخکې ګډون کړی وي، نو بیا اړتیا نشته.

Driver Education Certificate Department, Registry of Motor
Vehicles

P .O . Box 55889, Boston, MA 02205-5889 

که تاسو په دې وروستیو کې مېساچوسټس ته کډه شوي یاست او مخکې مو په بل ایالت 
کې د موټر زده کړې پروګرام بشپړ کړی وي، نو باید د بهرني ایالت د موټر زده کړې د سند 
د تبدیلۍ غوښتنلیک بشپړ کړئ، چې د Mass.Gov/RMV له لارې ترلاسه کېدای شي او د 
غوښتنلیک لارښوونې تعقیب کړئ. ستاسو د موټر زده کړې د سند تصدیق به له هغه ایالت 
سره وشي چې سند یې په اصل کې صادر کړی و. که د هغه ایالت شرایط د مېساچوسټس 

له شرایطو سره برابر یا تر هغو لوړ وي، نو د موټر زده کړې نوی سند به په برېښنايي 
ډول د RMV په سیستم کې ثبت شي. کله چې دا بهیر بشپړ شي، تاسو کولای شئ د سړک 

ازموینې لپاره وخت ونیسئ.

د بهرني ایالت د موټر زده کړې د سند د تبدیلۍ لپاره، هغه پروګرام چې تاسو 
بشپړ کړی وي باید لږ تر لږه د مېساچوسټس د ټولګي دننه او عملي موټر چلولو 

د زده کړې له حداقل شرایطو سره برابر یا تر هغو لوړ وي. که په دې اړه کومه 
پوښتنه لرئ، د RMV ادارې سره په 8110-368-857 شمېره اړیکه ونیسئ.

https://www.mass.gov/orgs/massachusetts-registry-of-motor-vehicles/
https://www.mass.gov/orgs/massachusetts-registry-of-motor-vehicles

 د سړک  ازموينه ورکول 
د مېساچوسټس د موټر چلولو جواز د ترلاسه کولو لپاره بل ګام د RMV له ممتحن سره د 

سړک ازموینه ورکول دي. که تاسو د لومړي ځل لپاره د جواز غوښتنه کوئ، یا د جواز د 
تبدیلۍ هغه پروسه بشپړوئ چې د سړک ازموینې ته اړتیا لري، نو باید د ازموینې د وخت 
د اخیستلو لپاره د مناسبې طبقې موټر زده کړي جواز ولرئ. د سړک ازموینې کړنلارې په 

راتلونکو مخونو کې تشریح شوې دي.
که تاسو د موټرسایکل جواز ترلاسه کوئ، یا غواړئ د مېساچوسټس د موټر چلولو جواز 
ته د موټرسایکل درجه اضافه کړئ، نو د سړک ازموینې ورکولو ته اړتیا نه لرئ، په دې 
شرط چې د RMV له خوا منظور شوی د مېساچوسټس د چلونکو د زده کړي پروګرام 

)MREP( په بریالیتوب سره بشپړ کړی وي. 
د D طبقې جواز لپاره، تاسو ته اجازه نشته چې د 12 میاشتو په موده کې له 6 څخه زیات 
د سړک ازموینې ورکړئ. د M طبقې جواز لپاره، که تاسو په دوو سړک ازموینو کې ناکام 

شئ، نو باید د ابتدايي موټرسایکل چلوونکو د روزنې کورس کې شامل شئ او هغه په 
بریالیتوب سره بشپړ کړئ، تر څو وکولای شئ د بلې ازموینې وخت واخلئ.

﻿د سړک ازموینې لپاره د وخت ټاکل
Mass.Gov/ د سړک ازموینې د وخت د اخیستلو، لغوه کولو یا بدلولو تر ټولو غوره لاره د

RMV له لارې انلاین خدمات دي. همدارنګه تاسو کولای شئ د RMV د اړیکو مرکز ته 
زنګ ووهئ. 

که تاسو خپله ازموینه د ټاکل شوي وخت څخه لږ تر لږه 72 ساعته مخکې لغوه یا بدله 
کړئ، نو اضافي فیس به نه درباندې لګېږي. که د سړک ازموینې وخت د موټر چلولو د یوه 

مسلکي ښوونځي له لارې اخلئ، نو ډاډ ترلاسه کړئ چې هغه ښوونځی د RMV له خوا 
تصدیق شوی وي. د تصدیق شویو ښوونځیو لست په Mass.Gov/RMV کې موندلای شئ. 

د موټر چلولو ښوونکي یوازې هغه وخت د ازموینې سپانسر کېدای شي چې ښوونځی یې 
تصدیق شوی وي. 

Mass.Gov/ د سړک ازموینو لپاره د ژباړن یا ژباړې خدماتو د تازه معلوماتو لپاره، د
RMV وېبپاڼه وګورئ.

د هغو موټرو د سړک ازموینو په اړه معلومات چې د انجن د چالانولو د مخنیوي وسیله 
لري، د درېیم فصل د انجن د چالانولو د مخنیوي وسیلې برخه وګورئ.

که تاسو د سړک ازموینه ناکامه کړئ یا د خپل ټاکل شوي وخت لپاره حاضر نه شئ، نو 
 باید لږ تر لږه 14 ورځې انتظار وباسئ تر څو بله ازموینه واخلئ.

د سړک ازموینې وختونه یو بل ته نږدې ټاکل کېږي؛ نو باید پر خپل وخت حاضر 
شئ. که ناوخته ورسېږئ، ازموینه به درڅخه وانخیستل شي او د سړک ازموینې 

فیس به هم درباندې لازم وي.

د نوې سړک ازموینې د وخت له اخیستلو مخکې باید ټول پاتې فیسونه تادیه شوي وي.

 د ماساچوسټس د موټرسایکل چلوونکو د زده کړې پروګرام
دا یو بنسټ دی چې د موټرسایکل چلوونکو لپاره د خوندیتوب روزنیز پروګرامونه او 
معیارونه جوړوي، ترڅو د موټرسایکل چلولو مهارتونه ښه کړي او د ټرافیکي پېښو، 

مرګژوبلي کچه راکمه کړي. د MSF له خوا منظور شوي کورسونه د خوندي او مسؤلانه 
موټرسایکل چلولو زده کړې ته ځانګړې پاملرنه کوي. که تاسې د MREP کورس په 

بریالیتوب سره بشپړ کړئ، نو د RMV د M طبقې د عملي موټر چلولو ازموینې ورکولو ته 
اړتیا نه لرئ.

https://www.mass.gov/orgs/massachusetts-registry-of-motor-vehicles/

که ستاسو عمر له 18 کلونو کم وي، نو د M طبقې جواز د ترلاسه کولو لپاره د 
MREP د اساسي موټرسایکل زده کړې کورس بشپړول لازمي دي. همدارنګه، تاسو 

باید د موټر چلولو د زده کړې سند هم ولرئ.

د موټرسایکل چلوونکو د روزنیزو کورسونو په اړه، که د نوو چلوونکو لپاره وي او که د 
Mass.Gov/ 2903-368-857 شمېره اړیکه ونیسئ یا تجربه لرونکو چلوونکو لپاره، په 

RMV وېبپاڼه وګورئ.

RMV  د موټرسایکل ځانګړی لارښود هم لري. دا لارښود یوازې د موټرسایکلونو اړوند 
معلومات رانغاړي او په انلاین ډول د Mass.Gov/RMV له لارې ترلاسه کېدای شي. 

که غواړئ د M  طبقې زده کوونکي جواز ترلاسه کړئ، یا د خپل D  طبقې جواز سره د 
موټرسایکل درجه اضافه کړئ، نو باید دغه لارښود مطالعه کړئ.

﻿د ازموينې د لغوه کولو او فیسونو اړوند پالیسي 
کله چې والي د بېړني حالت اعلان وکړي، د سړک ازموینې به په اتومات ډول لغوه شي. که 
بېړنی حالت یوازې په یوه ځانګړې سیمه کې اعلان شي، نو یوازې د هماغې سیمې د سړک 

ازموینې به لغوه کېږي.
د سړک ازموینې ممتحنان هم کولای شي ازموینې لغوه کړي که د هوا شرایط ناامن وګڼل 

Mass.Gov/ ،شي. د دې معلومولو لپاره چې ستاسو د سړک ازموینه لغوه شوې که نه
RMV وېبپاڼه وګورئ یا د RMV د اړیکو مرکز ته زنګ ووهئ. په پورته ټولو حالاتو کې، 
تاسو کولای شئ پرته له اضافي فیس څخه د سړک بلې ازموینې لپاره وخت وټاکئ. خو د 

سړک ازموینې فیس به په لاندې حالاتو کې درڅخه اخیستل کېږي که:

•	 په ازموینه کې ناکام شئ

•	 د ازموینې لپاره چمتو نه یاست

•	 ازموینه له دې امله رد شي چې ستاسو موټر د ممتحن د تفتیش له مخې مناسب ونه 
ګڼل شي

•	 وړ سپانسر له ځان سره رانه ولئ

•	 د ازموینې لپاره حاضر نه شئ یا ناوخته ورسېږئ

•	 له 72 ساعتونو څخه په کم وخت خبرتیا سره ازموینه لغوه کړئ یا يې وخت بدل کړئ

رد شوې د سړک ازموینې
د سړک ازموینې ممتحنان کولای شي په لاندې حالاتو کې ازموینه رد کړي:

•	 په تاسو یا ستاسو سپانسر د الکولو یا نورو نشه‌يي موادو د استعمال نښې ښکاره شي

•	 ستاسو یا ستاسو د سپانسر له جامو یا د موټر له دننه څخه د الکولو یا چرسو بوی 
راځي

•	 کوچني ماشومان، تی‌خوره ماشومان یا حیوانان په موټر کې موجود وي او د خدماتو 
په مرکز کې د څارنې پرته نه شي پرېښودل کېدای. روزل شوي خدماتي حیوانانو ته 

اجازه شته، خو د عاطفي ملاتړ حیوانانو اجازه نشته.

 د سړک ازموینې لپاره چمتووالی

www.mass.gov/ :د خپلې سړک ازموینې د چمتووالي لپاره دې پاڼې ته مراجعه وکړئ
guides/road-test-information

https://www.mass.gov/orgs/massachusetts-registry-of-motor-vehicles/

د D  طبقې جواز د سړک ازموینې په ورځ باید لاندې شرایط پوره کړئ:
	1 د سړک ازموینې غوښتنلیک مو بشپړ کړی وي، او که ستاسو عمر له 18  کلونو .

څخه کم وي، نو ستاسو والدين یا قانوني سرپرست باید د والدینو د رضایت برخه 
بشپړه کړي.

د سړک ازموینې د غوښتنلیک د بشپړولو پر مهال به له تاسو څخه وپوښتل شي 
چې آیا کومه فزیکي، ذهني یا طبي ستونزه لرئ، یا داسې درمل کاروئ چې ښايي 

ستاسو د موټر چلولو وړتیا اغېزمنه کړي. که داسې څه وي، نو د سړک ازموینې 
تر اخیستلو مخکې باید د خپل ډاکټر طبي تصدیق وړاندې کړئ. د سړک ازموینې 

ممتحن به ستاسو غوښتنلیک وڅېړي او یا به یې تصویب کړي، یا به یې د لا 
مناسبې ارزونې لپاره د طبي چارو څانګې ته واستوي.

	2 خپل چاپ شوی د موټر زده‌کوونکي جواز له ځان سره ولرئ..
	3 یو وړ سپانسر له ځان سره راولئ )د سپانسر شرایط برخه وګورئ(. سپانسر باید .

خپل اوسنی معتبر جواز له ځان سره ولري.
یادونه: د M طبقې د سړک ازموینې لپاره سپانسر ته اړتیا نشته.

	4 د ازموینې لپاره یو د منلو وړ، ښه سمبال، په قانوني ډول ثبت شوی موټر برابر .
کړئ او د هغه د ثبت سند هم له ځان سره ولرئ )د سپرلیو د موټر شرایط برخه 

وګورئ(.
که ستاسو عمر له 18  کلونو کم وي، نو باید د ازموینې د غوښتنې له نېټې څخه 

سمدستي مخکې شپږ پرله پسې میاشتې د موټر چلولو پاک ریکارډ ولرئ.

تاسو به په لاندې حالاتو کې د سړک ازموینې ورکولو اجازه ونه لرئ که:

• ستاسو د میساچوسټس د قانون یا د بل ایالت د قانون له مخې کومه د 	
جریمې وړ ترافیکي پېښه لرلې وي )لکه ستاسو د تېروتنې له امله ټکر یا د 

ترافیکي قوانینو د حرکت پر مهال سرغړونه(.

• ستاسو جواز د نشه‌يي موادو یا الکولو اړوندو ترافيکې سرغړونو له امله 	
ځنډول شوی وي.

• په میساچوسټس یا بل ایالت کې د نشه‌يي موادو یا الکولو اړوندو قوانینو د 	
سرغړونې له امله محکوم شوي یاست.

یادونه: حتی که تاسو د سړک ازموینې د لومړي وخت د اخیستلو له نېټې څخه مخکې 
شپږ پرله پسې میاشتې د موټر چلولو پاک ریکارډ لرلی وي، خو که د ازموینې د ورکولو 

د وخت او د ازموینې د اصلي نېټې ترمنځ RMV ته د داسې یوې پېښې خبر ورسېږي 
چې ستاسو د شپږ میاشتنۍ پاکې مودې تسلسل مات کړي، نو تاسو ته به اجازه درنه 
کړل شي چې په ټاکلې نېټه د سړک ازموینه ورکړئ. په دې حالت کې به تاسو باید لږ 

تر لږه د شپږو میاشتو لپاره نوی د موټر چلولو پاک ریکارډ جوړ کړئ، مګر که تر هغه 
وخته ستاسو عمر 18  کلونو ته رسېدلی وي، نو دا شرط به نور لازمې نه وي.

د M  طبقې جواز د سړک ازموینې لپاره باید لاندې توکي له ځان سره ولرئ، خپل چاپ 
شوی د ابتدايي زده کړې جواز، د جواز لپاره بشپړ شوی غوښتنلیک، یو ښه سمبال او په 

قانوني ډول ثبت شوی موټرسایکل، خو د M طبقې د سړک ازموینې لپاره سپانسر ته 
اړتیا نشته. که ستاسو عمر له 18 کلونو څخه کم وي، نو تاسو د RMV د M  طبقې د 

سړک ازموینې لپاره پر شرايطو برابر نه یاست او باید د MREP  د اساسي موټرسایکل 
زده کړې کورس بشپړ کړئ ترڅو د M طبقې جواز ترلاسه کړئ.



23

 د سپانسر شرایط 
دJOL  په شمول، د D طبقې جواز لپاره، تاسو د سړک ازموینې لپاره سپانسر ته اړتیا 

لرئ، حتی که تاسو معتبر بهرنی د موټر چلولو جواز هم ولرئ. کله چې د ازموینې ځای ته 
ورسېږئ، باید له تاسو سره یو جواز لرونکی موټر چلوونکی وي چې:

•	 لږ تر لږه 21 کلن وي.
•	 لږ تر لږه یو کال د موټر چلولو تجربه ولري.
•	 د خپل ایالت له خوا صادر شوی معتبر د موټر چلولو جواز ولري.

د بهرنیو هېوادونو د موټر چلولو جواز لرونکي کسان د سپانسر په توګه نه منل کېږي.
موټر چلوونکي ته اجازه نشته چې د RMV د سړک ازموینو د پروګرام له اجازې پرته، د 

یو کال مودې په جریان کې له دریو څخه د زياتو بېلابېلو غوښتونکو کسانو لپاره سپانسر 
شي.

که ستاسو سره سپانسر نه وي، نو د D  طبقې د جواز لپاره به د سړک ازموینه 
درڅخه وانخیستل شي.
د سپرلیو موټر شرایط

د دې لپاره چې ممتحن موټر د ازموینې لپاره د منلو وړ وګڼي، هغه موټر چې 
تاسو یې د سړک ازموینې لپاره راولئ باید د دې برخې ټول شرایط پوره کړي.

په عمومي ډول، هغه موټر چې تاسو یې د D طبقې جواز اړوند د سړک ازموینې لپاره 
کاروئ باید خوندي او په ښه کاري حالت کې وي. تاسو باید د موټر د ثبت سند امتحان 

اخيستونکې ته ښکاره کړئ، او موټر باید په ښه توګه تخنیکي معاینه شوی وي. که امتحان 
اخيستونکی دا وګڼي چې ستاسو موټر خوندي نه دی، نو ازموینه به لغوه شي. د خوندي 

کېدو ترڅنګ، ستاسو موټر باید لاندې ځانګړتیاوې هم ولري:
•	 کافي څوکۍ ولري، ترڅو امتحان اخيستونکی ستاسو تر څنګ کښېني او سپانسر مو 

د موټر په شاتنۍ څوکۍ کې د موټر چلوونکي تر شا کښېني. تاسو نه شئ کولای 
داسې موټر د ازموینې لپاره وکاروئ چې ستاسو د سپانسر لپاره څوکۍ ونه لري. 

سپانسر ته اجازه نشته چې د دوه‌کسیز پیک‌اپ موټر د بار وړلو په شاتنۍ برخه 
)باډۍ( کې کښېني.

•	 هېنډ بريک )پارکينګ بريک( باید داسې وي چې ممتحن ورته لاسرسی ولري، ترڅو 
د اړتیا په صورت کې يې په بیړنۍ توګه ودروي. هېنډ بریک کېدای شي لاسي وي 

یا برېښنایي )د ټېل وهلو یا راکشولو تڼۍ لرونکی وي(. دا د هر ممتحن په شخصي 
ارزونه پورې اړه لري چې آیا د بیړني حالت پر مهال هېنډ بریک ورته د لاسرسي وړ 
دی که نه. د دې لپاره چې د بریک د لاسرسي ستونزه رامنځته نه شي، غوره ده چې 

ازموینې ته داسې موټر راولئ چې هېنډ بریک یې د موټر په منځنۍ برخه کې موقعیت 
ولري. که په دې اړه کومه پوښتنه لرئ چې ستاسو موټر د ازموینې لپاره د منلو وړ 

دی که نه، نو باید هماغه موټر د ازموینې له ټاکل شوې نېټې څخه یوه کاري ورځ 
مخکې د سړک ازموینې ټاکلي ځای ته بوځئ او ارزونه یې وکړئ.

که تاسو یوازې له دې امله د سړک ازموینې له ورکولو څخه منع شئ چې امتحان 
اخيستونکی دا پرېکړه وکړي چې د بریک سیسټم ته لاسرسی نه لري، نو د هماغه 

ټاکل شوې ازموینې فیس به درڅخه وانخیستل شي.
د موټر چلولو جواز د ازموينې اړوند موټران باید د ښوونکي یا ممتحن لپاره دوهم 

پښو بریک ولري او اړینې نښې پرې لګېدلې وي.
هېنډ بریک باید په سمه توګه کار وکړي، او امتحان اخيستونکی به یې د سړک 

ازموینې له پیل مخکې وازمويي. د ميساچوسټس د ‎540 CMR 4.04 (4) مقرراتو 

له مخې، د هېنډ بریک ازموینه باید په داسې حال کې ترسره شي د موټر د انجن د 
سرعت )RPM( د 1,200 څخه تر 1,300 پورې لوړ او موټر په ټیټ ګیر کې وي. که 

هېنډ بریک د قانون د غوښتنو سره سم کار ونه کړي، ممتحن به اجازه ورنه کړي چې 
د سړک ازموینه پرمخ ولاړه شي.

په ځینو لویو موټرانو کې، لکه ځینې ځانګړو کوچني  وېنونو کې، هېنډ بریک له 
ممتحن څخه دومره لرې وي چې د بیړني حالت پر مهال ورته په اسانه لاسرسی 

ممکن نه وي. دا ډول موټران د سړک ازموینې لپاره مناسب نه ګڼل کېږي او کېدای 
شي د ممتحن له خوا رد شي.

•	 که ستاسو د ازموینې موټر په بل ایالت کې ثبت شوی وي، نو باید ممتحن ته د بیمې 
داسې ثبوت وړاندې کړئ چې د ميساچوسټس د بیمې د حداقل شرایطو سره برابر 
وي، یعنې د بدني زیان لپاره 25,000$/50,000$ د ملکیت د زیان لپاره $30,000

د بیمې پالیسي یا هغه سند چې د بیمې د پوښښ حدونه پکې لیکل شوي وي، د بیمې 
د ثبوت په توګه منل کېږي.

•	 که هغه موټر چې د سړک ازموینې لپاره یې کاروئ کرايه شوی وي، نو باید ممتحن 
ته خپل د کرایې تړون او د کرایي شرکت یو لیک وړاندې کړئ چې د شرکت پر رسمي 

سند لیکل شوی وي او پکې تاسو او ستاسو سپانسر ته دا اجازه ورکړل شوی وي 
چې د موټر چلولو د جواز اړوند سړک ازموینې لپاره همدا موټر وکاروئ. دا شرط د 

اجارې موټرانو باندې نه تطبیقېږي.
که د موټر له ټایرونو څخه یو یې د موقتي اضافي ټایر یا د محدود استعمال اضافي ټایر 

سره بدل شوی وي، نو هغه موټر د سړک ازموینې لپاره نه شي کارېدلی.
د پلورونکې)ډيلر(، فارم او ترمیمي پلېټ لرونکو موټرانو لپاره د سړک ازموینې 

پالیسي

تاسو نشئ کولای د سړک ازموینه د سپرلۍ په داسې موټر کې ورکړئ چې د پلورونکې 
پلېټ ولري، مګر دا چې ممتحن ته په قناعت بخښونکي ډول ثابته کړئ چې تاسو خپله 

پلورونکی )ډيلر( یاست، یا د پلورونکې مېرمن/مېړه یاست، یا د هماغه موټر پلورونکي 
شرکت پلورونکی کارمند یاست. هغه موټر چې د فارم پلېټ ولري، د ممتحن له منلو سره 

سم د سړک ازموینې لپاره کارېدلای شي، خو یوازې هغه وخت چې غوښتونکی ممتحن ته 
ثابته شي چې د کروندګر د کورنۍ غړی دی، یا د کروندګر کارمند دی. که موټر د فارم 

پلېټ ولري، نو نشي کېدای چې هغه دې د عادي سپرلۍ موټر وي؛ خو پیک اپ موټر کارول 
کېدای شي، په دې شرط چې د سپانسر لپاره مناسبه شاتنۍ څوکۍ ولري. تاسو ته به 

اجازه درنه کړل شي چې د ترمیمي پلېټ لرونکي موټر په وسیله د سړک ازموینه ورکړئ.

﻿د سپرلۍ موټر د ازموینې کړنلارې

د سړک ازموینې ویډیوګانې په Mass.Gov/RMV وېبپاڼه کې د سړک ازموینې په برخه 
کې شته. دا ویډیوګانې به ستاسو سره مرسته وکړي چې د سړک ازموینې لپاره ځان 

چمتو کړئ او تاسو ته به وښيي چې د ازموینې پر مهال د څه تمه لرلای شئ.

تاسو باید د سړک ازموینې لپاره له خپل تاکل شوي وخت څخه شاوخوا 15 دقیقې مخکې 
حاضر شئ. که ناوخته ورسېږئ، کېدای شي د سړک ازموینې د ورکولو اجازه درنه کړل 

شي.

د سړک ازموینې له پیل مخکې به د RMV ممتحن ستاسو موټر معاینه کړي ترڅو ډاډ 
ترلاسه کړي چې موټر په سمه توګه ثبت شوی، ټول تجهیزات یې سم کار کوي، او د 

https://www.mass.gov/orgs/massachusetts-registry-of-motor-vehicles/

ممتحن لپاره خوندي، مناسبه او پاکه څوکۍ لري او همدارنګه بریک ته اسانه لاسرسی 
لري.

د D  طبقې د سړک ازموینې پر مهال، تاسو باید ثابته کړئ چې د شخصي سپرلیو 
موټرانو، کوچنیو لاریو، وېنونو او ورزشي او څو موخیزه )SUV( موټرانو د چلولو لپاره 

اړین مهارتونه او وړتیاوې لرئ.

ډېری نوي موټران ځانګړې اسانتیاوې لري، لکه، د شا تګ حسکوونکي )سينسر(،  د شا 
کمره،  اتومات موازي پارکینګ، د جي پي ايس )GPS( له لارې خپلواک هدایت. دا وسایل د 

موټر چلولو، پارک کولو او شا تګ په ځینو مهارتونو کې مرسته کوي. د ازموینې لپاره د 
دغو وسایلو بندول اړین نه دي، خو ستاسو د موټر چلولو اصلي وړتیاوې به هم وازمویل 

شي او یوازې پر دغو وسایلو تکیه نه شئ کولای. که د کومې قانوني طبي ستونزې له امله 
په موټر کې ځانګړي مرستندویه وسایل نصب شوي وي او د موټر د چلولو لپاره اړین 
وي، یا که تاسو د ځانګړو اسانتیاوو کارولو ته اړتیا لرئ، نو ستاسو په جواز کې به د 

"میخانیکي/سافټویر مرستې" محدودیت ثبت شي.

کله چې ممتحن موټر معاینه او منظور کړي، د موټر چلولو ازموینه به پیل شي. د ازموینې 
پر مهال یوازې تاسو، ممتحن او ستاسو سپانسر په موټر کې کېناستلای شي. ممتحن به 

ستاسو تر څنګ کښېني او سپانسر باید ستاسو شاته څوکۍ کې کښېني. د ماشومانو 
او حیوانانو لپاره اجازه نشته. روزل شوي خدماتي حیوانان اجازه لري، خو د عاطفي 

ملاتړ حیوانانو لپاره اجازه نشته. په ځینو مواردو کې د ژباړن لپاره اجازه شته چې په 
موټر کې حاضر وي. تاسو او ستاسو سپانسر یا ژباړن اجازه نه لرئ چې له یو بل سره 

خبرې وکړئ، مګر که ممتحن اجازه درکړي بيا خبري کولای شئ.

د ممتحن هدف دادی چې ستاسو د موټر چلولو فعاليت و ارزوي. د سړک ازموینې پر 
مهال باید د لاندې مهارتونو ښودلو ته چمتو اوسئ:

•	 د لاس اشارو کارول
•	 د انجن چالانول
•	 موټر ته حرکت ورکول او درول
•	 موازي پارکینګ
•	 شاوخوا 50 فوټه شا تګ
•	 چپ او ښي اړخ ته تاوېدل
•	 په غونډۍ کې موټر ته حرکت ورکول، درول او تاوېدل
•	 درې نقطه يي )Three-Point Turn( شکل تاوېدل
•	 څلورلارو ته ننوتل او ځنې وتل
•	 د ترافیکي نښو، څراغونو او اشارو او نورو قوانينو پېژندل او مراعاتول
•	 د موټر چلولو اړوند خوندي او سمې پرېکړې کول

د موټر چلولو د عمومي مهارتونو تر څنګ به ممتحن دا هم ارزوي چې تاسو د ښه موټر 
چلولو اصول څومره مراعاتوئ، لکه:

•	 د موټر چلولو لپاره سمه ناسته او دواړه لاسونه په سمه توګه پر سټیرنګ ساتل
•	 په مناسب لین کې موټر چلول او د لین د بدلون مخکې په ښه توګه کتل او سم سیګنال 

)اشاره( ورکول

•	 د خپل موټر او مخکیني موټر ترمنځ مناسب واټن ساتل
•	 د سرعت محدودیتونو او د ترافیکې شرایطو سره سم خوندي سرعت ساتل
•	 په سم ډول د لارې حق ورکول
•	 د خپلو کړنو او د نورو موټر چلوونکو د کړنو په اړه عمومي پوهاوی لرل

RMV د موټرسایکل لارښود هم لري. دا لارښود یوازې د موټرسایکلانو اړوند معلوماتو 
ته ځانګړی شوی او یوازې په انلاین بڼه د Mass.Gov/RMV له لارې ترلاسه کېدای شي. 
په دې لارښود کې د موټرسایکل جواز د ترلاسه کولو او د لا خوندي موټرسایکل چلولو 

لپاره مهم معلومات شته، نو حتماًً یې مطالعه کړئ

د کڼو او کم اورېدونکو کسانو لپاره د سړک ازموینې
که تاسو کاڼه ياست یا مو اورېدل کمزورې وي، کولای شئ د سړک ازموینې لپاره د 

8833-768-877-1 شمېرې سره اړیکه ونیسئ. د اړیکې پر مهال باید خپله غوښتنه 
تشریح کړئ، هغه ځای مشخص کړئ چې غواړئ د سړک ازموینه پکې ورکړئ، خپل د 
ټیلیفون شمېره، د استوګنې پته او خپل برېښنالیک ورکړئ. وروسته به د موټر چلولو 

د جواز څانګه ستاسو سره اړیکه ونیسي ترڅو د سړک ازموینې وخت وټاکي. کله چې 
ازموینه وټاکل شي، دوی به د کڼو او کم اورېدونکو د کمېسیون سره اړیکه ونیسي ترڅو 

ژباړن برابر کړي.

د سړک ازموینې له پیل مخکې به ممتحن تاسو ته د ازموینې برخې او د ازموینې پر مهال د 
اغېزمنې اړیکې لارې چارې تشریح کړي. همدارنګه، تاسو او ژباړن ته به د سړک ازموینې 

لیکلې تشریح او د ازموینې اړین شرایط درکړل شي ترڅو د ازموینې له پیل مخکې یې 
مطالعه کړئ. 

که د سړک ازموینې پر مهال کومه پوښتنه لرئ، اجازه لرئ چې )کله حالت خوندي وي( د 
سړک غاړې ته موټر ودروئ او له ممتحن سره خبرې وکړئ.

Mass. د سړک ازموینو لپاره د ژباړن یا ژباړې خدماتو اړوند د تازه معلوماتو لپاره، د
Gov/RMV وېبپاڼه وګورئ.

 د سړک ازموینې د ناکامېدو عام لاملونه

•	 تاسو موټر په داسې ډول وچلوئ چې ښايي د ټکر سبب شوی وای، یا ممتحن یې 
خطرناک وګڼي.

•	 تاسو د نقليه وسایطو کوم قانون، مقرره یا اصول مات کړئ.

•	 تاسو د موټر د خوندي چلولو لپاره کافي تجربه ښکاره نه کړئ.

•	 تاسو د ممتحن لارښوونې تعقیب نه کړئ یا د هغه د لارښوونو خلاف موټر وچلوئ.

•	 تاسو د لاس اشارې و نه پېژنئ )93 مخ وګورئ(.

•	 تاسو د بل موټر، پلي تګ کوونکي یا کوم شي سره په ټکر کې ملامت شئ.

یادونه: RMV د سړک ازموینې د غوښتونکو او سپانسرانو له لوري د تاوتریخوالي، 
سپکاوي یا ناوړه چلند په اړه د نه زغم پالیسي لري.

https://www.mass.gov/orgs/massachusetts-registry-of-motor-vehicles/
https://www.mass.gov/orgs/massachusetts-registry-of-motor-vehicles/
https://www.mass.gov/orgs/massachusetts-registry-of-motor-vehicles/

﻿د خپل نوي جواز ترلاسه کول 
د دې لپاره چې د سړک ازموینې له بریالیتوب وروسته د RMV خدماتي مرکز ته د تګ 

اړتیا ونه لرئ، کولای شئ د ازموینې لپاره د وخت اخیستلو پر مهال د سړک ازموینې او 
جواز فیسونه مخکې له مخکې ورکړئ، یا وروسته یې د Mass.Gov/RMV  له لارې د 

"Pay My Road Test and/or License Fees" خدمت په کارولو سره انلاین تادیه کړئ.
که تاسو په سړک ازموینه کې بريالي شئ، د جواز فیس مو مخکې ورکړی وي او کوم پاتې 
قانوني مکلفیت ونه لرئ، ممتحن به ستاسو د موټر زده کړي جواز تایید کړي او هغه به په 
موقتي جواز بدل شي چې تر 60 ورځو پورې اعتبار لري )پرته له هغه حالته که جواز تر 

دې مخکې پای ته ورسېږي(.  RMV به ستاسو نوی دایمي انځور لرونکی جواز جوړ کړي 
او د پوست له لارې به یې درته ولېږي.

که ستاسو عمر له 20 کلونو زیات وي، خو په ریکارډ کې مو لا هم هغه عکس ثبت وي چې 
د 20 کلنۍ څخه مخکې اخیستل شوی و، نو باید خدماتي مرکز ته د تګ لپاره وخت ونیسئ 

ترڅو خپل جواز ترلاسه کړئ. که تاسو د سړک ازموینه کې بریالي خو د جواز فیس مو 
مخکې نه وي ورکړی، نو باید د 60 ورځو په ترڅ کې یا په انلاین ډول فیس تادیه کړئ 
 RMV یا وخت ونیسئ او خپل جواز چې د سړک ازموینې نتيجه پکې ثبت شوې وي، د
خدماتي مرکز ته یوسئ. دا په ياد ولرئ که فیس انلاین تادیه کړئ او خدماتي مرکز ته 

مراجعه ونه کړئ، نو موقتي جواز به ترلاسه نه کړئ. )یادونه: که په سړک ازموینه کې له 
بریالي کېدو وروسته د 60 ورځو په موده کې فیس تادیه نه کړئ، کېدای شي مکلف شئ 

چې د خپل لګښت په بدل کې بیا د سړک ازموینه ورکړئ(.
که ستاسو دایمي جواز د پوست له لارې د 30 ورځو په ترڅ کې در ونه رسېږي، د RMV د 

اړیکو مرکز ته زنګ ووهئ.
هر وخت چې په ميساچوسټس کې موټر چلوئ، قانون تاسو مکلفوي چې بايد يو معتبر 
د موټر چلولو جواز له ځان سره ولرئ یا یې د موټر دننه داسي ځای کې کښېږدئ چې 

لاسرسی ورته اسانه وي.

د ميساچوسټس د موټر چلولو جوازونه په یوه خوندي مرکز کې جوړېږي او عموماًً د 
RMV خدماتي مرکز ته ستاسو له مراجعې وروسته د 14-10 کاري ورځو په موده کې د 

پوست له لارې درلېږل کېږي. په خدماتي مرکز کې به تاسو ته یو رسید درکړل شي چې 
د موقتي جواز په توګه کار کوي او تر هغه وخته ستاسو د موټر چلولو د حق ثبوت ګڼل 
کېږي چې دایمي جواز مو جوړېږي. خو دا رسید د پېژندپاڼې په توګه معتبر نه دی. دا په 
دې معنا ده چې ډېری هوايي شرکتونه، کروز بېړۍ او نور د سفر اړوند خدماتي څانګي 

به دا رسيد د ایالت له خوا صادر شوی انځور لرونکی د پېژندپاڼي نې سند په توګه د سفر 
لپاره ونه مني.

 له بل قضایي قلمرو څخه د خپل جواز تبدیلول

﻿د کم عمره موټر چلوونکي د جواز بدلول

د کم عمره موټر چلوونکي د جواز د تبدیلۍ لپاره، تاسو باید د هغه ایالت لخوا د خپل موټر 
چلولو د ریکارډ یوه تصدیق شوې کاپي وړاندې کړئ چې تاسو ځنې وځئ. همدارنګه باید 

 Mass.Gov/ID د هویت د تثبیت شرایط هم پوره کړئ )د نورو معلوماتو لپاره RMV د
وېبپاڼه وګورئ(. سربېره پر دې، باید ستاسو د ميساچوسټس د موټر زده کړې سند په 

برېښنايي ډول د RMV په ریکارډ کې ثبت وي )د موټر چلولو زده کړه برخې ته مراجعه 
وکړئ(. همدارنګه باید د والدينو یا قانوني سرپرست له خوا په تصدیق شوي بیانيې سره 

https://www.mass.gov/orgs/massachusetts-registry-of-motor-vehicles

دا ثابته کړئ چې تر څارنې لاندې مو 40 ساعته موټر چلول بشپړ کړي دي )یا مو 30  
ساعته د موټر چلولو مهارتي پراختیا پروګرام بشپړ کړی وي(.

تاسو به د ميساچوسټس د کم عمره موټر چلوونکي د جواز )JOL( د قانون ټولو مقرراتو 
ته ژمن یاست )د کم عمره موټر چلوونکي د جواز قانون برخه وګورئ(. یوازینۍ استثنا 
د سپرلیو د محدودیت موده ده، چې ستاسو د موټر چلولو په ریکارډ پورې اړه لري. که 

ستاسو ریکارډ وښيي چې تاسو د بشپړو شپږو میاشتو لپاره معتبر جواز لرلای شئ او په 
دې موده کې مو جواز نه وي ځنډول شوی او نه لغوه شوی وي، نو د سپرلیو د محدودیت 

مقررات به پر تاسو نه تطبیقېږي.
د بهرني ایالت د موټر زده کړې د سند د تبدیلۍ لپاره، هغه پروګرام چې تاسو بشپړ کړی 

وي باید لږ تر لږه د ميساچوسټس د ټولګي دننه زده کړې او عملي موټر چلولو روزنيز 
کورس د حداقل شرایطو سره برابر یا تر هغو لوړ وي. که په دې اړه کومه پوښتنه لرئ، 

د RMV د اړیکو مرکز سره اړیکه ونیسئ.

﻿د جواز تبديلول
د D طبقې او M طبقې  موټر زده کړي جوازونه د ميساچوسټس په معادلو جوازونو 

بدلېدلای شي، په دې شرط چې تاسو د RMV د هویت د تثبیت شرایط پوره کړئ )د نورو 
مالوماتو لپاره Mass.Gov/ID ويبپاڼه وګورئ(. ددې لپاره چې جواز د تبدیلۍ لپاره شرايط 

پرځای کړئ شئ باید، خپل اوسنی د بل ایالت جواز وړاندې کړئ چې د صادرېدو نېټه یې له 
دوو کلونو څخه زیاته نه وي. د موټر چلولو یو تصدیق شوی ریکارډ وړاندې کړئ چې له 

30 ورځو څخه زوړ نه وي.
که ستاسو عمر له 18 کلونو څخه کم وي، نو ستاسو والدين یا قانوني سرپرست باید د جواز 

غوښتنلیک لاسلیک کړي. اړتيا نشته چې تاسو د موټر زده کړي جواز ازموینه ورکړئ، خو 
اړوند فیس باید تادیه کړئ. د تبدیل شوی ميساچوسټس د جواز نېته بايد د اصلي جواز د 

صادرېدو د نېټې سره سمون ولري، ترڅو د 18 کلونو څخه کم عمر لرونکو غوښتونکو لپاره 
د شپږو میاشتو د تجربې شرط پوره شي. د ميساچوسټس صادر شوی جواز به د تعدیل 
شوې صادرېدو نېټې څخه دوه کاله اعتبار ولري، یا د REAL ID غوښتونکو لپاره به په 

متحده ایالاتو کې د قانوني استوګنې د اجازې تر پای پورې اعتبار ولري، )په دې کې چې 
هر یو لومړی پای ته رسېږي، هماغه اعتبار لري(.

﻿د امریکا له قلمرو، کاناډا یا مکسیکو څخه د جواز تبدیلول
کله چې تاسو د متحده ایالاتو د 14 سیمو، کاناډا یا مکسیکو څخه خپل جواز یا د موټر 

چلولو لايسنس تبدیلوئ، نو باید د RMV د هویت د تثبیت شرایط پوره کړئ. همدارنګه باید 
د خپل اصلي هېواد یا سیمې څخه د موټر چلولو اصلي تصدیق شوی ریکارډ وړاندې کړئ. 

د موټر چلولو ریکارډ باید له 30 ورځو څخه زوړ نه وي. د بهرنیو ژبو د اسنادو د ژباړې د 
پالیسۍ په اړه د معلوماتو لپاره Mass.Gov/RMV وګورئ.

د متحده ایالاتو د 14 سیمو، کاناډا او مکسیکو څخه د اصلي تصدیق شوي موټر چلولو 
ریکارډ غوښتنه ځکه کېږي چې د دغو قضايي حوزو د موټر چلولو ریکارډونه د ستونزمنو 
موټر چلوونکو د تعقیب د معلوماتي سیسټم )PDPS( له لارې د RMV لپاره په برېښنایي 

ډول د ارزونې وړ نه دي. 

https://www.mass.gov/orgs/massachusetts-registry-of-motor-vehicles

د امریکا 14 سیمې په لاندې ډول دي:
 امریکایی ساموا • بیکر ټاپو • ګوام • هاولینډ ټاپو • جارویس ټاپو • جانسټن

 اتول • کینګمن ریف • میډوی ټاپوګان • ناواسا ټاپو • شمالي ماریانا ټاپوګان •
پالمیرا اتول • پورټو ریکو • د امریکا ورجن ټاپوګان • ویک ټاپوګان

The Worldfact Book (U.S. CIA-2004( ‏‎  -‎ سرچينه

د پورټو ریکو د زیږون سند به یوازې هغه وخت د پېژندپاڼې په توګه ومنل شي چې 
د  2010د جولای له 1 نېټې یا له هغه وروسته صادر شوی وي. د پورټو ریکو د 

زیږون سند د قانون په اړه د لا زیاتو معلوماتو لپاره، د پورټو ریکو د فدرالي چارو 
اداره وېبپاڼه وګورئ.

 د رایه ورکوونکو نوم لیکنه

که تاسې د متحده ایالاتو تبعه یاست او د قانون له مخې د رایې ورکولو لپاره پر شرايطو 
برابر ياست، نو کله چې د موټر زده کړي جواز، موټر چلولو جواز یا پېژندپاڼې اړوند 

معامله ترسره کوئ، ستاسې معلومات به د ټاکنو اړوند مناسب دفتر ته ولېږل شي. دا 
معلومات به د دې لپاره وکارول شي چې تاسې د رایه ورکوونکي په توګه ثبت کړئ یا د 

رايه ورکوونکي په توګه ستاسې اوسني د ثبت معلومات تازه کړي.

تاسې به د ټاکنو د مسؤلینو له لوري د پوست له لارې یو رسېد او د رایه ورکوونکي اړوند 
معلومات ترلاسه کړئ. په دې پوستي لېږد کې به د یوه سیاسي ګوند د غړیتوب په اړه 

معلومات هم شامل وي. همدارنګه، دا به تاسې ته دا فرصت درکړي چې د رایه ورکوونکي 
په توګه له ثبتېدو څخه انکار وکړئ.

د رایه ورکوونکي په توګه د ثبتېدو لپاره باید تاسې د متحده ایالاتو تبعه او لږ تر 
لږه 16 کلن یاست.

د رایې ورکولو د وړتیا لپاره باید تاسې لږ تر لږه 18 کلن یاست.

که تاسې د رایه ورکوونکي په توګه ثبت شوي یاست او خپل پته بدله کړئ، ستاسې 
معلومات به لومړی د ایالت د منشي د رایه ورکوونکو مرکزي ثبت دفتر ته ولېږدول شي او 
وروسته به ستاسې د سیمې د ټاکنو دفتر ته واستول شي. د ټاکنو دفتر به د پوست له لارې 

تاسې ته د تایید خبرتیا ولېږي.

د رایه ورکوونکي په توګه د نوم لیکنې یا د ټاکنو د بهیر په اړه د لا زیاتو معلوماتو 
لپاره، د ایالتي ټاکنو د معلوماتو ټليفوني شمېرې سره په VOTE-462-800-1 یا 

2828-727-617 اړیکه ونیسئ.

 د پوځي خدمت د سابقې نښه

که تاسې د متحده ایالاتو د وسله والو ځواکونو پخوانی غړی یاست او په درناوي سره له 
خدمت څخه رخصت شوي یاست، کېدای شي ستاسو د موټر چلولو جواز یا پېژندپاڼې 

پر مخ د "Veteran" کلمه چاپ شوې وي. د پوځي خدمت د سابقې نښه هغه مهال 
ورزیاتولای شئ کله چې د موټر زده کړي جواز، موټر چلولو جواز یا پېژندپاڼې لپاره 

غوښتنه کوئ، هغه نوي کوئ، یا د مثنی سند غوښتنه کوئ. د پوځي خدمت د سابقې نښې 
لپاره هېڅ اضافي فیس نه اخیستل کېږي. که ستاسې جواز یا پېژندپاڼه د نوي کېدو وړ نه 

https://www.prfaa.pr.gov/
https://www.prfaa.pr.gov/

وي، کولای شئ د پوځي خدمت د سابقې نښې سره وړیا بدیل سند ترلاسه کړئ. د نورو 
 RMV معاملو لپاره عادي فیسونه پلي کېږي. د درناوي وړ رخصتۍ د ثبوت لپاره باید د
خدماتي مرکز سره مخکې له مخکې وخت ونيسئ او هغوی ته په حضوري ډول له لاندې 

اسنادو څخه يو سند وړاندې کړئ:

•	 DD-214 فورمه چې په کې د درناوي وړ رخصتي ښودل شوې وي

•	  DD-215 فورمه چې په کې د درناوي وړ رخصتي ښودل شوې وي

•	 د درناوي وړ رخصتۍ فورمه

په فورمه کې معلومات باید په ټایپ شوې بڼه لیکل شوي وي، نه په لاس لیکل شوي.

﻿د بدن د غړو او نسجونو د بسپنې پروګرام
په متحده ایالاتو کې هره ورځ 17 کسان د بدن د غړو د لېږد په انتظار خپل ژوند له لاسه 

ورکوي. اوس مهال په متحده ایالاتو کې له 120,000 څخه زیات ناروغان د بدن د غړي د 
لېږد په تمه دي. زرګونه نور کسان هم د خپل ژوند ښه کولو لپاره نسجونو د لېږد په تمه 
دي. کله چې تاسې د ماساچوسټس د موټر چلولو جواز یا پېژندپاڼې لپاره غوښتنه کوئ، 

نو تاسو به دا فرصت ولرئ چې د بدن د غړو او نسجونو د بسپنه ورکوونکي په توګه ځان 
ثبت کړئ.

کله چې تاسې د RMV له لارې د بدن د غړو او نسجونو د بسپنه ورکوونکي په توګه ځان 
ثبتوئ، ستاسې نوم به د میساچوسټس د بسپنه ورکوونکو راجسټر اداره کې ثبت شي، 

او دا ثبت د بسپنې لپاره قانوني رضایت ګڼل کېږي. خو تاسې باید د بسپنې په اړه خپله 
پرېکړه له خپلې کورنۍ او ملګرو سره هم شریکه کړئ، ترڅو هغوی ستاسې د بدن د غړو 

او نسجونو د بسپنه ورکوونکي کېدو له پرېکړې څخه خبر وي.

تاسې کولای شئ هر وخت د Mass.Gov/RMV له لارې د بدن د غړو او نسجونو د 
بسپنه ورکوونکي په توګه نوم لیکنه وکړئ یا د خپلې بسپنې اړوند حالت بدل کړئ.

که څه هم تاسې اوس مهال د بدن د غړو او نسجونو د بسپنه ورکوونکي په توګه ثبت 
شوي یاست، بیا هم باید د موټر چلولو جواز یا پېژندپاڼې د نوي کولو په فورمه کې د 

لومړۍ پوښتنې په ځواب کې “هو” )Yes( وټاکئ، ترڅو ستاسې نوم د بسپنه ورکوونکو 
په ثبت لیک کې پاتې شي.

که تاسې کومه پوښتنه لرئ، مهرباني وکړئ له لاندې یادو شوو د غړو د بسپنې له 
سازمانونو څخه له یوه سره اړیکه ونیسئ.

د بدن د غړو او نسجونو د بسپنې په اړه د لا زیاتو معلوماتو لپاره:
 neds.org یا unos.org وېب پاڼې وګورئ.

 New England Organ Bank ادارې سره په 6362-446-800-1 اړیکه ونیسئ 
 LifeChoice Donor Services ادارې سره په 5215-874-800-1 اړیکه ونیسئ

کله چې تاسې د Mass.Gov/RMV له لارې خپل د موټر چلولو جواز یا پېژندپاڼه په آنلاین 
بڼه نوې کوئ، یا د جواز یا پېژندپاڼې د مثنی غوښتنه کوئ، نو دا اختیار به ولرئ چې د 

غړو او نسجونو د بسپنه ورکوونکو د نوم لیکنې صندوق سره 2$ مرسته وکړئ. دا 2$ به 
د نوي کولو یا د بدیل سند د فیس د مبلغ سره یوځای شي.

https://www.mass.gov/orgs/massachusetts-registry-of-motor-vehicles
https://unos.org/
https://neds.org/
https://www.mass.gov/orgs/massachusetts-registry-of-motor-vehicles/

یادونه: د قانون له مخې، RMV مکلف دی چې د بدن د غړو او نسجونو د بسپنه 
ورکوونکو د پېژندنې اړوند ځینې معلومات هغو فدرالي ټاکل شویو د غړو د ترلاسه کولو 

سازمانونو او نورو فدرالي ثبت شویو غیرانتفاعي د سترګو او نسجونو بانکونو ته ورکړي 
چې د ماساچوسټس ایالت اوسېدونکو ته خدمات وړاندې کوي.

د بدن د غړو د بسپنه ورکوونکو په اړه عمومې پوښتنې او ځوابونه )د نورو عمومې پوښتنو او ځوابونو 
لپاره Mass.Gov/RMV وګورئ(

پ: زما پر جواز/پېژندپاڼه باندې د زړه نښه څه معنا لري؟

ځ: دا نښه په دې مانا ده چې ستاسې نوم د میساچوسټس د بسپنه ورکوونکو راجستر اداره کې 
ثبت دی او تاسې د بدن د غړو او نسجونو د بسپنې لپاره رضایت ورکړی دی.

پ: که زما پر جواز/پېژندپاڼه د زړه نښه نه وي، آیا بیا هم د بدن د غړو او نسجونو بسپنه 
ورکوونکی کېدای شم؟

ځ: هو. تاسې هر وخت د Mass.Gov/RMV له لارې د بدن د غړو او نسجونو د بسپنه 
ورکوونکي په توګه ځان ثبتولای شئ. تاسې ته اړتیا نشته چې نوی جواز یا پېژندپاڼه 

ترلاسه کړئ. که څه هم ستاسې پر اوسني جواز یا پېژندپاڼه به د زړه نښه نه وي، خو بيا 
هم ستاسې نوم به د بسپنه ورکوونکو د ثبت‌ ډیټابېس کې ثبت وي. کله چې د نوي جواز یا 

پېژندپاڼې د ترلاسه کولو وخت راورسیږي، د زړه نښه به پرې چاپ شي.

پ: د میساچوسټس د بسپنه ورکوونکو راجستر اداره څه شی دی؟

ځ: د بسپنه ورکوونکو ثبت لیک یو ډیټابېس دی چې د هغو ټولو کسانو نومونه پکې ساتل کېږي 
چې د RMV له لارې یې د بدن د غړو او نسجونو د بسپنه ورکوونکو په توګه ځان ثبت 
کړې وي. د اړتیا پر مهال دغه ډیټابېس د کمپیوټر له لارې کتل کېږي. دا کار دا اړتیا له 

منځه وړي چې د بسپنه ورکوونکي کارت یا جواز ولټول شي، ځکه هغه ښايي ورک شوی 
وي، يا غلط ځای پر ځای شوی وي او یا هم له منځه تللی وي.

پ: آیا د زړه نښې ترڅنګ باید د خپل جواز سره د بسپنه ورکوونکي کارت هم ولرم؟

ځ: نه. که ستاسې پر جواز د زړه نښه موجوده وي، د بسپنه ورکوونکي کارت له ځان سره 
ګرځولو ته اړتیا نشته.

د زړه نښه ښيي چې ستاسې نوم د میساچوسټس د بسپنه ورکوونکو راجستر اداره کې 
ثبت دی او تاسې د بدن د غړو او نسجونو د بسپنې لپاره رضایت ورکړی دی. د بسپنه 

ورکوونکو ثبت لیک هغه مهال کتل کېږي کله چې یو شخص د بسپنې احتمالي نوماند 
وګرځي.

پ:  که زه خپل غړي یا نسجونه وبخښم، آیا زما پر کورنۍ به کوم لګښت راشي؟

ځ: نه. د بدن د غړو او نسجونو بسپنه په بشپړه توګه وړیا ده. د بسپنه ورکوونکي له کورنۍ 
څخه هېڅ ډول لګښت نه اخیستل کېږي.

 د جواز/پېژندپاڼې اړوند فیسونه

د موټر زده کړي جواز د ازموینې فیس - $30.00

د موټر زده کړي جواز د ازموینې فیس کې ستاسې د غوښتنلیک د پروسس او د ازموینې 

https://www.mass.gov/orgs/massachusetts-registry-of-motor-vehicles/
https://www.mass.gov/orgs/massachusetts-registry-of-motor-vehicles/

د ترسره کولو لګښتونه شامل دي. که په ازموینه کې ناکام شئ یا ستاسې د جواز د اعتبار 
موده پای ته ورسېږي، نو د بلې ازموینې لپاره به بیا هم دغه فیس درڅخه واخیستل شي.

د سړک ازموینې فیس - $35.00

RMV د هر جواز غوښتنلیک لپاره یو ثابت فیس اخلي. په دغه فیس کې ستاسې د 
غوښتنلیک د پروسس او د سړک ازموینې د وخت د ټاکلو لګښتونه شامل دي. که تاسې د 

سړک په ازموینه کې ناکام شئ، ازموینې ته حاضر نه شئ، د ازموینې اخیستونکي له خوا رد 
شئ، یا خپل ټاکل شوې ليدنه له 72 ساعتونو څخه په کمه موده کې لغوه کړئ، بیا هم به 

د 35.00$ فیس درڅخه واخیستل شي. دا فیس باید د نوې ازموینې د وخت له ټاکلو مخکې 
ورکړل شي. د سړک ازموینې اړوند د نورو معلوماتو لپاره، د پر سړک عملي  ازموینه ورکول 

برخه وګورئ.

د جواز د صادرولو/نوي کولو فیس -  D طبقه - $50.00

د جواز د صادرولو/نوي کولو فیس - M طبقه - $50.00

RMV د موټر چلولو د جواز فیس ددې لپاره اخلي چې د جعل ضد D طبقې یا M طبقې 
جواز صادر کړي. د هغو جوازونو فیس چې د 5 کلونو څخه د کمې مودې لپاره صادرېږي، 

د جواز د اعتبار د مودې له مخې په تناسب محاسبه کېږي.

د مثنی یا تعدیل شوي جواز فيس - $25.00

RMV د هر هغه بدلون لپاره فیس اخلي چې د جواز د بیا صادرېدو سبب شي.

له بل ایالت څخه د جواز تبديلۍ فیسونه

A طبقه* - $140.00

B طبقه* - $140.00

C طبقه* - $140.00

D طبقه* - $115.00

* که غواړئ د دغو جوازونو له هرې کټګورۍ سره د موټرسایکل د چلولو امتیاز )M طبقه( 
هم اضافه کړئ، نو باید د هر کال لپاره اضافي 3.00$ ورکړئ. د M طبقې جواز امتیاز به د 
موجود جواز په هماغه نېټه پای ته ورسېږي. که ستاسې جواز د نوي کولو وړ وي کله چې 

M طبقې امتیاز ورزیاتوئ، نو ښايي دا درته غوره وي چې جواز هم په هماغه وخت کې 
نوی کړئ.

یوازې M طبقه -   $115.00

Mطبقې د ابتدايي زده‌کړي جواز د تبدیلولو فیس - $30.00 د Dطبقې یا 

ټول فیسونه هر وخت د بدلون وړ دي. د موټر چلولو د جواز ټول فیسونه بېرته نه 
ورکول کېږي.

هغه پخواني سرتېري چې معلولیت لري، د موټر چلولو د جواز اړوند کارونو لپاره هېڅ فیس 
نه ورکوي، که چېرې هغوی د معلول پخوانی سرتېری ځانګړې نمبرپلېټونه ولري، یا د طبې 

چارو د ادارې له خوا د دغو ځانګړو نمبرپلېټونو د ترلاسه کولو شرایط یې پوره کړي وي.

﻿ترهرڅه مخکې 
خوندېتوب

 په امریکا کې د ماشومانو او ځوانانو د مړینې لومړی ستر لامل د 
موټرانو ټکرونه دي. له هرو دريو امریکایانو څخه شاوخوا يو کس به 

په خپل ژوند کې د موټر په ټکر کې ټپي یا مړ شي. 
 له هرو دريو کسانو څخه يو کس.

ډېر احتمال شته چې تاسې هم د خپل ژوند په کوم پړاو کې د موټر 
له ټکر سره مخ شئ. دا مهمه نه ده چې تاسې څومره ښه موټر 

چلوونکی یاست. هېڅکله نه شئ اټکل کولای چې ټکر به کله رامنځته 
شي.

ستاسې د موټر چلولو طریقه نه یوازې ستاسې پر خوندیتوب اغېز 
کوي، بلکې د سپرلیو، نورو موټر چلوونکو، پليو کسانو، بایسکل 

چلوونکو او د سړک د ټولو نورو کاروونکو پر خوندیتوب هم اغېز 
لري. د خوندي موټر چلولو او له بې پروا چلندونو څخه د ډډي کولو 

له لارې د نورو خوندیتوب هم وساتئ.
ستاسې د موټر مناسبه ساتنه او منظم تخنیکي معاینات هم د خوندي 

موټر چلولو لپاره مهم دي.
په دې فصل کې د موټرانو د خوندیتوب قوانین تشریح شوي دي. 

همدارنګه، پکې داسې سپارښتنې وړاندې شوي چې له جدي ستونزو 
څخه په مخنیوي کې مرسته کوي.

ل
ص

ف
م 

ه
و

د

 د مسافر وړونکي موټر خوندیتوب

د وین او پیک اپ موټرانو په شمول د سپرلیو ټول نقليه وسايط، ، باید د خوندیتوب فعال 
تجهیزات ولري. د سپرلۍ هر موټر باید لاندې ټول توکي ولري:

•	 د موټر چلوونکي او ټولو سپرلیو لپاره سالم او فعال د خوندیتوب کمربندونه
•	 هندارې 
•	 هارن 
•	 د انجن د چالانولو لپاره سويچ
•	 د ښیښې پاکوونکي 
•	 سلنسر 
•	 د پښې بریک او د هېنډ بریک 
•	 د موټر چلوونکي اړخ ته داسې کړکۍ چې په سمه توګه پورته او کښته کېږي
•	 د مخ څراغونه او د بریک څراغونه 
•	 د لوري بدلون اشارې 

د سپرلیو هر موټر باید د شپې موټر چلولو لپاره هم څراغونه ولري. د موټر په مخ کې باید 
2 منظور شوي سپین څراغونه، په شا کې 2 منظور شوي سره څراغونه، او د لوري بدلون 

اشارې موجودې وي. همدارنګه، د موټر په شا کې باید 3 سره د درېدلو )بریک( څراغونه او 
د شا نمبرپلېټ پر سر یو کوچنی سپین څراغ موجود وي.

د لویو لارو د مرستې ګزمه )HAP( د هغو موټر چلوونکو سره مرسته کوي چې 
په لاره کې بند پاتې شوي وي. دا پروګرام د MassDOT-Highway Division  له خوا 

پرمخ وړل کېږي او د MAPFRE | Commerce Insurance له خوا تمویلېږي.
د لا زیاتو معلوماتو لپاره، لاندې وېب پاڼه وګورئ:

MassDOT.State.MA.U`S/Highway/TrafficTravelResources/
EmergencyRoadsideAssistance.aspx

که ستاسې د موټر د لوري بدلون اشارې  یا د بریک څراغونه کار پرېږدي، باید 
سمدستي یې ترمیم کړئ. تر هغه وخته چې ترمیم شوي نه وي، د تاوېدو یا د 

سرعت د کمولو پر مهال باید د لاس اشارې وکاروئ )د لاس د اشارو انځورونو لپاره 
93 مخ وګورئ(.

هر موټر باید هر کال د خوندیتوب او سلنسر معاینه په بریالیتوب سره تېره کړي.

د سپرلۍ موټر کېدای شي د تمرکز غټ څراغ ولري، خو دا څراغ یوازې د سړک د نښو 
د لوستلو لپاره یا که چېرې د موټر د مخ څراغونه کار نه کوي، د بیړني څراغ په توګه 

کارول کېدای شي. د تمرکز څراغ رڼا باید داسې تنظیم شوې وي چې له موټر څخه په 
30 فوټه واټن کې د سړک له سطحې څخه تر 2 فوټو لوړ ځای ته ونه رسېږي.

پر موټر د بیړنیو څراغونو لګول، لکه ځلېدونکي، تاوېدونکي، خوځېدونکي یا رپېدونکې 
څراغونه، تر هغه وخته اجازه نه لري تر څو د RMV څخه ورته اجازه‌لیک ترلاسه نه 

کړئ.

په خپل موټر کې ځینې تجهیزات او بدلونونه غیرقانوني دي.

د سپرلۍ د موټر د ښیښو رنګول اجازه لري، خو ځینې محدودیتونه پرې لګېدلي دي. 
تاسې کولای شئ د موټر د څنګ او شا ښیښې تر 35 سلنې پورې تیاره کړئ. خو د موټر 

د مخ ښیښې رنګول غیرقانوني دي.

http://massdot.state.ma.us/Highway/TrafficTravelResources/EmergencyRoadsideAssistance.aspx
http://massdot.state.ma.us/Highway/TrafficTravelResources/EmergencyRoadsideAssistance.aspx

 د موټر د خوندیتوب کڅوړه
په خپل موټر کې د اړینو توکو لرل ستاسې سفر لا خوندي کوي. سپارښتنه کېږي چې 

لاندې توکي له ځان سره ولرئ:
•	 ځلېدونکې د خوندیتوب واسکټ
•	 ځلېدونکې د خبرداری مثلثونه يا LED بیړني څراغونه 
•	 د لومړنۍ مرستې بکس 
•	 د ښیښې ماتولو وسیله 
•	 سپینې او سرې پټې چې د موټر د خرابېدو پر مهال یې موټر په وتړئ

په ماساچوسټس ايالت کې د ژمي په موسم کې د حرارت درجه ټيټه وي او یخني وي. 
موټر چلوونکي باید خپل موټران د ژمي په ټایرونو، د یخ پاکولو په وسیلې، د برېښنا 

نښلولو )کنکشن( کیبلونو او اضافي ګرمو جامو سره سمبال کړي.

د دې لپاره چې د بیړني حالت پر مهال وکولای شئ خپل د خوندیتوب کڅوړې ته په 
چټکۍ او اسانۍ لاسرسی ومومئ، مهمه ده چې دا د موټر په داسې برخه کې وساتئ چې 

له دننه څخه ورته لاسرسی اسانه وي. د خوندیتوب کڅوړه باید د موټر چلوونکي یا 
سپرلیو د لاسرسي په ساحه کې کېښودل شي، لکه، د دستکشو په بکس کې، د سپرلۍ د 

مخکينۍ څوکۍ لاندې، یا د موټر دننه په ځانګړي ساتنځای کې.

 د خوندیتوب کمربند قانون
په 2023 کال کې په متحده ایالاتو کې نږدې 11,000 هغه 

کسان د موټر په ټکرونو کې وژل شوي ول چې د خوندیتوب 
کمربند یې نه وه تړلی. کله چې د خوندیتوب کمربند په سمه توګه 
وکارول شي، د موټر د ټکر پر مهال د مړینې یا د جدي ټپي کېدو 

50 سلنه کموي. احتمال شاوخوا 
د ماساچوسټس قانون له مخې، د سپرلۍ په هر موټر کې 
)د وینونو او هغو کوچنیو باروړونکو موټرو په ګډون چې 
وزن یې له 18,000 پونډو څخه کم وي( هر شخص باید د 

خوندیتوب کمربند وتړي یا که ماشوم وي د ماشومانو د 
خوندیتوب په ځانګړې څوکۍ کې کښېنول شوی وي.

•	 هر هغه موټر چلوونکی چې د خوندیتوب کمربند يې نه وي 
تړلی، کېدای شي25$ جریمه شي. همدارنګه، هر هغه سپرلی 

چې عمر یې 16 کاله یا تر هغه زیات وي او د خوندیتوب 
کمربند یې نه وي تړلی، کېدای شي25$ جریمه شي.

•	 موټر چلوونکی د هرې هغه سپرلي له امله هم 25$ جریمه کېدای شي چې عمر یې 
12، 13، 14، یا 15 کاله وي او د خوندیتوب کمربند یې نه وي تړلی.

د خوندیتوب کمربند د قانون له مخې تاسې یوازې هغه وخت جریمه کېدای شئ چې د 
بلې ترافیکي سرغړونې له امله درول شوي یاست. لاندې کسان د خوندیتوب کمربند تړلو 

ته اړتیا نه لري:
•	 د هغو نقليه وسايطو چلوونکي او سپرلي چې د  1966 د جولای څخه مخکې جوړ 

شوي وي
•	 د ټکسیو، کرایه‌يي موټرانو  )Liveries(، تراکتورانو، بسونو او هغو لاریو موټر 

چلوونکي چې د نقليه وسايطو ټول وزن یې 18,000 پونډه یا تر هغه زیات وي. 
)خو د ځینو سوداګریزو وسايطو چلوونکي بیا هم د خوندیتوب کمربند تړلو باندې 

مکلف دي(
•	 د بیړنیو خدماتو د موټرو سپرلي او د پولیسو او اوروژنې وسايطو چلوونکي
•	 د متحده ایالاتو د پوستي خدماتو کارکوونکي چې د خپلې دندې پر مهال موټر چلوي
•	 هغه شخص چې د معلولیت له امله په فزیکي ډول د خوندیتوب کمربند نه شي تړلای. 

یو ډاکټر باید دا معلولیت په رسمي ډول تایید کړي.

د هوايي خوندیتوب 
کڅوړه هغه وخت لا 
ښه اغېزمنه وي چې 

تاسې د خوندیتوب 
کمربند تړلی وي.

ټکر هر وخت رامنځته کېدای شي. د ځان ساتنې تر ټولو غوره لاره دا ده چې تل د 
خوندیتوب کمربند وتړئ. د خوندیتوب کمربندونه د موټر چلوونکو او سپرلیو دواړو ژوند 

ژغوري.

د ماشومانو د خوندیتوب څوکۍ او ساتندویه وسایل

ماشومان او شیدې خواره کوچنیان باید د فدرالي ادارو له خوا په منظور شوو د ماشومانو د 
خوندیتوب په ځانګړو څوکيو او ساتندویه وسایلو کې کېنول شي تر هغه چې:

	1 لږ تر لږه 8 کلن شي، یا.
	2 قد یې لږ تر لږه 57 انچه وي.

هغه ماشومان چې لږ تر لږه 8 کلن وي یا لږ تر لږه 57 انچه قد ولري، باید د خوندیتوب 
کمربند وتړي. د خوندیتوب کمربند باید په سمه توګه وکارول شي. د دې قانون د سرغړونې 

په صورت کې تاسې کېدای شي 25$ جریمه شئ.
د ماشوم د خوندیتوب پر وسیله یا څوکۍ باید داسې نښان يا سټېکر موجود وي چې دا پکې 
واضح وي چې دا وسیله )د متحده ایالاتو د ترانسپورټ وزارت د نقليه وسايطو د خوندیتوب 
فدرالي معیار شمېره 213  یا پهC.F.R. 571.213 ‎   ‏49 کې ټاکل شوي معیارونه( پوره کوي. 

دا ساتندویه وسیله باید یا په دایمي ډول د موټر سره نښلول شوې وي، یا د خوندیتوب 
کمربند او یا د ځانګړي نښلولو سیستم له لارې نصب شوې وي.

که ستاسې د موټر د مخته سپرلي څوکۍ لپاره هوايي خوندیتوب کڅوړه )اېربېګ( موجود 
وي، نو هېڅکله د ماشوم خوندیتوب څوکۍ په هماغه مخکینۍ څوکۍ کې په داسې ډول مه 

ږدئ چې مخ يې د سورلي طرف ته وي )چې له سورلي څخه د اېربېګ مخه ونه نيسي(.

د ماشوم لپاره تر ټولو خوندي ځای د موټر شاته څوکۍ ده. د شا د څوکۍ منځنی 
ځای تر ټولو غوره ګڼل کېږي. د شیدو خواره ماشومانو څوکۍ باید د موټر د شا 

لوري ته مخامخ نصب شي.
د دې لپاره چې د ماشوم د خوندیتوب څوکۍ په سمه توګه نصبولو کې د ماشوم د سپرلۍ 

د خوندیتوب له تصدیق شوي کارپوه څخه مرسته ترلاسه کړئ، د 1-877-392-5956 
شمېرې سره اړیکه ونیسئ یا Mass.Gov/Highwaysafety وګورئ.

د ماشومانو د خوندیتوب څوکیو لارښود

تر 20 پونډو پورې  د شیدې خواره ماشوم څوکۍ 

له 20 تر 40 پونډو د ماشوم بدلېدونکې څوکۍ 

له 40 تر 80 پونډو بوسټر څوکۍ  

د خپل ماشوم د قد او وزن 
له مخې مناسبه د خوندیتوب 

څوکۍ وټاکئ. هره څوکۍ 
له بلې سره توپیر لري. د قد 

او وزن د دقیقو محدودیتونو 
د معلومولو لپاره د څوکۍ 

جوړوونکي لارښوونې وګورئ.

د خوندیتوب/څوکۍ کمربند څنګه کار کوي

د خوندیتوب کمربندونه د دې مخه نیسي چې د ټکر پر مهال تاسې د موټر دننه وغورځول شئ 
یا له موټر څخه بهر ولوېږئ. غوره ده چې د خېټې کمربند او د اوږې کمربند دواړه وتړئ. 

https://www.Mass.Gov/Highwaysafety

د ټکر پر مهال د خوندیتوب کمربند په ګڼو لارو ستاسې سره مرسته کولای شي.
• �تاسې له دې څخه ژغوري چې د ټکر پر مهال د موټر د مخ ښیښې، سويچ 	

بورډ، سټیرنګ يا د موټر د نورو کلکو برخو یا د نورو سپرلیو سره ټکر شئ. 
کله چې موټر د مخامخ ټکر سره مخ شي، موټر حرکت بندوي. که تاسې د خوندیتوب 

کمربند نه وي تړلی، ستاسې بدن به خپل حرکت ته تر هغو دوام ورکړي تر څو چې 
د کومې کلکې برخې، لکه د موټر د مخ 

ښیښې سره ولګېږي. د خوندیتوب کمربند 
تاسې د مخ ښیښې یا د نورو سپرلیو سره 

له ټکر کولو ژغوري.
• له موټر څخه ستاسې د غورځېدو مخه 	

نیسي. د ټکر پر مهال د خېټې او اوږې 
کمربندونه تاسې د موټر دننه خوندي 

ساتي. دا کار د ټکر پر مهال ستاسې د 
ژوندي پاتې کېدو احتمال تر 5 برابره 

زیاتوي.
•	 �ستاسې سره مرسته کوي چې پر خپله 

څوکۍ پاتې شئ او د موټر کنټرول 
وساتئ. کله چې مو د خوندیتوب کمربند تړلی وي، تاسې کولای شئ د سټیرنګ 

تر شا پر خپل ځای پاتې شئ او د لا جدي ټکر مخه ونیسئ. د خوندیتوب کمربند 
تاسې له دې څخه ژغوري چې د ټکر پر مهال پر څوکۍ باندې یوې او بلې خوا ته 

وغورځول شئ.

د خوندیتوب 
کمربند د کارولو 

ناسمه طریقه.

د خوندیتوب 
کمربند د کارولو 

سمه طریقه.

په ساعت کې د 30 مېله سرعت پر مهال د موټر د مخ ښیښې سره ټکر کول 
داسې دي لکه د یوې ودانۍ له درېیم پوړ څخه پر سړک لوېدل.

تاو  باید  او هوار کېښودل شي. کمربند  برخه کلک  ټیټه  پر  د ورنونو  باید  د خېټې کمربند 
شوی نه وي. د اوږې کمربند باید د اوږې او سینې په اوږدو کې تېر شي. د اوږې کمربند 

تېر نه  شي. اوږدو کې  په  یا د غاړې  باید هېڅکله تر لاس لاندې، د مخ 

باورونه ناسم  اړه  په  د خوندیتوب کمربندونو 
د خوندیتوب کمربندونه د ټکر پر مهال ژوند ژغوري او د مرګژوبلې مخه نیسي. هغه خبرې 
او کیسې چې د خوندیتوب کمربندونو د “خطرونو” یا “ستونزو” په اړه کېږي، په ساده ډول 

رښتیا نه دي.
"که د ټکر پر مهال ما د خوندیتوب کمربند تړلی وي، نو زه به په موټر کې بند پاتې 

شم."
د  اوبو کې ډوبېږي. که داسې پېښه رامنځته هم شي،  یا په  اور اخلي  موټران ډېر کم 
او  پاتې شي  له ټکر څخه خوندي  دا مرسته کوي چې سر مو  خوندیتوب کمربند تړل 

بې هوښه نه شئ. که په هوښ کې پاتې شئ، کولای شئ د خوندیتوب کمربند خلاص کړئ او 
له موټر څخه ووځئ. حتی که موټر چپه شوی هم وي، د خوندیتوب کمربند خلاصول له 1 

ثانیې څخه کمه موده نیسي.

"زما موټر هوايي خوندیتوب کڅوړې )اېربېګ( لري، نو زه د خوندیتوب کمربند تړلو 
ته اړتیا نه لرم."

هوايي خوندیتوب کڅوړې د دې لپاره جوړې شوې دي چې د خوندیتوب کمربندونو سره 
یوځای کار وکړي، نه دا چې د هغوی بدیل دي. له همدې امله، د موټر چلولو پر مهال بیا 
هم باید د خوندیتوب کمربند وتړئ. د مخ په څوکې کې هوايي خوندیتوب کڅوړې یوازې د 

مخامخ ټکرونو لپاره جوړې شوې دي او د اړخیزو یا شا له لوري ټکرونو پر مهال ستاسې 
ساتنه نه شي کولای.

"زه په فقط د لنډ واټن لپاره په موټر کې ځم. اړتیا نشته چې د خوندیتوب کمربند 
وتړم."

د موټرانو ډېری ټکرونه له کور څخه د 25 مېلو په دننه واټن کې رامنځته کېږي. له هرو 
10 ټکرونو څخه 8 یې په داسې سرعتونو کې پېښېږي چې 40 مايله په ساعت کې سرعت 

یا تر هغه کم وي. د خطر سره لوبې مه کوئ. تل د خوندیتوب کمربند وتړئ.

"زه فقط دوکان ته ځم. د خوندیتوب په څوکيو کې د ماشومانو کښېنول ډېر 
زحمت لري."

د موټرانو ټکرونه د ماشومانو د مړینې يو له ترټولو اسانه لامل دي چې په اسانۍ سره يې 
مخنیوی یې کېدای شي. ډېری هغه ماشومان چې د موټر په ټکرونو کې مړه شوي دي، 

که په سمه توګه د ماشومانو د خوندیتوب په څوکيو کې کېنول شوي وای، ژوندی به پاتې 
شوي وو. د موټر چلولو مخکې يوه دقيقه اضافي وخت ورکړئ او خپل ماشومان په سمه 

توګه د هغوی د خوندیتوب څوکيو کې کښېنوئ.
ماشومان او کوچني کورني حیوانان ډېری وخت د موټر د ټکر پر مهال هغه وخت وژل کېږي یا 

ټپیان کېږي چې د خوندیتوب کمربند نه تړلي لویان پرې راولوېږي او تر فشار لاندې یې راولي.

 د هوايي کڅوړې )اېربېګ( خوندیتوب
کله چې هوايي خوندیتوب کڅوړې د خېټې او اوږې د خوندیتوب کمربندونو سره یوځای وکارول شي، 
دا د لویانو د ژوند په ژغورلو کې ډېره اغېزمنه وسیله ده. د هوايي خوندیتوب کڅوړو په اړه باید لاندې 

لارښوونې په پام کې ونیسئ.

•	 ماشومان په شاتنۍ څوکۍ کې کښېنوئ. شیدې خواره ماشومان چې په مخ پر شا خوندیتوب 
څوکۍ  کې ناست وي، هېڅکله باید د هغه موټر په مخکینۍ څوکۍ کې نه کښېنول شي چې د 

سپرلي اړخ ته هوايي خوندیتوب کڅوړه ولري. ماشومان تل د موټر په شاتنۍ څوکۍ کې تر ټولو 
خوندي وي.

•	 د ماشومانو د خوندیتوب څوکۍ وکاروئ. شیدې خواره او کوچني ماشومان باید تل د عمر او 
اندازې له مخې په مناسبو د ماشومانو خوندیتوب څوکيو کې کښېنول شي. د نورو معلوماتو 

لپاره ددې فصل د ماشومانو د خوندیتوب څوکۍ او ساتندویه وسایل برخه وګورئ.

•	 هوايي خوندیتوب کڅوړې د خوندیتوب کمربند بدیل نه دي. تاسې باید تل د خېټې او اوږې دواړه 
کمربندونه وتړئ. د نورو معلوماتو لپاره د دې فصل د خوندیتوب کمربند قانون او د خوندیتوب 

کمربند څنګه کار کوي برخې وګورئ.
•	 د مخ څوکۍ شاته کړئ. د موټر چلوونکي او د مخ ته سپرلي څوکۍ د امکان ترحده شاته کړئ. دا 

کار هم خوندي دی او هم موټر چلول اسانه کوي.

دا سپارښتنې به ستاسې او ستاسو د ماشومانو سره مرسته وکړي چې د ټکر پر مهال مو د ژوندي 
پاتې کېدو چانس زیات شي.

 د موټر دننه خوندیتوب
ستاسو په  موټر کې باید هېڅ داسې شی نه وي چې ستاسې د لیدلو، چټک غبرګون ښودلو یا د موټر د 

سم چلولو پر وړاندې خنډ شي.
﻿پام اړوونکي شیان

تاسې نه شئ کولای په خپل موټر کې داسې کوم شی ولرئ چې ستاسې د خوندي موټر چلولو مخه 
ونیسي. د موټر دننه، پر سويچ بورډ، پر مخکینۍ ښیښه یا د شا لید هنداره باندې هيڅ داسي ځوړند 

شی نه وي چې د سړک یا د هندارو له لارې ستاسې لید محدود کړي. همدارنګه، ځان ډاډمن کړئ چې 
هېڅ شی بايد ستاسې تر پښو لاندې نه ښویېږي چې د پېډلونو )لکه د سرعت )اکسلېټر(، د کلچ يا د 

بریک( د کارولو مخه و نه نیسي.

او برېښنایي وسایل  ګرځنده ټیلیفونونه 

د ګرځنده ټیلیفونونو او نورو ګرځنده برېښنایي وسایلو د کارونې په اړه د معلوماتو 
لپاره، لاندې له لاس پرته د موبايل کارول برخه وګورئ.

غوږۍ

د موټر چلولو پر مهال د راډیو غوږۍ، هیډفونونو یا هر بل تارلرونکي یا بې سیم وسیلې 
کارول چې له چاپېريال څخه ستاسې پام اړوي، غیرقانوني دي. که عمر مو 18 کاله یا تر 

هغه زیات وي، کولای شئ د ګرځنده ټیلیفون د کارولو لپاره یوازې په یوه غوږ کې یوه 
غوږۍ وکاروئ.

لوړ غږ

په خپل موټر کې له ډېر لوړ غږ څخه ډډه وکړئ، ترڅو د بیړنیو خدماتې وسايطو د 
سایرنونو غږ واورئ.

تلویزیونونه

په موټر کې نصب شوی هر تلویزیون باید د مخ څوکۍ شاته وي او د موټر چلوونکي له 
ځایه نه ښکاري. موټر چلوونکی باید د تلویزیون د پردې له امله د پام‌ اوړلو سره مخ نه 

شي، حتی که د موټر له اړخیزې ښیښې څخه دباندې هم ګوري.

د پیک اپ موټرانو باډۍ

هغه ماشومان چې عمر یې له 12 کلونو کم وي، اجازه نه لري د پیک‌اپ موټرانو په شاتنۍ 
باډۍ کې سپاره شي. )په دې اړه ډېرې محدودي استثناوې شته، او هغه مهال په هيڅ 

صورت کې د سپرېدلو اجازه نشته چې موټر د 5 ميله في ساعت سرعت څخه چټک وي(.

د پام اړولو اړوند موټر چلولو قانون/د لاس پرته د موبایل کارول
په ماساچوسټس کې د موټر چلولو پر مهال )د ځيرکو ټیلیفونونو په شمول( د لاس په وسیله 

د ګرځنده برېښنايي وسایلو کارول منع دي )د 90 فصل، 13B برخې او د 2019 کال د 
قوانینو د 122 فصل(. په 2023 کال کې، د موټر چلولو پر مهال د پام اوښتو له امله 3,275 

کسان مړه شوي دي.
18 کلن او تر هغه لوړ عمر لرونکي موټر چلوونکي

18 کلن او تر هغه لوړ عمر لرونکي موټر چلوونکي کولای شي د موټر چلولو پر مهال 
یوازې “د لاس کارولو پرته” حالت کې ګرځنده برېښنايي وسایل وکاروي. دا په دې مانا چې 

وسیله باید په لاس کې ونه نیول شي، “د لاس کارولو پرته” حالت د فعالولو پرته باید لمس 
نه شي، او باید د موټر پر مخکینۍ ښیښه، سويچ بورډ یا مرکزي کنسول برخه باندې نصب 

یا نښلول شوې وي، په داسې ډول چې د موټر چلولو خنډ ونه ګرځي. 
د لاس په وسیله د وسیلې کارول یوازې هغه وخت اجازه لري چې موټر په بشپړ ډول 

درېدلی وي او په عمومې تګ راتګ لاره کې ولاړ نه وي. د ترافيکي سرې اشارې د روښانه 
کېدو یا د تم کېدو نښې پر مهال د وسیلې کارول اجازه نه لري. د ګرځنده برېښنايي وسیلې 

د کارولو لپاره د ګڼې ګوڼې سړک یا لویې لارې پر غاړه مه درېږئ.
د موټر چلولو پر مهال له ګرځنده برېښنايي وسایلو څخه د برېښنايي پیغامونو د لیکلو، 

لېږلو یا لوستلو لپاره کار اخیستل منع دي. په دې کې متني پیغامونه، برېښنالیکونه، فوري 
پیغامونه او انټرنېټ ته لاسرسی شامل دي. )د ځيرکو ټیلیفونونو په شمول( د GPS وسایل 

هغه وخت کارول کېدای شي چې وسیله د لارموندنې  )نقشې( د مرستې لپاره په موټر کې په 
لنډمهاله یا دایمي ډول نصب شوې یا نښلول شوې وي.

18 کلونو څخه کم عمر لرونکي موټر چلوونکي د 
هغه موټر چلوونکي چې عمر یې له 18 کلونو کم وي، د موټر چلولو پر مهال د هېڅ 
ډول ګرځنده برېښنایي وسیلې د کارولو اجازه نه لري. یوازینۍ استثنا هغه وخت ده 

چې د بیړني حالت راپور ورکول اړین وي.

﻿ګرځنده برېښنایي وسیله څه ده؟

قانون “ګرځنده برېښنایي وسیله” داسې تعریفوي: هره لاسي یا بله لېږدول کېدونکې 
برېښنایي وسیله چې د دوو یا ډېرو کسانو ترمنځ د معلوماتو د لېږد او اړیکو وړتیا 

ولري. په دې کې، د بېلګې په توګه، لاندې وسایل شامل دي: ګرځنده ټیلیفون، د متني 
لپټاپ کمپیوټر، هغه برېښنایي  پیغامونو وسیله، پېجر، شخصي ډیجیټلي مرستیال، 

وسایل چې د ویډیويي لوبو یا ډیجیټلي ویډیويي ډیسکونو )DVDs( د چلولو وړتیا 
ولري، هغه وسایل چې ډیجیټلي انځورونه اخلي یا يې لېږدوي، یا د دغو وسایلو هر 

ډول ترکیب، هغه وسایل چې تلویزیوني خپرونې په بصري ډول ترلاسه کولای شي؛ خو 
ګرځنده برېښنایي وسیله پر لاندې مواردو نه اطلاقېږي: غږیز وسایل، هغه وسایل چې د 

موټر چلوونکي لپاره د لوري موندنې )نقشې( یا بیړنۍ مرستې د برابرولو په موخه په 
موټر کې په موقتي یا دایمي ډول نصب یا نښلول شوي وي،  یا هغه ویډیويي تفریحي 

وسایل چې د موټر د شا څوکۍ د سپرلیو د ساتیرۍ لپاره نصب شوي وي.

د قانون د سرغړونې جریمې
د موټر چلولو پر مهال د لاسي ګرځنده برېښنایي وسیلې د کارولو په صورت کې لاندې 

لګېږي:   جریمې 

•	 لومړۍ سرغړونه – 100$ جریمه 

•	 دوهمه سرغړونه – 250$ جریمه، سربېره پر دې د موټر چلولو پر مهال د 
پام‌اړونې د مخنیوي د ښوونیز پروګرام بشپړول هم اجباري دي.  

•	 درېیمه او ورپسې سرغړونې – 500$ جریمه، سربېره پر دې د بیمې اضافي لګښت 
او د پام‌اړونې د مخنیوي د ښوونیز پروګرام بشپړول هم اجباري دي.

د ګرځنده ټیلیفون د کارونې له امله بې احتیاطه موټر چلول او د زیان اړول

د بې احتیاطه موټر چلولو له امله د یو شخص ټپي کول یا د ملکیت زیانمنول جرم ګڼل 
کېږي. که تاسې د ګرځنده برېښنایي وسیلې د کارولو له امله ټکر وکړئ، نو د جنايي 

تورونو سره به مخ شئ او د موټر چلولو جواز به مو لغوه یا درڅخه واخیستل شي.

یادونه: فدرالي مقررات د سوداګریزو وسايطو د چلولو پر مهال د لاسي ګرځنده 
ټیلیفونونو کارول محدودوي.

د موټر چلولو پر مهال د ګرځنده ټیلیفون د کارولو د مخنیوي سپارښتنې

•	 اپلېکېشنونو خبرتیاوې )نوټيفېکېشن( بندې کړئ. د 

•	 خپل ټیلیفون په چوپ )سايلنټ( حالت کې کړئ.

•	 خپل ټیلیفون د موټر په شاته څوکۍ کې کښېږدئ.

•	 که اړتیا وي چې ټیلیفون وکاروئ، موټر په خوندي ځای کې ودروئ )د ګڼې ګوڼې 
لرونکي سړک یا لویې لارې پر غاړه نه( او بیا ټیلیفون وکاروئ.

په د فاعي ډول موټر چلولو﻿

حتی تجربه لرونکي موټر چلوونکي هم تېروتنې کوي. د خپل ژوند په کوم پړاو کې به 
تاسې له تخنیکي خرابۍ، خرابې هوا، بې تجربې موټر چلوونکو، بې توقع پلي کسانو او 

هغو موټر چلوونکو سره مخ شئ چې ترافیکي قوانین له پامه غورځوي.
د دې لپاره چې د ناڅاپي پېښو لپاره چمتو اوسئ، باید تل په دفاعي ډول موټر وچلوئ.

•	 تل د خپل موټر مخې ته او شاوخوا ښه ګورئ.
•	 هوښیار او د ناڅاپي حالاتو لپاره چمتو اوسئ.
•	 سترګې مو پر سړک وساتئ. حتی د یوې شېبې لپاره د سترګو له سړک څخه اړول، د 

بېلګې په توګه د سپرلي یا د موټر دننه کوم شي ته کتل، ډېر خطرناک کېدای شي.
•	 د خپل موټر شاوخوا کافي واټن وساتئ، ترڅو که د ټکر د مخنیوي لپاره ناڅاپه 

د تګ لارې بدلولو ته اړتیا پېښه شي، دا کار په خوندي ډول ترسره کړئ. یوازې د 
موټر مخې ته مه ګورئ؛ تل خبر اوسئ چې ستاسې تر څنګ او شا ته څوک دي.

•	 په مناسب سرعت موټر وچلوئ او پوه شئ چې کله باید سرعت کم یا موټر ودروئ.
•	 تل د خوندیتوب کمربند وتړئ.
•	 که الکول مو څښلي وي، درمل مو کارولي وي، یا ډېر ستړي یاست، موټر مه چلوئ.
•	 خپل موټر تل په ښه تخنیکي حالت کې وساتئ.
•	 د سړک قوانین مراعات کړئ او هر وخت چې مناسب وي د تګ حق نورو ته ورکړئ.

تل د خپل موټر مخې ته او شاوخوا وګورئ، او خپلې هندارې په مکرر ډول وګورئ. د 
سړک له وضعیت او هغو احتمالي خطرونو څخه خبر اوسئ چې ستاسې مخې، اړخونو 

او شا ته موجود وي.
•	 د خپل موټر مخې ته هر څه په دقت سره وګورئ. هغو وسايطو ته پام وکړئ چې 

درېږي، او هغو کسانو ته متوجه اوسئ چې پارک شوو موټرانو ته خېژي یا ترې 
راوځي. هغو پليو کسانو او بایسکل چلوونکو ته ځانګړې پاملرنه وکړئ چې ستاسې 

سره پر يوه سړک روان وي.
•	 دا تمه ولرئ چې کېدای شي د نورو وسايطو چلوونکې تېروتني وکړي
•	 ستاسو مخې ته د شته وسايطو د شا تګ څراغونو ته پام وکړئ.
•	 د پليو کسانو د تېرېدو ځایونو ته ځانګړې پاملرنه وکړئ. یوازې پر ترافیکي اشارو 

تکیه مه کوئ. نور موټر چلوونکي، بایسکل چلوونکي او پلي کسان ښايي ترافیکي 
اشارې له پامه وغورځوي.

•	 د لوبغالو، ښوونځیو او سوداګریزو مرکزونو په شاوخوا کې تل ډېر پام کوئ 
ماشومان، پلي کسان او بایسکل چلوونکي ښايي ستاسې له لید څخه پټ وي.

•	 په یاد ولرئ چې پلي کسان، بایسکل چلوونکي او نور موټر چلوونکي ښايي ستاسې 
غږ یا هارن وانه وري. دا موضوع په ځانګړي ډول د پليو د تېرېدو ځایونو او 

پارکینګ ځایونو کې مهمه ده. د موټر چلونکو په عمر له هرو 5 کسانو څخه 1 کس 
یا کاڼه وي او یا هم د اورېدو ستونزه ولري .

•	 په یاد ولرئ چې د تګ حق هغه څه دي چې تاسې یې نورو ته ورکوئ. د دفاعي 
موټر چلولو یوه مهمه برخه دا ده چې د ناامنو ترافیکي حالاتو د مخنیوي لپاره د 

اړتیا پر مهال د تګ حق نورو ته ورکړئ.

 ستاسې روغتیا او فزیکي وضعیت  

خپلې سترګې هر 1 یا 2 کاله وروسته معاینه کړئ. که د لید کومه ستونزه لرئ، ژر یې 
درملنه وکړئ. د عمر په زیاتېدو سره ممکن ستاسې لید کمزوری شي یا د شپې لیدل 

درته ستونزمن شي.

تاسې باید تل هوښیار اوسئ او د خپل موټر بشپړ کنټرول ولرئ. ښه لید د خوندي موټر 
چلولو لپاره اړین دی. که مو اورېدل کمزورې شوې وي، نو باید د لید له لارې لا زیات 

متوجه اوسئ ترڅو د موټر چلولو د شرایطو بدلونونه پر وخت درک کړئ. تاسې باید په 
لاندې حالاتو کې هېڅکله موټر ونه چلوئ:

•	 کله چې مو الکولي مشروبات څښلي وي.

•	 کله چې مو داسې نسخه‌يي یا له نسخې پرته درمل کارولي وي چې تاسو خوبولی 
کړي یا د بې‌حالۍ لامل کېږي.

•	 که د هر ډول نشه‌يي یا مخدره موادو تر اغېز لاندې یاست.

•	 کله چې ډېر ستړي یاست.

•	 کله چې احساساتي ګډوډ یاست. احساسات لکه غوسه او خپګان کولای شي تاسې 
بې‌احتیاطه موټر چلولو ته وهڅوي.

په روښانه او لمرینو ورځو کې باید تل د لمر ضد عینکې وکاروئ.

 د خپل موټر د حالت معاینه کول 

ستاسې د سپرلۍ موټر یا موټرسایکل باید هر کال د خوندیتوب او د لوګې د ايستلو 
معاینه تېره کړي. تل د خپل موټر د جوړوونکي له خوا سپارښتل شوي د ساتنې او 

مراقبت لارښوونې تعقیب کړئ. هر ځل چې موټر ته ننوځئ یا پر موټرسایکل سپرېږئ، په 
چټک ډول یې ظاهري معاینه وکړئ ترڅو ډاډ ترلاسه کړئ چې د ټایرونو فشار کم نه وي 

او یا هم کوم زیان یا خرابوالی پکې موجود نه وي.

بريک او ټايرونه
د بریک نېولو پر مهال په خپل موټر کې رامنځته کېدونکو بدلونونو ته په دقت پام وکړئ. 

که فکر کوئ چې کومه ستونزه شته، سمدستي خپل بریکونه معاینه کړئ. که د بریک 
نيولو پر مهال موټر یوې خوا ته کشېږي، ښايي بریکونه تنظیم یا ترمیم ته اړتیا ولري. 

خپل ټایرونه د مناسبې هوا او زړېدلو له پلوه په منظم ډول وګورئ. ټایرونه د نقليه 
وسايطو یا ټایر جوړوونکي د سپارښتنو سره سم په ټاکلو وختونو کې د موټر د ټايرونو 
ځايونه سره بدل کړئ. د ډېر زړو یا زیانمنو ټایرونو لرونکي موټر چلول هم خطرناک او 

هم غیرقانوني دي. ټایرونه باید د خپلو اصلي ژورو نالیو په برخه کې لږ تر لږه 2/32 
انچه د نقش ژوروالی ولري، او په هغوی کې باید د ټوکر شلېدلې برخې یا ښکاره تارونه 

موجود نه وي.

د یوې فلزي سکې د څنډې او د لينکولن )Lincoln( د سر د پاسنۍ برخې ترمنځ واټن 
2/32 انچه دی. د ټایر د نقش ژوروالی د چټکې معاینې لپاره، یوه فلزي سکه  شاوخوا 
د ټایر د نقش په ژورو کې دننه کړئ. که د لينکولن )Lincoln( د سر پاسنۍ برخه درته 

ښکاره شي، نو دا معنا لري چې ستاسې ټایرونه ډېر زاړه دي او باید بدل شي.

سټيرنګ
ستاسې د موټر سټیرنګ باید داسي احساس نه شي چې په ځنډ ټيرونه تاووي. د سټیرنګ 

د تاوولو او د ټایرونو د غبرګون ترمنځ باید ځنډ موجود نه وي. که موټر د برېښنايي 
سټیرنګ سیستم ولري، باید د هغه د مايعاتو اندازه په منظم ډول وڅارئ. که د سټیرنګ 

د تاوولو پر مهال موټر یو تېز او نری غږ کوي، باید د برېښنايي سټیرنګ سیستم معاینه 
کړئ.

 څراغونه او ښیښې
خپل د نقليه وسايطو د مخ څراغونه، د بریک څراغونه او د لوري بدلون اشارې په منظم 

ډول وګورئ. خپل څراغونه له دوړو، واورو او یخ څخه پاک وساتئ. د موټر ښیښې 
او هندارې تل پاکې وساتئ. که د مخ ښیښې پاکوونکي )برف پاکونه( پر ښیښه کرښې 

پرېږدي یا ښیښه په سمه توګه نه پاکوي، نو باید بدل یې کړئ.

 نمبرپلېټونه
تاسې باید خپل نمبرپلېټونه تل پاک وساتئ، او هېڅ شی باید د هغوی مخه ونه نیسي یا 

یې پټ نه کړي. د نمبرپلېټ شمېره باید د شپې له 60 فوټه واټن څخه د لوستلو وړ وي. د 
ثبت سټیکرونه باید یوازې د نمبرپلېټ په پورتني ښي کونج کې ولګول شي.

 د خپل موټر شاوخوا خوندي واټنونه

تل د خپل موټر او نورو موټرو ترمنځ کافي واټن وساتئ، ترڅو د اړتیا په وخت کې 
وکولای شئ په خوندي ډول ودرېږئ یا له خطرونو څخه ځان وژغورئ. 

•	 د خپل مخته موټر سره د خوندي واټن ساتلو لپاره د “درې ثانیو قانون” 
وکاروئ. د سړک پر غاړه یو ثابت شی وټاکئ، لکه د ترافیکي نښې ستنه یا یوه 

ونه. کله چې ستاسې مخې ته موټر هغه ټاکلي شي ته ورسېږي، شمېرل پیل 
کړئ:  “یو زر او یو، دوه زر او یو، درې زره او یو”، که تاسې مخکې له دې چې 

درې ته ورسېږئ هماغه ټاکلي شي ته ورسېږئ، نو موټر مو مخته موټر ته ډېر 
نږدې دی. په دې حالت کې باید سرعت کم کړئ تر څو د خپل او مخکیني موټر 

ترمنځ کافي خوندي واټن رامنځته کړئ.
د درې ثانیو قانون یوازې په هغو حالاتو کې د خوندي واټن حداقل اندازه ده چې د  

سړک وضعیت ښه او ترافیک په منځني سرعت کې وي. د لا زیات خوندیتوب لپاره 
او کله چې د ترافیکو شرایط اجازه ورکوي، باید له 3 ثانیو څخه زیات واټن وساتئ.

•	 د موټرسایکل تر شا باید د عادي موټر په پرتله ډېر واټن وساتئ )لږ تر لږه 4 
ثانیې(.

•	 د درنو ماشینونو او وسایطو )لکه ډمپ ټرکونو او تراکتورونو( څخه باید لا زیات 
واټن وساتئ )لږ تر لږه 10 ثانیې(.

•	 هېڅکله د درنو ماشینونو یا ټرک-ټرېلرونو مخې ته مه ورننوځئ. دا وسایط ډېر 
وزن لېږدوي او د خوندي تمېدو لپاره ډېر واټن ته اړتیا لري.

•	 هېڅکله په خپل مخته موټر پسې ډېر نږدې مه ځئ. دا کار غیرقانوني دی او د شا 
له لوري د ټکرونو تر ټولو لوی لامل ګڼل کېږي. د دې سرغړونې جریمه تر $100 

پورې رسېدای شي.

•	 که یو موټر ستاسې تر شا په ډېر نږدې واټن روان وي، بل لین ته واوړئ یا د سړک 
غاړې ته موټر بوځئ ترڅو هغه موټر درڅخه تېر شي.

د کمزورو یا بې‌احتیاطه موټر چلوونکو او لاندې حالاتو لپاره باید اضافي واټن وساتئ:

•	 باران، واوره، یخ یا نور د خرابې هوا او سړک شرایط

•	 کورونو یا ودانیو ته تلونکې هغه لارې او سړکونه چې لید پکې محدود یا بند وي

•	 هغه موټر چلوونکي چې له پارکینګ ځایونو یا د ننوتلو لارو څخه د شا پرطرف 
راوزي

•	 هغه ماشومان چې په انګړ یا د سړک څنګ ته لوبې کوي

 بریک نيول او د موټر درول  

ليرې مخې ته وګورئ ترڅو په خوندي ډول د بریک نيولو او تمېدو لپاره کافي وخت 
ولرئ. هغه وخت چې تاسې یې د یوه حالت د درک کولو، فکر کولو او د بریک پر پېډل د 

پښې اېښودلو لپاره مصرفوئ، د غبرګون وخت بلل کېږي.

په اوسط ډول شاوخوا درې پر څلورمه ثانیه وخت نیسي چې تاسې یوې پېښې ته 
غبرګون وښایئ او د بریک پېډل ته پښه یوسئ. دا وخت د موټر د وهلي واټن له مخې هم 

اندازه کېږي، چې ورته د غبرګون واټن ویل کېږي.

د بېلګې لپاره د تمېدو د واټن احصایوي معلومات، چې د امریکايي نقليه وسايطو 
ټولنې له کتاب How to Drive, A Text for Beginning Drivers )نهم چاپ( څخه 

اخیستل شوي دي. سپینې خانې د غبرګون د وخت واټن ښيي، او تورې خانې هغه 
واټن ښيي چې موټر یې د بریک وهلو وروسته وهي تر څو په بشپړ ډول ودرېږي.

په 50 مايله في ساعت سرعت کې، ستاسې موټر به د هغې درې پر څلورمې ثانیې په موده 
کې چې تاسې غبرګون ښیئ، شاوخوا 55 فوټه نور هم مخته ولاړ شي. کله چې بریک 

ووهئ، موټر ښايي تر تمېدو مخکې 160 فوټه یا تر هغه زیات نور واټن هم ووهي.

دا په وچ، هوار او پاک سړک کې د بریک کولو اوسط واټن دی.

نو ستاسې د تمېدو ټول واټن شاوخوا 215 فوټه دی )55 فوټه د غبرګون واټن + 160 
فوټه د بریک واټن(. که د سړک شرایط وچ او مناسب نه وي، د تمېدو واټن به تر دې هم 

زیات وي.

که ستاسې بریکونه او ټایرونه په ښه حالت کې وي او سړک وچ او هوار وي:

•	 په 60 مايله في ساعت سرعت کې، د خطر د درک کولو، د بریک وهلو او په خوندي 
ډول د تمېدو لپاره شاوخوا 292 فوټه واټن ته اړتیا وي، چې نږدې د فوټبال د یو 

بشپړ لوبغالي د اوږدوالي سره برابر دی.

•	 حتی په یوازې 30 مايله في ساعت سرعت کې هم د تمېدو ټول واټن شاوخوا 104 
فوټه وي.

دا شمېرې یوازې د زده کړې او پوهاوي لپاره وړاندې شوي دي، ترڅو وښيي چې نقليه 
وسايط د خوندي تمېدو لپاره تر هغه ډېر واټن ته اړتیا لري چې ډېری خلک یې تصور 

کوي. د تمېدو حقیقي واټن د سړک، هوا او د موټر د حالت د بدلېدو سره بدلېږي. 

لوی او درانه وسایط د تمېدو لپاره ډېر وخت او واټن ته اړتیا لري. همدارنګه، کله 
چې کښته ځوړ سړک وي یا سړک لوند، ښویېدونکی یا ناهموار وي، د تمېدو واټن 

زیاتېږي. کله چې د لویو لاریو یا درنو وسایطو مخې ته ورننوځئ، هغوی ته کافي 

ځای پرېږدئ. لویې لارۍ ښايي د عادي سپرلیو موټرو په پرتله د تمېدو لپاره تر 2 
برابره زیات واټن ته اړتیا ولري.

د بریک نيولو لپاره دا ګټورې لارښوونې تعقیب کړئ:

•	 پلي کسان، بایسکل چلوونکي او نور موټر چلوونکي د احتمالي خطر یا خپل نیت 
څخه خبر کړئ. کله چې د تمېدو یا تاوېدو لپاره چمتو کېږئ، بریکونه ژر او په 

نرمۍ سره وکاروئ.

•	 د موټر چلولو پر مهال خپله پښه د بریک پر پېډل مه ږدئ. )دې کار ته د موټر 
چلولو پر مهال د بریک پر پېډل د پښې ساتل ویل کېږي.(

•	 که ستاسې موټر د قلف ضد بریکونو سیستم )ABS( ولري، هېڅکله بریکونه 
پرله‌پسې مه وهئ(.

•	 د موټر تاوېدلو په صورت کې یا په هغو ځایونو کې چې مخې ته مو لید محدود وي، 
ډېر احتمال لري چې موټر له سړک څخه ووځي. له همدې امله، د موټر تاوولو او د 

محدود لید لرونکو سیمو په رانږدې کېدو سره تل سرعت کم کړئ.

 د هارن، څراغونو او بیړنیو اشارو کارول 

دا مهمه ده چې پوه شئ د خپل موټر د خوندیتوب وسایل څنګه وکاروئ.

خپل هارن د لاندې موخو لپاره وکاروئ:
•	 پلي کسان یا نور موټر چلوونکي د احتمالي خطر څخه خبر کړئ
•	 د ټکرونو مخنیوی وکړئ

خپل هارن د لاندې موخو لپاره مه کاروئ:
•	 د غوسې څرګندولو یا د نورو موټر چلوونکو د تېروتنو په اړه د شکایت کولو لپاره
•	 د دې لپاره چې ورو روان موټر چلوونکی چټک تګ ته اړ کړئ
•	 د دې لپاره چې په ترافیکي ګڼې ګوڼې کې نور موټران حرکت ته اړ کړئ

تاسې باید خپل د موټر د مخ څراغونه او شاتني څراغونه په لاندې حالاتو کې 
وکاروئ:

•	 د لمر لوېدو څخه نیم ساعت وروسته بيا د لمر ختو نیم ساعت مخکې وخت پورې
•	 کله چې د رڼا د کمښت یا د هوا د شرایطو له امله نه شئ کولای د خپل مخ لوري ته 

500 فوټه واټن کې خلک یا نقليه وسايط په روښانه ډول ووینئ
•	 هر وخت چې د مخ ښیښې پاکوونکي )برف پاکونه( کاروئ )د ورځې د تګ څراغونه 

بسنه نه کوي(
•	 د باران، واورې، لوخړې يا نورو هوايي شرايطو پر مهال چې لید محدودوي
•	 هر وخت چې د نورو موټرو په لیدلو کې ستونزه لرئ
•	 د دې لپاره چې بل موټر چلوونکی خبر کړئ خپل څراغونه روښانه کړي
•	 په تونل کې د موټر چلولو پر مهال

کله چې ستاسې موټر خراب شي، د بیړنیو څراغونو او اشارو څخه کار واخلئ ترڅو نور 
موټر چلوونکي ستاسې موټر وویني. خپل موټر تر هغه حده چې امکان ولري د سړک 

غاړې ته بوځئ. د خپل خوندیتوب لپاره له سړک څخه ليرې پاتې شئ. هېڅکله په ترافیکي 
لین کې پنچر شوی ټایر مه بدلوئ. د مرستې تر رسېدو پورې انتظار وباسئ. 

تاسې کولای شئ د بیړنیو څراغونو څخه د دې لپاره هم کار واخلئ چې خپل شاته روان 
موټر چلوونکي د ترافیکي ټکر یا بل خطر څخه خبر کړئ. هڅه وکړئ د نورو نقليه 

وسايطو چلوونکو ته د امکان تر حده مخکې خبرداری ورکړئ.

د موټر چلولو اړوند پرمختللي مرستدويه سیسټمونه
اوس مهال ډېر موټران او لارۍ د موټر چلوونکي د پرمختللو مرستندویه سیسټمونو 

)ADAS( سره سمبال وي. دا سیسټمونه کولای شي موټر چلول خوندي کړي، خو یوازې 
هغه وخت چې په سمه توګه وکارول شي. تاسې باید له کارولو مخکې د خپلو موټري 
سیسټمونو په اړه بشپړه پوهه ترلاسه کړئ. د زده کړې لپاره د خپل موټر د کاروونکي 

لارښود لوستل پیل کړئ. او په یاد ولرئ چې د موټر تر ټولو مهم د خوندیتوب عنصر لا 
هم موټر چلوونکی دی.

﻿د شپې موټر چلول 
د شپې موټر چلول د ورځې په پرتله ډېر خطرناک دي. موټران، پلي کسان او نور خنډونه 

ښايي په اسانۍ ونه لیدل شي. له همدې امله، د شپې باید تل ځانګړې پاملرنه وکړئ. 
تاسې باید د لمر لوېدو نیم ساعت وروسته بيا د لمر راختو نیم ساعت مخکې وخت پورې 
خپل څراغونه روښانه وساتئ. د شپې د موټر چلولو پر مهال لاندې سپارښتنې په پام کې 

ونیسئ:
•	 کله چې ستړي یا خوبولي یاست، موټر مه چلوئ.
•	 د شپې په ځانګړي ډول په نااشنا سیمو کې په ټیټ سرعت موټر وچلوئ. داسې 

سرعت وساتئ چې وکولای شئ د هغه واټن په دننه کې چې مخې ته یې لیدلای شئ، 
په خوندي ډول غبرګون وښایئ او موټر ودروئ.

•	 د خپل موټر او نورو موټرو ترمنځ زیات واټن وساتئ. د شپې له خوا د لاریو او درنو 
وسایطو سره د تګ پر مهال اضافي واټن پرېږدئ.

•	 د شا لید داخلي هنداره د شپې حالت ته واړوئ. دا کار به د شا له خوا د موټرانو د 
څراغونو ځلا کمه کړي. د موټر دننه څراغونه مړه وساتئ.

•	 نېغ په نېغه د نورو موټرانو څراغونو ته مه ګورئ. پر ځای یې د خپل لین ښي او 
ښکته لوري ته وګورئ.

•	 خپلې ښیښې او څراغونه پاک وساتئ.
•	 که بل موټر چلوونکی تاسې ته د څراغونو اشاره درکوي، ښايي ستاسې څراغونه بند 

وي یا مو قوي څراغونه بل وي.

قوي څراغونه 
قوي څراغونه په عادي ډول تاسې ته اجازه درکوي چې شاوخوا 350 فوټه وړاندې ووینئ. 

100 فوټه وړاندې لید برابروي. عادي یا ټیټ څراغونه عموماًً شاوخوا 

•	 قوي څراغونه یوازې په تیاره سیمو کې وکاروئ، کله چې د سړک سطحه په روښانه 
ډول نه شئ لیدلای.

•	 کله چې د مقابل لوري موټر څخه د 500 فوټو په واټن کې یاست، یا ستاسې مخې 
ته روان موټر څخه د 200 فوټو په واټن کې یاست، باید قوي څراغونه ټیټ څراغونو 

ته واړوئ.

•	 که یو موټر چلوونکی د قوي څراغونو سره ستاسې پر لور راځي، کولای شئ د خپلو 
څراغونه لنډه اشاره ورکړئ ترڅو هغه ته یادونه وشي چې ټیټ څراغونه وکاروي. 
که هغه موټر چلوونکی خپل څراغونه ټیټ نه کړي، د سړک ښي لوري ته پاتې شئ 

او خپل قوي څراغونه مه روښانوئ.

﻿د خوبولي حالت پر مهال موټر چلول 

د خوبولي حالت يا ستړيا پرمهال موټر چلول ډېر خطرناک دي او کېدای شي د مرګ لامل 
شي. په 2020 کال کې د خوبولي حالت له امله د رامنځته شوو ترافیکي ټکرونو په پایله کې 
633 کسان مړه شوي دي. )سرچینه: د متحده ایالاتو د لویو لارو د ترافیکي خوندیتوب ملي 



47

اداره(. د خوبولي حالت له امله رامنځته کېدونکي ټکرونه ډېری وخت:

•	 د شپې له 12 بجو څخه د سهار تر 6 بجو پورې، یا د مازدیګر په وروستیو ساعتونو 
کې پېښېږي

•	 ډېری وخت پکې یوازې یو موټر شامل وي چې د لوړ سرعت له امله له سړک څخه 
وتلی وي، او په هغه کې له موټر چلوونکي پرته بل سپرلی نه وي

•	 په کلیوالو سړکونو او لویو لارو کې رامنځته کېږي

د خوبولي حالت پر مهال د موټر چلولو څخه د ځان د خوندي ساتلو یوازینۍ حقیقي لاره 
دا ده چې کافي خوب وکړئ او کله چې ستړي یا خوبولي یاست، موټر ونه چلوئ. د قهوې 

څښل او په خوندي ځای کې د لنډې مودې لپاره ویده کېدل ښايي لنډمهاله مرسته وکړي، 
خو اغېز یې یوازې د محدود وخت لپاره وي.

د امکان تر حده د شپې له 12 بجو څخه د سهار تر 6 بجو پورې د موټر چلولو څخه ډډه 
وکړئ. که مجبور یاست چې په دې وخت کې موټر وچلوئ، د خوبولي حالت نښو ته متوجه 
اوسئ، لکه، د لین له کرښو څخه اوښتل يا د خبرداری ورکوونکو پټو سره لګېدل. همدارنګه، 
د الکولي مشروباتو له څښلو وروسته موټر مه چلوئ، ځکه الکول خوبولي حالت راولي. تل 
د درملو )نسخه يي او له نسخې پرته درملو( پر لیبلونو وګورئ چې ایا د خوبولي حالت لامل 

ګرځي که نه.

 په باران یا لوخړه کې موټر چلول  

په باران او لمدو سړکونو کې موټر ته حرکت ورکول، درول او تاوول ستونزمن وي. 
همدارنګه، سخت باران، لوخړه او نرۍ دوړي لید کموي.

قانون له تاسې څخه دا غوښتنه کوي چې هر وخت د مخکینۍ ښیښې پاکوونکي )برف 
پاکونه ( کاروئ، خپل د مخ څراغونه او شاتني څراغونه هم روښانه کړئ. د ورځې د تګ 

څراغونه بسنه نه کوي.
کله چې باران پیل شي، سمدستي سرعت کم کړئ. ډېری سړکونه هغه وخت تر ټولو زیات 

ښوی وي چې باران د سړک له دوړو او تېلو سره ګډ شي او پر سړک یو غوړ او ښوی پوښ 
جوړ کړي.

که سړک ښوی وي، ستاسې ټایرونه ښايي له سړک سره خپل ټينګښت له لاسه ورکړي او 
موټر پر اوبو وښویېږي او له سړک سره تماس له لاسه ورکړي.

د موټر ښوېدل هغه وخت رامنځته کېږي چې د اوبو، د سړک د حالت او سرعت له امله 
ټایرونه د سړک پر ځای پر اوبو روان شي او د سړک سره مستقیم تماس له لاسه ورکړي.

که موټر مو ښوويږي، دا په دې معنا ده چې ډېر تېز روان یاست. په ارامۍ سره خپله پښه 
له استکلېټر څخه پورته کړئ. هېڅکله ناڅاپه بریک مه وهئ او ناڅاپه مه تاوېږئ، ځکه 

ښايي د موټر کنټرول له لاسه ورکړئ او موټر وښویېږي .
په باران یا لوخړه کې د موټر چلولو لپاره لاندې سپارښتنې په پام کې ونیسئ:

•	 د خپل موټر او نورو وسایطو ترمنځ زیات واټن وساتئ. په لمدو سړکونو کې د تمېدو 
لپاره زیات واټن ته اړتیا وي. تل چمتو اوسئ چې په چټکۍ سره او د خپل لید د واټن 
دننه موټر ودروئ. لویې لارۍ ښايي د موټر یا موټرسایکل په پرتله د تمېدو لپاره تر 

2 برابره زیات واټن ته اړتیا ولري، په ځانګړي ډول کله چې سړکونه لانده یا یخ وهلي 
وي.

•	 پر سړک د لندو پاڼو څخه ځان باخبره وساتئ. دا کېدای شي د یخي په اندازه 
ښویېدونکې وي.

•	 د مخته ښیښې پاکوونکي )برف پاک( او د ښیښو د بخار لیرې کوونکي وسایل په ښه 
حالت کې وساتئ.

•	 په لوخړه کې د ځلا )روښنايي انعکاس( د کمولو لپاره ټیټ څراغونه وکاروئ.
•	 تل د تاوېدو اشارې وکاروئ.
•	 که د سړک سطحه یا د ترافيکې نښو ستنې نه شئ لیدلای، سرعت کم کړئ او د 

لارښوونې لپاره د سړک د غاړې نښو او کرښو ته پام وکړئ.

•	 د اوبو له ډنډونو سره مه تېرېږئ. لانده بریکونه په سمه توګه کار نه کوي. که د اوبو 
له لوی ډنډ سره تېر شئ، هر څومره ژر چې ممکن وي، بریکونه په نرمۍ سره وکاروئ 

ترڅو وچ شي او بېرته عادي فعالیت پیل کړي.

د لویو لارو خدماتې څانګه د 511 ټیلیفوني خدمات وړاندې کوي. تاسې کولای 
شئ د دې خدماتو له لارې د ترافیکو، هوا اړوند شرایطو او همدارنګه د سړک 

جوړونې او رغونې پروژو په اړه تازه معلومات ترلاسه کړئ . تاسې کولای شئ د 
سړکونو د ستونزو په اړه هم راپور ورکړئ. دا خدمت په اوونۍ کې 7 ورځې او د 

ورځې او شپې 24 ساعته فعال دی.
له خپل ګرځنده ټیلیفون څخه 511 شمېرې ته زنګ ووهئ. له ثابت ټیلیفون څخه د 

لاندې شمېرو له لارې اړیکه ونیسئ: 
617-986-5511 (Metro-Boston) 508-499-5511 (Central Mass) 413-754-
5511 (Western Mass)

د نورو معلوماتو لپاره دا ویب پاڼه وګورئ.
 MassDOT.State.MA.US/Highway/TrafficTravelResources/
About511Massachusetts.aspx

﻿د ژمې په موسم کې موټر چلول
په ژمي موسم کې موټر چلول د نوو او تجربه لرونکو دواړو موټر چلوونکو لپاره 

ستونزمن او خطرناک وي. نقليه وسايط پر واوره او یخ باندې د وچ او ګرم سړک په پرتله 
په بشپړ ډول بل ډول چلند کوي. تاسې باید د ژمي په هوا کې د موټر چلولو تمرین وکړئ.

•	 سرعت کم وساتئ. په احتیاط موټر وچلوئ او په ورو ډول سرعت زیات کړئ.
•	 هېڅکله پر یخ وهلو سړکونو بریکونه مه قلفوئ. په دې حالت کې به د سټیرنګ 

کنټرول له لاسه ورکړئ. که موټر وښویېږي، د ښویېدونکې لوري پر خوا سټیرنګ 
وګرځوئ. )د نورو معلوماتو لپاره د پنځم فصل د موټر چلولو بیړني حالتونه برخه 

وګورئ(
•	 د خپل موټر او نورو وسایطو ترمنځ زیات واټن وساتئ. پر ښویو سطحو د خوندي 

تمېدو لپاره زیات واټن ته اړتیا وي. لویې لارۍ ښايي د موټر یا موټرسایکل په پرتله 
د تمېدو لپاره تر 2 برابره زیات واټن ته اړتیا ولري، په ځانګړي ډول کله چې سړکونه 

لانده یا یخ وهلي وي.
•	 بیړنیو وسایطو ته متوجه اوسئ او واوره پاکوونکو وسايطو ته د تېرېدو حق ورکړئ. 

واوره پاکوونکو موټرانو ته ډېر نږدې مه ځئ.
•	 پلونه او د لویو لارو عبوري پلونه د سړک د نورو برخو په پرتله ژر یخ وهي او ډېر 

ښوی وي، ځکه د هغوی لاندې مستقيما مځکه نه وي چې تودوخه وساتي.
•	 که واوره ورېږي، په ورو ډول حرکت پیل کړئ. بریکونه په نرمۍ سره وازمویئ 

ترڅو پوه شئ چې ټایرونه مو د سړک سره څومره ټينګښت لري.
•	 د مخ ښیښې پاکوونکي )برف پاکونه( او د ښیښې د یخ او بخار لیرې کوونکی سیستم 

په ښه حالت کې وساتئ.
•	 د موټر له حرکت کولو مخکې له موټر څخه ټوله واوره او یخی لرې کړئ. ټولې 

ښیښې، د ښیښې پاکوونکي، مخکیني څراغونه او د بریک څراغونه پاک کړئ. دا ډېره 
مهمه ده چې د موټر چت، انجن پوښ او شا صندوق )ډکنه( هم پاکه کړئ ترڅو واوره 

او یخ شاته تلونکو وسايطو باندې ونه غورځي. که دا کار ونه کړئ، د بې‌احتیاطه 
موټر چلولو په تور درباندې دعوه کېدای شي.

•	 د دې لپاره چې د تيلو پيپونه یخ ونه وهي، د تيلو ټانکۍ لږ تر لږه نیم ډکه وساتئ.

http://massdot.state.ma.us/Highway/TrafficTravelResources/About511Massachusetts.aspx
http://massdot.state.ma.us/Highway/TrafficTravelResources/About511Massachusetts.aspx

•	 د ښیښې مینځلو ټانکۍ په داسې پاکوونکې مایع ډکه وساتئ چې نه کنګل کېږي.
•	 په شاتنۍ ډکنه کې یوه کمپله، لاسي څراغ او کوچنۍ بېلچه وساتئ.

که تاسې د اجرت یا فیس په بدل کې د واورې پاکولو لپاره لارۍ او واوره پاکوونکې آله 
کاروئ، نو موټر باید سوداګریز نمبرپلېټونه ولري.

د زیان سره مخ سړک استفاده کوونکو قانون

د ماساچوسټس قانون”د زیان سره مخ سړک استفاده کوونکې” په لاندې ډول تعریفوي:
•	 پلي کسان 
•	 د سړک غاړې کارکوونکي 
•	 چلوونکي  بایسکل 
•	 هغه کسان چې پر آس سپاره وي یا د آس په وسیله کشېدونکې ګاډۍ چلوي
•	 هغه کسان چې له لاندې وسایلو څخه کار اخلي:

•	 ویلچیرونه 
•	 د يو شخص د انتقال وسایل
•	 انجن لرونکې بایسکلان
•	 انجن لرونکې سکواټران 
•	 سکواټران غیرانجن 
•	 )اربيزې تختې( سکېټ‌بورډونه 
•	 ټير لرونکې بوټونه 

کله چې تاسې له يو زیان سره مخ سړک استفاده کوونکې څخه تېرېږئ، 
باید د خپل موټر او هغه کس ترمنځ لږ تر لږه څلور فوټه خوندي واټن 

وساتئ. که خوندي وي، کولای شئ د خپل څنګ لین ټول یا یوه برخه 
وکاروئ، او که اړتیا وي، د سړک د منځنۍ کرښې څخه هم واوړئ. د 

تېرېدو پر مهال باید د ټاکل شوي سرعت حد مراعات کړئ.
هغه ترافیکي نښه چې په ښي لوري کې ښودل شوې، په هغو سړکونو کې نصبېږي چې 

ځانګړي د بایسکل لینونه یا جلا بایسکل لارې نه لري.

د پليو کسانو خوندیتوب 
د نقليه وسايطو له هر څلورو مړینو څخه يوه یې د پليو کسانو سره تړاو لري. په یاد 
ولرئ چې موږ ټول کله نا کله پلي کسان یو. د ټولو د خوندیتوب لپاره، د پليو کسانو 

په حق کې خاصه پاملرنه وکړئ، په ځانګړي ډول هغو کسانو ته چې ښايي د ګرځنده 
ټیلیفونونو یا هیډفونونو له امله يې حواس بلې خوا ته اوښتي وي.

)حتی د څو ثانیو لپاره هم( بې پامي، د ستړیا په حالت کې موټر چلول، یا له خپل لین 
څخه وتل، کولای شي یو پلی کس سخت ټپي یا آن ووژني.

په هغو سیمو کې چې پلي کسان ډېر وي، ځانګړې پاملرنه وکړئ. په تېره بيا د لاندې 
کسانو په اړه محتاط اوسئ:

• ماشومان - ماشومان د اټکل وړ نه وي او لیدل یې هم ستونزمن وي. د ښوونیزو 	
ساحو، پارکونو، د بس تمځایونو او لوبغالو ته نږدې په ډېر احتیاط موټر وچلوئ.

• منډه وهونکي او سکېټ‌چلوونکي – منډه وهونکي او سکېټ‌چلوونکي تل د 	
ترافیکي اشارو او د پليو کسانو د تېرېدو ځایونو قوانین نه مراعاتوي.

• کله چې شاته حرکت کوئ، پلي کسان – د شاته تګ پر مهال ډېر احتیاط وکړئ. 	
یوازې پر هندارو یا د موټر پر حسکوونکو )سېنسرونو( تکیه مه کوئ. له لید څخه 

هاخوا ساحو کې ښايي خلک یا شیان پټ پاتې شي. مخکې له دې چې موټر ته داخل 
شئ، د ماشومانو یا حیوانانو د موجودیت لپاره د موټر شا برخه وګورئ. د شاته حرکت 
له پیلولو مخکې باید خپل سر واړوئ او د کړکۍ له لارې شاته په مستقیم ډول وګورئ.

• د لید ستونزې لرونکي )ړانده( کسان – د سړک د اوښتو پر مهال باید تل د ړانده 	
پلي کس لپاره په بشپړه توګه ودرېږئ. تر هغه وخته ولاړ پاتې شئ چې نوموړی په 

خوندي ډول له سړک څخه واوړي. د هارن له وهلو یا د لاس په اشاره د تېرېدو له 
غوښتلو ډډه وکړئ. هېڅکله له هغه موټر څخه مه تېرېږئ چې د پلي کس لپاره درېدلی 
وي. ړانده کسان ښايي سپینه امسا یا لارښود سپی وکاروي. د سپینې امسا قانون تاسې 

مکلفوي چې د سړک د اوښتو پر مهال د ړانده پلي کس لپاره په بشپړه توګه ودرېږئ.
• کاڼه یا کم‌اورېدونکي کسان – د ظاهري بڼې له مخې نه شي معلومېدای چې یو 	

څوک کوڼ یا کم‌اورېدونکی دی. هېڅکله دا ګومان مه کوئ چې یو پلی کس، بایسکل 
چلوونکی یا بل موټر چلوونکی به ستاسې د موټر غږ واوري او لاره به درته پرېږدي 
یا به څنګ ته شي. حتی که د تګ حق هم ستاسې وي، دا ډېره خوندي طريقه ده چې 

تاسې هغوی ته لاره ورکړئ، نه دا چې یو ناامن حالت رامنځته کړئ. 
که غواړئ د هغو مرستندویه اورېدونکو )سمعي( او تطبیقي وسایلو په اړه معلومات 

ترلاسه کړئ چې کاڼه او کم‌اورېدونکي کسان یې کاروي، د د ماساچوسټس د کاڼو 
او کم‌اورېدونکو کسانو کمیسیون د Mass.Gov/MCDHH له لارې اړیکه ونیسئ یا 

1600-740-617 شمېرې ته زنګ ووهئ.
• د اورګاډي او بس تمځایونه – د عامه ترانسپورت په تمځایونو او د هغوی په شاوخوا 	

کې ځانګړې پاملرنه وکړئ، ځکه هلته د پليو کسانو تګ راتګ زیات وي.
• د زاړه عمر لرونکو پالنځايونه – په هغو سیمو کې چې د عمر خوړلو کسانو شمېر 	

زیات وي، لکه د زاړه عمر لرونکو پالنځايونه او د استوګنې ځایونو شاوخوا، په ډېر 
احتیاط موټر وچلوئ. ښايي د عمر خوړلي کسانو ليد کمزوری وی، اورېدل يې کمزورې 

وي، محدود حرکت ولري او ورو غبرګون ښيي.
په یاد ولرئ چې د اړتيا په صورت کې باید د سړک پر سر روان پلي کس لپاره سرعت کم او 
موټر ودروئ. تل مخته ته ګورئ او هغو ځایونو ته متوجه اوسئ چې پلي کسان پکې له لید 

 څخه کېدای شي پټ پاتې شي، لکه، د تاوېدونکې سړک شاوخوا، د 
غونډۍ پر سر، یا د پارک شوو موټرانو ترمنځ ساحه.

 بایسکلان او کوچني موټرسايکلان )موپیډونه(
د بایسکل او کوچني موټرسايکل)موپېډ( چلوونکي د نورو ټولو 

نقليه وسايطو د چلوونکو په څېر د عامه سړکونو د کارولو مساوي حق لري. )یوازینۍ 
استثنا هغه محدود لاسرسي لرونکې یا ایالتي لویې لارې دي چې په هغو کې د ترافيکې نښو 
له لارې د بایسکلانو او کوچني موټرسايکلانو تګ منع شوی وي.( دوی هم مکلف دي چې د 

ترافیکي اشارو او د تګ حق اړوند قوانین مراعات کړي. دا کسان په ترافیکي جريان کې په 
اسانۍ نه لیدل کېږي او د وسايطو د ټکر پر وړاندې هم کافي خوندیتوب نه لري.

موټر چلوونکي کېدای شي يوازې د بې پامۍ، له خپل لین څخه د وتلو، یا له کتلو پرته د 
موټر د دروازې د پرانیستلو له امله د بایسکل او کوچني موټرسايکل چلوونکي سخت ژوبل 

کړي یا آن ويې وژني.

کله چې له بایسکل یا کوچني موټرسېکل څخه تېرېږئ:

•	 سرعت کم کړئ. ستاسې د موټر له حرکت څخه رامنځته کېدونکی باد کولای شي 
چلوونکی بې‌توازنه کړي.

https://www.mass.gov/orgs/massachusetts-commission-for-the-deaf-and-hard-of-hearing


51

•	 د خپل موټر او چلوونکي ترمنځ کافي واټن وساتئ.

•	 که د خوندي تېرېدو لپاره کافي ځای نه وي، انتظار وباسئ تر څو مقابل لوری ترافیک 
تېر شي یا د سړک لین پراخ شي.

د شپې له خوا، که یو بایسکل چلوونکی ستاسې پر لور را روان وي، خپل څراغونه ټیټ 
)ډيم( کړئ. په یاد ولرئ چې د بایسکل یا کوچني موټرسايکل چلوونکی هم ښايي د نورو 

موټر چلوونکو په څېر ناڅاپه د لوري بدلون ته اړ شي.تل د بایسکل او کوچني موټرسايکل 
چلوونکو د سړک د کارولو حق ته هماغسې درناوی وکړئ لکه څنګه چې د نورو نقليه 

وسايطو چلوونکو حقونو ته درناوی کوئ.

کله چې د سړک پر غاړه موټر دروئ یا پارک کوئ، د موټر د دروازې له پرانیستلو 
مخکې تل په دقت سره وګورئ چې کوم بایسکل يا کوچنی موټرسايکل درته 
نږدې نه وي. د نورو معلوماتو لپاره په 116 مخ کې د بایسکل چلوونکو ته د 

پرانیستو دروازو خطر برخه  وګورئ.

 موټرسایکلونه 
دوه ځله وګورئ، د یو چا ژوند وژغورئ • موټرسایکلونه هر ځای شته

موټرسایکلونه هم د موټرانو په څېر وسایط دي. په ماساچوسټس کې د ثبت شوو 
موټرسایکلونو شمېر په دوامداره توګه زیاتېږي. د موټرسایکل چلولو موسم عموماًً له مارچ 

څخه تر اکتوبر پورې وي، خو ځینې موټرسایکل چلوونکي ټول کال موټرسایکل چلوي.
څېړنو ښودلې چې موټر چلوونکي ډېری وخت موټرسایکلونه له پامه غورځوي او خپل پام 
لویو وسایطو ته اړوي. له همدې امله، د موټرسایکلونو شتون ته متوجه اوسئ او سړک په 

خوندي ډول ورسره شریک کړئ.
موټرسایکلونه د موټرانو او لاریو په څېر په لوړ سرعت حرکت کولای شي. خو موټرسایکل 

چلوونکي د هوا او د سړک د شرایطو له امله د اضافي خطرونو سره مخ وي. موټرسایکلونه 
د موټرانو په څېر د خوندیتوب وسایل نه لري، نو د ټکر په صورت کې د ټپي کېدو خطر 
پکې ډېر لوړ وي. د موټرسایکلونو هغه ټکرونه چې مرګ ژوبلې لري، شاوخوا نیمایي يې 

هغه وخت پېښېږي چې یو بل موټر له موټرسایکل سره ټکر وکړي. موټر چلوونکي باید په 
ځانګړي ډول هغه مهال د مقابل لوري موټرسایکلونو ته متوجه وي کله چې ترافیکې جريان 

ته داخلیږي یا د ترافیکې جريان له مخې چپ لوري ته تاوېږي )نه یوازې په څلورلارو کې، 
بلکې هرځای بايد متوجه وي(.

• د لین بدلول - په لویو لارو کې د لین بدلولو یا یوځای کېدو پر مهال ځانګړې پاملرنه 	
وکړئ. د کوچنۍ اندازې له امله ښايي موټرسایکل د سترګو له لید څخه پټ پاتې شي. 

 تل د موټرسایکلونو لپاره خپلې هندارې او له لید څخه پټې ساحې وګورئ. مخکې 
 له مخکې د لین بدلولو اشاره ورکړئ او د لین له بدلولو 

وړاندې دوه ځله وګورئ.
• له شا تعقیبول - د خپل موټر او د مخته موټرسایکل 	

ترمنځ اضافي واټن وساتئ. د موټرسایکل د تعقیب پر مهال 
باید لږ تر لږه 4 ثانیې واټن وساتئ، په داسې حال کې چې 

د نورو موټرانو لپاره 3 ثانیې واټن کافي ګڼل کېږي.
•  د لین شریکول- موټرسایکلونه د لین د بشپړ عرض د 	

 کارولو حق لري. که څه هم موټرسایکل ښايي د لین یوازې 
 یوه برخه وکاروي، خو تاسې هېڅکله حق نه لرئ چې له 

 موټرسایکل سره یو لین شریک کړئ. موټرسایکل چلوونکي 
 اړتیا لري چې د ترافیکي مانورو، د سړک د کثافاتو، کندو 

 او پر سړک د تېلو له ښوی برخو څخه د ځان ساتلو لپاره د 
 لین دننه خپل موقعیت بدل کړي. هېڅکله د موټرسایکل 

سره د هماغه لین په فضا کې مه داخلیږئ، حتی 

د موټرسایکل چلوونکي 
ته اجازه نشته چې د 

ترافیکې لینونو ترمنځ  
تاو را تاو شي یا د 

موټرانو ترمنځ ځان تېر 
کړي. دا کار هر وخت 

غیرقانوني دی.

که لین پراخ هم وي او موټرسایکل چلوونکی د لین یوې غاړې ته روان وي. د 
موټرسایکل سره په یوه لین کې نږدې کېدل هم غیرقانوني او هم ډېر خطرناک دي.

• په څلورلارو کې تاوېدل - ډېر ټکرونه هغه وخت پېښېږي چې موټر یا لارۍ د مقابل 	
لوري د موټرسایکل مخې ته چپ لوري ته تاوېږي. په څلورلارو کې موټرسایکلونو ته 

ځانګړې پاملرنه وکړئ. موټرسایکلونه کوچني دي او ښايي د نورو وسایطو تر شا پټ 
شي. د هغوی د سرعت او موقعیت اټکل هم ستونزمن وي. حتی که تاسې د تاوېدو 

لپاره کافي وخت ولرئ، ښايي د مقابل لوري موټرسایکل چلوونکی دومره وخت ونه 
لري چې په خوندي ډول خپل سرعت بدل کړي. غوره ده چې لومړی موټرسایکل ته 

اجازه ورکړئ چې په خوندي ډول له څلورلارې تېر شي.
• د سړک او هوا شرایط - د سړک هغه ستونزې چې د موټرانو او لاریو لپاره کوچنۍ 	

وي، د موټرسایکل لپاره لوی خطر ګڼل کېدای شي. جغل، کندې او ښویې سطحې 
ښايي موټرسایکل چلوونکی دې ته اړ کړي چې ناڅاپه خپل سرعت یا لوری بدل کړي. 

په خرابې هوا شرایطو کې موټرسایکلونه د تمېدو لپاره زیات واټن ته اړتیا لري. تل 
موټرسایکل ته اضافي ځای ورکړئ، ځکه ښايي ناڅاپه درېدلو ته اړتیا پیدا کړي.

د دې سپارښتنو په مراعاتولو سره کولای شئ سړک له موټرسایکلونو او نورو وسایطو سره 
په خوندي ډول شریک کړئ.

 د موټرسایکل خوندیتوب

RMV د موټرسایکل ځانګړی لارښود لري. تاسې باید د موټرسایکل د جواز د غوښتنليک 
سپارلو مخکې دا لارښود ولولئ. په دې لارښود کې د موټرسایکل د تجهیزاتو، چلولو، 
د خوندیتوب د جامو او وسایلو، د سپرلیو لېږدولو او د سړک د قوانینو په اړه مفصل 

معلومات وړاندې شوي دي. د موټرسایکل لارښود په انلاین بڼه دMass.Gov/RMV له 
لارې ترلاسه کېدای شي.

﻿د کوچني موټر سايکل )موپېډ( خونديتوب
کوچنی موټرسايکل )موپېډ( چې انجن لرونکی بایسکل هم بلل کېږي، هغه بایسکل دی 

چې د مرستندویه انجن لرونکی وي، یا داسې بایسکل وي چې پډلونه ونه لري خو انجن 
ولري. د موپیډ اعظمي سرعت باید له په ساعت کې 30 ميله څخه زیات نه وي. د انجن د 

سلنډر ظرفیت یې باید له50 مکعب سانتي متره )50 سي سي( څخه زیات نه وي. 
همدارنګه باید اتومات ګیربکس ولري.

د کوچنی موټرسايکل )موپیډ( چلولو لپاره باید يو معتبر د چلولو جواز )دا که د هرې 
درجې وي( یا د ابتدايي زده کړي جواز ولرئ. د کوچنی موټرسايکل د چلولو پر مهال باید 

لاندې مقررات مراعات کړئ:

•	 په ساعت کې له 25 ميله سرعت څخه په لوړ سرعت موپیډ مه چلوئ.

•	 په هغو محدود لاسرسي لرونکو یا چټکو ایالتي لویو لارو کې مه ځئ چې د 
بایسکلونو د منع نښې پرې لګېدلې وي.

•	 د تمېدو یا تاوېدو مخکې سم برېښنایي یا لاسي اشارې څخه کار واخلئ.

•	 د سړک څخه دباندې تفریحي لارو باندې موپیډ مه چلوئ. )خو د سړک تر څنګ د 
بایسکل لینونه کارولای شئ.(

•	 چلوونکی او سپرلی دواړه باید داسې خولۍ )هېلمټ( پر سر کړي چې د امریکا د 
ترانسپورت وزارت )U.S. DOT( معیارونه پوره کوي یا تر هغو لوړ معیار ولري.

•	 ټول ترافیکي قوانین او مقررات مراعات کړئ.

https://www.mass.gov/orgs/massachusetts-registry-of-motor-vehicles/

•	 که د ابتدايي زده‌کړي جواز لرئ، هېڅ سپرلی د ځان سره نه شئ لېږدولای.

له دغو مقرراتو څخه د هر ډول سرغړونې په صورت کې تر 100$ ډالرو پورې جریمه 
درباندې لګېدای شي.

 د انجن لرونکې سکوټر خوندېتوب

انجن لرونکی سکوټر هر هغه دوه‌اربيز یا درې‌اربيز وسیله ده چې لاستي ولري او د 
برېښنا یا د سونګ توګو په وسیله د چلېدونکي انجن په مرسته، د انسان له ځواک سره مل 
یا له ځواک پرته حرکت کولای شي. انجن لرونکې سکوټرونه کېدای شي داسې جوړ شوي 

وي چې چلوونکی پرې کښېني یا ودرېږي.

انجن لرونکې سکوټرونه د نقليه وسايطو د ثبت ادارې )RMV( له خوا نه ثبتېږي.

د انجن لرونکې سکوټر د چلولو لپاره بايد يو معتبر د موټر چلولو جواز )دا که د هرې 
درجې وي( یا د ابتدايي زده کړي جواز ولرئ. که د ترافيکې قوانینو څخه سرغړونه وکړئ، 

کېدای شي تاسې ته د ترافیکي جریمې ټکټ درکړل شي.
د انجن لرونکې سکوټر د چلولو پر مهال باید لاندې مقررات مراعات کړئ:

•	 په ساعت کې له 20 ميله لوړ سرعت څخه تېز يې مه چلوئ.
•	 پر محدود لاسرسي لرونکو یا ایالتي لویو لارو يې مه چلوئ.
•	 داسې خولۍ پر سر کړئ چې د امریکا د ترانسپورت وزارت )U.S. DOT( معیارونه 

پوره کوي یا تر هغو لوړ معیار ولري.
•	 تل د سړک په ښي اړخ کې حرکت وکړئ، حتی کله چې له بل موټر څخه تېرېږئ هم 

په ښې لاس کې تېر شئ.
•	 د تمېدو یا تاوېدو مخکې سمې برېښنایي او لاسي اشارې وکاروئ.
•	 د لمر لوېدو وروسته او د لمر راختو مخکې انجن لرونکی سکوټر مه چلوئ.
•	 هېڅ سپرلی د ځان سره مه لېږدوئ.
•	 ټول ترافیکي قوانین او مقررات مراعات کړئ.

د دغو مقرراتو د سرغړونې په صورت کې دغه جریمې لګېدای شي، )لومړۍ سرغړونه(: 
تر 25$ پورې جریمه؛ )دوهمه سرغړونه(: له 25$ څخه تر 50$ پورې جریمه؛ )دریمه او 

ورپسې سرغړونې(: له 50$ څخه تر 100$ پورې جریمه.

ټول فیسونه او جریمې هر وخت بدلېدای شي.

 د محدود استعمال وسایطو خوندیتوب

د محدود استعمال وسايط کېدای شي دوې یا تر دوې زیاتې اربې ولري. د دې وسیلې 
سرعت په ساعت کې له30   ميله سرعت څخه زیات، خو په ساعت کې له 40 مېله سرعت 

څخه زیات نه وي. د محدود استعمال وسايط کېدای شي موټرسایکل یا سپرلیو موټر وي؛ 
دا د هماغه وسايطو د اربو په شمېر پورې اړه لري.

د محدود استعمال وسايطو چلولو لپاره باید يو معتبر د موټر چلولو جواز یا د موټر 
زده کړي جواز ولرئ. که د محدود استعمال وسیله موټرسایکل وي، نو باید د M طبقې 

 D جواز یا لايسنس ولرئ. که د محدود استعمال وسیله د سپرلیو موټر وي، نو باید د
طبقې جواز یا لايسنس ولرئ. 

تاسې نه شئ کولای د محدود استعمال وسیله په محدود لاسرسي لرونکو یا ایالتي لویو 
لارو کې وچلوئ. همدارنګه، په هغو سړکونو کې یې چلول منع دي چې د سرعت حد یې په 

ساعت کې له 40 ميله سرعت څخه لوړ وي.

د ټيټ سرعت وسايطو خوندېتوب﻿

د ټیټ سرعت وسايط )LSV( څلور اربې لري او سرعت يې یوازې په ساعت کې د 20  او 
25 ميله سرعت ترمنځ وي. د دې وسیلې د ټول وزن درجه بندي باید له 3,000 پونډو 

څخه کمه وي.

د ټیټ سرعت وسیلې د چلولو لپاره باید د D طبقې يو  معتبر د موټر چلولو جواز یا د 
موټر زده کړي ابتدايي جواز ولرئ.

تاسې نه شئ کولای د ټیټ سرعت وسايط په محدود لاسرسي لرونکو یا ایالتي لویو لارو 
کې وچلوئ. همدارنګه، پر هغو سړکونو ددې وسايطو چلول منع دي چې د سرعت حد یې 
په ساعت کې له 30 ميله سرعت څخه لوړ وي. د ټیټ سرعت وسایط ښايي په هغو سیمو 

کې هم د تګ اجازه ونه لري چې ترافیکي جريان پکې ډېر وي. تاسې باید ټول ترافیکي 
قوانین او مقررات مراعات کړئ. د قوانینو د سرغړونې په صورت کې تاسې جریمه کېدای 

شئ.

 د بايسکل خوندېتوب قانون

په وروستیو کلونو کې د بایسکل خوندیتوب قوانین نوي شوي دي، ترڅو بایسکل 
چلوونکو، موټر چلوونکو او د بایسکل په کرایه ورکوونکو شرکتونو ته زیات مسؤلیتونه 

وسپارل شي، او همدارنګه پولیسو ته د بایسکل خوندیتوب او د ترافیکي قوانینو د تطبيق 
په برخه کې لا ډېره روزنه ورکړل شي. تمه کېږي چې دا بدلونونه د خوندیتوب موضوعاتو 

په اړه پوهاوی زیات او د بایسکل اړوند قوانین په ښه توګه پلي کړي.

که یو پولیس افسر وویني چې یو بایسکل چلوونکی ترافیکي سرغړونه کوي، کولای شي 
هماغسې د جریمې ټکټ ورکړي لکه څنګه چې یې یو موټر چلوونکي ته ورکوي. بایسکل 
چلوونکی جریمه کېدای شي، خو دا به د هغه د چلولو پر ریکارډ اغېز ونه کړي. بایسکل 

چلوونکی مکلف دی چې د پولیس افسر د غوښتنې پر مهال خپل اصلي نوم او پته 
ورکړي. که دا کار ونه کړي، کېدای شي جریمه شي. همدارنګه، که یو بایسکل چلوونکی د 

خپل نوم له ویلو انکار وکړي، کېدای شي ونيول شي.

هغه شرکتونه چې بایسکلونه په کرایه ورکوي، باید کرایه کوونکو ته داسې خولۍ )هېلمټ( 
ورکړي چې د خوندیتوب ټول لازم معیارونه پکې پوره وي.

قانون همدارنګه پولیسو ته اجازه ورکوي چې د بایسکلونو په شاوخوا کې د ځینو 
سرغړونو له امله موټر چلوونکو ته د موټر اړوند ترافيکې سرغړونې له امله جریمه کړي. 

دا کار باید موټر چلوونکي وهڅوي چې د بایسکل چلوونکو پر وړاندې لا زیات احتیاط 
وکړي.

د بایسکل چلوونکو د قوانینو او همدارنګه د هغو قوانینو د بشپړ لېست لپاره چې موټر 
چلوونکي یې د بایسکل چلوونکو په شتون کې بايد مراعات کړي، 112 مخ وګورئ.

 د موټر چلولو جواز 
ساتل

په ماساچوسټس کې موټر چلول یو امتیاز دی، نه یو حق. تاسې 
د موټر زده کړي جواز ازموینې او د سړک ازموینې څخه په 

بریالیتوب تېرېدو سره د موټر چلولو امتیاز ترلاسه کوئ. دا 
ازموینې ثابتوي چې تاسې کولای شئ یو موټر په خوندي ډول 

او د قانون له مخې وچلوئ. کله چې د موټر چلولو جواز ترلاسه 
کړئ، نو د موټر چلوونکي په توګه د خپلو کړنو مسؤلیت لرئ 

او همدارنګه د خپلو سپرلیو، پليو کسانو او د سړک د نورو ټولو 
کاروونکو د خوندیتوب مسؤلیت هم لرئ.

RMV ستاسې د موټر چلولو سابقه ثبتوي. دې ته د موټر چلولو 
ریکارډ ویل کېږي. په دې ریکارډ کې درې ډوله پېښې ثبتېږي چې 

ښايي د موټر چلولو امتیاز له لاسه ورکړئ: 

•	 مدني ترافيکې سرغړونې 

•	 جنايي سرغړونې 

•	 هغه ترافیکي ټکرونه چې تاسې پکې له 50 سلنې څخه زیات 
ملامت وپېژندل شئ

په دې فصل کې دغه درې ډوله پېښې تشریح شوي دي. همدارنګه، 
دا هم په پکې تشريح شوي دي چې قانون څنګه عملي کېږي او 
تاسې څنګه کولای شئ د موټر چلولو امتیاز د له لاسه ورکولو 

څخه ځان وژغورئ.

ځینې وختونه RMV اړ کېږي چې ستاسې د موټر چلولو جواز 
تعلیق یا لغوه کړي. دا حالتونه په همدې فصل کې تشریح شوي 

دي. تعلیق یا لغوه کېدل په دې مانا دي چې ستاسې د موټر چلولو 
امتیاز درڅخه اخیستل کېږي. دا کار کېدای شي د یوې ټاکلې مودې 
لپاره یا هم د نامالومې مودې لپاره وي. )د نورو معلوماتو لپاره د 

دې فصل وروسته برخه د جواز تعلیق یا لغوه کېدل وګورئ.(

همدارنګه، که لاندې پورونه یا جريمې مو نه وي تصفیه کړي، 
نو تر وخت تېر شوي جواز نه شئ نوی کولای، د پارکینګ پاته 
جریمې، د وسایطو مالیات، پاتې قضايي احضاریې یا د محکمې 

 Tobin پاته جريمې يا د E-ZPass/Fast Lane حکمونه، د
Bridge پاته جريمې. )د نورو معلوماتو لپاره د دې فصل وروستۍ 

برخه د جواز د نه نوي کېدو لاملونه وګورئ.(

ل

 ترافيکې سرغړونې او جريمې

کله چې تاسې له ترافيکې قوانینو څخه سرغړونه وکړئ، ښايي د جريمې ټکټ درکړل شي. 
دا ټکټ کېدای شي تاسې دې ته اړ کړي چې جریمه ورکړئ، د موټر چلولو امتیاز له لاسه 
ورکړئ، محکمې ته حاضر شئ، یا زندان ته ولاړ شئ. د ترافیکي قوانینو جدي سرغړونې 

جنايي جرمونه ګڼل کېږي. د بېلګې په توګه: د نشې په حالت کې موټر چلول، د ټکر له 
ځایه تېښته کول. دا ډول سرغړونې سختې سزاوې لري او ښايي د موټر چلولو جواز 
مو له لاسه ورکړئ. همدارنګه، د څو ترافیکي سرغړونو په ترسره کولو سره هم کېدای 

شي خپل جواز له لاسه ورکړئ. مثلا: له ټاکلي سرعت څخه په لوړ سرعت موټر چلول، د 
ترافیکي اشارو نه مراعاتول.

ترافيکې سرغړونې کېدای شي مدني یا جنايي وي. لاندې برخې د دغو دوو ډولونو ترمنځ 
توپیر تشریح کوي. د ډېرو سرغړونو له امله، ښايي سزاوې لا سختې شي که د ابتدايي 

موټر چلوونکي جواز لرئ، عمر مو له 21 کلونو څخه کم وي، تکراري سرغړوونې وکړئ، 
یا د سوداګریز موټر چلولو جواز )CDL( لرئ.

د سرغړونې د ډول له مخې، ښايي له یوې څخه زیاتې سزاوې درکړل شي. په دې 
سزاوو کې کېدای شي جریمه، د موټر چلولو د جواز تعلیق یا له لاسه ورکول او/یا 

آن د بند )زندان( سزا سره مخ شئ.

﻿مدنې ترافيکې سرغړنې

مدني سرغړونې، لکه د ترافیکي اشارو نه مراعاتول یا له ټاکلي سرعت څخه په لوړ 
سرعت موټر چلول، جنايي جرمونه نه ګڼل کېږي. دا ډول سرغړونې عموماًً د جریمې په 

ورکولو سره حل کېدای شي. که یو پولیس افسر د مدنې ترافيکې سرغړونې )CMVI( له 
امله تاسې ته د جرېمې ټکټ درکړي، نو باید یا ټاکل شوې جریمه ورکړئ او یا د هغې 

د اعتراض لپاره د اورېدنې )استماعيه غونډې( غوښتنه وکړئ. د دې کار لپاره 20 ورځې 
 CMVI وخت لرئ. د ماساچوسټس د عمومي قوانینو د 89 یا 90 فصلونو له مخې د هرې

جریمې سره به د عامه خوندیتوب لپاره اضافي 5$ فیس هم ورزیات شي.

که تاسې د اورېدنې غوښتنه وکړئ، باید 25$ د دوسیې د ثبت فیس RMV ته ورکړئ. 
تاسې کولای شئ دا فیس د اورېدنې د غوښتنې پر مهال د جريمې ټکټ سره یو ځای 
واستوئ، یا وروسته په انلاین ډول یا د پوست له لارې يې هغه وخت ورکړئ کله چې 
د RMV له خوا خبرتیا ترلاسه کړئ. که محکمه د مدني سرغړونې په ټکټ کې د ټولو 

جريمو په اړه تاسې غیر مسؤل وپېژني، نو د ثبت 25$ فیس به بېرته درکړل شي.

که د جريمې ټکټ ته د 20 ورځو په موده کې ځواب ورنه کړئ، نو مسؤل به وپېژندل شئ 
او د ناوخته تادیې لوی اضافي فیس به درباندې ولګېږي. که جریمه او د ناوخته تادیې 

فیس ورنه کړئ، د موټر چلولو جواز مو به تعلیق شي. کله چې جریمه ورکوئ، په حقیقت 
کې د هماغه سرغړونې مسؤلیت منئ. ستاسې د موټر چلولو په ریکارډ کې به دا مسؤلیت 

په هغه صورت کې ثبت شي که جریمه د پوست له لارې ورکړئ، د اورېدنې غوښتنه 
وکړئ او محکمه تاسې د جریمې په ورکولو مکلف کړي،  یا د جريمې ټکټ ته د 20 ورځو 

په موده کې هېڅ ځواب ورنه کړئ

RMV په ماساچوسټس کې ټولې ترافیکي سرغړونې ستاسې د موټر چلولو په ریکارډ کې 
ثبتوي. دا سرغړونې ښايي د موټر بیمې لګښت لوړ کړي او یا د موټر چلولو د جواز د 

تعلیق سبب شي.

د پارکینګ اړوند سرغړونې د CMVI برخه نه دي. د دغو سرغړونو چارې د هغه ښار یا 
ولسوالۍ له خوا پرمخ وړل کېږي چې جریمه یې صادره کړې وي. که د پارکینګ اړوند 
جریمه ورنه کړئ، نو نه به د موټر چلولو جواز او نه هم د موټر ثبت نوی کولای شئ.

د ترافیکي سرغړونو جریمې د کریډیټ کارت له لارې هم ورکولای شئ. د جریمې د تادیې لپاره د 
RMV د اړیکو مرکز سره تماس ونیسئ  یا د RMV ویب پاڼه Mass.Gov/RMV وګورئ.

همدارنګه، تاسې کولای شئ خپله تادیه د پوست له لارې دې پتې ته واستوئ:
RMV Citations – Processing Center P.O. Box 55890 Boston, MA, 02205-5890

73 ميله في ساعت  - ستاسو سرعت 
55 ميله في ساعت د سرعت حد - 

18 ميله في ساعت سرعت ټاکلې حد څخه  له 
$105 10 ميله في ساعت سرعت  =  لومړې 

        )8  x  10 = $80( 8 ميله في ساعت سرعت ورپسې 
$185 جريمه  مجموعې  	

د سرعت له حد څخه د اوښتو سرغړونې
د څلورم فصل په پیل کې د ماساچوسټس د 

سرعت د محدودیتونو قوانین تشریح شوي 
دي. د سرعت له ټاکلي حد څخه د چټک موټر 

چلولو تر ټولو کمه سزا 100$ جریمه ده، 
او د دې تر څنګ د عامه خوندیتوب لپاره 
اضافي 5$ فیس هم پرې ورزیاتېږي. دا 

فیس د سرعت د ټولو سرغړونو لپاره اخیستل 
کېږي. که تاسې د سرعت له ټاکلي حد څخه 

په ساعت کې د 10 ميله سرعت څخه ډېر 
چټک موټر وچلوئ، نو د لومړي 10 ميله في ساعت سرعت څخه د پورته هر اضافي 1 

ميل في ساعت سرعت له امله باید 10$ نور هم ورکړئ. مثلا، که تاسې په داسې لویه لاره 
کې 73  ميله في ساعت سرعت ولرئ چې ټاکل شوی حد یې 55 ميله في ساعت سرعت 

وي، نو 185$ جریمه به درباندې ولګېږي. د قانون له مخې، د سرعت د سرغړونې په 
ټولو جریمو کې اضافي 50$ فیس هم شامل وي. د دې فیس ټوله اندازه د سر د ټپونو د 

درملنې خدماتې امانتي صندوق ته ځانګړې کېږي. سرعت زیاتره وخت د هغو ترافیکي 
ټکرونو یو مهم لامل وي چې د سر جدي ټپونه رامنځته کوي. د همدې لپاره مقننه قوې دا 

امانتي صندوق رامنځته کړی ترڅو د سر د ټپ لرونکو کسانو درملنه تمویل کړي.

د سړک د کار ساحې 

که تاسې په هغه سیمه کې چې پر سړک د کار کولو نښې پکې لګېدلې وي د سرعت له حد 
څخه تېز موټر وچلوئ، د سرعت جریمه به دوه برابره شي.

که تاسې د 12 میاشتو په موده کې د سرعت له حده د اوښتلو په دریو سرغړونو 
کې مجرم وپېژندل شئ، د موټر چلولو جواز به مو د 30 ورځو لپاره تعلیق شي. 

که د ابتدايي موټر چلوونکي جواز لرئ، نو لومړۍ سرغړونه به د جواز د 90 
ورځني تعلیق لامل شي.  وروسته یا تکراري سرغړونې به د جواز د یو کال تعلیق 

لامل شي.

 جنايي ترافيکې سرغړونې

جنايي ترافيکې سرغړونې جدي جرمونه ګڼل کېږي. که تاسې کومه جنايي ترافيکې سرغړونه 
وکړئ، ښايي سمدستي ونیول شئ، موټر مو یوړل شي، د موټر چلولو جواز مو واخیستل 

شي او تر هغې چې محکمې ته حاضرېږئ، زندان ته ولېږل شئ. که په کومه جنايي ترافيکې 
پېښه کې مجرم وپېژندل شئ، محکمه به د جریمې اندازه یا د بند موده وټاکي.

په جنايي ترافيکې جرمونو کې دغه موارد هم شامل دي، د تعلیق شوي جواز په لرلو موټر 
چلول، د الکول یا نشه يي موادو تر اغېز )OUI( لاندې موټر چلول، د ترافیکي پيښې له ځایه 

تېښته کول. د دې فصل د جواز تعلیق یا لغوه کېدل برخه داسې جدولونه لري چې د ډېرو 
جنايي ترافيکې سرغړونو سزاوې پکې ښودل شوې دي.

که له لاندې کارونو له يوه څخه انکار وکړئ، نو یو پولیس افسر تاسې نیولای شي او ښايي 
جنايي تورونه درباندې ولګول شي:

•	 خپل نوم او پته ورکول
•	 د موټر د مالک نوم او پته ورکول
•	 خپل د موټر چلولو جواز ښودل
•	 د موټر معتبر د ثبت سند ښودل
•	 د پولیس افسر په وړاندې خپل لاسلیک کول

 د  ايالت له پولې بهر سرغړونې

له ايالت بهر ترافيکې سرغړونې ستاسې د موټر چلولو پر ریکارډ هماغسې اغېز کوي لکه چې 
په ماساچوسټس کې ترسره شوې وي.

•	 د بل ایالت سرغړونې له پامه مه غورځوئ. که په بل ایالت یا قضایي حوزه کې جریمه 
ورنه کړئ یا محکمې ته حاضر نه شئ، دا به ستاسې د جواز پر وضعیت او په 

ماساچوسټس کې د موټر چلولو پر حق اغېز وکړي.

•	 له ايالت بهر ترافيکې سرغړونې ښايي د دغو جريمو د وضع کېدو لامل شي: د موټر 
چلولو د امتیاز سمدستي تعلیق یا لغوه کېدل تر هغې چې خپل مکلفیتونه پوره نه کړئ؛ 

د جواز د بېرته فعالولو فیسونه ورکول؛ د موټر بیمې د حق‌البیمې زیاتوالی؛ د موټر 
چلوونکو د بیا روزنې اجباري کورسونه؛ او/یا د جواز د تعلیق اجباري موده.

•	 RMV د بل ایالت د سرغړونو له امله د ماساچوسټس د تعلیق سزاوې تطبیقوي. په ځینو 
مواردو کې، د ماساچوسټس سزا ښايي د هغه ایالت له سزا څخه هم سخته وي چې 

سرغړونه پکې شوې وي.

•	 که ستاسې د موټر چلولو امتیاز تعلیق شي، باید RMV ته ثبوت وړاندې کړئ چې د بل 
ایالت ټول مکلفیتونه مو بشپړ کړي دي. همدارنګه، باید ماساچوسټس ته د جواز د بېرته 

فعالولو فیس ورکړئ )چې لږ تر لږه 100$ دی( تر څو ستاسې د ماساچوسټس جواز 
بېرته فعال شي.

﻿هغه پېښې چې پړه یې پر موټر چلوونکي وي

ستاسې د موټر چلولو ریکارډ هغه وخت هم اغېزمنېږي چې په یوه ترافیکي ټکر کې 
ملامت وپېژندل شئ. تاسې په یوه ټکر کې له 50 سلنې څخه زیات ملامت ګڼل کېږئ که 

ستاسې د بیمې شرکت

	1 د ملامتۍ د هغو 19 معیارو له ډلې د یوه معیار له مخې تاسې ملامت وپېژني )چې .
په 60 مخ کې ذکر شوي دي(.د بېلګې په توګه د سړک پر غلط لوري موټر چلول او د 

ټکر رامنځته کول. د شا له خوا د بل موټر سره ټکر کول.

او

	2 د دغو زیانونو له امله له 1000$ څخه زیات تاوان اوښتی وي: د ټکر تاوان، د .
محدود ټکر تاوان، د بل چا د ملکیت د زیان تاوان یا د بدني زیان له امله له $1000 

څخه زیات تاوان اوښتی وي )په هغه صورت کې چې د هماغې پېښې له امله د بل چا 
د ملکیت د زیان یا ټکر تاوان له 1000$ څخه زیات نه وي(.

ټول هغه ټکرونه چې تاسې پکې ملامت بلل شوي یاست، ستاسې د موټر چلولو په ریکارډ 
کې ثبتېږي. د ملامتۍ لرونکي ټکرونه او ترافيکې سرغړونې دواړه د جواز د احتمالي 

تعلیق په محاسبه کې حسابېږي.

 د اضافي بیمه یي فیس وړ پېښې

ترافيکې سرغړونې او هغه ټکرونه چې تاسې پکې ملامت یاست د اضافي بیمه یي فیس وړ 
پېښو په نوم یادېږي. دا ډول ترافيکې پېښې د جواز د احتمالي تعلیق په محاسبه کې شمېرل 
کېږي. له ايالت بهر ډېری ترافیکي محکومیتونه هم داسې حسابېږي لکه په ماساچوسټس کې 

چې ترسره شوي وي.

که تاسې د 12 میاشتو په موده کې د سرعت له حده د اوښتلو په دریو سرغړونو کې 
مجرم وپېژندل شئ، ستاسې جواز به په اتومات ډول د 30 ورځو لپاره تعلیق شي. د 12 
میاشتو موده له هغه وخته پیلېږي چې تاسې د لومړۍ جریمې تادیه وکړئ یا د هغې 

په اړه مجرم وپېژندل شئ.

د ابتدايي چلوونکي جواز لرونکي )د 18 کلونو څخه کم عمر موټر چلوونکي( لپاره د 
سرعت د سرغړونې لومړۍ جریمه د 90 ورځو د تعلیق سبب کېږي. له دې وروسته 

هره سرغړونه د یو کال تعلیق سبب کېږي. د غیرقانوني سیالۍ یا موټر ځغلونې د 
لومړۍ سرغړونې په صورت کې د ابتدايي موټر چلوونکي جواز د یو کال لپاره تعلیق 

کېږي. د غیرقانوني سیالۍ هره بله وروستۍ سرغړونه د دریو کلونو د تعلیق سبب 
کېږي.

که تاسې د دوو کلونو په موده کې درې اضافي بیمه یي فیس وړ پېښې ولرئ، ښايي 
جواز مو تعلیق شي. په دې حالت کې به RMV  تاسې ته یو لیک واستوي او درڅخه و به 

غواړي چې د موټر چلوونکو د بیا روزنې کورس بشپړ کړئ. تاسې باید دا کورس د 90 ورځو 
په ترڅ کې بشپړ کړئ؛ که نه، نو جواز به مو تر هغې تعلیق وي چې کورس بشپړ کړئ.

که تاسې د دریو کلونو په موده کې اووه اضافي بیمه یي فیس وړ پېښې ولرئ، جواز به 
مو په اتومات ډول د 60 ورځو لپاره تعلیق شي.

اضافي بیمه یي فیس وړ پېښې ستاسې د موټر بیمه هم اغېزمنوي. د وړتیا ارزونې بورډ د 
خوندي موټر چلوونکي د بیمې پلان )SDIP( اداره کوي. د دې پلان له مخې، د بیمې حق‌البیمه 

ستاسې د موټر چلولو د ریکارډ پر بنسټ ټاکل کېږي. که خوندي موټر چلوونکی یاست، د 
بیمې لګښت مو کمېدای شي.  که د حرکت پر مهال ترافیکي سرغړونو کې محکوم شئ، یا په 

یوه ټکر کې له 50 سلنې څخه زیات ملامت وپېژندل شئ، د بیمې لګښت به مو زیات شي.

 د موټر چلوونکو د بیا روزنې کورس
که ستاسې د موټر چلولو په ریکارډ کې د دوو کلونو په موده کې درې یا تر دريو زیاتې اضافي 

بیمه یي فیس وړ پېښې ثبت شي، نو باید د ماساچوسټس د موټر چلوونکو د بیا روزنې کورس 
بشپړ کړئ. که دا کورس بشپړ نه کړئ، د موټر چلولو جواز به مو تعلیق شي. دا کورس د موټر 

چلولو مهارتونه نه در زده کوي؛ بلکې موخه یې دا ده چې ستاسې سره مرسته وکړي ترڅو د 
موټر چلولو ناسم عادتونه او چلندونه اصلاح او خپل د موټر چلولو طرز بدل کړئ.

د ملامتۍ معیارونه

• د داسې موټر سره ټکر چې په قانوني یا غیرقانوني ډول پارک شوی وي	
• د شا لخوا ټکر 	
• د لین څخه د وتلو له امله ټکر 	
• د تاوېدو یا لین بدلولو د اشارې نه ورکول	
• د ترافیکي څراغ یا نښې له مخې د لازم احتیاط پرته حرکت کول	
• د سړک په غلط لوري کې ټکر	
• په ناسم لوري موټر چلول	
• په داسې څلورلارې کې ټکر چې د ترافیکې کنټرول نښې یا څراغونه ونه 	

لري 
• د شاته تګ پر مهال ټکر	
• د چپ لوري تاوېدلو یا U-بڼه تاوېدلو پر مهال د هغه موټر له مسیر 	

سره ټکر چې په هماغه یا مقابل لوري روان وي
• له پارک شوي ځای، پارکینګ، تنګې کوڅې یا موټر تمځای څخه د 	

راوتلو پر مهال ټکر
• د موټر د دروازې د پرانیستلو یا پرانیستې دروازې له امله ټکر	
• هغه ټکر چې یوازې یو موټر پکې ښکېل وي	
• د موټر چلولو د قوانینو او مقرراتو نه مراعاتول	
• د بې‌سرپرسته یا بې‌چلوونکي موټر له امله ټکر 	
• لویې لارې یا دايروي چوک ته د ننوتلو پر مهال ټکر	
• هغه موټر چلوونکی چې له مستقیم ټکر پرته د بل ټکر د رامنځته کېدو 	

سبب شي 
• د قانون له مخې بیړنیو وسایطو ته د لارې د حق نه ورکول	
• په T-شکله څلورلارې کې ټکر، کله چې تاسې له فرعي سړک څخه 	

اصلي سړک ته داخلېږئ

د موټر چلوونکو د بیا روزنې کورس کې د نوم لیکنې لپاره، د ملي خوندیتوب 
شورا سره په 1581-215-800-1 شمېره اړیکه ونیسئ.

کله چې RMV تاسې ته خبر درکړي چې ستاسې په ریکارډ کې درې یا تر درې زیاتې 
اضافي بیمه یي فیس وړ پېښې ثبت شوي دي، نو د موټر چلوونکو د بیا روزنې په اړه به 

درته د معلوماتو یوه بسته واستول شي. په دې بسته کې به د کورس معلومات، فیسونه 
او  د نوم لیکنې طریقې په اړه معلومات شامل وي. د بیا روزنې پروګرام اته ساعته 

موده لري او د ایالت په بېلابېلو سیمو کې ترسره کېږي. دا پروګرام عموماًً پر دوو څلور 
ساعته غونډو وېشل شوی وي. خو کېدای شي ستاسې په سیمه کې د شنبې په ورځ یو 
اته ساعته بشپړ کورس هم موجود وي. د موټر چلوونکو د بیا روزنې کورس بشپړول 

ستاسې له ریکارډ څخه سرغړونې یا اضافي بیمه یي فیسونه نه ليرې کوي. همدارنګه، دا 
کورس د قانون نورې غوښتنې نه لغوه کوي او نه یې ځای نیسي. د بېلګې په توګه، که 

تاسې د نشې په حالت کې د موټر چلولو په جرم محکوم شوي یاست، ښايي د بیا روزنې 
د کورس تر څنګ د الکول د درملنې یا پوهاوي پروګرام بشپړول هم درباندې لازم وي.

﻿د موټر چلولو ريکارډ
د ماساچوسټس د عامه موټر چلولو د ریکارډ تصدیق شوې کاپي د رسمي موخو لپاره د 

منلو وړ ده او په داسې مهر نښه شوې وي چې څرګندوي دا د RMV اصلي او مستند سند 
دی. د موټر چلولو د ریکارډ تصدیق شوې کاپي له دې لارو غوښتلای شئ: په انلاين بڼه د 
Mass.Gov/RMV له لارې، د RMV په ټولو خدماتي مرکزونو کې، د پوست له لارې، یا د 
محکمې د ریکارډونو څانګې څخه په دې پته: Blackstone Street, Boston MA 136 . د 

تصدیق شوي موټر چلولو ریکارډ بیه 20$ ده. تادیه په لاندې لارو ترسره کېدای شي: چک، 
د پیسو حواله، په خدماتي مرکز کې نغدې پیسې، یا هم په انلاین ډول د ويزه، ماسټرکارډ، 

ډيسکور او امريکن ايکسپريس کارتونو له لارې. که غواړئ د پوست له لارې غوښتنه وکړئ، 
باید د عامه موټر چلولو د ریکارډ د غوښتنليک فورمه ډکه کړئ او له چک یا پيسو اډر سره 

یې لاندې پته ته واستوئ. که د ریکارډ تصدیق شوې کاپي ته اړتیا نه لرئ، نو د موټر چلولو 
غیرتصدیق شوې کاپي د 8$ په بدل کې ترلاسه کولای شئ )د غیرتصدیق شوي ریکارډ دا 

انتخاب یوازې په انلاین بڼه شته(.

 Driver Control/ Court Records, Registry of Motor Vehicles, P.O. Box
Boston, MA 02205-5896 ,55896 - که د موټر چلولو ریکارډ د پوست یا ټیلیفون له 

لارې وغواړئ، د ترلاسه کولو لپاره یې ښايي تر لسو کاري ورځو پورې وخت ونیسي.

چکونه او د پیسو حوالې باید د MassDOT په نوم صادر شوي وي. ځان ډاډمن کړئ چې 
ستاسې نوم، پته او د موټر چلولو د جواز شمېره پر چک لیکل شوي وي. که د ماساچوسټس 

له ایالت څخه بهر اوسېږئ، نو باید هغه پته هم مشخصه کړئ چې غواړئ د موټر چلولو 
ریکارډ درته واستول شي. 

د 2016 کال د قوانینو د 64م فصل ځینې برخې د هغو معلوماتو عامه خپرېدل محدودوي 
چې پخوا به د عامه موټر چلولو په ریکارډونو کې ښودل کېدل. په دغو معلوماتو کې دغه 

موارد شامل دي، لکه، د نشه يي توکو د ځینو جرمونو معلومات، د پای ته رسېدلې نیولو امر 
اړوند معلومات، د ماشوم د نفقې معلومات. که غواړئ د RMV داسې سند ترلاسه کړئ 

چې دغه معلومات پکې شامل وي، نو د محکمې د ریکارډونو څانګې سره په -857-368
8195 اړیکه ونیسئ؛ یا په حضوري ډول  د محکمې د ریکارډونو دفتر ته پر دې پته مراجعه 

.Haymarket RMV Service Center, 136 Blackstone Street, Boston MA :وکړئ

ټول فیسونه هر وخت بدلېدای شي.

 د جواز تعليق يا لغوه کېدل

د نقليه وسايطو د ثبت اداره کولای شي ستاسې د موټر چلولو جواز تعلیق یا لغوه کړي. 
دا کار د ماساچوسټس د قانون له مخې یا هغه وخت ترسره کېدای شي چې تاسې د عامه 

خوندیتوب لپاره یو ګواښ وګڼل شئ. ځینې ترافيکې سرغړونې داسې دي چې د جواز 
سمدستي تعلیق یا لغوه کېدل لازمي کوي. همدارنګه، ستاسې جواز په هغه صورت کې هم 

تعلیق یا لغوه کېدای شي که د حرکت پر مهال څو ترافیکي سرغړونې ترسره کړئ؛ یا په څو 
ترافیکي ټکرونو کې ملامت وبلل شئ.

 د جواز د تعليق لاملونه
RMV ځینې وختونه اړ کېږي چې د موټر چلولو جواز تعلیق یا لغوه کړي. په دې برخه کې 

جدولونه هغه حالتونه ښيي چې پکې د جواز تعلیق لازمي وي. همدارنګه، RMV کولای شي په 
لاندې مواردو کې د خپل صلاحیت له مخې جواز تعلیق یا لغوه کړي: 

•	 سمدستی ګواښ - که RMV باور ولري چې ستاسې موټر چلول د عامه خوندیتوب لپاره 
سمدستی ګواښ دی، نو کولای شي ستاسې ابتدايي موټر زده‌کړي جواز یا د موټر چلولو 

جواز سمدستي تعلیق کړي. 
•	 ناسم موټر چلول - که تاسې موټر په ناسم یا غیرخوندي ډول چلولی وي، RMV کولای شي 

ستاسې د موټر چلولو امتیاز تعلیق کړي.
•	 جعلي پېژندپاڼه -  حتی که په محکمه کې مجرم هم ونه پېژندل شئ، RMV کولای شي د 

لاندې سرغړونو له امله ستاسې د موټر چلولو امتیاز د شپږو میاشتو لپاره تعلیق کړي )او 
که محکوم شئ، د یو کال لپاره(:

https://www.mass.gov/orgs/massachusetts-registry-of-motor-vehicles/

•	 د بل چا په نوم د موټر چلولو د جواز یا پېژندپاڼې لېږدول، بدلول، تحریفول یا خرابول
•	 د جعلي جواز یا پېژندپاڼې جوړول، کارول، د ځان سره ګرځول، پلورل یا وېشل
•	 د بل چا د موټر چلولو جواز یا پېژندپاڼې کارول
•	 د موټر چلولو د جواز یا پېژندپاڼې ترلاسه کولو لپاره د ناسم یا غلط معلومات وړاندې کول

جود ه رلپانو کسانکو ولرعمر ېر ډد هغه تر و نو کلو 81 د  تعلیقري جبااز ا ا

ته د بېر
لو فیسفعالو

دهيق مود تعل تشريح حالت

$100 ځېر و03 ې په دکلنې مود هرې یو
عت له حده ن کې د سریاجر
نې یا وغړې سررښتلو دود ا

.ېکړېرې پرلیت دد مسؤ

عت له حده د سر
ې درلو اوښت

نېوغړسر

$100 کو نوټر چلوید د موبا
س د رنې کوزود بیا ر

ده کې ځو په مور و90
، نو ؛ که نهبشپړ شي

مې معلوز به تر ناجو ا
ي رې تعلیق وې پودمو

س بشپړ رتر څو کو
ي.ش

نووغړل د سرکت پر مهاد حر
ړ  یي فیس وفي بیمهضاو د ا ا

کیب چې ل ترنو هر ډووټکر
ده کې نو په موو کلوود د
 یي في بیمهضارې ال دلټاټو

.ړې کړيړ پېښې جوفیس و

د ې اضافي در
ړ ي فیس و یبیمه

پېښې

$100 ځېر و06 نووغړل د سرکت پر مهاد حر
ړ  یي فیس وفي بیمهضاو د ا ا

کیب چې ل ترنو هر ډووټکر
ده کې نو په مویو کلورد د
 یي في بیمهضاه اوول الټاټو

.ړې کړيړ پېښې جوفیس و

د ه اضافي واو
ړ ي فیس و یبیمه

پېښې

$500 نه کلورڅلو افیکي ي ترې جدرل دلټاټو
لسو و یا د دنېوغړسر
افیکي چنیو ترو کوي اجد
.کیبل ترنو هر ډووغړسر

افیکي دي ترعا
نيووغړسر

$100 لت یاتر هغو چې د بل ا
ل ع حضود تعلیق مو

.کېږي

لت کې تعلیق یاز په بل اجو ا
.يی وه شویا لغو

څخه بهر له ايالت 
يقتعل

 

 

د پنځو کلونو په موده کې 

د پورته جدول ډېری سرغړونې ښايي د زندان سزا هم ولري.

که د ابتدايي موټر چلولو جواز لرونکي کسان پورته په جدول کې یادې شوې سرغړونې ترسره 
کړي او په قضیه کې الکول یا نشه يي مواد هم شامل وي، نو د جواز د تعلیق اضافي مودې به هم 

پرې تطبیق شي. د دې موضوع په اړه د لا زیاتو معلوماتو لپاره، د دې فصل وروسته برخه د 21 
برخه وګورئ. کلونو څخه کم عمر لرونکو کسانو د الکول اړوند سرغړو نې

هغه کسان چې د نشه يي توکو د قاچاق د ځانګړو جرمونو له امله یې جواز په 
اجباري ډول تعلیق شوی وي، د تعلیق د مودې په جریان کې هر وخت د محدود 

جواز د ترلاسه کولو غوښتنه کولای شي.

د بېرته د بېرته فعالولو شرایطد تعلیق مودهسرغړونه
فعالولو فیس

د موټر چلولو جواز 
پرته د موټر چلولو 

په جرم محکومېدل. 
)c. 90, §8B(

60 ورځې – لومړۍ 
 سرغړونه

180 ورځې – دوهمه 
 سرغړونه

1 کال – درېیمه او 
ورپسې سرغړونې

د ټولو سرغړونو لپاره باید د موټر 
زده کړي جواز ازموینه بیا ورکړئ.
د دوهمې سرغړونې لپاره د موټر 
چلوونکي د چلند د اصلاح کورس 

اخيستل هم اړین دی.

$100

د شپې د موټر 
چلولو محدودیت 

څخه د سرغړونې 
په جرم محکومېدل 

 )c.90, §10(
)c.90, §8B(

60 ورځې – لومړۍ 
 سرغړونه

180 ورځې – دوهمه 
 سرغړونه

1 کال – درېیمه او 
ورپسې سرغړونې

د ټولو سرغړونو له امله باید د 
موټر زده کړي جواز ازموینه بیا 

 ورکړئ.
د دوهمې سرغړونې لپاره د موټر 
چلوونکي د چلند د اصلاح کورس 

هم اړین دی.

$100

د سرعت له حده 
د اوښتلو په جرم 

محکومېدل
)c. 90, §17(

)c. 90, §17A(
)c. 90, §18(

90 ورځې – لومړۍ 
 سرغړونه

1 کال – دوهمه یا 
ورپسې سرغړونه

د ټولو سرغړونو لپاره باید د 
زده کوونکي جواز نوې ازموینه 

ورکړئ.

$100

د غیرقانوني موټر 
ځغلونې په جرم 

محکومېدل 
)c. 90, §17B(

1 کال – لومړۍ 
 سرغړونه

3 کاله – دوهمه یا 
ورپسې سرغړونه

د ټولو سرغړونو لپاره باید د 
زده کوونکي جواز نوې ازموینه او 
د موټر چلوونکي د چلند د اصلاح 

 کورس بشپړ کړئ.
 State سربېره پر دې، ښايي د

 Courts Against Road Rage
(SCARR) کورس بشپړول هم 

درباندې لازم شي.*

 - $500
لومړۍ 

 سرغړونه
 - $1000
دوهمه یا 
ورپسې 

سرغړونه

د ګرځنده 
الکترونیکي وسیلې 

)موبایل یا پیغام( 
د کارولو په جرم 

محکومېدل
)c. 90, §8M(

60 ورځې – لومړۍ 
 سرغړونه

180 ورځې – دوهمه 
 سرغړونه

1 کال – درېیمه او 
ورپسې سرغړونې

د لومړۍ سرغړونې لپاره: $100 
جریمه، د زده کوونکي جواز نوې 

ازموینه او د موټر چلوونکي د 
 چلند د اصلاح کورس بشپړول.

د دوهمې سرغړونې جریمه $250 
او د درېیمې سرغړونې جریمه 

500$ ده.

$100
   

د ګرځنده ټیلیفون 
د کارولو له امله د 
بې احتیاطه موټر 

چلولو او ټپي کېدو 
په جرم محکومېدل

)c. 90, §24(

180 ورځې – 
 لومړۍ سرغړونه

1 کال – دوهمه یا 
ورپسې سرغړونه

د دوهمې او ورپسې سرغړونو 
لپاره باید د زده کوونکي جواز نوې 

ازموینه ورکړئ.

$500

د جواز اجباري تعلیق﻿
یوازې د تنکيو ځوانانو موټر چلوونکو لپاره )16 نيم څخه تر 18 کلنۍ(

د بېرته د بېرته فعالولو شرایطد تعلیق مودهسرغړونه
فعالولو 

فیس

د سپرلیو یا د شپې 
د محدودیت د 

سرغړونې په جرم 
محکومېدل 

)c. 90, §8(
)c. 90, §10(

60 ورځې – 
 لومړۍ سرغړونه

180 ورځې – 
دوهمه سرغړونه

یو کال - درېیمه او 
ورپسې سرغړونه

د دوهمې او ورپسې سرغړونو له 
امله د موټر چلوونکي د چلند د 

 اصلاح کورس اړین دی.
د درېیمې او ورپسې سرغړونو لپاره 
د موټر زده کړي جواز نوې ازموینه 

او د سړک ازموینه هم اړینه ده.

$100

د سرعت له حده 
د اوښتلو په جرم 

محکومېدل
)c. 90, §17(

)c. 90, §17A(
)c. 90, §18(

90 ورځې – 
 لومړۍ سرغړونه

1 کال – دوهمه یا 
ورپسې سرغړونه

د ټولو سرغړونو له امله د موټر 
زده کړي جواز نوې ازموینه، د موټر 
چلوونکي د چلند د اصلاح کورس او 

 د سړک نوې ازموینه اړینه ده.
 (SCARR) سربېره پر دې، ښايي د

کورس بشپړول هم درباندې لازم 
شي.*

$500

د غیرقانوني موټر 
ځغلونې په جرم 

محکومېدل
)c. 90, §17B(

1 کال – لومړۍ 
 سرغړونه

3 کاله – دوهمه یا 
ورپسې سرغړونه

د ټولو سرغړونو له امله د موټر 
زده کړي جواز نوې ازموینه، د موټر 
چلوونکي د چلند د اصلاح کورس او 

 د سړک نوې ازموینه اړینه ده.
 (SCARR) سربېره پر دې، ښايي د

کورس بشپړول هم درباندې لازم 
شي.*

 – $500
لومړۍ 
سرغړونه

د بې احتیاطه یا 
خطرناکه موټر چلولو 

په جرم محکومېدل
)c. 90, §24(

180 ورځې – 
 لومړۍ سرغړونه

1 کال – دوهمه یا 
ورپسې سرغړونه 

)د درې کلنې 
مودې په ترڅ کې(

د دوهمې او ورپسې سرغړونو 
له امله د زده کوونکي جواز نوې 
ازموینه او د سړک نوې ازموینه 

اړینه ده.

$500

د ګرځنده الکترونیکي 
وسیلې )موبایل یا 

پیغام( د کارولو په 
جرم محکومېدل

)c. 90, §8M(

60 ورځې – 
 لومړۍ سرغړونه

180 ورځې – 
 دوهمه سرغړونه

1 کال – درېیمه او 
ورپسې سرغړونې

د لومړۍ سرغړونې جریمه $100، 
د موټر زده کړي جواز نوې ازموینه، 

د موټر چلوونکي د چلند د اصلاح 
 کورس او د سړک نوې ازموینه ده.
د دوهمې سرغړونې جریمه $250 

او د درېیمې سرغړونې جریمه 
500$ ده.

$100
   

د ګرځنده ټیلیفون 
د کارولو له امله د 

بې احتیاطه موټر 
چلولو او د ټپي کېدو 

په جرم محکومېدل
)c. 90, §24(

180 ورځې – 
 لومړۍ سرغړونه

1 کال – دوهمه یا 
ورپسې سرغړونه

د دوهمې او ورپسې سرغړونو 
لپاره باید د زده کوونکي جواز 

 Learner's Permit( نوې ازموینه
Exam( او د سړک نوې ازموینه 

)Road Test( بشپړه کړئ.

$500

﻿د جواز اجباري تعلیق
یوازې د تنکيو ځوانانو موټر چلوونکو لپاره )16 نيم څخه تر 18 کلنۍ(

د هغو سزاوو تر څنګ چې په پورتنيو جدولونو کې ذکر شوې دي، ستاسې 
والدينو یا سرپرست ته به هم خبر ورکړل شي چې ستاسې جواز تعلیق شوی دی.

یادونه: د قانون له مخې د هرې بلې سزا سربېره، د ماساچوسټس د عمومي 
قوانینو د 90م فصل د 24P مادې له مخې، هر تنکی ځوان موټر چلوونکی چې 
په دغو جرمونو محکوم شي، لکه د الکول یا نشه يي موادو تر اغېز لاندې موټر 

چلول )OUI(،  په خطرناک ډول موټر چلول،  د ترافیکي ټکر له ځایه تېښته کول،  
د الکولي مشروباتو له پرانیستي لوښي څخه څښل، د الکول یا نشه يي موادو تر 
اغېز لاندې موټر چلول چې د جدي بدني مرکژوبلي سبب شي، د نقليه وسايطو 

غیرمجاز استعمال، بې‌احتیاطه یا خطرناکه موټر چلول، خپل د موټر چلولو 
جواز یا ابتدايي د موټر زده کړي جواز بل چا ته ورکول یا د هغه د کارولو اجازه 

ورکول، د موټر له امله د انسان وژنه. نو د لومړۍ سرغړونې له امله به د قانون 
له مخې د هرې بلې اړینې سزا سربېره د 180 ورځو اضافي تعلیق سره مخ شي 
او د دوهمې یا هرې ورپسې سرغړونې له امله به د یو کال اضافي تعلیق ولري. 

دا اضافي تعلیق یوازې د تنکيو ځوانو موټر چلوونکو باندې تطبیقېږي او یوازې 
په هغو مواردو کې چې هغوی مخکې د ساه اخيستلو ازموینه کې د ناکامه کېدو 

یا د هغې د ردولو له امله يې اضافي تعلیق نه وي ترلاسه کړی.

* د ماساچوسټس د JOL یا د موټر زده کړي جواز لرونکی هر هغه شخص چې د ترافيکي سرغړونو 
ځینې ځانګړې سرغړونې ترسره کړي، د قانون له مخې اړ دی چې د SCARR پروګرام بشپړ کړي. 

همدارنګه، یوه محکمه هم کولای شي موټر چلوونکی د خپلې پرېکړې له مخې د SCARR پروګرام 
بشپړولو باندي مکلف کړي. یو ځوان موټر چلوونکی یوازې یو ځل د SCARR کورس بشپړولو 

باندي مکلف کېږي. د لا زیاتو معلوماتو لپاره، Mass.Gov/RMV وېب پاڼه وګورئ.
﻿د جواز د تعليق نور لاملونه

څرنګه چې د موټر چلولو جواز یو امتیاز دی، نه یو حق، نو د قانون له مخې RMV مکلف 
دی چې په ځینو هغو مواردو کې هم د موټر چلوونکي جواز تعلیق کړي چې له موټر 

چلولو سره مستقیم تړاو نه لري. د بېلګې په توګه، ستاسې جواز به تعلیق شي که:
•	 د ماشوم د نفقې اړینې پیسې مو نه وي ورکړې.
•	 د جنسي مجرم په توګه مو د نوم‌لیکنې له قانوني مکلفیت څخه سرغړونه کړې وي.
•	 د نشه‌يي توکو د قاچاق په ځینو جرمونو کې محکوم شوي یاست
•	 د ماساچوسټس د عایداتو مالیه مو نه وي ورکړې
•	 RMV ته مو ناسمه یا نامعتبره تادیه کړې وي )مثلا، د چک له لارې مو تادیه کړې 

وي، خو وروسته چک رد شوی وي؛ یا د کریډیټ کارت له لارې مو تادیه کړې وي، 
خو وروسته مو له بانک څخه د تادیې د لغوه کولو غوښتنه کړې وي(

که ستاسې جواز د ناسمې یا نامعتبرې تادیې له امله تعلیق شوی وي، نو باید 
دغه پیسې ورکړئ: اصلي فیس، د جواز د بېرته فعالولو فیس او د ناسمې تادیې 

 RMV د ستونزې د حل لپاره 15$ اضافي فیس. تاسې کولای شئ د تادیې لپاره د
له هر بشپړ خدماتي مرکز سره وخت ونیسئ. تادیه باید په لاندې بڼو ترسره شي: 

نغدې پیسې، یا د بانک تصدیق شوی چک چې د MassDOT په نوم صادر شوی وي. 

د موټر چلوونکي د چلند د اصلاح کورس یا د )SCARR( کورس په اړه د لا زیاتو 
Mass.Gov/RMV وېب پاڼه  معلوماتو ترلاسه کولو یا پکې د نوم لیکنې لپاره، د 

وګورئ او پر "Teens and Parents" لینک کلیک وکړئ.

https://www.mass.gov/orgs/massachusetts-registry-of-motor-vehicles/
https://www.mass.gov/orgs/massachusetts-registry-of-motor-vehicles/

 جرمي سرغړونې او د جواز تعلیق

د جواز د بېرته فعالولو د تعلیق مودهجرمي محکومیت
فیس

د تعلیق یا لغوه شوي جواز په 
حالت کې موټر چلول

له 60 ورځو څخه تر 1 کال
پورې

$500

د موټر د خاوند له اجازې پرته د 
موټر چلول/د موټر غلا

له 1 کال څخه تر 3 کلونو
پورې

$500

د ټکر له صحنې څخه تېښته، کله 
چې یو شخص ټپي شوی وي

له 1 کال څخه تر 2 کلونو
پورې

$500

د ټکر له صحنې څخه تېښته، کله 
چې یوازې مالي زیان اوښتی وي

له 60 ورځو څخه تر 1 کال 
پورې

$500

له 60 ورځو څخه تر 1 کال په خطرناک ډول موټر چلول
پورې

$500

له 15 کلونو څخه تر ټول د موټر له امله وژنه
عمر پورې

$500

له 15 کلونو څخه تر ټول د موټر په وسیله غیرقصدي وژنه
عمر پورې

$500

د الکول یا نشه يي موادو تر اغېز 
)OUI( لاندې موټر چلول

 1 کال )لومړۍ سرغړونه(
 2 کاله )دوهمه سرغړونه(
 8 کاله )درېیمه سرغړونه(

 10 کاله )څلورمه سرغړونه(
ټول عمر )پنځمه سرغړونه(

 500$ )لومړۍ(
 700$ )دوهمه(

 1200$ )درېیمه(
 1200$ )څلورمه(

تطبيق نه دي

د نشه يي توکو د قاچاق اړوند هر 
ډول محکومیت )د D طبقې جواز 
موادو پرته( )د موټر چلول شرط 

نه دي(

له 1 کال څخه تر 5 کلونو 
پورې  

$100 

غیرقانوني موټر ځغلول )د 18 
کلونو څخه د ډېر عمر لرونکو 

موټر چلوونکو لپاره(

له 30 ورځو څخه تر 180 
ورځو پورې

$1,000 - $500

د ګرځنده ټیلیفون د کارولو له امله 
بې احتیاطه موټر چلول او د ټپي 

کېدو سبب کېدل

له 60 ورځو څخه تر 1 کال 
پورې

$500

که د لاندې موضوعاتو په اړه پوښتنې لرئ:
• د ماشوم د نفقې په اړه، د عوایدو ادارې د ماشوم د نفقې خدماتي څانګې 	

سره په 2733-332-800-1 شمېره اړیکه ونیسئ.
• د جنسي مجرم په توګه د نوم‌لیکنې په اړه، د جنسي مجرمینو د ثبت د بورډ 	

سره په 6503-740-978 شمېره اړیکه ونیسئ.

﻿

ایالته بهر تعلیقونه له 
په بل ایالت کې د جواز تعلیق یا لغوه کېدل ستاسې د ماساچوسټس جواز هم اغېزمنوي. 

ستاسې جواز به په ماساچوسټس کې تر هغه وخته تعلیق وي ترڅو چې د بل ایالت د 
تعلیق یا لغوه کېدو موضوع بشپړه حل نه شي. کله چې ستاسې جواز په هغه بل ایالت کې 
بېرته فعال شي، باید د دغو اسنادو له ډلې یو د RMV هر بشپړ خدماتي مرکز ته وړاندې 
کړئ: د جواز د بېرته فعالولو لیک؛ یا د هماغه ایالت د موټر چلولو اوسنی ریکارډ .کېدای 
شي له تاسې څخه نور اضافي معلومات هم وغوښتل شي. د بېرته فعالولو لیک یا د موټر 

چلولو ریکارډ باید له 30 ورځو څخه زیات زوړ نه وي. 
 RMV د امریکا هر ایالت مکلف دی چې د هغو ترافیکي سرغړونو په اړه د ماساچوسټس
ته خبر ورکړي چې تاسې هلته ترسره کړې وي. که دغه سرغړونې د ماساچوسټس د 
قوانینو سره ورته وبلل شي، نو داسې چلند به ورسره وشي لکه په ماساچوسټس 

کې چې ترسره شوې وي.

د دې لپاره چې معلومه شي یوه سرغړونه د ماساچوسټس د قانون له مخې 
»ورته سرغړونه« ګڼل کېږي که نه، RMV به وګوري چې د بل ایالت قانون کوم 

عمل منع کړی دی. دا مهمه نه ده چې بل ایالت د هماغې سرغړونې لپاره لوړه یا 
ټیټه سزا ټاکلې وي؛ یا هغه یې مدني یا جرمي سرغړونه بللې وي.

RMV مکلف دی چې د بل ایالت د سرغړونو په اړه د ماساچوسټس د جواز د 
تعلیق قوانین پلي کړي، حتی که په هغه بل ایالت کې د هماغې سرغړونې له امله 

جواز نه وي تعلیق شوی.

 کله چې ستاسې جواز تعلیق یا لغوه شي...
که RMV ستاسې د موټر چلولو جواز تعلیق یا لغوه کړي، نو باید سمدستي موټر چلول بند 

کړئ. په دې حالت کې تاسې د موټر چلولو امتیاز له لاسه ورکوئ. له قانوني پلوه تاسې نور 
اجازه نه لرئ چې هېڅ ډول نقليه وسايط وچلوئ او د هر ډول موټر چلول به غیرقانوني 

وي.
له جواز پرته موټر چلول

په ماساچوسټس کې د معتبر موټر چلولو جواز یا د ابتدايي موټر زده کړي جواز پرته موټر 
چلول غیرقانوني دي.

د تعلیق شوي جواز په حالت کې موټر چلول
که ستاسې د موټر چلولو جواز یا د ابتدايي موټر زده کړي جواز د هر دلیل له مخې تعلیق 
یا لغوه شوی وي، نو نور اعتبار نه لري. تاسې اجازه نه لرئ چې په ماساچوسټس یا بل 
هر ځای کې موټر وچلوئ. د تعلیق شوي یا لغوه شوي جواز په حالت کې موټر چلول د 

ترافيکي اصولو اړوند یوه جرمي سرغړونه ده. د دې سرغړونې له امله ښايي د درنې 
جریمې او/یا د بند د سزا سره مخ شئ او د دې تر څنګ کېدای شي نورې اضافي 

سزاوې هم درباندې ولګول شي.

د جواز بېرته فعالول
د دې لپاره چې د موټر چلولو جواز یا د موټر چلولو حق بېرته فعال کړئ، ښايي يوې 

اورېدنې)استماعيه( غونډې ته اړتیا ولرئ. تاسې حق لرئ چې د اورېدنې چارو د یوه مسؤل 

﻿د الکولو یا نشه يي موادو تر اغېز لاندې د موټر چلولو د جزاوو جدول

د جواز د تعلیق د بند موده   جریمهمحکومیت	 
موده

يو کالتر 2 نيمو کلونو500$–5,000$لومړۍ سرغړونه

د لومړۍ سرغړونې لپاره، محکمه ښايي تاسې ته اجازه درکړي چې 
د الکول اړوند يو ښوونيز پروګرام بشپړ کړئ. په دې صورت کې د 

جواز د تعلیق موده کمېدای شي.

د 21 کلنۍ څخه د لوړ 
عمر لرونکو لپاره: له 45 

 تر 90 ورځو پورې*
د 21 کلنۍ څخه د کم 

عمر لرونکو لپاره: 210 
ورځې*

 لږ تر لږه 30 ورځې600$–10,000$دوهمه سرغړونه
تر 2 نیمو کلونو پورې

2 کاله

درېیمه سرغړونه 
)جنايي جرم(

 لږ تر لږه 150 ورځې$1,000–$15,000
تر 5 کلونو پورې

8 کاله

څلورمه سرغړونه 
)جنايي جرم(

 لږ تر لږه 1 کال$1,500–$25,000
تر 5 کلونو پورې

10 کاله

پنځمه سرغړونه 
)جنايي جرم(

 لږ تر لږه 2 کاله$2,000–$50,000
تر 5 کلونو پورې

د ټول عمر لپاره

چارواکي سره اورېدنه ولرئ. د اورېدنې چارو اړوند معلوماتو د ترلاسه کولو او د اورېدنې 
د وخت د ټاکلو لپاره Mass.Gov/RMV وېب‌پاڼه وګورئ. وروسته به د اورېدنې و مسؤل 

چارواکی له تاسې سره اړیکه ونیسي او اورېدنه به د ټیلیفون له لارې ترسره کړي.

د اورېدنې پر مهال به د اورېدنې چارو مسؤل چارواکی ستاسې قضیه وڅېړي. په دې 
ارزونه کې به ستاسې د موټر چلولو ریکارډ او ټول هغه قوانین او مقررات شامل وي چې 

ستاسې پر قضیه تطبیقېږي. د جواز ډېری تعلیقونه اجباري وي او د اورېدنې موخه یوازې 
دا وي چې معلومه شي آیا قانون په سمه توګه تطبیق شوی دی که نه.

کله چې تاسې د یوې سرغړونې یا جرم په اړه مجرم یا مسؤل وپېژندل شئ، نو د قضیې 
اصلي حقایق نور اهمیت نه لري. د اورېدنې چارو مسؤل چارواکی نه شي کولای د قانون له 

مخې د اعتبار وړ تعلیق مخه ونیسي. د اورېدنې چارو مسؤل چارواکی ښايي د پرېکړې کولو 
لپاره تر لسو کاري ورځو پورې وخت ونیسي.

تاسې باید د تعلیق شوي یا لغوه شوي جواز د بېرته فعالولو لپاره فیس ورکړئ. 
د ډېری جوازونو د بېرته فعالولو فیس 100$ وي. خو د هغو تعلیقونو لپاره چې د جدي 

سرغړونو له امله رامنځته شوي وي، فیس يې ښايي تر 1,200$ پورې لوړ وي.
که ستاسې د جواز د تعلیق موده دوه کاله یا تر دې زیاته وي، نو د جواز د بېرته 
فعالولو لپاره باید د موټر زده کړي جواز ازموینه او د سړک ازموینه هم بیا تېره 

کړئ. د موټر زده کړي جواز د ازموینې او د سړک ازموینې د ورکولو لپاره باید د هویت 
اسناد وړاندې کړئ )Mass.Gov/ID وګورئ(.

ټول فیسونه هر وخت د بدلون وړ دي.

https://www.mass.gov/orgs/massachusetts-registry-of-motor-vehicles/
https://mass.gov/ID

﻿په کیمیاوي ازموینه کې د ناکامۍ له امله د جواز د تعلیق د مودو جدول

هر هغه موټر چلوونکی به په کیمیاوي ازموینه کې ناکام وګڼل شي چې د وینې د الکول 
کچه )BAC( يې 0.08  یا تر دې لوړه وي. د 21 کلنۍ څخه کم عمره موټر چلوونکي 

هم د جرمي تعقیب له پلوه د همدې معیار تابع دي؛ خو پر دوی د اداري اقداماتو 
سزاوې د هغو ازموینو په صورت کې هم تطبیقېدای شي چې د وینې د الکول کچه یې 

یوازې 0.02 وي.

د جواز د تعليق مودهعمر

له 21 کلنۍ څخه د 
ډېر عمر لرونکي موټر 

چلوونکي

جواز د 30 ورځو لپاره یا د محکمې د قضیې تر پای ته رسېدو 
پورې تعلیقېږي، هره موده چې لنډه وي. که قضیه د 30 ورځو 
له مودې مخکې یا د هغې په جریان کې پای ته ورسېږي، تعلیق 

به هم پای ته ورسېږي. که محکمه تاسې مجرم وپېژني، نو بیا به 
د محکمې له خوا ټاکل شوې سزاوې درباندې تطبیق شي.

له 18 څخه تر 21 کلونو 
عمر لرونکي موټر 

چلوونکي

جواز د 30 ورځو لپاره تعلیقېږي، او د MGL c.90, §24P له 
مخې ورسره 180 ورځې اضافي تعلیق هم اضافه کېږي. که دا 
ستاسې د الکول یا نشه يي موادو تر اغېز لاندې د موټر چلولو 
)OUI( لومړۍ قضیه وي، نو دغه 180 ورځنی تعلیق د عامې 

روغتیا څانګې )DPH( له خوا د منظور شوي الکول پوهنې 
پروګرام ته په شاملېدو سره معاف کېدای شي.

د 18 کلنۍ څخه کم 
عمره موټر چلوونکي

جواز د 30 ورځو لپاره تعلیقېږي، او د MGL c.90, §24P له 
مخې ورسره 1 کال اضافي تعلیق هم اضافه کېږي. که دا ستاسې 

د OUI لومړۍ قضیه وي، نو دغه یو کلن تعلیق د DPH له خوا 
د منظور شوي الکول پوهنې پروګرام ته په شاملېدو سره 180 

ورځو ته راکمېدای شي.

یادونه: د 21 کلنۍ څخه د کم عمره موټر چلوونکو لپاره اضافي 180 ورځنی یا یو کلن تعلیق د 
دې لپاره ټاکل شوی چې هغه ځوانان چې د الکول یا نشه يي موادو تر اغېز لاندې د موټر چلولو 
)OUI( په تور نیول شوي وي، یا د دوی د وینې د الکول کچه )BAC( يې ‎0.02 یا تر دې لوړه 

وي، د الکول پوهنې په یوه روزنیز پروګرام کې ګډون وکړي. په دې برخه کې د محکمې 
د قضیې پایله هېڅ اغېز نه لري. حتی که تاسې خپله قضیه هم وګټئ، بیا هم به د 
الکول پوهنې د کورس د بشپړولو شرط نه بدلېږي او باید دغه پروګرام بشپړ کړئ.

﻿د کیمیاوي ازموینې د ردولو له امله د جواز د تعلیق مودو جدول

یادونه: د دې جدول لپاره، د الکول یا نشه يي موادو تر اغېز لاندې د موټر چلولو )OUI( پخوانۍ سرغړونه هغه 
حالت ته ویل کېږي چې محکمې تاسې د OUI په جرم محکوم کړي ياست؛ یا محکمې تاسې د الکول پوهنې پروګرام 
ته د ګډون لپاره استولي ياست. خو د کیمیاوي ازموینې د ترسره کولو انکار د OUI پخوانۍ سرغړونه نه ګڼل کېږي.

د جواز د تعلیق مودهعمر

د 21 کلنۍ څخه د پورته عمر 
لرونکي موټر چلوونکي

180 ورځېپخوانۍ OUI سرغړونه و نه لري

3 کالهیوه پخوانۍ OUI سرغړونه

 5 کالهدوې پخوانۍ OUI سرغړونې

 OUI درې یا تر دې زیاتې پخوانۍ
سرغړونې

د ټول عمر لپاره

له 18 څخه تر 21 کلنۍ عمر 
لرونکي موټر چلوونکي

هېڅ پخوانۍ OUI سرغړونه و 
نه لري

3 کاله + 180 ورځې

3 کاله + 180 ورځېیوه پخوانۍ OUI سرغړونه

5 کاله + 180 ورځېدوه پخوانۍ OUI سرغړونې

 OUI درې یا تر دې زیاتې پخوانۍ
سرغړونې

د ټول عمر لپاره

یادونه:  له 21 کلنۍ څخه د کم عمره موټر چلوونکو لپاره اضافي 180 ورځنی تعلیق د دې لپاره ټاکل شوی 
چې هغه ځوانان چې د OUI په تور نیول شوي وي او د کیمیاوي ازموینې له ترسره کولو څخه انکار وکړي، 

چې بايد د الکول پوهنې په روزنیز پروګرام کې ګډون وکړي. په دې برخه کې د محکمې د قضیې پایله 
هېڅ اغېز نه لري. حتی که تاسې خپله قضیه هم وګټئ، بیا هم به د الکول پوهنې د کورس د بشپړولو 
شرط پر خپل ځای پاتې وي. که دا ستاسې د OUI لومړۍ قضیه وي، نو دغه 180 ورځنی تعلیق د عامې 
روغتیا څانګې )DPH( له خوا د منظور شوي الکول پوهنې پروګرام ته په شاملېدو سره معاف کېدای شي.

د 18 کلنۍ څخه کم عمره موټر 
چلوونکي

3 کاله + 1 کالپخوانۍ OUI سرغړونه نه لري

5 کاله + 1 کالدوه پخوانۍ OUI سرغړونې

درې یا تر دې زیاتې پخوانۍ 
OUI سرغړونې

5 کاله + 1 کال

د ټول عمر لپاره3 کاله + 1 کال             

یادونه: د 18 کلونو څخه د کم عمر لرونکو موټر چلوونکو لپاره اضافي یو کلن تعلیق د دې لپاره ټاکل 
شوی چې هغه ځوانان د OUI په تور نیول شوي وي او د کیمیاوي ازموینې له ترسره کولو څخه انکار 

وکړي، د الکول پوهنې په روزنیز پروګرام کې ګډون وکړي. په دې برخه کې د محکمې د قضیې پایله 
هېڅ اغېز نه لري. حتی که تاسې خپله قضیه هم وګټئ، بیا هم به د الکول پوهنې د کورس د بشپړولو 
شرط پر خپل ځای پاتې وي. که دا ستاسې د OUI لومړۍ قضیه وي، نو دغه یو کلن تعلیق د عامې روغتیا  
څانګې )DPH( له خوا د منظور شوي الکول پوهنې پروګرام ته په شاملېدو سره 180 ورځو ته راکمېدای 

شي.

 الکول، نشه يي مواد او موټر چلول

حقیقت ډېر ساده دی. له الکول څښلو یا د نورو نشه يي او اغېزمنو موادو له استعمال 
وروسته تاسې په خوندي ډول موټر نشئ چلولای، الکول یو ډول نشه‌يي ماده ده. دا 
د عصبي سیستم د فعالیت کمولو اغېز لري او پر لید، د غبرګون پر وخت، همغږۍ او 

قضاوت کولو اغېزه کوي. حتی د الکول یا نورو نشه يي موادو لږ مقدار هم هغه ذهني او 
فزیکي وړتیاوې کموي چې د خوندي موټر چلولو لپاره ورته اړتیا لرئ. په دې کې ځینې 

هغه درمل هم شامل دي چې د نسخې پرته ترلاسه کېږي . د دې لپاره اړینه نه ده چې 
تاسې به بشپړ مست یا په بشپړه توګه تر نشې لاندې ياست چې خطرناک موټر چلوونکی 

وبلل شئ.
خوندیتوب باید تل ستاسې لومړنی مسؤلیت وي. که تاسې داسې ماده وکاروئ چې 

ستاسې پر هوښ او غبرګونونو اغېزه کوي، نو نور په خوندي ډول د موټر چلولو وړ نه 
یاست. 

هر کال په متحده ایالاتو کې شاوخوا 30 سلنه د لویو لارو مړینې د الکول له امله رامنځته 
کېږي. په دې شمېر کې هغه زرګونه موټر چلوونکي، سپرلۍ او پیاده کسان نه دي شامل 

چې سخت ټپیان یا د تل لپاره معلول کېږي. همدارنګه، د میلیونونو ډالرو مالي زیانونه او 
هغه دردونکې غمیزې هم پکې نه دي شاملې چې کورنۍ او ملګري ورسره مخ کېږي. د 
 )OUI( دغو ټولو پېښو یو مهم لامل د الکول یا نشه يي موادو تر اغېز لاندې موټر چلول

دي.
دا چې د الکول یا نشه يي موادو تر اغېز لاندې موټر چلول ډېر خطرناک دي، د 

ماساچوسټس ایالت د OUI سرغړونو لپاره سختې سزاوې ټاکلې دي. د 68م مخ جدول 
کې د OUI د هر ډول محکومیت له امله ټاکل شوې سزاوې ښودل شوي دي.

 الکول
دا که بیر وي، شراب وي، یا قوي الکولي مشروبات، الکول یو ډول د عصبي سیستم د 

فعالیت کموونکی ماده ده. الکول ستاسې غبرګونونه ورو کوي، د عکس‌العمل لپاره 
اړین وخت زیاتوي، او ستاسې لید او قضاوت ګډوډوي. الکول همدارنګه ډېری وخت 

انسان ته د زیات اعتماد احساس ورکوي. دا کار ښايي تاسې دې ته وهڅوي چې د 
موټر چلولو پر مهال داسې خطرونه ومنئ چې په عادي حالت کې به یې هېڅکله ونه منئ. 

د الکولو استعمال دا احتمال هم زیاتوي چې د خوندیتوب کمربند له تړلو غفلت وکړئ؛ له 
ټاکلي سرعت څخه تېز موټر وچلوئ؛ او په خپل لین کې د موټر ساتلو وړتیا له لاسه 

ورکړئ. دا ټول یو ډېر خطرناک ترکیب جوړوي چې ډېری وخت د سختو ترافیکي پېښو 
او غمجنو مړینو لامل ګرځي. د الکول استعمال د ترافیکي پېښې احتمال شاوخوا پنځه 
برابره زیاتوي. که د الکول استعمال د چرسو له استعمال سره یوځای شي، د ترافیکي 

پېښې خطر شاوخوا دولس برابره زیاتېږي.

د مخکینیو جدولونو د جریمو تر څنګ، تاسې مکلف یاست چې د RMV د جواز 
د بېرته فعالولو ټول لازم فیسونه هم ورکړئ. تر هغه وخته پورې به خپل جواز 

بېرته ترلاسه نه کړئ څو چې دغه فیسونه نه وي تادیه شوي.

حتی په یوه ساعت کې یوازې د یوه الکولي مشروب څښل هم ستاسې د موټر چلولو پر 
وړتیا اغېزه کولای شي. که تاسې ستړي یاست، د احساساتي فشار سره مخ یاست، یا مو 
خواړه نه وي خوړلي، نو دا اغېزې لا زیاتېدای شي. هیڅوک د الکول له اغېزو خوندي نه 

دي. له الکول څښلو وروسته، ستاسې د خوندي موټر چلولو وړتیا کمزورې کېږي. دا 
مهمه نه ده چې تاسې څومره هڅه کوئ محتاط واوسئ یا خپل تمرکز زیات کړئ؛ ځکه لا 
هم یوه نشه يي ماده ستاسې په بدن کې موجوده وي چې پر تاسې فزیکي او ذهني اغېزه 

کوي.

که تاسې الکول کارولي وي، یا د الکول د استعمال پلان لرئ، نو مخکې له مخکې کور 
ته د خوندي ستنېدو لپاره یوه خوندي لاره برابره کړئ. یو مناسب موټر چلوونکی وټاکئ، 
ټکسي ونیسئ، د سواري شریکولو له اپلېکېشنونو لکه Uber یا Lyft څخه ګټه واخلئ، یا 

له خپل کوم ملګري یا د کورنۍ له غړي څخه وغواړئ چې تاسې کور ته ورسوي.

د وینې د الکول کچه

کله چې تاسې الکول وڅښئ، ستاسې بدن هڅه کوي چې هغه له خپل سیستم څخه 
وباسي. الکول د خوړو په څېر نه هضمېږي، بلکې د ځیګر او ګردو )پښتورګي( له لارې 

پروسس کېږي، او دا کار وخت ته اړتیا لري. د نشې د له منځه وړلو یا له بدن څخه د 
الکول د ژر ایستلو لپاره هېڅ چټکه لاره نشته. د تورې قهوې څښل، یخ شاور اخیستل، 

ورزش کول، یا خواړه خوړل ښايي له الکول څښلو وروسته تاسې ته لږ د هوښ لرلو 
احساس درکړي، خو له دې کارونو څخه هېڅ یو هم د الکول د وتلو بهیر نه چټکوي.

ښه داده، که تاسې هر ډول الکولي مشروب څښلی وي، باید موټر ونه چلوئ. دا معلومول 
چې »څومره الکول ډېر ګڼل کېږي« تل اسانه نه وي. ستاسي په بدن کې د هغو الکولو 

اندازه چې لا نه وي پروسس شوي، د وینې د الکول کچه د )BAC( په نوم اندازه کېږي. 
دا کچه د وینې یا ساه اخيستلو د ازموینې له لارې معلومېدای شي. ستاسې د BAC کچه 

په لاندې عواملو پورې اړه لري:

•	 ستاسې د بدن وزن

•	 د څښل شویو الکولو اندازه

•	 هغه خواړه چې د الکول له څښلو مخکې مو خوړلي وي

•	 د الکول د څښلو موده

•	 دا چې ستاسې بدن الکول په کومه چټکۍ پروسس کوي )هر انسان الکول په بېلابېل 
ډول پروسس کوي(

د څښاک ډول چندان مهم نه دی. مهمه دا ده چې د وخت په یوه ټاکلې موده کې څومره 
الکول مصرف شوي دي. د روغتیا د ملي انسټیټیوټونو د معلوماتو له مخې، لاندې هر یو 

څښاک نږدې یو شان اندازه الکول لري )شاوخوا نیم اونس(:

•	 12 اونس بیر

•	 5 اونس د شرابو یو ګیلاس

•	 1.5 اونس د -80پروف الکولي څښاک یوه برخه )حتی که له نرم څښاک سره ګډ 
شوی هم وي(

د دغو مشروباتو هر یو کولای شي د یوه عادي انسان د BAC کچه شاوخوا 0.02 لوړه 
 BAC کړي. که تاسې په یوه ساعت کې له یوه څخه زیات مشروبات وڅښئ، نو ستاسې د

کچه به نوره هم لوړه شي. یوازې وخت د الکول اغېزې له منځه وړلای شي.
د الکول اړوند معاينات

په ماساچوسټس کې د ضمني رضایت قانون نافذ دی. د دې قانون له مخې، هر جواز 
لرونکی موټر چلوونکی باید په ځانګړو شرایطو کې د ساه اخيستلو یا د وینې د معاينې 

لپاره رضایت ورکړي. که یو پولیس افسر باور ولري چې تاسې د الکول تر اغېز لاندې موټر 
چلوئ، حق لري چې له تاسې څخه غوښتنه وکړي چې:

•	 د هوښ او تعادل ساحوي ازموینه ترسره کړئ.
•	 که نیول شوي یاست، د ساه اخيستلو یا وینې معاينې ته حاضر شئ، ترڅو ستاسې د 

وینې د الکول کچه )BAC( معلومه شي.



73

که ستاسې د BAC کچه 0.08 یا تر دې لوړه وي، نو تاسې د قانوني حد څخه پورته موټر چلوئ. 
په ماساچوسټس کې د 21 کلونو څخه کم عمره موټر چلوونکو لپاره د "صفر زغم" قانون نافذ 

دی. د دې قانون له مخې، هر موټر چلوونکی چې عمر یې له 21 کلونو کم وي او د وینې د الکول 
کچه یې 0.02 یا تر هغې لوړه وي، له قانوني سزاوو سره به مخ شي.

که ستاسېBAC  له قانوني حد څخه لوړه وي، یا تاسې د ساه اخيستلو یا وینې 
له معاينې څخه انکار وکړئ، نو پولیس افسر مکلف دی چې ستاسې د موټر 

چلولو جواز درڅخه واخلي. تاسې ته به د جواز د تعلیق خبرتیا درکړل شي او دغه 
تعلیق به سمدستي نافذ شي. د تعلیق د مودو د معلوماتو لپاره د 69 او 70 مخونو 

جدولونه وګورئ.

د 21 کلنۍ څخه د کم عمره کسانو د الکول اړوند سرغړونې
د 21 کلنۍ څخه کم عمره موټر چلوونکي د نورو موټر چلوونکو په پرتله دوه برابره 
ډېر احتمال لري چې په الکول پورې تړلو ترافیکي پېښو کې ښکېل شي. همدا یو له 

هغو مهمو لاملونو څخه دی چې ولې د 21 کلنۍ څخه د کم عمره موټر چلوونکو 
لپاره قوانین او سزاوې لا سختې ټاکل شوې دي.

په ماساچوسټس کې د »صفر زغم« قانون نافذ دی. که ستاسې عمر له 21 کلونو کم وي 
او د موټر چلولو پر مهال مو د BAC  حتی 0.02 ته هم ورسېږي یا تر دې لوړه وي، نو 

د موټر چلولو جواز به مو تعلیق یا له لاسه ورکړئ.

 د انجن چالانولو د مخنیوي وسایل
که تاسې د الکول یا نشه يي موادو تر اغېز لاندې د موټر چلولو دوه یا تر دوو ډېرې 

سرغړونې لرلې وي او د محدود جواز یا د جواز د بېرته فعالولو مستحق وبلل شئ، نو 
باید د انجن چالانولو د مخنيوي وسیله وکاروئ. دا وسیله باید ستاسې په شخصي لګښت 

په موټر کې نصب شي.
که محدود جواز ترلاسه کړئ، نو د محدود جواز د اعتبار د ټولې مودې په جریان کې 

باید دغه وسیله وکاروئ. سربېره پر دې، کله چې ستاسې عادي جواز بېرته فعال 
شي، بیا هم باید د دوو نورو کلونو لپاره د دې وسیلې کارولو ته دوام ورکړئ.

RMV په کلکه سپارښتنه کوي چې د انجن چالانولو د مخنيوي وسيلې اړوند 
اورېدنې )استماعيه( غونډې لپاره د ماپښین له 4:00 بجو مخکې مراجعه وکړئ.

د انجن د چالانولو د مخنیوي وسیلې لرونکو وسايطو اړوند د موټر چلولو عملي ازموینې

که له تاسې څخه انجن چالانولو د مخنيوي وسيلې کارول غوښتل شوي وي او د سړک 
ازموینې وخت ټاکلو ته اړتیا لرئ، نو کولای شئ د Mass.Gov/RMV له لارې آنلاین 

وخت ونیسئ، په دې شرط چې داسې موټر برابر کړئ چې:  د انجن چالانولو د مخنيوي 
وسیله پکې نصب شوې وي؛ د ازموینې اخیستونکي لپاره د منځنۍ کنسول بریک )هينډ 

بريک( ولري؛ او د سپانسر لپاره څوکۍ ولري.

که ستاسې په موټر کېد انجن چالانولو د مخنيوي وسیله نصب وي، خو د منځنۍ کنسول 
بریک )هينډ بريک( ونه لري؛ يا  د سپانسر لپاره څوکۍ ونه لري؛ نو نه شئ کولای د سړک 

ازموینې وخت په انلاین بڼه وټاکئ. په دې حالت کې باید د RMV د اړیکو مرکز ته زنګ 
ووهئ او غوښتنه وکړئ چې یو څارونکی درسره اړیکه ونیسي ترڅو د سړک ازموینې 

وخت درته تنظیم کړي.

https://www.mass.gov/orgs/massachusetts-registry-of-motor-vehicles/

 د الکول پېرودل، ساتل یا لېږدول
که ستاسې عمر له 21 کلونو کم وي، نو لاندې کارونه غیرقانوني دي:

•	 د الکول پېرودل یا له بل چا څخه غوښتنه کول چې ستاسې لپاره الکول وپېري.
•	 د الکول ساتل، د ځان سره ګرځول یا لېږدول، مګر دا چې د خپلو والدينو یا قانوني 

سرپرست سره مل یاست.
د دغو قوانینو له هرې سرغړونې سره به ستاسې جواز له 90 ورځو څخه تر 1 کال پورې 
تعلیق شي. سربېره پر دې، نورې جریمې او قانوني سزاوې هم شته. که ستاسې عمر له 
21 کلونو کم وي او الکول واخلئ یا د اخیستلو هڅه یې وکړئ، نو ستاسې جواز به 

د 180 ورځو لپاره تعلیق شي.

د پرانیستي الکولي لوښي قانون 

تاسې نه شئ کولای د موټر چلولو پر مهال الکول وڅښئ. همدارنګه، تاسي بايد په موټر 
کې د الکولي څښاک پرانیستی لوښی یا بوتل ونه لرئ، حتی که بل چا په لاس کې نیولی 

هم وي. که د دې سرغړونې له امله محکوم شئ، له 100$ څخه تر $500 پورې جریمه به 
درباندې ولګېږي. که ستاسې عمر له 21 کلونو کم وي، نو کېدای شي ونیول شئ، جریمه 

درباندې ولګېږي او جواز به مو هم تعلیق شي.

 جعلي یا بدل شوي جوازونه او پېژندپاڼې
د موټر چلولو د جعلي جواز یا پېژندپاڼې کارول، د جواز یا پېژندپاڼې بدلول، یا د بل 
شخص د جواز یا پېژندپاڼې کارول غیرقانوني دي. همدارنګه، د جواز یا پېژندپاڼې د 

ترلاسه کولو لپاره د ناسمو معلوماتو ورکول هم غیرقانوني دي. په ډېری مواردو کې دا 
کړنې جنايي جرمونه ګڼل کېږي او سختې قانوني سزاوې لري. حتی که تاسې د الکول د 
پېرودلو هڅه هم ونه کړئ، بیا هم د قانوني سزاوو سره مخ کېدای شئ. د ماساچوسټس 

د M.G.L. c.90, §22(e)‎ له مخې، RMV کولای شي ستاسې د موټر چلولو جواز یا په 
ماساچوسټس کې د موټر چلولو حق تر شپږو میاشتو پورې تعلیق کړي. د دې اقدام 

لپاره د محکمې محکومیت اړین نه دی. که محکوم شئ، نو ستاسې جواز به د یو کال 
لپاره تعلیق شي.

همدارنګه، باید پوه شئ چې د انټرنېټ له لارې د جعلي جوازونو یا پېژندپاڼو پېرودل ډېر 
خطرناک دي او ډېر وخت د هویت د غلا  سبب ګرځي.

 غیرقانوني نشه يي مواد، درمل او نور کنټرولېدونکي مواد
هغه قوانین چې د الکول تر اغېز لاندې د موټر چلولو لپاره پلي کېږي، د نشه يي موادو او 

درملو د استعمال په حالت کې هم پلي کېږي. نږدې هر ډول نشه يي ماده یا درمل کولای شي 
ستاسې د موټر چلولو وړتیا اغېزمنه کړي. غیرقانوني نشه يي مواد، د ډاکټر په نسخه ترلاسه 

کېدونکي درمل، او حتی ځینې هغه درمل چې له نسخې پرته ترلاسه کېږي، ټول د موټر 
چلول خطرناک کولای شي.

چرس 
د چرسو څکول یا خوړل د دې سبب کېږي چې تاسې د لیدل شویو او اورېدل شویو 

شیانو په وړاندې په سمه او چټکه توګه غبرګون و نه ښووئ. له همدې امله تاسې د موټر 
چلوونکي په توګه خطرناک حالت ته ځئ. چرس ستاسې هغه وړتیا کموي چې د لنډ وخت په 

جریان کې څو دندې یا کارونه په سمه توګه ترسره کړئ. تر ټولو جدي ستونزه هغه وخت 
رامنځته کېږي کله چې له ناڅاپي حالت سره مخ شئ؛ لکه یو موټر ناڅاپه له فرعي سړک 

څخه راووځي؛ یا یو ماشوم د درول شویو وسايطو تر منځ ناڅاپه سړک ته راودانګي. دغه 
ستونزې د شپې لا زیاتېږي، ځکه چرس د شپې لید هم په جدي ډول کمزوری کوي.

د ماساچوسټس قانون د چرسو د ساتلو او/یا استعمال ځینې برخې له جرمي بڼې 
ایستلې دي. خو د چرسو تر اغېز لاندې د موټر چلول لا هم غیرقانوني دي. 

د هر عمر موټر چلوونکو لپاره دا موضوع ډېره مهمه ده چې پوه شي د چرسو تر 
اغېز لاندې د موټر چلول لا هم یو جرمي جرم بلل کېږي. 

په دې فصل کې د "د الکول یا نشه يي موادو تر اغېز لاندې د موټر چلولو سزاوې" 
تر سرلیک لاندې جدول د چرسو په اړه هم تطبیقېږي او باید په دقت سره وکتل 

شي.

نور نشه يي مواد

ډېر نور نشه يي مواد او کنټرولېدونکي درمل هم ستاسې د موټر چلولو وړتیا کمولای شي:

•	 غیرقانوني قوي نشه‌يي مواد، لکه Lysergic Acid Diethylamide‎‎ (LSD)‎ هیروئین 
او اپیم )تریاک(، انسان له خپل چاپېریال څخه بې‌خبره کوي او د بې‌پروایۍ احساس 

رامنځته کوي.

•	 د ډاکټر له خوا تجویز شوي اراموونکي درمل او تسکینوونکي درمل خوبولی حالت 
رامنځته کوي، چې موټر چلول خطرناکوي.

•	 ډېری هغه درمل چې د زکام، موسمي حساسیت یا سر درد لپاره کارول کېږي، 
هم خوبولی حالت رامنځته کولای شي. د درد ضد درمل او هغه درمل چې کوډین 

)Codeine( ولري، په ځانګړي ډول خطرناک کېدای شي.

تاسې د نسخې درملو د استعمال له امله هم د OUI مسؤل ګڼل کېدای شئ. د هرې هغې مادې 
تر اغېز لاندې موټر چلول چې ستاسې د موټر چلولو وړتیا کمزورې کړي، غیرقانوني دي.

•	 محرک مواد لکه د بیداره کېدو ګولۍ، سپیډ )Speed(، کوکاین او د وزن کمولو 
ګولۍ د لنډ وخت لپاره تاسې ډېر بیدار او د هوښیارۍ احساس درکوي. خو له دې 
وروسته معمولاً ستړیا، عصبي توب، سرګرځېدل او د تمرکز کمښت رامنځته کېږي. 

دغه مواد همدارنګه ستاسې پر لید اغېزه کولای شي.
•	 د محلولونو یا د سریښ د بخاراتو تنفس کول جدي روغتیايي خطر لري او ښايي 

تاسې د موټر د سم چلولو وړتیا له لاسه ورکړئ. 
تل د درملو پر لیبلونو لیکل شوي معلومات په دقت ولولئ او د نسخې یا له نسخې پرته 

ترلاسه کېدونکو درملو د جانبي عوارضو په اړه ځان خبر کړئ. که ډاډه نه یاست، له 
خپل ډاکټر یا درمل پلورونکې څخه پوښتنه وکړئ.

د الکول او نورو نشه يي موادو ګډ استعمال د دواړو ناوړه اغېزې په جدي ډول زیاتوي. 
الکول، نشه يي مواد او موټر چلول هېڅکله سره مه یوځای کوئ؛ ځکه دا یوه وژونکې 

تېروتنه ده.

 د جواز د نه نوي کېدو لاملونه

RMV به ستاسې د موټر چلولو جواز نوی نه کړي که لاندې موارد موجود وي:

• د پارکینګ د سرغړونو پاته جریمې

• د پرېښودل شویو وسايطو اړوند جریمې یا اخطاریې

• خپل ښار یا سیمه ايزې ادارې ته نه ورکړل شوې د موټر مالیه 

• پاتې قضایي احضاریې یا د محکمې نافذ حکمونه 

• د ماساچوسټس، مېن یا نیوهمپشایر د E-ZPass/Fast Lane د ټول پلازا )Toll( نه 
ورکړل شوې جريمې

• د Tobin Bridge اړوند نه ورکړل شوې جريمې

د جواز د تمدید څخه مخکې باید رسمي تصفیوي اسناد وړاندې کړئ. په دغه اسناد باید 
دا ښکاره وي چې ټولې جریمې او مالیې اړوندو محلي ادارو ته ورکړل شوي دي، یا دا 

چې پاتې قضایي احضاریې او حکونه حل او فصل شوي دي. د پاتې قضایي احضاریې په 
صورت کې باید د محکمې د لغوه کېدو رسمي خبرتیا وړاندې شي. RMV د همدې موخې 

لپاره نور اسناد نه مني.

 د جواز تعلیق

که ستاسې جواز تعلیق یا لغوه شوی وي، نو نه شئ کولای چې جواز نوی کړئ. د لا 
زیاتو معلوماتو لپاره د دې فصل د جواز تعلیق یا لغوه کول برخه وګورئ.

﻿د سړک قوانين

پر عامه سړکونو تګ راتګ د ترافیکي نښو، ترافیکي څراغونو، د 
سړک پر مخ نښو او د موټر چلولو د قوانینو له خوا تنظیمېږي. 

دا فرق نه کوي چې تاسې کوم ډول موټر چلوئ یا پر کوم 
سړک موټر چلوئ، تاسې باید دغه "د سړک قوانین" مراعات 

کړئ.

تاسې باید دا زده کړئ چې په سم ډول په لاندې ځایونو کې 
موټر وچلوئ:

•	 کوڅې، سړکونه، تنګې لارې او واټونه 

•	 ترافیکي دايروي یا ګردچاپېر واټونه

•	 لویې لارې، چټکې لارې او آزادې لارې

همدارنګه، تاسې باید دا هم زده کړئ چې په خوندي ډول په 
لاندې ځایونو کې موټر وچلوئ:

•	 د تېرېدونکو لپاره ځانګړي ځایونه 

•	 څلورلارې او تقاطع

•	 خطرونه  ترافیکي 

ل
ص

ف
م 

ر
و

څل

 د چټک موټر چلولو خطرونه
په ترافیکي پېښو کې سرعت ډېر مهم رول لري. د نقليه وسايطو د ټولو مرګژوبلو شاوخوا 

یو پر درېیمه برخه د تېز رفتار له امله رامنځته کېږي. څومره چې سرعت زیاتېږي، 
هغومره د ترافیکي پېښو شدت او د مرګژوبلي احتمال هم زیاتېږي. هغه موټر چلوونکي 
چې په لوړ سرعت سفر کوي، سړک او چاپېریال په سمه توګه نه شي لیدلای؛  په چټکۍ 
سره موټر نه شي درولای؛  او د موټر د کنټرول د له لاسه ورکولو احتمال یې زیات وي. 

همدارنګه، په لوړ سرعت کې د موټر د خوندیتوب وسایلو اغېز هم کم وي. په دې اړه د 
لا زیاتو معلوماتو لپاره د دوهم فصل »بریک وهل او درول« برخه وګورئ، چې دا پکې 

تشریح شوې ده چې سرعت ستاسې د غبرګون پر وخت څنګه اغېزه کوي.
حتی مخکې له دې چې بریک ووهئ، ستاسې د غبرګون وخت یو څه واټن نیسي. هر 

څومره چې سرعت لوړ وي، هغومره به ډېر واټن ووهئ او موټر به مو د درېدو لپاره ډېر 
وخت او واټن ته اړتیا ولري. دا هغه ډېري مهمې شېبې دي چې ښايي د یوې ترافیکي 

پېښې په مخنیوي کې درسره مرسته وکړي. د پلي کسانو د خوندیتوب لپاره تر ټولو 
لوی ګواښ د نقليه وسايطو سرعت دی. که د موټر سرعت 20 میله په ساعت کې وي، نو 

د پېښې پر مهال د پیاده کسانو د سخت ټپي کېدو یا مړینې احتمال 13 سلنه وي.  که 
سرعت 30 میله په ساعت کې ورسېږي، د مرګژوبلي دغه احتمال 40 سلنه کېږي.  او که 

سرعت 40 میله په ساعت کې وي، دغه احتمال 73 سلنې ته لوړېږي.
تېز رفتار د عامې روغتیا او خوندیتوب لپاره جدي ګواښ دی. دا نه یوازې ستاسې ژوند 
او خوندیتوب د خطر سره مخ کوي، بلکې د سپرلیو، پیاده کسانو، بایسکل چلوونکو او 
د سړک د ټولو نورو کاروونکو ژوند هم ګواښي. د موټر چلوونکي په توګه دا ستاسې 

مسؤلیت دی چې د ټولو د خوندیتوب لپاره مناسب او خوندي سرعت وساتئ. تېز رفتار 
مالي زیانونه هم لري. په لوړ سرعت کې موټر ډېر تېل مصرفوي. سربېره پر دې، ښايي د 

مالي جریمو او د بیمې لګښتونو د زیاتوالي سره هم مخ شئ.

 د سرعت ټاکل شوي حدود

په ډېر سرعت موټر چلول د ترافیکي پېښو له مهمو لاملونو څخه دي. د عامه خوندیتوب 
د ساتنې لپاره، په ماساچوسټس کې د سرعت قوانین په جدي ډول پلي کېږي. که تاسې 

له ټاکلي سرعت څخه تېز موټر وچلوئ، د سختو قانوني سزاوو سره به مخ شئ )د نورو 
معلوماتو لپاره درېیم فصل وګورئ(.

	1 هېڅکله باید دومره تېز موټر ونه چلوئ چې خوندي نه وي. دا د سرعت بنسټیز قانون .
دی. حتی که د سړک د سرعت حد لوړ هم وي، ستاسې سرعت باید د لاندې عواملو له 

مخې وټاکل شي:
•	 ترافیکي وضعیت – پر سړک د نقليه وسايطو شمېر او د هغوی سرعت
•	 د سړک وضعیت – د سړک سطحه نرمه ده که ناهمواره؛ پر سړک د اوبو، یخ یا 

واورې اندازه؛ او د سړک پلنوالی
•	 د هوا او لید وضعیت – هغه شرایط چې لید محدودوي، لکه باران، واوره، یخ، 

دوړې او باد
•	 پلي کسان او بایسکل چلوونکي – هغه کسان چې د سړک پر غاړه یا له سړک 

څخه تېرېږي، د خوندیتوب ځانګړې وسیلې نه لري او د لوړ سرعت په پېښو کې 
د ټپي کېدو یا مړینې احتمال یې ډېر وي

که د موټر چلولو شرایط خراب وي یا کوم خطر موجود وي، باید خپل سرعت کم کړئ، 
حتی که د سړک په ترافيکي نښه کې د ښودل شوی سرعت حد تر دې لوړ هم وي.

	2 هېڅکله له ټاکل شوي سرعت حد څخه تېز موټر مه چلوئ. د سرعت ټول حدونه د .
مناسبو او عادي موټر چلولو شرایطو پر بنسټ ټاکل شوي دي. که شرایط خطرناک 

وي، باید له ټاکلي حد څخه هم په ټیټ سرعت موټر وچلوئ. د ایالت په ډېرو سړکونو 
کې د سرعت حدونه په ترافيکي نښو کې ښودل شوي دي. دا حدونه د سړکونو د ډول 

سره سم بدلېږي او لویو لارو ته د ننوتلو او ترې راوتلو پر مهال هم توپیر لري.  د 
محدود لاسرسي لویې لارې لکه د ایالتونو ترمنځ لويي لارې عموماً له 50 څخه تر 65 
میله في ساعت سرعت حد لري.  کوچنۍ لویې لارې عموماً د 55 میله في ساعت یا تر 

دې کم سرعت حد لري.
 Massachusetts Turnpike په ځینو سړکونو کې د حداقل سرعت حد هم ټاکلی وي. د

 Callahan،( تونلونو Boston Harbor حداقل سرعت 40 میله په ساعت کې دی. د
Sumner او Ted Williams( حداقل سرعت 20 میله في ساعت دی. حتی که حداقل 

سرعت په نښه شوی نه وي، پولیس افسر کولای شي هغه موټر چلوونکی د سړک 
غاړې ته ودروي چې د ایالتي لویې لارې ترافیک ورو کوي.

	3 که بل ډول نښه نه وي، نو لاندې سرعتونه معقول او مناسب نه ګڼل کېږي:.
•	 په تعليمي ساحه کې له 20 میله في ساعت څخه زیات سرعت
•	 په ګڼ مېشته یا سوداګریزه سیمه کې له 30 میله في ساعت څخه زیات سرعت 

)پرته له هغه حالته که د 25 میله في ساعت سرعت نښه موجوده وي(
•	 40 میله في ساعت څخه زیات سرعت له ګڼ مېشتې یا سوداګریزې سیمې بهر له 
•	 په لویه لاره کې له ګڼ مېشتې یا سوداګریزې سیمې بهر له 50 میله في ساعت 

څخه زیات سرعت

مخته سرعت راکم کړئ

که تاسې پر داسي لویه لاره ياست چې د سرعت حد یې په ساعت کې 50 میله وي، خو تاسي د 
خطرناک  او نامناسب د ښايي هم بیا چلوئ، موټر سرعت ساعت في میله 40 په مهال پر باران سخت

ګوري،  نه ته رعایت حد سرعت شوي ټاکل د یوازې قانون چې ځکه دا شئ. جریمه امله له سرعت
نه. که دی مناسب او خوندي لپاره شرایطو موجوده د سرعت ستاسې چې ارزوي هم دا بلکې

یو بل  له کې واټن برخې څلورمې ميل د لږترلږه ودانۍ پکې چې ده سیمه هغه سیمه« مېشته »ګڼه
وي. واقعې کې واټن کم په فوټو 200 تر څخه

په ځینو ښارونو او سیمو کې، د ماساچوسټس د عمومي قوانینو د 90 فصل د 17C مادې 
له مخې، د ګڼ مېشتې سیمې د سرعت حد 25 میله في ساعت ټاکل شوی وي، مګر که 

بل ډول نښې لګېدلې وي، بيا هماغه نښو ته اعتبار شته. د دغو ښارونو او سیمو پر ټولو 
دخولي لارو اړوندې ترافيکي نښې نصب شوې وي.

ساحې  تعليمي 
د ښوونځیو شاوخوا سړکونو کې د سرعت حد 20 میله په ساعت کې دی. دا حد په بېلابېلو 

د  یا ولري څراغونه ځلېدونکې ژېړ ښايي نښې حد د سرعت د شي. کېدای ښودل ډولونو
تاسې  ښيي چې وکړئ پام ته نښو هغو تل وي. شوې ټاکل لپاره وختونو ځانګړو د ورځې

ننوځئ. ور یا کېږئ نږدې ته ساحې تعليمي
احتیاط موټر وچلوئ.  هغو ماشومانو ته  ډېر په داخلېږئ، ته ساحې تعليمي چې کله

ګزمې  د خوندیتوب د ښوونځي د چلوي. بایسکل یا اوړي څخه سړک له چې اوسئ متوجه
وکړئ. پام ته شتون لارښوونکو اوښتو د څخه سړک د او غړو

ترافيکي څراغونه﻿

ترافیکي څراغونه هغه څراغونه دي چې عموما په څلورلارو او تقاطعګانو کې د نقليه 
وسايطو او پیاده کسانو تګ راتګ تنظیموي. تاسې باید د هر رنګ څراغ په مانا پوه شئ 

او هر وخت د هغوی لارښوونې مراعات کړئ.

ً

 د نقليه وسايطو لپاره ترافیکي څراغونه

ترافیکي څراغونه عموما درې ګردي څراغونه لري: سور، ژېړ او زرغون 
چې له لوړ څخه کښته په همدې ترتیب ځای پر ځای شوي وي. د ترافیکي 
څراغونو نور ډولونه هم شته، لکه واحد ځلېدونکي څراغونه، رنګه غشي او 

هغه ترافیکي څراغونه چې څلور یا پنځه برخې لري.

ً

ثابت سور دايروي څراغ
ثابت سور دايروي څراغ د »ودرېږئ« معنا لري. تر هغه مه ځئ چې څراغ زرغون 

شوی نه وي. تاسې کولای شئ په سره څراغ کې ښي لوري ته وګرځئ، خو یوازې هغه 
وخت چې په بشپړه توګه ودرېږئ؛ او هغو پیاده کسانو او وسايطو ته لاره ورکړئ چې 
ستاسې د تګ په مسیر کې وي. که د ‎NO TURN ON RED نښه موجوده وي، نو په 

سره څراغ کې تاوېدل اجازه نه لري.
همدارنګه، که تاسې پر یوطرفه سړک روان یاست او غواړئ چپ لوري ته بل یوطرفه سړک ته وګرځئ، 

نو په سره څراغ کې چپ لوري ته تاوېدل هم قانوناًً اجازه لري. خو له تاوېدو مخکې باید په بشپړه 
توګه ودرېږئ؛ او پیاده کسانو او نورو موټرو ته لاره ورکړئ.

﻿ثابت سور غشی
ثابت سور غشی د ثابت سره دايروي څراغ په څېر هماغه معنا لري )د ثابت سور 

دايروي څراغ برخه وګورئ(. خو دا یوازې پر هغو وسايطو تطبیقېږي چې د غشي په 
ښودل شوي لوري حرکت کوي. په ماساچوسټس کې د په سره څراغ کې تاوېدل اړوند هماغه قوانین 

پلي کېږي چې د ثابت سره دايروي څراغ لپاره بیان شوي دي. خو که په بل ایالت کې موټر چلوئ، 
ښايي دا قوانین یو ډول نه وي، ځکه د بېلابېلو ایالتونو قوانین له یو بل سره توپیر لري.

ځلېدونکی سور دايروي څراغ
ځلېدونکی سور دايروي څراغ د ودرېږه نښې په څېر هماغه معنا لري. باید په بشپړه 

توګه ودرېږئ. د لارې د حق قوانین مراعات کړئ او یوازې هغه وخت حرکت وکړئ 
چې حالت خوندي وي. که د درېدو سپینه کرښه یا د پلي کسانو د تېرېدو کرښه 

موجوده وي، باید د کرښې تر مخه ودرېږئ. که کرښې موجودې نه وي، باید تقاطع ته دومره نږدې 
ودرېږئ چې دواړو لورو ته ترافیکي جريان په ښه توګه ووینئ. تر هغه تقاطع ته مه ننوځئ ترڅو 

چې په بشپړه توګه درېدلي نه یاست.
 ثابت ژېړ دايروي څراغ

ثابت ژېړ دايروي څراغ دا معنا لري چې ترافیکي څراغ له زرغون څخه سور ته د 
بدلېدو په حال کې دی. که په خوندي ډول درېدل ممکن وي، باید ودرېږئ. که تاسې 
لا له وړاندي په تقاطع یا د درېدو پر کرښه ولاړ ياست، نو د حرکت اجازه نه لرئ او 

باید د زرغون څراغ تر روښانه کېدو پورې انتظار وباسئ.

ځلېدونکی دايروي ګرد څراغ
ځلېدونکی ژېړ دايروي څراغ د خبرداري معنا لري. په احتیاط سره حرکت وکړئ او 

تل هوښیار او متوجه اوسئ. کله چې له تقاطع څخه تېرېږئ، دواړو لورو ته وګورئ 
او ډاډ ترلاسه کړئ چې لاره خوندي ده.
ځلېدونکی ژېړ غشی

ځلېدونکی ژېړ غشی تاسې ته اجازه درکوي چې د غشي په لوري چپ یا ښي لوري 
ته وګرځئ، حتی که د مقابل لوري ترافیک ته زرغون څراغ هم روښانه وي، خو 

یوازې هغه وخت چې په ترافیکي جريان کې مناسب تش ځای موجود وي. له تاوېدو مخکې باید په 
دقت سره ډاډ ترلاسه کړئ چې د مقابل لوري د موټرانو ترمنځ کافي واټن شته؛ او  باوري شئ چې 

ستاسې د تګ په مسیر کې هېڅ پلی کس نشته. یوازې هغه وخت تاو شئ چې دا کار خوندي وي.
ثابت زرغون دايروي څراغ

ثابت زرغون دايروي څراغ د “حرکت وکړئ” معنا لري. خو مخکې له حرکت څخه 
باید هغو وسايطو، بایسکل چلوونکو او پیاده کسانو ته لاره ورکړئ چې پر سړک د 
تېرېدو حقِِ اوليت لري. که له یوې تقاطع څخه تېرېږئ، ډاډ ترلاسه کړئ چې کافي 

ځای لرئ ترڅو په بشپړه توګه له تقاطع څخه واوړئ. هېڅکله تقاطع مه بندوئ. 
تاسې کولای شئ تاو شئ، خو یوازې هغه وخت چې د تاوېدو د بشپړولو لپاره کافي ځای موجود وي 
او ستاسې حرکت نورو ته خطر رامنځته نه کړي. که په ثابت زرغون څراغ کې چپ لوري ته تاوېږئ، 

باید د مقابل لوري راتلونکو وسايطو ته لاره ورکړئ. همدارنګه، هغو موټر چلوونکو ته متوجه اوسئ 
چې ترافیکي څراغونه نه مراعاتوي یا په لوړ سرعت له تقاطع څخه تېرېږي.

زرغون غشی
زرغون غشی دا معنا لري چې تاسې کولای شئ د غشي په 

ښودل شوي لوري کې په خوندي ډول تاو شئ. کله چې 
ستاسې د تاوېدو لپاره زرغون غشی روښانه وي، نو پلي 
کسان او د مقابل لوري وسايط باید د سور څراغ له امله 

درېدلي وي. بیا هم باید د سړک وضعیت ته پام وکړئ او په احتیاط سره تاو شئ. همدارنګه، هغو نښو 
ته متوجه اوسئ چې ښيي ټاکل شوی لین یوازې د غشي په لوري د تاوېدو لپاره ځانګړی شوی دی.

 مستطیل چټک ځلېدونکی خبرداری څراغ
مستطیل شکله چټک ځلېدونکي خبرداری څراغونه د پلي کسانو له خوا د تڼۍ په 
کېکاږلو یا د پلي کسانو د کشف سیستم له لارې فعالېږي. دا څراغونه معمولًاً په 

هغو تقاطعګانو کې نصب وي چې ترافیکي څراغونه نه لري، یا د سړک په منځنیو 
پیاده تېرېدونکو ځایونو کې ځای پر ځای شوي وي. کله چې فعال شي، ژېړ 

څراغونه په نامنظم او چټک ډول ځلېږي. کله چې دغه څراغونه ځلېږي، تاسې باید د 
پیاده کسانو لپاره ودرېږئ او هغوی ته د تېرېدو لاره ورکړئ.

 د پیاده کسانو هایبرېډ خبرداری څراغ
د پلي کسانو هایبرېډ خبرداری څراغ )PHB( پلي کسانو ته دا زمینه برابروي چې په 

خوندي ډول له سړک څخه واوړي. دا څراغ یوازې هغه وخت فعالېږي چې یو پلی کس 
یې فعال کړي. کله چې ټول څراغونه مړه وي )روښانه نه وي(: په احتیاط سره حرکت 
کولای شئ. کله چې ښکته ژېړ څراغ ځلېږي، بايد خپل سرعت کم کړئ. کله چې کښته 
ژېړ څراغ ثابت روښانه وي، باید درېدو ته چمتو شئ. کله چې پورته دوه سره څراغونه ثابت روښانه 

وي: باید د پلي کسانو لپاره ودرېږئ.  کله چې پورته دوه سره څراغونه ځلېږي، باید ودرېږئ او 
وروسته له دې چې ډاډ ترلاسه کړئ لاره روښانه او خوندي ده، په احتیاط سره حرکت ته دوام ورکړئ.

 د بایسکل نښه لرونکې ترافیکي څراغونه
د بایسکل ترافیکي څراغونه هغه څراغونه دي چې په ځانګړي ډول د 

بایسکل چلوونکو لپاره جوړ شوي وي. په دغو څراغونو کې د بایسکل د 
نښې په بڼه ثابت سور، ژېړ او زرغون څراغ ښودل کېږي. کله چې د بايسکل 

زرغون څراغ روښانه شي، بایسکل چلوونکي کولای شي په هغه صورت 
کې چې نور وسايط درېدلي وي، له ګڼې ګوڼې لرونکو تقاطعګانو څخه 

تېر شي. دا کار بایسکل چلوونکي د هغو وسايطو له خطر څخه ساتي چې 
ښايي د تاوېدو پر مهال د دوی له لارې تېر شي.

﻿هغه ترافیکي څراغونه چې کار نه کوي
که ترافیکي څراغونه سم کار نه کوي، معمولًاً به یوازې د سره یا ژېړ ځلېدونکي څراغونو په بڼه ښکاري. په 

داسې حالت کې باید د ځلېدونکو څراغونو اړوند قوانین تعقیب کړئ. که ترافیکي څراغونه په بشپړه توګه 
مړه وي او هېڅ فعالیت ونه لري، نو په ډېر احتیاط سره چلند وکړئ او داسې عمل وکړئ لکه په ټولو لورو 

کې چې د “ودرېږه”  نښه موجوده وي. یوازې هغه وخت حرکت وکړئ چې ډاډه شئ لاره خوندي ده.

 د پلي کسانو ترافیکي څراغونه
د سړک د اوښتو په ځایونو کې ډېری وخت ځانګړي روښانه ترافیکي څراغونه کارول کېږي ترڅو پلي 

 DON’T WALK او WALK  کسانو ته وښيي چې څه وخت له سړک څخه تېرېدای شي. پلي کسان باید د
سپینو او نارنجي نښو لارښوونې مراعات کړي. د پلي تېرېدونکو ځینو څراغونو کې شاتګ عددي شمېرونکی 
هم موجود وي. هغه پلي کسان چې د شمېر د صفر کېدو پر مهال لا هم د پلي  کسانو د اوښتو په ځای کې 

وي، د لارې حق لري او موټر چلوونکي باید هغوی ته لاره ورکړي.

د موټر چلوونکو لپاره قوانین

•	 تاسې باید هغو پلي کسانو ته لاره ورکړئ چې ستاسې د تګ په مسیر کې د پلي 
کسانو د اوښتو ساحې ته ننوځي یا له ور څخه استفاده کوي.

•	 هېڅکله بايد ستاسې موټر د پلي کسانو د اوښتو ساحې بندي نه کړي.
•	 که ستاسې ترافیکي څراغ سور وي، یا سور او ژېړ وي، باید پلي کسانو ته لاره 

ورکړئ.
•	 هېڅکله له هغه موټر څخه مه تېرېږئ چې د یو پلي کس لپاره درېدلی وي یا خپل 

سرعت کموي.
•	 کله چې موټر یوې فرعي لاري یا پارکینګ ته تاووئ، باید پلي کسانو ته لاره ورکړئ.

د پلي کسانو لپاره قوانین

•	 که د پلي کسانو د اوښتو ساحې موجود وي، باید له هماغه ځايونو څخه استفاده 
وکړئ.

•	 د پلي کسانو د اوښتو په هغه ساحو کې چې د پياده کسانو ترافیکي څراغونه لري، د 
ستنې تڼۍ ته فشار ورکړئ او د WALK نښې تر څرګندېدو پورې انتظار وباسئ. په 

هغو تقاطعګانو کې چې تڼۍ نه لري، د WALK نښې په اتومات ډول څرګندېږي.
•	 کله چې د WALK نښه ښکاره شي، کولای شئ له سړک څخه اوښتل پیل کړئ. کله 

چې د DON’T WALK نښه ښکاره شي، باید په اوښتلو پیل ونه کړئ؛ خو که لا له 
وړاندي د پلي کسانو د اوښتو ساحه کې یاست، باید خپل تګ بشپړ کړئ.

•	 له سړک څخه د اوښتلو مخکې، د سړک پر غاړه ودرېږئ، چپ او ښي لوري ته 
ترافیکي جريان ته وګورئ. تل هوښیار او متوجه اوسئ. په ځانګړي ډول هغو 

وسايطو ته پام وکړئ چې هغه سړک ته تاوېږي چې تاسې ترې اوړئ.

 ترافيکي نښي

ترافیکي نښې د ترافیکو د تنظیمولو، د خطرونو د خبرولو، خپل منزل ته د رسېدو په 
لارښوونه، او د سړک د خدماتو په اړه د معلوماتو د ورکولو لپاره کارول کېږي. د ترافیکي 

نښو رنګونه او شکلونه ډېر مهم دي.
د نښو رنګونه لاندې معناوې لري:

• سور— درېدل یا ممنو	
• زرغون— لارښوونه؛ ښيي چې تاسې کوم لوري ته تللای شئ	
• عمومي خبرداری	 ژېړ— 
• تور/سپین— مقررات او قانوني لارښوونې	
• آبي— د موټر چلوونکو خدمات )لکه د تېلو تمځای، خواړه، هوټلونه( او د تخلیې 	

لارې 
• نسواري— تفریحي، تاریخي یا منظره لرونکي ځایونه	
• نارنجي— د رغونې یا ساتنې کارونو خبرداری	
• روښانه ژېړـزرغون— د تعليمي ساحې، بایسکلونو، پلي کسانو او خطرناکو 	

تاوېدونکو سيمو خبرداری
• روښانه ګلابي— د ترافيکي پېښو او بیړنیو حالاتو د مدیریت نښې	
• ارغواني— د برېښنایي ټول پلازې نښې	

 تنظیموونکې نښې

لار ورکړئ ښي لوري ته تاوېدل منع دي کيڼ لوري ته تاوېدل منع دي بشپړ شاته تاوېدل منع دي

باروړونکو موټرانو ته 
اجازه نشته د پلي کسانو تګ 

منع دی
بایسکل ته اجازه 

نشته
په ښودل شویو 

ساعتونو کې 
پارک کول منع 

دي

ترافیک یوازې د غشي 
په ښودل شوي لوري 

حرکت کولای شي

د بل موټر څخه مخکې 
کېدل منع دي

په سره څراغ کې 
له درېدو وروسته 

ښي لوري ته 
تاوېدل منع دي

ټول ترافیک باید 
چپ لوري ته ولاړ 

شي

د راتلونکي منځني جلاکوونکي 
یا د لین بېلوونکي کرښي ښي 

لوري ته ودرېږئ

 د خبرداري نښې

تعليمي 
ساحې

تعليمې 
ساحې

له ښي لوري څخه لین 
یوځای کېږي؛ ترافیکي 

جريان ته پام وکړئ

د وېشل شوې 
لویې لارې پیل

مخکې څو 
تاوونه  پرله پسې 

دي

سړک ښي لوري ته تاوېږي

د ښوونځي د زده کوونکو 
د اوښتو ځای

د ښوونځي د زده کوونکو د 
اوښتو ځای

د لوبو میدان
د وېشل شوې لویې 

لارې پای مخکې څلورلارې

سړک ښي لوري ته کږېږي

د پاخه سړک د 
غاړې خاوره نرمه 

د پلي کسانو د ده — خطرناک
اوښتو ځای

مخکې ودرېږئ
دوه طرفه تګ راتګ

له ښي لوري څخه سړک 

یوځای کېږي

له ژېړې کرښې اوښتل 
د پلي کسانو د منع دي

اوښتو ځای
ترافیکي  وړاندي 

څراغ

ښی لین پای ته 
رسېږي؛ سړک تنګېږي

سړک د لندبل پر مهال 
ښوی وي سړک په تقاطع کې 

پای ته رسېږي

د لوړوالي اعظمي حد

وړاندي د پلي کسانو 
د اوښتو ځای

 وړاندي دايروي
څلورلارې ده

رافیک ښايي د 
نښې له دواړو 
خواوو تېر شي

د هوسیو د اوښتو 
ځای

مخکې د اورګاډي پټلۍ ده

اضافي لین

﻿لارښوونکې نښې

د بین ایالتي 
لویې لارې د 

مسیر نښه

معلومات ګاز ټليفون خواړه

د ماساچوسټس 
ایالتي لویې لارې د 

مسیر نښه

روغتون استوګنځای د معلولیت لرونکو کسانو 
لپاره لاسرسی

د بایسکل د لارې نښې

د منزل لارښوونې

د تفریح او خوړو ځای

باي سټېټ زرغونه لاره د موټر چلوونکو لپاره خدمات

د شمېر لرونکې 
لارې سره 

نښلونکی تقاطع ده تر منزلونو پورې 
واټنونه )په مايلونو(

د لویې لارې د وتلو 
لارو واټن، په مايلونو

د پام وړ ځای

یوازې برېښنایي ټولپلازا 
محصول

د لویې لارې د 
مایلونو نښې

د پارکینګ 
اسانتیاوې

د لویو لارو د تقاطع نښه د لویې لارې  استراحت ځای

د ترافیکي نښو بڼې او شکلونه ښه وپېژنئ، ترڅو وکولای شئ له لرې واټن څخه یې هم وپېژنئ.

لار ورکړئ

خبرداری مقرراتي نښې

لارښود او مالومات د مخکې کېدو منع سیمه

ساحهد اورګاډي پټلۍد ایالتونو ترمنځ لویه لاره تعليمي 

ودرېږئ

 د “ودېږه”  او “لار ورکړه”  نښې

د STOP نښه تل د بشپړ درېدو معنا لري او پر ټولو هغه وسايطو تطبیقېږي چې دې 
نښې ته رسېږي. کله چې د STOP نښې ته نږدې کېږئ، باید د سړک پر سر له رسم شوې 
تمځای کرښې یا د پلي کسانو له اوښتو ځای څخه مخکې بشپړ ودرېږئ. له بشپړ درېدو 
وروسته، پیاده کسانو او نورو موټرو ته لاره ورکړئ او بیا په احتیاط سره حرکت وکړئ. 

یوازې د سرعت کمول بسنه نه کوي. که په یوه تقاطع کې د “ودرېږه”  نښې ترڅنګ 
د WAY-4 یا ALL WAY نښه هم نصب وي، نو له ټولو لورو څخه راتلونکی ترافیک 

باید ودریږي. په داسې څلورلارو کې، هغه وسايط چې لومړی تقاطع ته رسېدلی وي یا 
لومړی پکې داخل شوی وي، د لارې حق لري. 

کله چې د YIELD نښه ووینئ، خپل سرعت کم کړئ او د اړتیا په صورت کې درېدو ته 
چمتو اوسئ. نقليه وسايطو، بایسکل چلوونکو او پلي کسانو ته اجازه ورکړئ چې لومړی 

تېر شي او وروسته خپل حرکت ته دوام ورکړئ. که د ترافیکي وضعیت اړتیا ولري، باید 
بشپړ ودرېږئ.

 مقرراتي نښې
مقرراتي نښې عموماًً سور یا سپین شالید )بګراونډ( لري او موټر چلوونکو ته د ترافیکي 

قوانینو او مقرراتو په اړه معلومات ورکوي. ځینې نښې، لکه د سرعت حد نښې، یوازې 
لیکنې لري. ځینې نورې، لکه د )NO U-TURN( نښې، یوازې انځورونه او سمبولونه 

لري. په ځینو نښو کې بیا لیکنه او انځورونه دواړه وي. هغه نښې چې سره دایره او پرې 
مایله سره کرښه ولري، دا معنا لري چې یو کار منع یا غیرقانوني دی.

 د خبرداري نښې
ژېړې او روښانه ژېړي ـ زرغونې د خبرداري نښې تاسې ته د راتلونکو خطرونو یا د 

سړک د شرایطو د بدلونونو په اړه خبر درکوي. کېدای شي د سړک جوړښت بدلېدونکی 
وي، تاسې تعليمي ساحې ته نږدې کېږئ، یا وړاندې کوم ځانګړی حالت موجود وي. 

سرعت کم کړئ او د نښې لارښوونې تعقیب کړئ.

 لارښودي نښې
د “لارښودي نښو” په کټګورۍ کې د لارو نښې، د واټن او منزل نښې او معلوماتي نښې 

شاملې دي. په زرغونو نښو کې د لویو لارو اړوند لارښوونې وي او تاسې د لویو لارو په 
نښلونکو تقاطعګانو کې رهبري کوي. آبي نښې د موټر چلوونکو خدمات ښيي، لکه د تېلو 
تمځایونه، خواړه او استوګنځایونه. نسواري نښې تاسې عامه تفریحي سیمو، ایالتي او ملي 

پارکونو، د لیدنې وړ ځایونو او منظره لرونکو سیمو ته رهبري کوي.
 په ماساچوسټس کې د ایالتي لویو لارو شمېرل شوې لارې په سپینو مستطیل شکل نښو 

 کې د تورو لیکنو او چوکاټونو سره ښودل کېږي. د ايالتونو ترمنځ د لویو لارو 
نښې د آبي، سور او سپین رنګ لرونکي ډال په بڼه وي.

 د اورګاډي پټلۍ د اوښتو ځایونه
 معمولاًً د اورګاډي د پټلۍ د اوښتو له ځای څخه مخکې یوه دايروي خبرداري 

 نښه نصب شوې وي. کله چې دا نښه ووینئ، سرعت کم کړئ او درېدو ته 
 چمتو اوسئ. که یو اورګاډی ووینئ یا یې غږ واورئ، سرعت مه زیاتوئ او 

هڅه مه کوئ چې له اورګاډي مخکې له پټلۍ واوړئ.
 هغه ځای چې د اورګاډي پټلۍ له سړک سره تېرېږي، د یوې سپینې 

 صلیب شکلې نښې په وسیله په نښه کېږي. که له سړک څخه له یوې څخه 
ډېرې پټلۍ تېرېږي، د پټلیو شمېر د همدې نښې لاندې لیکل شوی و.

د اورګاډي د پټلۍ د اوښتو ځینې ځایونه ښايي د سرو ځلېدونکو څراغونو، 

زنګ او د سور او سپین رنګ لرونکې دروازې درلودونکي وي چې د اورګاډي د تېرېدو 
پر مهال د سړک پر سر راکښته کېږي. که څراغونه په ځلېدو پیل وکړي، تاسې باید لږ 

تر لږه 15 فوټه د څراغ د ستنې یا دروازې څخه مخکې ودرېږئ. بیا باید تر هغه وخته 
ولاړ پاتې شئ چې دروازه بېرته پورته شي او څراغونه له ځلېدو ودریږي. نه درېدل د 

ترافیکي قانون څخه سرغړونه ګڼل کېږي او درنه جریمه لري. حتی که اورګاډی مو هم 
ونه لید، هېڅکله د راکښته شوې دروازې شاوخوا موټر مه چلوئ او د ځلېدونکو څراغونو 

لارښوونې له پامه مه غورځوئ.

 د سړک د رغونې او ترمیم کاري سیمې

په ماساچوسټس کې هر سړک ممکن هر وخت د رغونې یا ساتنې تر کار لاندې وي. د 
سړک دا برخې د خبرداري نښو او د ترافیکي جريان د کنټرول وسایلو په مرسته مشخصې 

او خوندي کېږي. دغه نښې او وسایل ستاسې سره مرسته کوي چې د کاري سیمې له 
لارې او د موجودو خطرونو ترڅنګ په خوندي ډول تېر شئ. د خپل ځان او د سړک د 

کارکوونکو د خوندیتوب لپاره باید له څو مهمو اصولو او کړنلارو څخه خبر اوسئ.
کله چې یوې کاري سیمې ته نږدې کېږئ، خپل سرعت کم کړئ. شاوخوا ترافیکي جريان 

او هر ډول خنډونو یا خطرونو ته پام وکړئ چې پر سړک یا د سړک په څنګ کې لیدل 
کېږي. که یو پولیس افسر یا ترافیکي لارښود موجود وي، د هغوی لارښوونې تعقیب او 

اطاعت یې وکړئ. تاسې باید تل د ترافیکي افسر امرونه ومنئ، حتی که د هغه لارښوونې 
د نښو، څراغونو یا د سړک د کرښو له لارښوونو سره توپیر هم ولري. په کاري سیمه کې 

د روانو فعالیتونو له امله خپل پام مه اړوئ.
د کاري سیمې پیل د خبرداري نښې یا برېښنایي پیغام لرونکې نښې په وسیله ښودل 

کېږي. دا نښه عموماًً خبر ورکوي چې وړاندي د سړک یا د عامه خدماتو کارونه د سړک په 
یوه ټاکلي واټن کې پیلېږي.

ملکي ترافیکي لارښوونکي عموماًً په هغو سړکونو کې کارول کېږي چې د نقليه وسايطو 
سرعت او د ترافیکي جريان حجم پکې کم وي. د دوی دنده دا ده چې د کاري سیمې 

شاوخوا د ترافیکو حرکت تنظیم او کنټرول کړي او د سړک له نورو کاروونکو سره مرسته 
وکړي چې له سیمې څخه په خوندي ډول تېر شي.

مخته ترافیکي لارښود دی )500 فوټه وړاندې(د کاري سیمې د ترافیکو تنظیموونکی

راتلونکې خبرداري نښې تاسې ته خبر درکوي چې د سړک کارونه په کوم ځای کې روان 
دي او تاسې باید د کاري سیمې له لارې څنګه تېر شئ. د دغو نښو پیغامونه ولولئ او 

لارښوونې یې تعقیب کړئ.

دا نښه دا مانا  لري چې لینونه ښي 
لوري ته اوړي

دا نښه دا مانا لري چې ښی لین بند دی او 
موټر چلوونکي باید چپ لین ته واوړي

دا نښه ښيي چې کوم لین تړل 
شوی دی

ځینې وسایل )لکه ډرمونه، مخروطي نښې او ستن نما نښې( د دې لپاره کارول کېږي چې 
ترافیکي جريان د سړک له هغو برخو څخه واړوي چې پکې د سړک غاړه یا د تګ راتګ 

لین تړل شوی وي. دا وسایل عموماًً په مایل یا زاویه لرونکي ترتیب سره اېښودل کېږي، 
څو ترافیکي جريان د یوه لین له پیل څخه بل لین ته، چپ یا ښي لوري ته، انتقال کړي. 

کله چې تاسې دا وسایل پر سړک ووینئ، باید په احتیاط سره له خپل لین څخه نږدې 
پرانیستي لین ته ورګډ شئ. کله چې یو لین د ترافیکو پر مخ تړل شوی وي، نو ډېری 

وخت یوه خنډي نښه د دې لپاره کارول کېږي چې د تړلې سیمې لور ته د وسايطو تګ 
مخه ونیسي.

په ځینو مواردو کې، د سړک کارونه د دې لامل کېږي چې په یوه لوري کې د تګ راتګ 
ټول لینونه، یا حتی ټوله لاره، په بشپړه توګه وتړل شي. په داسې حالاتو کې د بدیلې 

لارې نښې نصبېږي. دا نښې موټر چلوونکو ته لارښوونه کوي چې څنګه د کاري سیمې 
شاوخوا له بدیلې لارې تېر شي او وروسته بېرته خپلې اصلي لارې ته راستانه شي.

په څو لین لرونکو سړکونو کې، ګرځنده غشي لرونکې تختې د دې لپاره کارول کېږي چې 
موټر چلوونکو ته خبر ورکړي کوم لین یا د سړک غاړه تړل شوې ده او کوم لین د تګ 

راتګ لپاره پرانیستی دی. دا وسایل د کاري سیمې څخه مخکې، د تړل شوي لین په برخه 
کې ځای پر ځای کېږي، ترڅو تاسې ته مخکې له مخکې خبر درکړي چې کله حالت خوندي 

وي، خپل موټر بل پرانیستي لین ته واړوئ.

ډرم مخروطي  نښې ستن نما خنډي نښه

د بدیلې لارې نښه
د بدیلې لارې د پیل نښه

ښی لین بند دی؛ چپ لین ته واوړئ منځنی لین بند دی؛ ښي یا چپ لین ته واوړئ

د ترافیکي کنټرول ډېر نور بېلابېل وسایل هم شته چې تاسې یې ښايي پر سړک ووینئ. 
کله چې د کاري سیمو له لارې موټر چلوئ، هوښیار، محتاط او ځیرک اوسئ او له سالم 
قضاوت څخه کار واخلئ. هلته نارینه او ښځینه کارکوونکي د عامو خلکو د ګټې لپاره د 
سړکونو د ښه کولو په موخه کار کوي او د کاري سیمو دغه نښې او وسایل د دې لپاره 

نصب شوي دي چې موټر چلوونکو ته لارښوونه وکړي او د دغو کارکوونکو خوندیتوب 
تامین کړي. 

کله چې یوې کاري سیمې ته نږدې کېږئ، لومړی کار چې باید ترسره یې کړئ د سرعت 
کمول دي او باید هغو لارښوونو ته پام وکړئ چې تاسې ته ښيي څنګه په خوندي ډول له 

سیمې څخه تېر شئ.

د لویو لارو خدماتي څانګه د 511 ټیلیفوني خدمات وړاندې کوي. تاسې کولای شئ د 
دې خدمت له لارې د ترافیکو او هوا د شرایطو او همدارنګه د رغونې د پروژو په اړه تازه 

معلومات ترلاسه کړئ. تاسې کولای شئ د سړکونو د ستونزو په اړه هم راپور ورکړئ. دا 
خدمات شپه او ورځ، د اوونۍ ټولې ورځې )24/7( فعال دی.

له ګرځنده ټیلیفون څخه 511 شمېره ووهئ. له ثابت ټیلیفون څخه:5511-986-617 )مترو 
بوسټن( 5511-499-508 )مرکزي ماساچوسټس(، 5511-754-413 )لوېدیځ ماساچوسټس(

د لا زیاتو معلوماتو لپاره، د Mass.Gov/Traffic-Information وېبپاڼه وګورئ.

د سړک پر مخ نښې﻿

کرښې، سمبولونه او حروف ډېری وخت د سړک پر سطحه رسمېږي ترڅو موټر چلوونکو 
ته لارښوونه وکړي او ترافیک کنټرول کړي. تاسې باید د بېلابېلو کرښو او رنګونو په مانا 

پوه شئ او د هغو لارښوونې تعقیب کړئ. 

سپینې او ژېړې کرښې د سړک پر غاړو او د لینونو ترمنځ کارول کېږي ترڅو وسایط په 
خپل مسیر کې وساتي. دا کرښې کېدای شي پرله پسې یا پرې پرې، یوګونې یا دوه ګونې 

وي. هغه پرله پسې سپینه یا ژېړه کرښه چې په نقطه یي کرښه )لنډو ټوټو( بدلېږي، د 
تقاطع یا د لویې لارې د نښلونکې برخې له لارې د هماغې کرښې دوام ښيي. 

تر هغه چې تاوېږئ، له لویې لارې وځئ، یا لین نه بدلوئ، باید تل د خپل لین د کرښو 
ترمنځ پاتې شئ.

 سپینې د لین کرښې
سپینې د لین کرښې هغه لینونه سره بېلوي چې ترافیکي جريان پکې پر یوه لوري حرکت کوي. 

یوازینۍ سپینه کرښه هم ښايي د سړک د سطحې ښۍ غاړه وښيي.
 پرې پرې سپینه کرښه 

پرې پرې سپینې کرښې هغه لینونه 
سره جلا کوي چې ترافیکي جريان 

پکې پر یوه لوري روان وي. کله چې 
تاسې د لین د بدلولو نښه ورکړئ او 

دا کار خوندي وي، کولای شئ د لین د 
بدلولو لپاره له دې کرښې واوړئ. پرې پرې سپینې کرښې هغه لینونه سره جلا کوي چې ترافیک 

پکې په یوه لوري حرکت کوي.

http://mass.gov/Traffic-Information

﻿پرله پسې سپینه کرښه
پرله پسې سپینه کرښه د سړک د ښۍ غاړې حد یا هغه لینونه جلا کوي چې ترافیک پکې په یوه 

لوري روان وي، د بایسکل لینونه هم پکې شامل دي. تاسې کولای شئ )د سړک غاړې پرته( 
د دې کرښې دواړو خواوو ته پر یوه لوري حرکت وکړئ، خو له دې کرښې څخه باید تېر نه 

شئ، مګر دا چې د خطر د مخنیوي لپاره ورته اړتیا وي.
 دوه ګونې پرله پسې سپینې کرښې

دوه ګونې پرله پسې سپینې کرښې دوه هغه لینونه سره جلا کوي چې ترافیک پکې په یوه 
لوري روان وي. له دوه ګونو پرله پسې سپینو کرښو څخه اوښتل اجازه نه لري.

 ژېړې د لین کرښې

له دوه ګونو ژېړو کرښو څخه يواځې په هغه صورت 
تاوېږئ ته لوري چپ چې واوړئ کې

ژېړې د لین کرښې هغه لینونه سره جلا 
کوي چې ترافیک پکې په مخالفو لورو 

حرکت کوي. یوازینۍ ژېړه کرښه هم 
ښايي په وېشل شوو لویو لارو او یوطرفه 
سړکونو کې د سړک د سطحې کیڼ اړخ په 

نښه کړي.
﻿پرې پرې ژېړه کرښه

پرې پرې ژېړه کرښه هغه لینونه سره جلا 
لورو  مخالفو  په  پکې  ترافیک  چې  کوي 
روان وي. تل د کرښې په ښي لوري حرکت 
وکړئ، مګر هغه وخت چې د خپل مخکني 
موټر څخه مخکې کېږئ. د مخکې کېدو پر 
مهال، که دا کار خوندي وي، کولای شئ په 

لنډمهاله توګه له دې کرښې واوړئ.	

﻿دوه ګونې ژېړې کرښې: یوه پرله پسې، یوه پرې پرې
یوه پرله پسې ژېړه کرښه او یوه پرې پرې ژېړه کرښه هغه لینونه سره جلا کوي چې 

له  وي، نږدې ته تاسې کرښه ژېړه پرلهپسې که وي. روان لورو مخالفو په پکې ترافیک
یوازې  وي، نږدې ته تاسې کرښه ژېړه پرې پرې که لري. نه اجازه اوښتل څخه کرښې

دا  او کېږئ مخکې څخه موټر مخکني خپل د چې واوړئ کرښې له شئ کولای وخت هغه
وي. خوندي کار

دوه ګونې ژېړې کرښې: دواړه پرله پسې
دوه ګونې پرله پسې ژېړې کرښې وسايطو ته اجازه نه ورکوي چې د بل موټر څخه د مخکې 
کېدو لپاره له دغو کرښو واوړي. له دغو کرښو څخه اوښتل اجازه نه لري، مګر هغه وخت 

چې په خوندي ډول چپ لوري ته تاوېږئ.

 کليمې او سمبولونه
د موټر چلوونکو د لارښوونې، خبرداري یا د 

ترافیکي مقرراتو د څرګندولو لپاره، د سړک پر 
سطحه کليمې یا سمبولونه رسمېږي. کليمې او 

سمبولونه ډېری وخت د ترافیکي نښو، څراغونو 
او د سړک د سطحې له نورو نښو سره یو ځای 
کارول کېږي. سپین غشي د لین د تګ لوری یا 

د هغه محدودیتونه ښيي. 

په پورته درې لیني انځور کې، تر ټولو کیڼ لین د لوړ اشغال 
سفر  ګډ د لکه دی، شوی ځانګړی لپاره )HOV( وسایطو لرونکو

لپاره. بسونو د یا موټرونو،

سپین الماس شکل سمبول دا معنا لري چې په هغه لین کې ځانګړی محدودیت شته، لکه "یوازې د 
لوړ اشغال لرونکي وسایط )HOV(" یا "یوازې بسونه.”

د ګډ لین نښې )شارو(
د ګډ لین نښې )چې شارو هم بلل کېږي( له بایسکل چلوونکو سره مرسته 

کوي چې په هغه لین کې، چې له موټرو سره ګډ کارول کېږي، په سم ځای 
او سم لوري حرکت وکړي. د دغو نښو په تعقیب، بایسکل چلوونکي کولای 
شي د پارک شوي موټر د ناڅاپه پرانیستل شوې دروازې له ټکر څخه ځان 

وساتي او همدارنګه په تنګو لینونو کې د وسايطو تر څنګ له خطرناک 
تنګوالي څخه ځان وژغوري. کله چې د ګډ لین نښې ووینئ، باید د بایسکل 

چلوونکو شتون ته پام وکړئ او د هغوی څخه د مخکې کېدو پر مهال کافي 
واټن پرېږدئ. د ګډ لین نښې )شارو( د هغو بایسکل سمبولونو څخه توپیر 

لري چې د ځانګړو بایسکل لینونو د نښه کولو لپاره کارول کېږي.

د بایسکل لینونه
د بایسکل لینونه د سړک هغه برخې دي چې د بایسکل چلوونکو د تګ راتګ 
لپاره ځانګړې شوې وي. دا لینونه عموماًً د پرله پسې سپینو کرښو، د سړک 

د سطحې د نښو او ترافیکي نښو په وسیله مشخص کېږي. د بایسکل لینونه 
عموماًً ۵ فوټه پلنوالی لري. نقلیه وسایط یوازې هغه وخت په دې لینونو کې 

حرکت کولای شي چې )د تاوېدو پر مهال( سړک ته ننوځي یا ترې وځي. د بایسکل لین له 
پرېکولو مخکې، باید په دقت سره وګورئ چې کوم بایسکل چلوونکی نه وي، او له دې 

لین څخه په احتیاط سره واوړئ.

﻿مشورتي د بایسکل لینونه
مشورتي د بایسکل لینونه په هغو سړکونو کې ورځ تر بلې عام کېږي چې د بشپړ بایسکل 

لین لپاره کافي پلنوالی نه لري، خو د بایسکل ترافیک پکې ډېر وي. دا لینونه په یوه یا 
دواړو غاړو کې د پرې پرې کرښو په وسیله په نښه کېږي، چې دا ښيي نقلیه وسایط د 

اړتیا په صورت کې کولای شي د دغه لین له فضا څخه ګټه واخلي، خو باید تل لومړی 
بایسکل چلوونکو ته لاره ورکړي.

 شنه د سړک سطحه
زرغون رنګ د سړک پر سطحه په هغو ځایونو کې کارول کېږي چې ښايي د وسايطو 
او بایسکلونو ترمنځ د تګ راتګ د ګډې استفادې له امله د ټکر احتمال موجود وي. له 

زرغونې سطحې څخه د تېرېدو مخکې، باید په دقت سره بایسکل چلوونکو ته پام وکړئ. 
کله چې ترافیکي څراغ سور وي، باید خپل موټر پر زرغونه سطحه ونه دروئ. د زرغونې 

سطحې په اړه د نورو معلوماتو لپاره، د دې فصل په وروستۍ برخه کې د د بایسکل 
چلوونکو او موټر چلوونکو قوانین وګورئ.

د بس لینونه
سور رنګ د سړک پر سطحه د هغو لینونو یا تمځایونو د نښه کولو لپاره کارول کېږي 
چې د عامه ترانسپورټ وسایط یې کاروي. په دې کې بسونه، سړک ګاډي، ټرالي بسونه، 

سپک اورګاډي او د چټک عامه ترانسپورټ وسایط شامل دي.

 د درېدو کرښې، د لارې ورکولو کرښې او د پیاده کسانو د اوښتو ځایونه

هغه تقاطع یا د پلي کسانو د اوښتو ځای چې د STOP نښه یا د ترافیک څراغ ولري، ښايي 
یوه پرله پسې سپینه د درېدو کرښه پرې رسم شوې وي. هغه تقاطع چې د YIELD نښه 

ولري، ښايي د لار ورکولو کرښه پرې رسم شوې وي. د لار ورکولو کرښه د یو بل تر څنګ د 
رسم شویو مثلثونو د یوې لړۍ په بڼه وي.

د پلي کسانو د اوښتو ځای د دوو سپینو کرښو، یا د سړک پر سطحه د نورو ځانګړو 
نښو یا موادو څخه جوړ شوی ځای دی چې د پلي کسانو د لارښوونې لپاره له یوې 

غاړې څخه بلې غاړې ته رسمېږي. دا رسم موټر چلوونکو ته هم خبرداری ورکوي چې 
ښايي پلي کسان له سړک څخه تېرېږي. د پلي کسانو د اوښتو ځای کې د دوو اصلي 
کرښو ترمنځ ښايي مایلې یا عمودي کرښې هم رسم شوې وي. د پلي کسانو د اوښتو 

ځایونه عموماًً په تقاطعګانو کې وي، خو په نورو ځایونو کې هم موندل کېږي، لکه د بس 
تمځایونه، ښوونځي، د پلي لارو د اوښتو ځایونه، سوداګریزې سیمې او هغه ځایونه چې د 

پیاده کسانو تګ راتګ پکې ډېر وي.

که د پلي کسانو د اوښتو ځای کې د STOP یا YIELD نښه، د ترافیک څراغ، یا د 
پلي کسانو شتون د درېدو غوښتنه وکړي، نو تاسې باید د درېدو کرښې، د لارې 

ورکولو کرښې یا د پلي کسانو د اوښتو کرښې څخه شاته ودرېږئ.

 د ترافیکي تنظيم ساحې
د ترافیکي تنظيم ساحې هغه ترافیکي برخې یا د سړک د سطحې نښه ده چې ترافیکي 
جريان ټاکلې لارې ته رهبري کوي او د سړک په ځینو برخو کې د وسایطو د تګ مخه 

نیسي. تاسې نه شئ کولای پر ترافیکي تنظيم برخو موټر وچلوئ یا یې پرې ودروئ، مګر 
دا چې یو پولیس افسر تاسې ته د دې کار س وکړي.

 د سړک اوښتو لارښوونکي
په وروستیو کلونو کې، په ماساچوسټس کې څو د سړک اوښتو لارښوونکي د دندې پر 

مهال د وسايطو د ټکر له امله وژل شوي یا ټپیان شوي دي. د موټر چلوونکي په توګه، باید 
هغو خبرداري نښو ته پام وکړئ چې ښيي د سړک اوښتو لارښوونکي او ماشومان ښايي 
پر سړک وي او درېدو ته چمتو اوسئ. د سړک اوښتو لارښوونکي پر دې تکیه کوي چې 

موټر چلوونکي به هوښیار وي او د هغوی لارښوونې به تعقیب کړي.
کله چې لاندې موارد ووینئ، په احتیاط موټر وچلوئ:

•	  د پیاده کسانو د اوښتو ځایونه او د پیاده کسانو د اوښتو نښې – دا کېدای شي د 
سړک پر سطحه رسم شوي سپین Crosswalk عبارت وي، یا د پیاده کسانو د اوښتو 

نښې وي چې د سړک په منځ یا غاړه کې نصب شوې وي.
•	 روښانه منعکس واسکټونه – د سړک د اوښتو لارښوونکي روښانه رنګه او د رڼا 

منعکسي جامې اغوندي، څو په اسانۍ سره ولیدل شي.
•	 د درېدو لوحې – دا لاسي د درېدو نښې دي چې د سړک د اوښتو لارښوونکي یې د 

سړک منځ ته د وتلو پر مهال پورته نیسي، ترڅو موټر چلوونکو ته خبرداری ورکړي 
چې ماشومان له سړک څخه اوړي.

د درېدو کرښه د پیاده تېرېدو ځای

د لارې ورکولو کرښه

 لېنونه، څلورلارې او تاوېدل   

دا برخه د موټر چلولو هغه مقررات تشریح کوي چې په هر سړک یا تقاطع کې پلي کېږي. 
د عادي تګ راتګ لینونو سربېره، لاندې ځانګړي لینونه هم شته:

•	 د تاوېدو لپاره ځانګړي لینونه
•	 د بسونو، ګډ سفر موټرو او بایسکلونو لپاره ځانګړي یا محدود لینونه
•	 د لویو لارو او چټکو لارو د ښۍ غاړې بیړني تمځای لینونه 

 د اشارې ورکول
کله چې پر سړک موټر چلوئ، تمه کېږي چې مستقیم به روان یاست، مګر دا چې د 

اشارې په ورکولو بل نیت څرګند کړئ. له همدې امله، هر وخت چې درېږئ یا په ترافیکي 
جريان کې کوم حرکت کوئ، باید اشاره ورکړئ. ستاسې اشارې پلي کسانو او نورو موټر 

چلوونکو ته خبر ورکوي چې تاسې څه کول غواړئ او هغوی ته د مناسب غبرګون لپاره 
وخت ورکوي.

چپ لوري ته تاوېدل

دا فرق نه کوي چې کوم ډول موټر چلوئ، په هر حالت کې 
باید د اشارې څخه کار واخلئ. که د موټر برېښنايي اشارې 

کار نه کوي، باید د لاس هغه درې اشارې وکاروئ چې ښودل 
شوې دي. د لاس اشارې باید د موټر چلوونکي د څنګ کړکۍ 

څخه ورکړل شي. د موټر چلولو په ازموینه کې د بریالیتوب لپاره باید 
دا اشارې وپېژنئ.

ښي لوري ته تاوېدل

سرعت کم کړئ یا ودرېږئ

په لاندې حالتونو کې اشاره ورکول اړین دي:
•	 د لین بدلولو پر مهال
•	 په تقاطع یا د موټر ننوتلو لارې ته د تاوېدو پر مهال
•	 د سړک له غاړې د حرکت د پیل پر مهال
•	 د سړک غاړې ته د درېدو پر مهال
•	 چټکې لارې یا لویې لارې ته د ننوتلو یا وتلو پر مهال

کله چې خپل حرکت بشپړ کړئ، باید د اشارې څراغ بند کړئ. هر وخت چې غواړئ تاو 
شئ، بل لین ته ورګډ شئ، له ولاړ حالت څخه ترافیکي جريان ته داخل شئ، یا لین بدل 

کړئ، لاندې درې ګامونه ترسره کړئ:
	1 د شا ترافیکي جريان د لیدلو لپاره هندارې وګورئ او د هغه اړخ نه ليدونکې ساحه .

هم وګورئ چې غواړئ هغې خوا ته ولاړ شئ یا تاو شئ.
	2 د خپل حرکت نیت د اشارې په وسیله څرګند کړئ..
	3 خپل حرکت په خوندي ډول ترسره کړئ..

بایسکل چلوونکي کولای شي د اشارې ورکولو لپاره هر یو لاس وکاروي.

 د لینونو کارول

تل د سړک پر سطحه د رسم شویو نښو او د ترافیکي نښو له مخې له لینونو څخه کار 
واخلئ. په ډېرو تقاطعګانو کې د تاوېدو لپاره ځانګړي لینونه ټاکل شوي وي. 

د سړک مقررات مراعت کړئ او د تاوېدو او مستقیم تګ لپاره مناسب لین وکاروئ. 

په هغو سړکونو کې چې ستاسې د تګ په لوري دوه یا ډېر لینونه ولري، باید د موټر 
چلولو لپاره له ښي لین څخه کار واخلئ، مګر دا چې...

•	 تاسې له بل موټر څخه مخکې کېږئ.
•	 تاسې چپ لوري ته تاوېږئ.
•	 ښی لین تړل شوی وي.

د لینونو د سمې کارونې لپاره څو نور عمومي اصول هم په یاد ولرئ:
•	  هېڅکله د تقاطع په منځ کې لین مه بدلوئ. دا کار هم غیرقانوني او هم خطرناک 

دی.
•	 د عمومي قاعدې له مخې، د لویې لارې د بیړني تمځای لین د تګ راتګ یا له نورو 

موټرو څخه د مخکې کېدو لپاره مه کاروئ. خو په ځینو لویو لارو کې، د ټاکلو 
وختونو په ترڅ کې د همدې لین کارول د تګ راتګ لپاره اجازه لري.

•	 که پر سړک د تاوېدو داسې ځان ته ورسېږئ چې مخکې لاره نه شئ لیدلای، د سړک 
ښي لوري ته پاتې شئ او سرعت کم کړئ.

د بیړني تمځای لینونه  د تګ راتګ د لینونو په توګه کارول ډېر محدود دي او د 
کارولو اجازه لرونکي وختونه په روښانه ډول ښودل شوي وي.

د موټرسایکلونو لپاره ځانګړي مقررات
•	 د سړک پر کرښو یا د ترافیکو د لینونو ترمنځ موټرسایکل مه چلوئ.
•	 له دوو څخه ډېر موټرسایکلونه باید څنګ په څنګ حرکت ونه کړي.
•	 که ستاسې موټرسایکل اعلان شوی حداقل سرعت په خوندي ډول ساتلای نه شي، نو 

پر لویو لارو یا چټکو لارو مه ځئ.

لینونه محدود 
پر هغو لینونو موټر مه چلوئ چې د محدود لین په توګه نښه 

شوي وي، مګر کولای شئ چې چې د تاوېدو پرمهال پکې 
چمتووالی نیسئ. د دې ډول محدود لینونو د پېژندلو لپاره، هغو 

نښو ته پام وکړئ چې په ښي لوري کې ښودل شوې دي.

 پر لویو لارو موټر چلول
وېشل شوې لویه لاره د ترافیکي جريان د مخالفو لوریو لپاره جلا جلا سړکونه لري. د 

لارې په هر لوري کې عموماًً څو لینونه وي. په لویو لارو کې د سرعت حد عموماًً په ساعت 
کې له 45 څخه تر 65 میله سرعت پورې وي.

ځینې لویې لارې له نورو سړکونو سره یوځای کېږي او د ترافیکي څراغونو له لارې 
کنټرولېږي. ځینې نورې کنټرول شوې د لاسرسي وړ لویې لارې دي، یعنې نه ترافیکي 
څراغونه لري او نه هم عادي تقاطعګانې. تاسې دغو لارو ته د ننوتلو او وتلو لارو څخه 

داخلېږئ او ترې وځئ. دا ډول لویې لارې چټکې لارې یا آزادې لارې بلل کېږي، او تاسې 
دغو لارو ته د نښلونکو تقاطعګانو له لارې داخلېږئ یا ترې وځئ. په ماساچوسټس کې، د 

ايالتونو ترمنځ 90 او 495 لارې، او ایالتي 128 لویه لاره د چټکو لارو بېلګې دي.
پر لویو لارو موټر چلول ښايي هر نوی موټر چلوونکی اندېښمن کړي. لاندې څو ګټورې 

سپارښتنې وړاندې کېږي:

 لویې لارې ته ننوتل او ترې وتل

•	 مخکې له مخکې ډاډ ترلاسه کړئ چې په مناسب لین کې یاست، څو په خوندي ډول 
لویې لارې ته داخل شئ یا ترې ووځئ.

•	 هغو موټر چلوونکو ته لاره ورکړئ چې مخکې له مخکې پر لویه لاره روان دي.
•	 کله چې لویې لارې ته داخلېږئ، خپل سرعت دومره زیات کړئ چې د لویې لارې د 

ترافیکو له سرعت سره برابر شي.
•  که د وتلو لاره مو تېره شوه، مه درېږئ. هېڅکله پر لویه لاره شاته مه ځئ. 	

په راتلونکي وتلو ځای کې له لویې لارې ووځئ او هغه نښې تعقیب کړئ چې بېرته 
د مقابل لوري له لارې اصلي لارې ته د ستنېدو لار ښيي.

•	 لږ تر لږه 500 فوټه مخکې له دې چې د وتلو لارې ته ورسېږئ، د وتلو اشاره ورکړئ.
•	 د ګڼې ګوڼې پر وخت، ښايي د وتلو لار باندي وسايط ډېر شي. د وتلو لارو په 

شاوخوا کې د ورو روان یا ولاړ ترافیکي جريان په اړه ځانګړې پاملرنه وکړئ.
•	  کله چې له لویې لارې وځئ او د وتلو پر لاره روان شئ، خپل سرعت د هماغې لارې 

د اعلان شوي سرعت حد سره سم کم کړئ.

په دې انځور کې 
ستاسې د موټر 

هغه "نه  شاوخوا
ساحې"  ليدونکې

ښوودل شوي چې د 
کې  هندارو په موټر

نه لیدل کېږي.

 پر لویه لاره موټر چلول

•	 ځان ډاډه کړئ چې ستاسې موټر په ښه حالت کې دی او په خوندي ډول د لویې 
لارې په سرعت حرکت کولای شي.

•	 د سړک په ښي لین کې حرکت وکړئ او کیڼ لین یوازې د نورو 
وسايطو څخه د مخکې کېدو لپاره وکاروئ. که ستاسې د تګ 

لوري کې چټکه لاره درې یا ډېر لینونه ولري، نو تر ټولو ښی لین 
د ورو تګ لپاره، منځنی لین د چټک تګ لپاره، او تر ټولو کیڼ لین 

یوازې د مخکې کېدو لپاره وکاروئ.
•	 د خپل لین په منځ برخه کې موټر وچلوئ او د لین د کرښو ترمنځ 

پاتې شئ.
•	 د لین د بدلولو پر مهال د شا هنداره وکاروئ، نه ليدونکې ساحې 

وګورئ، او د اشارې څراغونه وکاروئ. تل دا درې ګامونه په یاد 
ولرئ: )1( وګورئ، )2( اشاره ورکړئ، )3( حرکت وکړئ.

•	 د بل موټر چلوونکي په نه ليدونکې ساحه کې موټر مه چلوئ. که 
د بل موټر چلوونکي په نه ليدونکې ساحه کې یاست، په خوندي 

ډول ژر تر ژره له هغې ساحې ووځئ.
•	 کوچنی موټر یا موټرسایکل په اسانۍ سره د لویو وسایطو په 

نه ليدونکې ساحو کې پټ پاتې کېدای شي. لارۍ یا بس ته ډېر 
نږدې مه ځئ. کله چې د لویو وسایطو ترڅنګ موټر چلوئ، 

د هغوی د ښي، کیڼ، مخکینۍ او شا نه ليدونکې ساحو ته پام 
وکړئ. د لوی موټر شاوخوا نږدې ساحه کې موټر مه چلوئ.

•	 هغو وسايطو ته پام وکړئ چې لویې لارې ته داخلیږي او همدارنګه هغو موټرانو یا 
پلي کسانو ته پاملرنه وکړئ چې د بیړني تمځای په لین کې وي.

•	 د ترافیکي جريان ترمنځ په پرله‌پسې ډول له یوه لین څخه بل لین ته مه اوړئ.
•	 د سړک د رغونې نښو، د کارګرو ډلو او هغو نښو ته پام وکړئ چې تاسې ته د 

سرعت د کمولو یا د لین د بدلولو لارښوونه کوي.
•	 د »د لویې لارې ستړیا« څخه ځان وساتئ. که اوږده موده موټر چلوئ او د ستړیا 

احساس کوئ، په راتلونکي وتلو ځای، استراحت ځای یا خدماتي سیمه کې له 
لویې لارې ووځئ او استراحت وکړئ.

کله چې له هغې لویې لارې څخه وځئ چې د بیړني تمځای لینونه د تګ راتګ 
لپاره هم کاروي، ځانګړې پاملرنه وکړئ. له وتلو مخکې، خپل ښي لوري ته 

وګورئ او د ښي لوري نه ليدونکې ساحه هم وګورئ.

•	 که د اوږد واټن سفر پلان لرئ، نو هر دوه ساعته یا هر 100 میله وروسته ودرېږئ 
او لږ قدم ووهئ یا خپل بدن وغځوئ.

•	 که موټر مو خراب شي، هغه د بیړني تمځای لین یا د سړک غاړې ته کړئ او د تګ 
راتګ له لین څخه تر ممکنه حده لرې انتقال کړئ. په خپل موټر کې پاتې شئ. د تګ 

راتګ لین ته نږدې یا د بیړني تمځای په لین کې مه درېږئ. ډېر خلک د خپل موټر 
ترڅنګ د درېدو یا پر موټر د کار کولو پر مهال د ترافیکي پېښو له امله خپل ژوند له 

لاسه ورکړی دی.

د لویو لارو خدماتې څانګه د 511 ټیلیفوني خدمات وړاندې کوي. تاسې کولای شئ د دې خدماتو 
له لارې د ترافیکو، هوا اړوند شرایطو او همدارنګه د سړک جوړونې او رغونې پروژو په اړه تازه 

معلومات ترلاسه کړئ . تاسې کولای شئ د سړکونو د ستونزو په اړه هم راپور ورکړئ. دا خدمت 
په اوونۍ کې 7 ورځې او د ورځې او شپې 24 ساعته فعال دی.

511 شمېرې ته زنګ ووهئ. له ثابت ټیلیفون څخه د لاندې شمېرو  له خپل ګرځنده ټیلیفون څخه 
له لارې اړیکه ونیسئ: 

617-986-5511 (Metro-Boston) 508-499-5511 (Central Mass) 413-754-5511 (Western 
Mass)

Mass.Gov/Traffic-Information وېبپاڼه وګورئ. د لا زیاتو معلوماتو لپاره، 

 تقاطع

تقاطع هغه ځایونه دي چې دوه یا څو سړکونه سره یوځای کېږي. په تقاطع کې ترافیکي 
جریان عموماًً د ترافیکي څراغونو، ترافیکي نښو او/یا د سړک د سطحې د نښو له لارې 
تنظیمېږي. د دې فصل په راتلونکو دوو برخو، تاوېدل او د لارې د حق قواعد کې هغه 

مقررات او کړنلارې تشریح شوي چې تاسې یې باید په يوه تقاطع کې تعقیب کړئ.

ځینې سړکونه د تاوېدو لپاره څو ځانګړي لینونه لري. په دغو سړکونو کې باید د 
سړک پر نښو او د سړک پر سطحه رسم شویو نښو عمل وکړئ.

تقاطعګاني د ترافیکي جریان د تنظيم او خوندیتوب لپاره ډېري مهمې دي. د خپل موټر 
په وسیله د تقاطع بندول د قانون خلاف کار دی. کله چې له تقاطع څخه تېرېږئ، 

باید د ټولو ترافیکي نښو او ترافیکي څراغونو لارښوونې تعقیب کړئ. یوازې هغه وخت 
تقاطع ته داخل شئ یا د پلي کسانو د اوښتو له ځای څخه تېر شئ چې په خوندي 

ډول د تېرېدو لپاره کافي ځای موجود وي. په تقاطع یا د پلي کسانو د اوښتو 
په ځای کې د نورو وسايطو یا پیاده کسانو د لارې بندول خطرناک دي. دا کار د 

ترافیکي ګڼې ګوڼې لامل کېږي او د ترافیکي قوانينو څخه سرغړونه ده.

کله چې له تقاطع څخه تېرېږئ، په ځانګړي ډول بایسکل چلوونکو ته پام وکړئ. هغوی 
ته کافي ځای ورکړئ او له حرکت کولو مخکې یو ځل بیا وګورئ چې کوم بایسکل 

چلوونکی درته نه را نږدې کېږي. که تاوېږئ، باید هغو بایسکل چلوونکو ته لاره ورکړئ 
چې په مستقیم ډول له تقاطع څخه تېرېږي. هېڅکله د بایسکل چلوونکي مخې ته مه 

تاوېږئ.

http://mass.gov/Traffic-Information

 تاوېدل

د نقليه وسايطو ډېری ټکرونه د ناسم تاوېدو له امله رامنځته کېږي. د خوندي تاوېدو لپاره 
لاندې ګامونه تعقیب کړئ:

	1 مخکې له مخکې د تاوېدو لپاره چمتووالی ونیسئ. هېڅکله ناڅاپه مه تاوېږئ..
	2 له تاوېدو څخه لږ تر لږه 100 فوټه مخکې اشاره ورکړئ. که پر لویه لاره یاست، لږ تر لږه .

500 فوټه مخکې اشاره ورکړئ. غوره ده چې د بریک له وهلو مخکې اشاره ورکړئ، ترڅو 
نور موټر چلوونکي ستاسې له نیت څخه خبر شي.

	3 سرعت کم کړئ..
	4 د خپل شاته ترافیکي جريان د لیدلو لپاره هندارې وګورئ او د هغه لوري نه ليدونکې .

ساحه هم وګورئ چې غواړئ هغې خوا ته تاو شئ.
	5 که اړتیا وي، د لارې حق نورو ته ورکړئ )د د لارې د حق قواعد برخه وګورئ(..
	6 تاوېدل په احتیاط سره بشپړ کړئ او ډاډ ترلاسه کړئ چې مناسب لین ته ننوځئ..

لاندې د سړک انځورونه د سم تاوېدو طریقه ښيي. دا ډېره مهمه ده چې له مناسب لین څخه 
تاو شئ او مناسب لین ته داخل شئ. هغه ژېړو یا سپینو کرښو ته پام وکړئ چې هغه سړک 

نښه کوي چې تاسې ورته تاوېږئ. که د لین بدلولو اړتیا وي، دا کار له تاوېدو وروسته ترسره 
کړئ.

له دوه طرفه سړک څخه دوه طرفه 
سړک ته چپ لوري ته تاوېدل

ښي لوري ته تاوېدل

له یوطرفه سړک څخه دوه طرفه 
سړک ته چپ لوري ته تاوېدل

له دوه طرفه سړک څخه یوطرفه 
سړک ته چپ لوري ته تاوېدل

لاندې څو مهم قواعد په یاد ولرئ:
•	 له هغه لین څخه تاو شئ چې هغه لین ته تر ټولو نږدې وي چې غواړئ ورننوځئ. د 

ښي لوري تاوېدو لپاره، له تر ټولو ښي لین څخه تاو شئ. د چپ لوري تاوېدو لپاره، 
له هغه لین څخه تاو شئ چې د سړک منځنۍ کرښې ته تر ټولو نږدې وي.

•	 د تاوېدو پر مهال خپل موټر له خپل لین څخه بهر مه باسئ او په پراخ نيمه دايره شکل 
له تقاطع څخه مه تاوېږئ. خپل موټر د هغه لین په منځ کې وساتئ چې ترې وځئ او 

هغه لین چې ورته ننوځئ.
•	 کله چې په تقاطع کې تاوېدل پیل کړئ، باید هماغه تاوېدل بشپړ کړئ. د تاوېدو په 

منځ کې مه درېږئ او خپل لوری مه بدلوئ. که پرېکړه مو بدله شي او نور نه غواړئ 
تاو شئ، نو تر بلې تقاطع پورې مستقیم ولاړ شئ او له هغه ځایه بېرته خپلې لارې 

ته راوګرځئ.
په سره څراغ کې تاوېدل

د سره ترافیکي څراغ پر مهال، باید خپل موټر په بشپړه توګه ودروئ. له درېدو وروسته، 
ښي لوري ته تاوېدل اجازه لري، مګر که د NO TURN ON RED نښه نصب شوې وي. 
تر تاوېدو مخکې، باید پلي کسانو او نورو وسایطو ته د لارې حق ورکړئ. چپ لوري ته 

تاوېدل په سور څراغ کې یوازې هغه وخت اجازه لري چې له یوطرفه سړک څخه بل یوطرفه 
سړک ته تاوېږئ. هغه قواعد چې د ښي لوري تاوېدو لپاره پلي کېږي، د چپ لوري تاوېدو 

لپاره هم پلي کېږي.
﻿U-شکل تاوېدل

U-شکل تاوېدل هغه تیز چپ تاوېدل دي چې موټر پر مخالف 
لوري روانوي. تاسې کولای شئ هغه مهال U-شکل تاو شئ، که 
 NO U-TURN لاره روښانه وي او دا کار خوندي وي. خو که د

نښه نصب شوې وي، نو U-شکل تاوېدل اجازه نه لري.
•	 U-شکل تاوېدل باید یوازې له هغه لین څخه وکړئ چې د 

سړک منځنۍ کرښې ته تر ټولو نږدې وي. 
•	  ځان ډاډه کړئ چې د U-شکل تاوېدلو د بشپړولو لپاره کافي ځای لرئ. د مقابل لوري 

د وسایطو لپاره خطر مه رامنځته کوئ. 
•	 د غونډۍ پر سر، تاو شوي سړک ته نږدې، یا په هر هغه ځای کې چې تاسې یا نور 

موټر چلوونکي لږ تر لږه 500 فوټه وړاندې څه نه شئ لیدلای، نو U-شکل مه تاوېږئ.

﻿له منځني لین څخه چپ لوري ته تاوېدل
په ځینو دوه طرفه سړکونو کې، منځنی لین د دواړو لوریو د وسایطو لپاره د ګډ چپ تاوېدو 

لین په توګه نښه شوی وي. 
تاسې نه شئ 
کولای په دې 

منځني تاوېدو 
لین کې موټر 

وچلوئ یا پرې 
سفر وکړئ. دا لین 

یوازې د چپ لوري ته د تاوېدو 
لپاره کارول کېږي.
درې پړاوه تاوېدل

که دU-شکل تاوېدلو لپاره کافي ځای نه وي، کولای شئ درې پراوه تاوېدل ترسره کړئ. 
دا تاوېدل موټر د حرکت مخالف لوري ته اړوي. دا ډول تاوېدل باید یوازې هغه وخت 

وکارول شي چې لاندې ټول شرایط موجود وي:

•	 سړک تنګ وي.
•	 لید ښه وي.
•	 د ننوتلو عامې لارې موجودې نه وي چې تاسې ترې تاو شئ.
•	 ترافیک لږ وي.
•	 دا تاوېدل د قانون له مخې اجازه ولري.
•	 بله مناسبه لاره موجوده نه وي.

د درې پړاوه تاوېدو لپاره لاندې ګامونه ترسره کړئ
	1 خپل موټر د سړک د ښۍ غاړې تر څنډې پورې، تر ممکنه حده نږدې ودروئ. د .

چپ لوري اشاره ورکړئ. )د نه ليدونکي ساحې په شمول( د ترافيکي جريان او 
پلي کسانو لپاره دواړي لوري وګورئ. تر هغه وخته انتظار وکړئ چې د تاوېدو د 

بشپړولو لپاره 20 تر 30 ثانیو پورې خوندي تشه موجوده وي.
	2 ورو حرکت پیل کړئ او سټیرینګ په چټکۍ سره چپ لوري ته وګرځوئ. موټر به د .

سړک له لوري سره نږدې عمودي ودرېږي او شاوخوا دوه فوټه به له مقابلې څنډې 
څخه واټن ولري. بیا ودرېږئ.

	3 سټیرینګ بشپړ ښي لوري ته وګرځوئ. يو ځل بيا )د نه ليدونکي ساحې په شمول( .
د ترافيکي جريان لپاره دواړه لوري وګورئ. موټر په شا ګیر کې واچوئ او د خپلي 

ښي اوږې له پاسه په کتلو سره ورو ورو شاته حرکت وکړئ.
	4 تر هغه شاته ولاړ شئ چې د مقابلې څنډې ته ورنږدې شئ، خو له څنډې سره تر .

لګېدو مخکې ودرېږئ.
	5 يو ځل بيا )د نه ليدونکي ساحې په شمول( د ترافيکي جريان لپاره دواړه لوري .

وګورئ. د چپ لوري اشاره ورکړئ. موټر د مخکې تګ ګیر ته، یا که لاسي ګیربکس 
وي، په لومړي ګیر کې واچوئ او په مناسب سرعت حرکت پیل کړئ.

 شاته تګ
د موټر د شاته بیولو پر مهال لاندې ګامونه تعقیب کړئ:

خپل موټر تر ممکنه حده د سړک د ښۍ غاړې تر څنډې پورې، نږدې ودروئ. 	.1
)د نه ليدونکې ساحې په شمول( د ترافيکې جريان لپاره دواړه لوري وګورئ 	.2

موټر په شا ګیر کې واچوئ او د خپل ښي اوږې له پاسه په کتلو سره ورو ورو شاته  	.3
حرکت وکړئ. د شاته تګ پر مهال خوندي سرعت وساتئ او په خپل لین کې پاتې شئ.

د لار ورکولو د حق قواعد﻿

د لار ورکولو د حق قواعد له موټر چلوونکو سره مرسته کوي چې هغه ترافیکي حالتونه په 
سمه توګه اداره کړي چې د ترافیکي نښو یا څراغونو له خوا نه وي کنټرول شوي. دا قواعد 

د خوندیتوب او درناوي پر بنسټ ولاړ دي. دا قواعد تاسې ته کوم ځانګړی "حق" نه درکوي. 
په یاد ولرئ چې د لارې حق ورکول کېږي، نه اخیستل کېږي. که بل موټر چلوونکی دا قواعد 

مراعت نه کړي، تاسې باید تل د لارې حق ورکړئ. 
په دې برخه کې د لارې د حق ګڼ قواعد بیان شوي دي. نور قواعد، لکه بېړنیو وسایطو ته د 

لارې حق ورکول، د همدې فصل په وروستۍ برخه کې تشریح شوي دي.

پلي کسان

تاسې باید تل هغو پياده کسانو ته د لارې حق ورکړئ چې په سړک کې وي. د 
پلي کسانو په اړه لاندې قواعد هم په یاد ولرئ:

•	  که ترافیکي څراغ ته ولاړ یاست او څراغ زرغون شي، باید هغو پلي کسانو 
ته د لارې حق ورکړئ چې لا هم د پلي کسانو د اوښتو په ځای کې روان 

وي.

•	 د تاوېدو پر مهال، پلي کسانو ته پام وکړئ. که پلي کسان پر پیاده‌لار روان وي، یا د موټر 
د ننوتلو لارې یا تنګې کوڅې څخه اوړي، هغوی د لارې حق لري.

•	  تل هغو لید کمزورو یا ړندو کسانو ته د لارې حق ورکړئ چې له سړک څخه اوړي. باید 
تر هغه وخته ولاړ پاتې شئ چې هغوی په بشپړ ډول په خوندي توګه واوړي. هغوی ته 

هارن مه وهئ او په لاس ورته د تګ اشاره مه کوئ. هېڅکله له هغه موټر څخه مخکې 
مه کېږئ چې د یوه ړانده پلي کس لپاره درېدلی وي. ړانده کسان ښايي سپینه امسا یا 
لارښود سپی وکاروي. د سپینې امسا قانون له مخې، موټر چلوونکی باید هغه وخت په 

بشپړه توګه ودرېږي چې یو ړوند پلی کس له سړک څخه اوړي.
•	 په هغو سړکونو کې چې څو لینونه ولري، هېڅکله له هغه موټر څخه مخکې مه کېږئ چې 

د پلي کسانو د اوښتو په ځای کې درېدلی وي، تر څو لومړی ډاډ ترلاسه نه کړئ چې کوم 
پلی کس خو به نه اوړي.

په اصلي سړکونو کې 
باید د لارې حق نورو 

وسایطو ته ورکړئ.

هغه تقاطع چې د نښو یا څراغونو له خوا نه وي کنټرول شوې

په داسې تقاطع کې چې ترافیکي نښې یا څراغونه ونه لري، سرعت کم 
کړئ. چپ او ښي لوري ته وګورئ او که لاره روښانه وي، مخکې ولاړ 

شئ. خو لاندې قواعد په یاد ولرئ:
•	 باید هر هغه موټر ته د لارې حق ورکړئ چې ستاسې د ښي لوري 

څخه تقاطع ته داخل شوی وي یا له هماغه لوري را روان وي.
•	 همدارنګه، له چپ لوري څخه راتلونکو وسايطو ته هم پام وکړئ. که څه هم د قانون له 

مخې ښايي د لارې حق له تاسې سره وي، خو مخکې له حرکت کولو ډاډ ترلاسه کړئ چې 
بل موټر چلوونکی رښتیا هم تاسې ته لاره درکوي.

 څلورلارې تمځای

په هغه تقاطع کې چې په ټولو لوریو کې د STOP نښې نصب وي، باید د لارې حق لاندې 
وسایطو ته ورکړئ:

•	 هغه وسايطو ته چې له تاسې مخکې په بشپړه توګه درېدلی وي.
•	 هغه وسايطو ته چې ستاسې ښي لوري ته وي او له تاسې سره 

په یو وخت کې درېدلی وي.
د څلورلارې تمځای تقاطعګانې کله ناکله د ګډوډۍ لامل کېږي. هڅه 

وکړئ د نورو موټر چلوونکو سره د سترګو اړیکه ټینګه کړئ، څو د هغوی په نیت پوه شئ 
او د ټکرونو مخه ونیسئ.

په څلورلارې تمځای کې، وسایط باید په هماغه ترتیب حرکت وکړي چې په کوم ترتیب درېدلي 
وي. هغه موټر چې لومړی درېدلی وي، هماغه لومړی حرکت کوي. که په دې اړه شک ولرئ چې 

څوک باید لومړی حرکت وکړي، د خپل ښي لوري موټر چلوونکي ته د لارې حق ورکړئ.

چپ لوري ته تاوېدل
کله چې چپ لوري ته تاوېږئ، باید لومړی لاندې کسانو ته د لارې حق ورکړئ:

•	 هغه وسایط چې له مقابل لوري را روان وي.
•	 هغه وسایط چې لا له وړاندي تقاطع ته داخل شوي وي.
•	 هغه پیاده کسان یا بایسکل چلوونکي چې ستاسې د تګ له لارې څخه اوړي.

 شخصي لارې، د موټر د ننوتلو لارې او ناپوخ سړک

کله چې له شخصي لارې، د موټر د ننوتلو لارې یا ناپوخ سړک څخه پاخه سړک ته داخلیږئ، 
باید لومړی په بشپړه توګه ودرېږئ. بیا باید هغو پلي کسانو، بایسکل چلوونکو او وسایطو 

ته د لارې حق ورکړئ چې پر هغه سړک روان وي چې تاسې ورته داخلیږئ.

اصلي سړکونه
کله چې غواړئ اصلي سړک ته داخل شئ یا پرې تاو شئ، باید لومړی پر هماغه اصلي سړک 

روانو وسایطو ته د لارې حق ورکړئ.

د یو یا دوه لین لرونکي سړک او څو لین لرونکي سړک تقاطع
که تاسې په یو لین یا دوه لین لرونکي سړک روان یاست او داسې تقاطع ته ورسېږئ چې 

له یوې وېشل شوې لویې لارې یا له داسې سړک سره نښلېږي چې درې یا ډېر لینونه 
ولري، باید د لارې حق ورکړئ.

دايروي چوکونه 
دايروي چوکونه په ماساچوسټس کې 

د امریکا د نورو سیمو په پرتله ډېر 
عام دي. دايروي چوک هغه تقاطع ده 

چې له څو لوریو څخه سړکونه پکې 
سره یوځای کېږي. دا تاسې ته اجازه 

درکوي چې د STOP نښې یا ترافیکي 
څراغ له اړتیا پرته خپل سفر ته دوام 
ورکړئ. د دايروي چوک د ننوتلو په 
ځای کې د YIELD نښې نصب وي. 

د دايروي چوک په منځ کې یو فزیکي 
موانع )مرکزي ټاپو( وي چې وسایط 

اړ باسي د هغه شاوخوا حرکت وکړي. 
لوی دايروي چوکونه داسې طرحه 

شوي چې تر 40 میله په ساعت پورې سرعت لرونکی ترافیکي جريان اداره کړي.

په دايروي چوک کې د ترافیکو قواعد
په دايروي چوک کې ترافیک د ساعت د عقربو د حرکت مخالف لوري ته حرکت کوي. تل 

هغو وسایطو ته د لارې حق ورکړئ چې لا دمخه په دايروي چوک کې روان وي )مګر 
که ترافیکي نښې یا پولیس بل ډول لارښوونه وکړي(، او همدارنګه پلي کسانو ته د لارې 

حق ورکړئ. د اشارې څراغونه هماغسې وکاروئ لکه په نورو تقاطعګانو کې. کله چې له 
دايروي چوک څخه د وتلو نیت لرئ، د ښي لوري اشاره ورکړئ.

د مناسب لین ټاکل
که دايروي چوک یوازې یو لین ولري، نو له هغه سړک څخه چې راځئ، د ښي لین له لارې 

داخل شئ. د هغه سړک ښي لین ته ووځئ چې غواړئ پرې سفر ته دوام ورکړئ. 
که ګردچوک څو لینونه ولري، د مناسب لین د ټاکلو لپاره ترافیکي نښو ته پام وکړئ. که 

نښې موجودې نه وي، لاندې قواعد مراعت کړئ:
•	 که یوازې د دايروي چوک څلورمه برخه تاوېږئ، یا غواړئ مستقیم مخکې ولاړ شئ، 

له ښي لین څخه داخل شئ، په هماغه لین کې پاتې شئ او د مقابل سړک ښي لین ته 
ووځئ.

•	 که غواړئ درې پر څلورمه برخه تاوېږئ یا U-شکل تاوېږئ، له کیڼ لین څخه داخل 
شئ. د دايروي چوک په منځني یا داخلي لین کې حرکت وکړئ، او د وتلو پر مهال د 

مقابل سړک ښي لین ته ووځئ. که له داسې سړک څخه راځئ چې یوازې یو لین ولري، 
نو د ټول تاوېدو پر مهال باید په ښي لین کې پاتې شئ.

په څو لین لرونکي دايروي چوک کې ښايي ستاسې د موټر دواړو خواوو ته نور وسایط هم 
روان وي. تر هغه وخته له خپل لین څخه مه وځئ چې دا کار خوندي نه وي. که د وتلو لاره 
مو تېره شوه، اندېښنه مه کوئ. د خپل شاوخوا ترافیکي جريان وګورئ، او که خوندي وي، 

یو ځل بیا د دايروي چوک شاوخوا راوګرځئ او خپل موټر په مناسب ډول د خوندي وتلو 
لپاره برابر کړئ. هېڅکله په دايروي چوک کې مه درېږئ.

په دايروي چوک کې ترافیکي جريان د ساعت د عقربو د حرکت 
مخالف لوري ته حرکت کوي



102

دايروي څلور لارې

دايروي څلورلارې له دايروي چوکونو سره ورته دي، خو عموماًً تر هغو ډېرې کوچنۍ وي 
او په منځ کې یې هم کوچنی مرکزي ټاپو وي. په ډېرو دايروي څلورلارو کې د سړک پر 

سطحه د Yield کرښې او د پلي کسانو د اوښتو ځایونه 
موجود وي. دايروي څلورلارې عموماًً په ګڼو سړکونو کې 
کارول کېږي، او د دوی کوچنۍ اندازه موټر چلوونکي اړ 
باسي چې خپل سرعت 25 میله في ساعت یا تر هغه کم 

وساتي. دايروي څلورلارې د لین د بدلولو اړتیا هم کموي. 
کله چې دايروي څلورلارې ته نږدې کېږئ، ترافیکي نښو ته 
پام وکړئ، څو معلومه کړئ چې په کوم لین کې باید حرکت 

وکړئ. د دايروي څلورلارې د ننوتلو او د لین د ټاکلو پر 
مهال، هماغه قواعد تعقیب کړئ چې د دايروي چوک لپاره پلي کېږي. په دايروي څلورلارو 

کې د ټیټ سرعت له امله، دا ځایونه د بایسکل چلوونکو لپاره هم خوندي ګڼل کېږي.

 د مهربانۍ له امله رامنځته کېدونکې ټکرونه
کله ناکله موټر چلوونکي د مهربانۍ له امله داسې کړنې کوي چې د ګډوډۍ سبب کېږي 

او په پایله کې د "مهربانۍ ټکرونه" رامنځته کېږي. 
د بېلګې په توګه، دا چې یو موټر چلوونکی د ولاړ ترافیکي جريان ترمنځ بل چلوونکي 

ته په لاس اشاره وکړي چې مخکې لاړ شي، یا دا چې تاسې یوازې د چا د لاس اشارې پر 
بنسټ د ترافیکو منځ ته داخل شئ، دواړه خطرناک حالتونه دي او په اسانۍ سره د ټکر 

لامل کېدای شي. د تاوېدو پرېکړه باید ترافیکي وضعیت او د لید روښانتیا ته په کتو وشي، 
نه یوازې د بل چا د لاس اشارې ته. که په ډاډه توګه ووینئ چې له مقابل لوري هېڅ موټر 
نه راځي، یا ټول مقابل لوري وسایط په بشپړه توګه درېدلي دي، نو کولای شئ په خوندي 
ډول تاو شئ. په یاد ولرئ چې له مقابل لوري راتلونکي وسایط د لارې حق لري، حتی که 

بل څوک تاسې ته په لاس د تګ اشاره هم وکړي.

﻿د مخکې کېدو قواعد
په عمومي ډول، قانون له تاسې غواړي چې د سړک په ښي لوري موټر وچلوئ. کله چې له بل 

موټر څخه مخکې کېدل قانوناًً اجازه ولري، باید له چپ لوري مخکې شئ. له ښي لوري مخکې 
کېدل یوازې په ځانګړو حالاتو کې اجازه لري. 

له پلي کس، بایسکل چلوونکي یا بل موټر څخه یوازې هغه وخت مخکې شئ چې دا کار اړین 
او خوندي وي. د مخکې کېدو پر مهال د اعلان شوي سرعت حد څخه زیات چټک مه 

ځئ. که د خوندي مخکې کېدو په اړه لږ هم شک لرئ، مه مخکې کېږئ. 

هېڅکله د بل موټر څخه د مخکې کېدو لپاره د بیړني تمځای لین، د سړک غاړه یا پیاده لار مه 
کاروئ. 

کوچنی موټر یا موټرسایکل په اسانۍ سره د لویو وسایطو په نه ليدونکو ساحو کې پټ پاتې 
کېدای شي. له همدې امله، هېڅکله د لارۍ یا بس تر شا ډېر نږدې مه ځئ. کله چې د لویو 

وسایطو ترڅنګ موټر چلوئ، د موټر چلوونکي د ښي، کیڼ، مخکینۍ او شا نه ليدونکو ساحو 
ته ځانګړې پاملرنه وکړئ.

که موټرسایکل چلوئ، 
یوازې په یو کتار 

کې له بل موټر څخه 
مخکې کېدای شئ.

 له چپ لوري مخکې کېدل

په هغو سړکونو کې چې په یوه لوري کې څو لینونه ولري، باید د مخکې کېدو 
لپاره د منځني او کیڼ لین څخه کار واخلئ. په دوه طرفه سړک کې ماته ژېړه 

کرښه تاسې ته اجازه درکوي چې د مخکې کېدو لپاره په لنډمهاله ډول د 
مقابل لوري لین ته داخل شئ، خو یوازې هغه وخت چې دا کار 

خوندي وي. 

لاندې ګامونه د اړوند انځور سره سم تعقیب کړئ:

	1 د خپل موټر او هغه موټر ترمنځ چې غواړئ ترې مخکې شئ، خوندي .
واټن وساتئ. د مخکې کېدو لین وګورئ او ډاډ ترلاسه کړئ چې خالي 

دی. که د مخکې کېدو لپاره له ماتې ژېړې کرښې اوړئ، باید لږ تر لږه 
400 فوټه وړاندې لاره په واضح ډول ووینئ. همدارنګه، هنداره او نه 

ليدونکې ساحه هم وګورئ.

	2  د چپ لوري اشاره ورکړئ او په ارامه د مخکې کېدو لین ته داخل .
شئ.

	3 خپل مناسب سرعت وساتئ تر څو په خوندي ډول له بل موټر څخه .
مخکې شئ، بیا د ښي لوري اشاره ورکړئ.

	4 مخکې له دې چې بېرته ښي لین ته راوګرځئ، ډاډ ترلاسه کړئ چې .
ستاسې او بل موټر ترمنځ کافي واټن شته. لږ تر لږه تر هغه وخته 

انتظار وکړئ چې د بل موټر مخکیني څراغونه په خپله شاتنۍ هنداره 
کې ووینئ.

	5 مخکې له دې چې د مقابل لوري کوم موټر له تاسې څخه 200 فوټه .
واټن ته راورسېږي، باید بېرته خپل ښي لین ته ستانه شئ. کله چې 

بېرته خپل لین ته داخل شئ، اشاره بنده کړئ.

 له ښي لوري مخکې کېدل

له ښي لوري مخکې کېدل یوازې په ځانګړو حالاتو کې اجازه لري. دا کار 
یوازې هغه وخت ترسره کېدای شي چې سړک روښانه وي او دومره پلن وي چې د وسايطو 

دوه یا څو کتارونه پکې په خوندي ډول حرکت وکړای شي. په لاندې حالاتو کې له ښي لوري 
مخکې کېدل اجازه لري:

•	 هغه موټر چې تاسې ترې مخکې کېږئ، چپ لوري ته تاوېږي یا د چپ لوري د تاوېدو په 
حال کې وي.

•	 تاسې پر یوطرفه سړک روان یاست.

•	 تاسې پر داسې سړک روان یاست چې ترافیک یوازې په یوه لوري حرکت کوي، لکه څو لین 
لرونکې لویه لاره.

 کله چې بل موټر درڅخه مخکې کېږي

که بل موټر غواړي درڅخه مخکې شي، نو خپل سرعت لږ راکم کړئ او د سړک ښي لوري ته 
پاتې شئ. بل موټر چلوونکي ته اجازه ورکړئ چې په خوندي ډول درڅخه مخکې شي. د هغه 

د مخکې کېدو پر مهال خپل سرعت مه زیاتوئ.

د “لین بدلولو قانون” )د 2008 کال د قانون، فصل 418( له مخې، که تاسې داسې درېدلي 
بېړني وسایط ته نږدې کېږئ چې د خطر څراغونه یې بل وي، باید په احتیاط سره حرکت وکړئ 

او خپل سرعت د سړک د شرایطو له مخې تر خوندي او مناسب حد پورې راکم کړئ. که پر 
داسې لویه لاره روان یاست چې لږ تر لږه څلور لینونه ولري )چې لږ تر لږه دوه یې ستاسې د 

حرکت په لوري وي(، باید په خوندي ډول بل لین ته واوړئ، څو ستاسې او د درېدلي بېړني، د 
لویې لارې د خدماتو، یا د ژغورنې موټر ترمنځ لږ تر لږه یو بشپړ لین تش پاتې شي. 

په بل عبارت، د خپل موټر او د درېدلي بېړني موټر ترمنځ یو خلاص لین پرېږدئ. دې ته په 
کتو چې بېړنی موټر په کوم ځای کې ولاړ وي، ښايي اړ شئ چې ښي یا چپ لین ته واوړئ. که 

د لین بدلول ممکن نه وي، بیا هم باید په احتیاط سره حرکت وکړئ او خپل سرعت د سړک د 
شرایطو له مخې تر خوندي او مناسب حد پورې راکم کړئ.

 له درېدلو وسایطو څخه مخکې کېدل

له هغو وسایطو څخه چې درېدلي وي یا د تاوېدو په حال کې وي، مه مخکې کېږئ؛ که 
په تقاطع کې وي او که له تقاطع څخه بهر. دوی ښايي د داسې بل موټر، پلي کس یا 

حیوان لپاره درېدلي وي چې تاسې یې نه شئ لیدلای.

 د سړک درناوی / له نورو سره د سړک شریکول

سړکونه د موټر چلوونکو، بایسکل چلوونکو او پلي کسانو د ګډ استعمال لپاره دي. له 
ټولو هغو کسانو څخه چې سړک کاروي، د درناوي او مؤدبانه چلند تمه کېږي. موټر 

چلوونکي باید ځانګړې پاملرنه وکړي، ځکه چې د سړک نور کاروونکي ډېر زیان منونکي 
دي او د ټکر په صورت کې ښايي سخت ټپیان یا حتی ووژل شي. موږ له تاسې غوښتنه 
کوو چې له هغو خلکو سره چې سړک ورسره شریکوئ، په درناوي چلند وکړئ. هېڅکله 

مه پرېږدئ چې غوسه مو پر تاسې غالبه شي.
تاسې تېز او تېری کوونکی موټر چلوونکی څنګه پېژندلای شئ؟

تېری کوونکي موټر چلوونکي عموماًً دا کارونه کوي:
•	 د نورو وسايطو مخې ته په ناڅاپي ډول ننوځي
•	 له ټاکل شوي سرعت څخه په زیات سرعت موټر چلوي
•	 له اشارې ورکولو پرته لین بدلوي
•	 د مخکیني موټر تر شا ډېر نږدې حرکت کوي
•	 له سور ترافيکي څراغ څخه تېرېږي
•	 نورو موټرو ته د مخکې کېدو اجازه نه ورکوي

که له یوه تېري کوونکي موټر چلوونکي سره مخ شئ، څه وکړئ؟
•	 هڅه وکړئ د هغه له لارې لرې شئ
•	 له هغه سره سیالي یا مقابله مه کوئ
•	 د سترګو مستقیمه اړیکه مه ورسره ټینګوئ
•	 د هغه بې‌ادبانه اشارې له پامه وغورځوئ
•	 د خوندیتوب کمربند وتړئ. دا به ستاسې سره مرسته وکړي چې پر خپل موټر کنټرول 

وساتئ او د ټکر په صورت کې مو ساتنه وکړي

تاسې خپله تېری کوونکی موټر چلوونکی مه جوړېږئ!
خپله غوسه کنټرول کړئ او مه پرېږدئ چې وضعیت نور هم خراب شي. هېڅکله دا مه 
ازموئ چې بل موټر چلوونکی تر کومه حده تېری کوونکی یا خطرناک دی. که ګرځنده 

ټیلیفون لرئ او له بېړني حالت سره مخ شئ، د مرستې غوښتلو لپاره 911 ته زنګ ووهئ 
او ایالتي پولیسو ته پېښه راپور کړئ.

د ایالتي پولیسو ځواک په لویو لارو کې په بې نښانه موټرو ګزمې کوي. هغوی هغه تېری 
کوونکي موټر چلوونکي لټوي چې د نورو خلکو ژوند له خطر سره مخ کوي. که تاسې 
 )RMV( د تېري کوونکي موټر چلولو  له امله ونیول شئ، د موټرو د ثبت او جواز اداره
ښايي ستاسې دوسیه وڅېړي. که RMV دا تشخیص کړي چې تاسې د عامه خوندیتوب 

لپاره خطر یاست، کولای شي له محکمې مخکې هم ستاسې د موټر چلولو جواز او د موټر 
ثبت وځنډوي. 

تل په خوندي ډول موټر وچلوئ، له نورو سره په درناوي چلند وکړئ، او له نورو موټر 
چلوونکو سره هماغسې چلند وکړئ لکه څنګه چې غواړئ هغوی له تاسې سره وکړي. که 
د مسافر وړونکي موټر، وین، کوچنۍ لارۍ یا موټرسایکل چلوونکی یاست، باید تل په یاد 

ولرئ چې سړک له نورو خلکو او وسایطو سره شریکوئ.

د ښوونځي د بس اشارې، که د سړک په 
هر لوري کې وي، باید مراعت کړئ.

د ښوونځي بسونه
زېړ رنګه د ښوونځي بسونه د سره رنګ ځلېدونکي څراغونه او د STOP راوتونکې 

نښه لري چې د موټر چلوونکي له اړخ څخه راوتلې وي. هغه وسایط چې د ښوونځي 
زده کوونکي لېږدوي، لکه وېن، سټېشن واګن یا کورنۍ موټر، هم د سره رنګ ځلېدونکي 
څراغونه او د SCHOOL BUS نښه لري. موټر چلوونکي دا نښې او څراغونه هغه وخت 

کاروي چې زده کوونکي ښکته کوي یا یې سپروي.
که د ښوونځي بس یا د زده کوونکو 

د لېږد موټر سره څراغونه بل کړي 
وي او د STOP نښه یې راایستلې وي، 

تاسې باید په بشپړه توګه ودرېږئ. 
دا د قانون غوښتنه ده. پروا نه لري 

چې تاسې د سړک په کوم لوري روان 
یاست. تر هغه وخته ولاړ پاتې شئ 

 STOP چې سره څراغونه مړه شي یا د
نښه بېرته وتړل شي.

د دې قانون د لومړي ځل سرغړونه د موټر چلولو د جواز د ځنډېدو او 250 ډالرو جریمې 
سبب کېدای شي. 

حتی له دې وروسته چې خبرداری ورکوونکي څراغونه بند شي، بیا هم باید ورو حرکت 
وکړئ او د ماشومانو شتون ته پام وکړئ.

یوازینۍ استثنا دا ده چې که د ښوونځي بس د یوې وېشل شوې لویې لارې په مقابل 
لوري کې ولاړ وي او د دواړو لوریو ترمنځ فزیکي موانع موجود وي، په دې حالت کې 

تاسې په درېدو مکلف نه یاست.

﻿لارۍ او نور لوی وسایط
د سړک د شریکولو له مهمو ستونزو څخه یوه د لویو وسایطو )لکه لارۍ او بسونه( او 

کوچنیو وسایطو )لکه موټرونه او موټرسایکلونه( ترمنځ اړیکه ده.
د لاریو، ټراکټور-ټرېلرونو او بسونو ترڅنګ د خوندي موټر چلولو لپاره لاندې قواعد په 

پام کې ونیسئ:
•  نه ليدونکي ساحې - کوچنی موټر یا موټرسایکل په اسانۍ سره د لویو وسایطو 	

په نه ليدونکو ساحو کې پټ پاتې کېدای شي. له همدې امله، د لارۍ یا بس تر شا 

 ډېر نږدې مه ځئ. کله چې د لوی 
 موټر ترڅنګ موټر چلوئ، د هغه 

 د موټر چلوونکي د ښي، کیڼ، 
 مخ، او شا نه ليدونکو ساحو ته 

پام وکړئ.

په دې انځور کې د ټراکټور-ټرېلر شاوخوا بېلابېلې 
نه ليدونکې ساحې په نښه شوي دي.

که غواړئ له یوې لارۍ څخه مخکې شئ، په یاد ولرئ 
چې ټراکټور ښايي له ځان سره له یوې څخه ډېر 

ټرېلرونه کش کړي؛ نو د مخکې کېدو لپاره کافي واټن او 
وخت په پام کې ونیسئ.

•  ډېر نږدې تعقیبول - که د لارۍ 	
 د شا هندارې نه شئ لیدلای، نو 
 تاسې هغې ته ډېر نږدې روان 

 یاست. دا کار خطرناک دی، ځکه 
 په دې حالت کې که مخته موټر 

 ناڅاپه ودرېږي، د خوندي درېدو 
لپاره به کافي واټن ونه لرئ.

•  د لوی موټر مخې ته ورننوتل 	
 - د لویو وسایطو موټر چلوونکي 

 هڅه کوي چې د خپل موټر 
 شاوخوا خوندي واټن وساتي. یوه 

 لویه لارۍ ښايي د عادي موټر 
 یا موټرسایکل په پرتله د درېدو 

لپاره دوه چنده زیات واټن ته اړتیا 
 ولري، په ځانګړي ډول کله چې 
 سړک لوند یا یخ وي. هېڅکله د 
 لوی موټر شاوخوا خوندي تش 

 ځای ته مه ننوځئ. د لوی موټر 
 مخې ته مه ورځئ او بیا ناڅاپه 
 سرعت مه کموئ یا مه درېږئ. 

 په دې حالت کې به د لوی موټر 
 چلوونکی د درېدو لپاره کافي 

ځای ونه لري او ښايي له تاسې سره ټکر وکړي، یا د لویې لارې په سرعت د ناڅاپي 
درېدو پر مهال د کږېدو )جک نایف( خطر سره مخ شي.

د ملي خوندیتوب شورا او د لویو لارو د خوندیتوب لپاره د بیمې انسټیټیوټ څېړنې 
ښيي چې یو بشپړ بار لرونکی ټراکټور-ټرېلر ښايي د عادي مسافر وړونکي موټر 

په پرتله د درېدو لپاره دوه چنده زیات واټن ته اړتیا ولري.

• په ډېر ورو سرعت موټر چلول - په هغو لویو لارو کې چې څو لینونه ولري، لارۍ 	
او بسونه یوازې د ښي لوري په دوو لینونو کې حرکت کولای شي. دوی تر ټولو 

ښی لین د عادي تګ لپاره او دوهم ښی لین د مخکې کېدو لپاره کاروي. که تاسې په 
دوهم ښي لین کې موټر چلوئ، باید د ترافیکو له جریان سره سم حرکت وکړئ او له 

ټاکل شوي حداقل سرعت څخه ورو مه ځئ. 
په دې لین کې ډېر ورو موټر چلول د لویو وسایطو د ترافیکي بندښت سبب کېږي 
او د لویې لارې د پېښو خطر زیاتوي. که د لارۍ یا بس چلوونکی غواړي درڅخه 

مخکې شي، که دا کار خوندي وي، بل لین ته واوړئ او اجازه ورکړئ چې تېر شي.
• له چپ لوري مخکې کېدل - له ټراکټور-ټرېلر یا بس څخه مخکې کېدل د عادي 	

موټر یا موټرسایکل په پرتله ډېر وخت نیسي. همدارنګه، په یاد ولرئ چې لوی 
وسایط د غونډۍ پر سر ورو او د ښکته لارې پر مهال چټک حرکت کوي.

• له ښي لوري مخکې کېدل - له لارۍ یا بس څخه له ښي لوري مه مخکې کېږئ، 	
مګر که دا کار بېخي اړین وي. لوی وسایط د تاوېدو پر مهال پراخه نيمه 

دايروي ساحه نیسي او کله ناکله د ښي لوري تر تاوېدو مخکې لومړی لږ چپ 

لوري ته اوړي. که د لارۍ یا بس ترڅنګ یاست، ډېر احتمال شته چې د هغه په نه 
ليدونکې ساحه کې یاست. د ښي لوري د احتمالي تاوېدو لپاره چمتو اوسئ او تر 
هغه وخته په خوندي واټن د هغه تر شا پاتې شئ چې د موټر چلوونکي نیت درته 

څرګند شي.
• کله چې لارۍ یا بس درته له مقابل لوري راځي - که پر داسې سړک روان یاست 	

چې د دواړو لوریو ترمنځ وېشونکې مانع نه لري او یوه لویه لارۍ یا بس له مقابل 
لوري را روان وي، د سړک ښي لوري ته پاتې شئ. په دې کار سره به د اړخیز ټکر 

او د لوی موټر د هوا د قوي د فشار له اغېزو څخه خوندي پاتې شئ. په تقاطعګانو 
کې د مقابل لوري د لویو وسایطو سرعت په دقت سره اټکل کړئ. لارۍ او بسونه په 

اسانۍ سره نه شي درېدلای، نو هېڅکله د هغوی مخې ته ناڅاپه مه تاوېږئ

بسونه او پر پټلۍ تلونکي وسايط )ټرالي(

د عامه ترانسپورټ بسونو او ټرالي ګانو ته نږدې ډېر احتیاط وکړئ. بسونه په وار وار 
درېږي. له ادب او درناوي څخه کار واخلئ او هغو بسونو ته چې 
د حرکت اشاره ورکوي، اجازه ورکړئ چې له تمځای څخه ووځي. 

همدارنګه، هغو پیاده کسانو ته پام وکړئ چې بس یا ټرالي ته خېژي یا 
ترې ښکته کېږي.

د ټرالي ګانو او د هغوی د پټلیو په اړه د ایالت قانون ډېر روښانه دی:
•	 کله چې ټرالي مسافر پورته کوي یا ښکته کوي، باید د ټرالي د 

مسافرو له زینې څخه لږ تر لږه اته فوټه واټن وساتئ.
•	 مخکې له دې چې د ټرالي له پټلۍ واوړئ، د مقابل لوري ټرالي ته وګورئ. که ټرالي 

درته را نږدې کېږي، هېڅکله یې مخې ته مه تاوېږئ.
•	 که ټرالي د سړک له نورو وسایطو سره ګډه لاره کاروي، د خپل موټر او ټرالي ترمنځ 

خوندي واټن وساتئ.په یاد ولرئ، ټرالي یوازې پر خپلو پټلیو حرکت کولای شي. د 
ټرالي چلوونکی نه شي کولای د ټکر د مخنیوي لپاره ناڅاپه خپل لوری بدل کړي.

ورو روان وسایط

د کرنیزو وسایطو، ساختماني ماشینونو او نورو ورو وسایطو پر شا عموماًً نارنجي رنګه 
د خبرداري نښه لګېدلې وي. که داسې موټر ته ورنږدې کېږئ، نو خپل سرعت کم کړئ. په 

احتیاط حرکت وکړئ. له هغوی سره داسې چلند وکړئ لکه له بایسکل چلوونکو او پیاده 
کسانو سره. که غواړئ ترې مخکې شئ، د هغوی شاوخوا کافي خوندي واټن پرېږدئ.

د جنازې کاروانونه

د جنازې کاروان هغه ډله ده چې د ورځې په رڼا کې لږ تر لږه له دوو یا ډېرو وسایطو څخه 
جوړه وي او د یوه مخکښ یا بدرګه کوونکي موټر په مشرۍ مړی یا د مړي پاتي شوني 

لېږدوي. د جنازې د کاروانونو اړوند مقررات د M.G.L. Chapter 85, Section 14A له 
مخې ټاکل شوي دي.

د جنازې کاروانونه په تقاطعګانو کې د لارې حق لري، خو استثنا یې دا ده چې باید هغو 
بېړنیو وسایطو ته لاره ورکړي چې څراغونه یا سایرن یې فعال وي، یا که د قانون پلي 

کوونکي چارواکي بل ډول لارښوونه وکړي. که د جنازې د کاروان مخکښ موټر )چې کېدای 
شي د مړي د انتقال موټر یا د پولیسو موټر وي( په قانوني ډول له تقاطع څخه تېر شي، 

د کاروان ټول نور وسایط هم کولای شي له هماغې تقاطع څخه تېر شي، حتی که ترافیکي 
څراغ بدل شي یا د STOP نښه موجوده هم وي.

که د جنازې له کاروان سره موټر چلوئ، باید لاندې قواعد مراعت کړئ:

•	 تل په احتیاط موټر چلوئ. کولای شئ د خپل مخته موټر تر شا په هغه اندازه نږدې 
حرکت وکړئ چې خوندي وي.

•	 تقاطع ته د ننوتلو پر مهال پلي کسانو او نورو وسایطو ته پام وکړئ. تر هغه چې دا 
کار خوندي وي، کولای شئ د کاروان د مخکښ موټر په تعقیب له تقاطع څخه تېر 

شئ، حتی که ترافیکي څراغ یا د STOP نښه بل ډول حکم هم وکړي

•	 په هغو لویو لارو کې چې د سرعت حد یې 55 میله په ساعت یا تر هغه لوړ وي، باید 
له 55 میله في ساعت څخه په زیات سرعت موټر ونه چلوئ. همدارنګه، په نورو عامه 

سړکونو کې باید له ټاکل شوي سرعت څخه له 5 میله في ساعت څخه ډېر ورو هم 
حرکت ونه کړئ.

•	 د موټر مخکیني او شاته څراغونه باید روښانه وي.

•	 که تاسې د کاروان لومړنی یا وروستی موټر یاست، باید د خطر څراغونه هم روښانه 
کړئ.

که د جنازې د کاروان برخه نه یاست، لاندې کارونه منع دي:

•	 د کاروان د موټرو ترمنځ مه ننوځئ، مګر که د قانون پلي کوونکي چارواکي لارښوونه 
وکړي، یا تاسې د سایرن او ځلېدونکو څراغونو لرونکی بېړنی موټر چلوئ.

•	 د جنازې له کاروان سره مه یوځای کېږئ.

•	 په څو لین لرونکې لویه لاره کې د جنازې له کاروان څخه له ښي لوري مه مخکې 
کېږئ، مګر که کاروان په تر ټولو چپ لین کې روان وي بيا کولای شئ ترې مخته شئ.

•	 که د جنازې کاروان د سور څراغ له مخې له تقاطع څخه تېرېږي، تاسې حتی که 
زرغون څراغ هم لرئ، تقاطع ته مه اوړئ، مګر دا چې وکولای شئ پرته له دې چې د 

کاروان له لارې تېر شئ، خپل حرکت په خوندي ډول ترسره کړئ.

هغه موټر چې د جنازې د خدماتي شرکت یا د هغه د مسؤل کس ملکیت وي، د جنازې 
د کاروان پر مهال، که د هماغه شرکت د مالک، کارکوونکي یا قراردادي له خوا چلول 

کېږي، کولای شي یوازې ارغواني )بنفش( ځلېدونکی څراغ وکاروي. د بل هر رنګ 
ځلېدونکي څراغ کارول اجازه نه لري.

د سړک کارکوونکي او د ترمیم ډلې

په ټول هېواد کې، په 2023 کال کې 898 کسان په هغو ټکرونو کې وژل شوي چې د سړک 
د کاري ساحو کې رامنځته شوي وو.

که څه هم د سړک د جوړولو او ترمیم ساحو کې عموماًً د خبرداري 
روښانه نښي موجودي وي، بیا هم باید د سړک پر کارکوونکو د 

خونديتوب لپاره ځانګړی احتیاط وکړئ. نارنجي رنګه د خبرداري 
نښې او د سړک د کار ماشینونه عموماًً دا معنا لري چې نږدې سیمه 

کې کارکوونکي پر پښو کار کوي. د سړک د کار نښې په دقت تعقیب کړئ او تل هوښیار 
اوسئ. د سړک د لوري یا حالت ناڅاپي بدلونونو ته پام وکړئ او د اړتیا په صورت کې د 
درېدو لپاره چمتو اوسئ. که د سړک د کار په ساحه کې د ټاکل شوي سرعت له حد 

څخه په زیات سرعت موټر وچلوئ او جریمه شئ، ستاسې جریمه به دوه برابره وي.

 حیوانان او د حیوانانو په وسیله کشېدونکي وسایط
تل هغه حیوان ته د لارې حق ورکړئ چې یو څوک یې رهبري کوي، 

ورباندي سپور وي، یا یې د ګاډۍ کشولو لپاره کاروي. حیوانان د وسايطو 
له امله په اسانۍ وېرېږي. کله چې حیوان یا د حیوان په وسیله کشېدونکي 

ګاډي ته ورنږدې کېږئ، لاندې ټکي په پام کې ونیسئ:
•	 خپل سرعت کم کړئ.
•	 که حیوان یا ګاډی درته له مقابل لوري راځي یا ستاسې له لارې اوړي، ودرېږئ او 

اجازه ورکړئ چې تېر شي.

•	 که حیوان یا ګاډی ستاسې په لوري روان وي، د مخکې کېدو پر مهال کافي خوندي 
واټن پرېږدئ او په مناسب سرعت حرکت وکړئ.

•	 هارن مه وهئ او لوړ غږ مه کوئ.
•	 که هغه حیوان چې تاسې ترې تېرېږئ وېرېدلی ښکاري، خپل موټر د سړک غاړې ته 

ودروئ او همدلته پاتې شئ.
•	 یوازې هغه وخت حرکت ته دوام ورکړئ چې دا کار خوندي وي.
•	 که سپور یا د ګاډي چلوونکی تاسې ته د درېدو اشاره وکړي، باید ودرېږئ.

دا قانون پر آسونو، غواوو او نورو ټولو بارکشوونکو حیواناتو هم پلي کېږي.

په کلیوالو سیمو کې، د واښو د ګاډو يا د تفریحي سپرلۍ )Hayrides( ترڅنګ د تېرېدو پر 
مهال ځانګړی احتیاط وکړئ. دا ګاډي عموماًً د آسونو یا نورو حیواناتو په واسطه کشېږي 

او سورلۍ پکې وي.

 پارک کول

د موټر درول او پارک کول د قانون له مخې تنظیم شوي دي. د دې مقرراتو موخه د 
سړک خوندیتوب او د ترافیکو د منظم جریان ساتل دي. تاسې باید د پارک کولو بېلابېل 

ډولونه تمرین کړئ او د پارک کولو قوانین ښه وپېژنئ. د درېدو او پارک کولو په اړه 
لاندې عمومي قواعد په پام کې ونیسئ:

•	  د پارک کولو پر مهال، یا کله چې موټر مو درېدلی وي، داسې حالت مه رامنځته 
کوئ چې د ترافیکو لپاره خطر یا خنډ جوړ کړي.

•	  تل ډاډ ترلاسه کړئ چې لږ تر لږه 12 فوټه پلن او خلاص ځای د ترافیکي جريان د 
تېرېدو لپاره پرېږدئ.

•	 کله چې خپل موټر یوازې پرېږدئ، د ایالت قانون له تاسې غواړي چې انجن بند 
کړئ؛ د پارکینګ بریک )هېنډ بريک( فعال کړئ؛ ډاډ ترلاسه کړئ چې د موټر سویچ 

قلف شوی وي؛ کیلي له موټر څخه وباسئ؛ او د موټر دروازه قلف کړئ.
•	 کله چې غواړئ له څنډې څخه بېرته سړک ته داخل شئ، لومړی انتظار وکړئ چې 

په لین کې روان وسایط تېر شي. وروسته د وتلو اشاره ورکړئ او په ارامۍ سره 
ترافیکي جريان ته داخل شئ.

•	 که په سوداګریزه یا استوګنیزه سیمه کې موټر پارکوئ، موټر باید د سړک له څنډې 
څخه له 12 انچو څخه زیات ليرې نه وي. یوازینۍ استثنا هغه وخت ده چې په 

زاویه پارک کول اجازه ولري.
 موازي پارک کول

	1 داسې د پارک کولو ځای وټاکئ چې ستاسې د موټر لپاره .
کافي اوږد وي. همدارنګه، ډاډ ترلاسه کړئ چې په هغه ځای 

کې پارک کول قانوني وي.
	2 خپل موټر د هغه موټر ترڅنګ ودروئ چې د پارک کولو د .

تش ځای مخې ته ولاړ وي. د دواړو موټرو ترمنځ شاوخوا 
2 تر 3 فوټه واټن پرېږدئ. خپل موټر داسې برابر کړئ 

چې شا بمپر یا مخکینۍ څوکۍ مو د بل موټر له شا بمپر یا 
مخکینیو څوکیو سره په یوه کرښه کې شي.

	3 دواړو لوریو ته شاته وګورئ، څو ډاډ ترلاسه کړئ چې پلي .
کسان او نور وسایط نه راځي.

	4 ورو ورو شاته حرکت وکړئ او سټیرینګ بشپړ د سړک د .
څنډې په لوري وګرځوئ. پښه مو په نرمۍ سره پر بریک 

وساتئ. د شاته تګ پر مهال مستقیماً د شا له ښیښې وګورئ؛ 
هندارې مه کاروئ.

	5 کله چې د خپل موټر مخ د پارک شوي موټر له شا بمپر څخه .

د موازي پارک کولو 
ګامونه

تېر شي، سټیرینګ مخالف لوري ته وګرځوئ او شاته حرکت ته دوام ورکړئ.
	6  کله چې کافي شاته ولاړ شئ، ټيرونه سم کړئ او لږ مخکې حرکت وکړئ. ډاډ .

ترلاسه کړئ چې د خپل موټر په مخ او شا کې کافي ځای پاتې وي، څو نور وسایط 
وکولای شي په اسانۍ سره ووځي.

	7 موټر د پارک )Park( په ګیر کې واچوئ..

﻿په غونډۍ کې پارک کول
که موټر په غونډۍ کې پارکوئ او لاسي ګیربکس ولري، تل د پارکینګ بریک فعال کړئ 

او موټر په ګیر کې پرېږدئ. که موټر اتومات ګیربکس  ولري، د پارکینګ بریک فعال کړئ 
او ګیر د پارک په حالت کې واچوئ. همدارنګه، باید د موټر مخکیني ټايرونه په سم لوري 

وګرځوئ، څو که بریک کار ونه کړي، موټر 
ښکته خوا ونه ښویېږي.

• د سړک څنډه نه وي - مخکیني ټايرونه 	
د سړک د غاړې پر لور دننه خواته 

وګرځوئ.
• په پورته غونډۍ کې د سړک د څنډې 	

ترڅنګ - مخکیني ټايرونه بهر، د تګ د 
لین پر لور وګرځوئ.

• په ښکته غونډۍ کې د سړک د څنډې ترڅنګ - مخکیني ټايرونه دننه، د سړک د 	
څنډې پر لور وګرځوئ.

 د پارک کولو مقررات
د پارک کولو مقررات عموماًً د ایالت د قانون له مخې ټاکل کېږي او د ښارونو او ولسوالیو 

د اړوندو ادارو له خوا پلي کېږي. کله چې ښاروالۍ دا مقررات تصویب کړي، ډېری وخت د 
ایالت له مقرراتو سره ورته وي، خو تل یو شان نه وي. د پارک کولو ځایونه عموماًً د سړک 

پر سطحه د سپینو کرښو په وسیله نښه شوي وي. تاسې باید خپل موټر د همدې کرښو 
ترمنځ پارک کړئ. د دوو پارکینګ ځایونو یوه برخه نیول اجازه نه لري. په ماساچوسټس کې 

په لاندې ځایونو کې پارک کول منع دي:
•	  NO STANDING ،)پارک کول منع دي( NO PARKING په هغه سیمه کې چې د

)درېدل منع دي( یا NO STOPPING )تم کېدل منع دي( نښه نصب شوې وي.
•	 د بایسکل په لین کې.
•	 د بس په تمځای کې )په نښه شوي بس تمځای کې د پارک کولو جریمه 100$ ده(.
•	 د ټکسي په تمځای کې.
•	 په هغه ځای او وخت کې چې د سړک د پاکولو لپاره ټاکل شوی وي.
•	 په نښه شوې د بار پورته کولو او ښکته کولو سیمه کې.
•	 د تقاطع څخه د 20 فوټو په واټن کې.
•	 د پلي کسانو د اوښتو په ځای کې، د موټر د ننوتلو لارې مخې ته، یا د معلولینو د تګ 

ساحې مخې ته.
•	  )HP-DV( په هغه پارکینګ کې چې یوازې د معلولینو یا معلولو پخوانیو سرتېرو 

لپاره ځانګړی شوی وي، مګر که د معلول کس ځانګړې نمبرپلېټ، پارکینګ جواز، یا د 
معلول پخواني سرتېري ځانګړې نمبرپلېټ ولرئ. د لومړۍ سرغړونې جریمه $300 

ده. د معلول کس یا پخواني سرتېري د نمبرپلېټ یا جواز ناسم استعمال لږ تر لږه $500  
جریمه لري.

•	 د معلولینو د پارکینګ ځای ترڅنګ په کرښه لرونکې نښه شوې سیمه کې، حتی که د 

معلولینو ځانګړې نمبرپلېټ یا جواز هم ولرئ
•	 د اور وژنې وسيلې یا د اور وژنې له ځانګړي لین څخه د 10 فوټو په واټن کې
•	 پر پیاده‌لار، د سړک پر څنډه، د ترافیکي جريان پر منځني ټاپو، یا د سړک پر منځنۍ 

بېلوونکې برخه 
•	 د هوا یا سړک د بېړني حالت پر مهال
•	 د ترافیکي جريان د حرکت خلاف لوري ته
•	 پر ایالتي یا د ايالتونو ترمنځ لویه لاره کې، مګر که قانوني اجازه موجوده وي
•	 پر Massachusetts Turnpike لویه لاره )جریمه یې له 15$ څخه تر 100$ پورې ده(
•	 په کلیوالو سیمو کې یا له ګڼ مېشتې سیمې څخه بهر، د سړک پر مخ.
•	 د تګ په لین کې، د پارک شوو موټرانو ترڅنګ
•	 د خپل موټر د عادي )غیر بېړني( ترمیم لپاره

که د پارک کولو له مقرراتو څخه سرغړونه وکړئ، ښايي جریمه او رسمي تخلف لیک درکړل 
شي. د پورته ډېرو سرغړونو جریمې د ښار یا ولسوالۍ د مقرراتو له مخې ټاکل کېږي، نو 

اندازه یې له یوه ښار څخه بل ته توپیر لري. که د پارک کولو جریمې مو پرې نه کړئ، ښايي 
د موټر چلولو د جواز یا د موټر د ثبت د نوي کولو مخه ونیول شي.

د پارکینګ مېټرونه

د عامه پارکینګ ډېر ځایونه د سکو یا برېښنايي تادیې په وسیله فعالېدونکو پارکینګ 
مېټرونو له لارې اداره کېږي. 

د پارک کولو مقررات او د وخت محدودیتونه عموماًً د هغو ورځو او ساعتونو لپاره پلي 
کېږي چې په نښو کې ښودل شوي وي. که له ټاکلي وخت څخه ډېر موټر پارک کړئ، یا د 

پارکینګ فیس ورنه کړئ، ښايي د پارک کولو د سرغړونې جریمه درکړل شي

د پارک کولو جوازونه

په ډېرو ښارونو او ولسوالیو کې اوسېدونکو ته د پارک کولو ځانګړي جوازونه ورکول 
کېږي. ځینې سړکونه RESIDENT PERMIT PARKING ONLY په نښو سره مشخص 

شوي وي. که د اوسېدونکي د پارک کولو جواز یا د مېلمنو ځانګړی جواز ونه لرئ، په 
دغو ځایونو کې پارک کول اجازه نه لري. د پارک کولو د جواز د ترلاسه کولو لپاره له خپل 

ښار یا ولسوالۍ له اړوندو ادارو سره اړیکه ونیسئ.

 د سړک نور مقررات

لاندې هغه قوانین دي چې تر اوسه نه دي بیان شوي. د لاندې کارونو ترسره کول 
غیرقانوني دي:

•	 د شرط یا قمار پر سر موټر چلول
•	 د سرعت سیالي کول
•	 د موټر چلولو پر مهال له کړکۍ څخه هر ډول شی غورځول

•	 پر سړک، یا پر عامه او شخصي ځمکه کثافات یا ښیښه غورځول
•	 ځنګل یا خلاصې سیمې ته نږدې بل سګرېټ یا هر هغه شی غورځول چې د اور 

لګېدو سبب کېدای شي
•	 د موټر د غږ کمولو سیستم ليرې کول، غیر فعالول یا بدلول

همدارنګه، کارول شوی د انجن تېل، د ګیربکس تېل او نور خطرناک مواد باید بېرته 
هغه ځای ته وسپارئ چې ترې اخیستي مو وي. هغه ګراج یا پلورنځی چې دا مواد یې 

درباندي پلورلي وي، د هغوی د خوندي راټولولو او له منځه وړلو مسؤلیت لري.

 د پلي کسانو مقررات

پلي کسان باید لاندې قواعد په یاد ولري:

•	 د ایالت قانون له مخې، که د پلي کسانو د اوښتو ځای موجود وي، باید له هماغه ځای 
څخه له سړکه واوړي. که په تقاطع کې ترافیکي څراغ وي، د پلي تګ تڼۍ کېکاږئ او د 
WALK نښې تر روښانه کېدو انتظار وکړئ. په هغو تقاطعګانو کې چې تڼۍ نه لري، د 

WALK نښه په اتومات ډول فعالېږي. صبر وکړئ!
•	 که څراغ د DON'T WALK نښه وښيي، له سړک څخه مه اوړئ.
•	 مخکې له دې چې له سړکه واوړئ، د سړک پر غاړه  ودرېږئ، لومړی چپ، بیا ښی، 

او بیا یو ځل بیا چپ لوري ته وګورئ. دا کار حتی په یوطرفه سړک کې هم وکړئ. د 
سړک د اوښتو پر مهال تل هوښیار اوسئ، په ځانګړي ډول په هغو تقاطعګانو کې چې 

وسايط اجازه لري د سور څراغ پر مهال ښي لوري ته تاو شي.
•	 که اړ یاست چې د پارک شوو وسايطو له منځه سړک ته راووځئ، لومړی ودرېږئ، 

دواړو خواوو ته وګورئ، او بیا له سړکه واوړئ.
•	 که پیاده‌لار موجوده وي، باید له هماغې څخه استفاده وکړئ. که پیاده‌لار نه وي، د 

سړک پر غاړه د ترافیکي جريان مقابل لوري ته مخامخ پلی تګ وکړئ.
•	 هېڅکله پر لویو چټکو لارو، د ايالتونو ترمنځ لویو لارو او ټرنپایک باندي پلی مه ګرځئ 

او مه ترې اوړئ.
•	 په ځانګړي ډول د شپې، روښانه رنګه کالي یا داسې جامې واغوندئ چې انعکاسي پټې 

ولري، ترڅو نور مو په اسانۍ وویني.

د بایسکل چلوونکو او د بایسکل چلوونکو په شتون کې د موټر چلوونکو قوانین 
)د 2008 کال د قوانینو د 525م فصل له تعدیل سره سم(

بایسکل چلوونکي حق لري چې د دې ایالت له ټولو عامه سړکونو څخه استفاده وکړي، 
پرته له هغو محدود لاسرسي یا چټکو ایالتي لویو لارو چې د بایسکل تګ پکې د ځانګړو 

نښو له لارې منع شوی وي. کله چې بایسکل چلوونکي پر عامه سړکونو تګ کوي، باید د 
ترافیکو هماغه اساسي قوانین او مقررات مراعت کړي چې د نورو وسايطو پر چلوونکو 

هم پلي کېږي. لاندې د بایسکل اړوند قوانین )له تعدیلاتو سره( بیان شوي دي.
د بایسکل چلوونکي په توګه: )د 85م فصل، 11B ماده(

•	 تاسې حق لرئ چې هر وخت، هر سړک او د تګ د لین ټوله برخه وکاروئ )پرته له 
هغو محدود لاسرسي یا چټکو ایالتي لویو لارو چې د بایسکل تګ پکې منع شوی 

وي(، حتی که د بایسکل ځانګړی لین موجود هم وي.

•	  باید د ترافیکي جريان د حرکت په هماغه لوري بایسکل وچلوئ، مګر که ترافیکي 
نښې یا د سړک نښې بل ډول لارښوونه وکړي.

•	 باید د سور څراغ او د STOP نښې پر وړاندې ودرېږئ.
•	 کولای شئ د تګ په لین کې د روان موټر له ښي لوري څخه مخکې شئ.
•	 د درېدو یا تاوېدو نیت باید د لاس په اشاره څرګند کړئ. خو که د بایسکل د خوندي 

چلولو لپاره دواړو لاسونو ته اړتیا وي، دوامداره اشاره ورکول لازمي نه دي.
•	 د سوداګریزو سیمو څخه بهر، د خوندیتوب لپاره پر پیاده‌لار بایسکل چلولای شئ، 

مګر نه په هغه صورت کې که سيمه ايزو مقرراتو دا کار منع کړی وي.
•	 که پر پیاده‌لار یا ګډې لارې روان یاست، باید پلي کسانو ته د لارې حق ورکړئ 

او مخکې له دې چې ترې تېر شئ، )د سایرن یا شپېلۍ پرته( د زنګ یا بل غږیز 
خبرداري له لارې خبر ورکړئ.

•	 له دوو څخه زیات بایسکلونه نه شي کولای یو د بل تر څنګ وچلېږي. په هغو 
سړکونو کې چې یوه لوري ته څو لینونه لري، دوه بایسکلونه چې څنګ په څنګ 

روان وي باید په یوه لین کې پاتې شي او د نورو وسایطو د مخکې کېدو مخه په 
غیر ضروري ډول ونه نیسي.

•	 باید د نورو بایسکل چلوونکو څخه خوندي واټن وساتئ، په ځانګړي ډول د 
تقاطعګانو پر مهال.

•	 د پلي کسانو د اوښتو ځایونو ته د نږدې کېدو پر مهال، په ځانګړي ډول د ګڼې ګوڼې 
پر وخت، خپل سرعت کم کړئ.

•	 باید پر هغه دایمي څوکۍ کېنئ چې بایسکل ته نصب شوې وي. سپورلۍ هم باید پر 
دایمي څوکۍ یا د بایسکل په ټېله کې کېني.

•	 هغه ماشوم چې عمر یې د یو او څلورو کلونو ترمنځ وي یا وزن یې 40 پونډه یا 
لږ وي، یوازې د ماشوم په ځانګړې څوکۍ کې لېږدول کېدای شي. ماشوم باید 

د خوندیتوب کمربند ولري، نېغ ناست وي، او لاسونه او پښې یې د ټاير له چين 
)سيخانو(  څخه خوندي وي. هغه څوک چې د دوه کسیز بایسکل د شا پر څوکۍ 

سپرېږي، باید تر پډالونو او لاستي پورې لاسرسی ولري. تر یو کال کم عمر ماشوم 
پر بایسکل نه شئ لېږدولای.

•	 16 کلونو څخه کم عمره بایسکل چلوونکی یا سپرلۍ باید د د امریکا د مصرفوونکو  د 
د محصولاتو د خوندیتوب کمیسیون له خوا منظور شوی خولۍ )هېلمټ( واغوندي. 
دا خولۍ باید د عامه سړک یا د بایسکل پر لاره د تګ پر مهال په سمه توګه پر سر 
تړل شوې وي، مګر په هغه صورت کې لازمي نه ده که سپرلۍ په داسې تړلي ټېله 

کې وي چې سر یې خوندي کوي.
•	 هر وخت چې د خوندي تګ لپاره اړتیا وي، باید )د سایرن یا شپېلۍ پرته( د زنګ یا 

بل غږیز خبرداري څخه استفاده وکړئ.
•	 کولای شئ خپل بایسکل پر سړک یا پیاده‌لار پارک کړئ، خو یوازې هغه وخت چې د 

وسایطو یا پلي کسانو د تګ خنډ نه شي.
•	 اجازه نه لرئ چې بایسکل مو بل موټر کش کړي. یوازې د بایسکل ټېله د کشولو 

اجازه لري.
•	 داسې شیان مه لېږدوئ چې د بایسکل خوندي چلول ګډوډ کړي، او تل باید لږ تر لږه 

یو لاس پر لاستي )شټرينګ( وي.
•	 بایسکل باید داسې سالم بریک ولري چې د 15 میله في ساعت سرعت څخه یې د 30 

فوټو په واټن کې ودروي.

•	 د لمر لوېدو نیم ساعت وروسته بيا د لمر راختو نیم ساعت مخکې باید د بایسکل 
مخته سپین څراغ ولرئ چې تر 500 فوټو پورې ښکاره وي، او په شا کې سور څراغ 

یا انعکاسي نښه ولرئ چې تر 600 فوټو پورې ښکاره وي.
•	 په همدې وخت کې باید د هر پډال، یا پر دواړو پډالونو، یا پر خپل ځان یا بایسکل 

انعکاسي مواد ولرئ، ترڅو له هر لوري څخه تر 600 فوټو پورې ښکاره وي.
•	 د بایسکل لاستی (شټرينګ( باید دومره لوړ نه وي چې د نیولو پر مهال ستاسې له 

اوږو پورته شي، او د بایسکل دوښاخه )فورک( باید د جوړونکي له اصلي ډیزاین 
څخه بدل نه شي.

•	 که داسې ټکر وشي چې د چا د ټپي کېدو یا له 100$ څخه د زیات مالي زیان سبب 
شي، باید هغه د هماغه ښار یا ولسوالۍ پولیسو ته راپور کړئ.

د پورته قوانینو ترڅنګ، بایسکل چلوونکي باید لاندې سپارښتنې هم مراعت کړي:

•	 پر نېغه کرښه حرکت وکړئ، ترڅو موټر چلوونکي او پلي کسان پوه شي چې تاسې په 
کوم لوري روان یاست.

•	 پر ګډو لارو او سړکونو مناسب سرعت وساتئ. که په قانوني ډول پر پیاده‌لار بایسکل 
چلوئ، باید د پلي تګ په سرعت حرکت وکړئ او پیاده کسانو ته د لارې حق ورکړئ.

•	 د بایسکل چلولو پر مهال خپل موبایل مه کاروئ. او مه هم پیغام استوئ.

•	 پلي کسانو ته د لارې حق ورکړئ، تل ورته متوجه اوسئ او د اړتیا په صورت کې 
درېدو ته چمتو اوسئ.

•	 د پلي کسانو د اوښتو ځایونو ته د نږدې کېدو پر مهال سرعت کم کړئ.

•	 د پارک شوو وسايطو له دروازو څخه د خوندي واټن لپاره د دروازې له خطرناکې 
ساحې څخه هاخوا حرکت وکړئ، یعنې لږ تر لږه درې فوټه واټن وساتئ، او ناڅاپه 

پرانیستل کېدونکو دروازو ته پام وکړئ.

•	 نورو بایسکل چلوونکو ته کافي ځای ورکړئ. له نورو بایسکلونو څخه له چپ لوري 
مخکې شئ، نه له ښي لوري. په تقاطع کې د ولاړو بایسکلونو مخې ته مه ننوځئ.

•	 په تقاطعګانو کې داسې وګڼئ چې موټر چلوونکي تاسې نه ویني. سرعت کم کړئ، 
هڅه وکړئ له موټر چلوونکي سره د سترګو اړیکه ټینګه کړئ، د هغوی د احتمالي 

تاوېدو اټکل وکړئ، او د تقاطع په منځ کې له موټر سره د سیالۍ هڅه مه کوئ. تل 
خوندي سرعت وساتئ.

•	 بسونو، لاریو او نورو لویو وسایطو ته کافي ځای ورکړئ. د هغوی ترڅنګ بايسکل 
مه چلوئ او مه ترې مخکې کېږئ. لوی وسایط د تاوېدو لپاره پراخه ساحه کاروي، 

ژر نه درېږي او نه ليدونکي ساحې يې لويي وي. په ځانګړي ډول د هغوی د شا 
نه ليدونکو ساحو ته پام وکړئ او هېڅکله دا مه انګېرئ چې موټر چلوونکی تاسې 

ویني. هېڅکله له ښي لوري د روان ټراکټور-ټرېلر څخه مه مخکې کېږئ.

•	 له بس څخه له ښي لوري مه مخکې کېږئ، ځکه ښايي له بس څخه راکښته کېدونکي 
کس سره ټکر وکړئ یا د سړک د څنډې خوا ته بند پاتې شئ. که له چپ لوري له بس 

څخه مخکې کېږئ، پام وکړئ، ځکه بس ښايي بېرته خپل لین ته داخل شي.

•	 د بایسکل چلولو پر مهال په دواړو غوږونو کې هېډفون یا ایربډ مه کاروئ.

د بایسکل د مناسبې خولۍ )هيلمټ( اغوستل د بایسکل د پېښو له امله د مړینې 
او دایمي معلولیت لامل کېدونکو ټپونو خطر په څرګند ډول کموي.

د يو موټر چلوونکي په توګه، کله چې بایسکل چلوونکي موجود وي:
• له مخکې کېدو وروسته د بایسکل مخه مه نیسئ: که له هغه بایسکل څخه چې 	

ستاسې په ښي لوري او ستاسې په لوري روان وي مخکې کېږئ، تر هغه وخته بېرته 
ښي لین ته مه ستنېږئ څو چې په بشپړه توګه او په خوندي واټن له بایسکل څخه 

تېر شوي نه یاست. )فصل 89، ماده 2(
• له مخکې کېدو وروسته ناڅاپه ښي لوري ته مه تاوېږئ: که یوه تقاطع یا د 	

موټر د ننوتلو لارې ته نږدې له بایسکل څخه مخکې کېږئ او غواړئ ښي لوري ته 
تاو شئ، یوازې هغه وخت تاوېدای شئ چې له بایسکل چلوونکي څخه خوندي واټن 

ولرئ او وکولای شئ په مناسب او خوندي سرعت تاو شئ. )فصل 90، ماده 14(
• په تنګ لین کې بایسکل مه تنګوئ: که یو لین دومره تنګ وي چې له بایسکل 	

څخه په خوندي واټن مخکې کېدل پکې ممکن نه وي، صبر وکړئ تر څو وکولای 
شئ خوندي ډول بل لین وکاروئ، یا انتظار وباسئ تر څو په هماغه ګډ لین کې په 

خوندي ډول مخکې کېدل ممکن شي. د مخکې کېدو پر مهال باید لږ تر لږه 4 فوټه 
واټن وساتئ. )فصل 89، ماده 2(

• د چپ لوري د تاوېدو پر مهال د لارې حق مه ترې اخلئ: کله چې په تقاطع، 	
کوڅه، شخصي سړک یا د موټر د ننوتلو لارې ته چپ لوري ته تاوېږئ، باید د 

بایسکل په ګډون له مقابل لوري راتلونکي هر وسايط ته، ، د لارې حق ورکړئ، که 
هغه په تقاطع کې وي یا دومره نږدې وي چې سمدستي خطر رامنځته کوي. )فصل 

90، ماده 14(
• خپل ښي لوري بایسکلونو ته پام وکړئ: بایسکل چلوونکي قانوناً حق لري چې 	

په ترافیکي جريان کې د وسايطو ښي لوري ته حرکت وکړي. که د موټر او بایسکل 
ترمنځ ټکر وشي، دا د موټر چلوونکي لپاره قانوني دفاع نه ګڼل کېږي چې ووایي 

)11B بایسکل د نورو وسايطو په ښي لوري روان و. )فصل 85، ماده
• له کتلو پرته د موټر دروازه مه پرانیزئ: که موټر چلوونکی یا سپرلۍ د راتلونکي 	

بایسکل مخې ته د موټر دروازه پرانیزي، تر 100$ پورې جریمه کېدای شي. )فصل 
90، ماده 14( د دروازې له پرانیستلو مخکې تل شاته وګورئ او ډاډ ترلاسه کړئ چې 

کوم بایسکل را روان نه وي.
• په یاد ولرئ چې بایسکلونه کولای شي دوه په دوه حرکت وکړي: دوه بایسکل 	

چلوونکي کولای شي څنګ په څنګ بايسکلونه وچلوي. خو که په یوه لوري کې له 
)11B یوه څخه زیات لینونه وي، باید په یوه لین کې پاتې شي. )فصل 85، ماده

• په یاد ولرئ چې بایسکل چلوونکي تل د تاوېدو اشاره نه ورکوي: بایسکل 	
چلوونکي باید د درېدو یا تاوېدو نیت د لاس په اشاره څرګند کړي. خو که د بایسکل 

د خوندي چلولو لپاره دواړو لاسونو ته اړتیا وي، نه دوامداره اشاره لازمه ده او نه 
)11B هم په ځینو حالاتو کې اشاره ورکول. )فصل 85، ماده

 د بایسکل چلوونکو لپاره د پرانیستو دروازو خطر

د موټر پرانیستې دروازې د بایسکل چلوونکو لپاره ډېر جدي خطر رامنځته کوي. کله چې 
موټر چلوونکی یا سپرلۍ غواړي د موټر دروازه پرانیزي، باید لاندې ګامونه تعقیب کړي:

لومړی د شا هنداره وګورئ. .1

بیا د څنګ هنداره وګورئ.. 2

دروازه په هغه لاس پرانیزئ چې له دروازې څخه لرې وي )یعنې د مقابل لوري . 3
لاس(.

دې طریقې ته د "هالنډي پرانیستلو" )Dutch Reach( طریقه ویل کېږي، ځکه لومړی 
ځل په هالنډ کې دود شوه. په دې طریقه کې تاسي اړ کېږي چې د دروازې د پرانیستلو 

پر مهال شا ته وګرځي، او په دې توګه کولای شئ را روان بایسکل چلوونکي په ښه توګه 
ووینئ. همدارنګه، دا طریقه د دې مخه هم نیسي چې دروازه په ناڅاپي ډول په بشپړه 

توګه پرانیستل شي. دا کار نه یوازې د بایسکل چلوونکو ساتنه کوي، بلکې د دې سبب هم 
کېږي چې د را روان موټر له امله ستاسې د موټر دروازه زیانمنه یا له موټر څخه جلا نه 

شي. بایسکل چلوونکي باید د پارک شوو وسايطو څخه لږ تر لږه 3 فوټه واټن وساتي، که 
د بایسکل ځانګړی لین موجود وي او که نه وي. دا واټن بایسکل چلوونکي د »دروازې د 
خطر له ساحې څخه بهر ساتي او له ناڅاپه پرانیستل کېدونکو موټر دروازو سره د ټکر 

مخه نیسي.

د موټر د دروازې د پرانیستلو "هالنډي طریقه".

 د بایسکل ځانګړي تم ځایونه

د بایسکل ځانګړي تم ځایونه د سړک پر سطحه ځانګړې نښې دي چې په تقاطعګانو کې 
جوړېږي، ترڅو بایسکل چلوونکو ته د سور څراغ پر مهال د چپ لوري د تاوېدو لپاره 

خوندي ځای برابر کړي. دا تم ځایونه زرغون رنګ لري او د بایسکل چلوونکي انځور پرې 
رسم شوی وي. په تقاطعګانو کې د پیاده لار څخه مخکې د سړک پر سطحه په نښه کېږي 

او د تګ ټول لین پوښي.

موټر چلوونکي باید د بایسکل ځانګړي تم ځای تر شا ودرېږي )حتی که تش هم وي( او د 
زرغون څراغ تر روښانه کېدو پورې انتظار وباسي.

هغه بایسکل چلوونکي چې غواړي چپ لوري ته تاو شي، باید په همدې تم ځای کې 

 ودرېږي، د تم ځای کیڼ لوري ته ولاړ پاتې شي، د 
 تاوېدو اشاره ورکړي، او د زرغون څراغ تر روښانه 
 کېدو پورې انتظار وباسي. هغه بایسکل چلوونکي 

 چې مخته ځي یا ښي لوري ته تاوېږي، باید د تم ځای 
 په ښي لوري کې، په یو بل ته لږ مخکې او وروسته 

 ودرېږي او د زرغون څراغ تر روښانه کېدو پورې 
انتظار وکړي.

د بایسکل ځانګړي تم ځای بېلګه

 د بایسکل ځانګړي تم ځایونه د دوه پړاویز چپ تاوېدو 
 لپاره هم کارېږي. په دې ډول تاوېدو کې، بایسکل 

 چلوونکی د څو لینونو له یوځای اوښتو پرته، چپ لوري 
ته په دوو جلا پړاوونو کې تاوېږي:

 1 پړاو: د زرغون څراغ په روښانه کېدو سره نېغ 
 له تقاطع څخه واوړئ او د هغه سړک د بایسکل په 

ځانګړي تم ځای کې ودرېږئ چې غواړئ ورته تاو شئ.

 2 پړاو: د زرغون څراغ تر روښانه کېدو پورې انتظار 
 وباسئ، بیا نېغ له تقاطع څخه واوړئ او خپل چپ لور 

ته تاو شئ.

﻿جلا شوي د بایسکل لینونه

جلا د بایسکل لینونه چې د بايسکل مسير او د خوندي بايسکل لينونه هم بلل کېږي، هغه 
ځانګړي لینونه دي چې د بایسکل ترافیکي جريان د وسايطو له ترافیکي جريان څخه په 
فزیکي ډول بېلوي. په هغو ځایونو کې چې د بایسکل لین له تقاطع و تېرېږي، دا برخه 

عموماًً په زرغون رنګ او د بایسکل د انځور په وسیله په نښه شوې وي. د بایسکل لینونه 
د پلي کسانو لپاره نه دي؛ پلي کسان باید پر پیاده لار تګ وکړي.

په تقاطعګانو کې، موټر چلوونکي باید د درېدو کرښې تر شا ودرېږي، څو پلي کسان 
او بایسکل چلوونکي په خوندي ډول له سړک څخه واوړي. کله چې موټر چلوونکي ښي 

لوري ته تاوېږي، باید هغو پلي کسانو او بایسکل چلوونکو ته د لارې حق ورکړي چې له 
تقاطع څخه اوړي.

موټر چلوونکي باید هر وخت، د بایسکل له لین څخه د تېرېدو یا تاوېدو پر مهال، را روان 
بایسکل چلوونکي په دقت وګوري. د دې لپاره ښايي اړ شي چې د موټر اړخ او شا ته هم 

وګوري. 

بایسکل چلوونکي باید د بایسکل په لین کې په سم لوري حرکت وکړي. په تقاطعګانو کې 
باید د بایسکل په ټاکلي لین کې حرکت وکړي، تاوېدونکو وسایطو ته متوجه وي او هغو 

پیاده کسانو ته د لارې حق ورکړي چې له سړک څخه اوړي.

 د بایسکل د عامو ټکرونو بېلګې

په راتلونکې پاڼه کې انځورونه د وسايطو او بایسکل چلوونکو ترمنځ د ټکرونو عامې 
بېلګې ښيي. په دې ټولو بېلګو کې، د ټکر مسؤلیت د موټر چلوونکي پر غاړه دی. موټر 

چلوونکي باید تل هغو بایسکلونو ته متوجه وي چې ښايي د نورو وسایطو یا ودانیو تر 
شا پټ وي. همدارنګه، موټر چلوونکي باید د بایسکل چلوونکي سرعت کم اټکل نه کړي 
او د بایسکل څخه د خوندي مخکې کېدو لپاره د اړتیا وړ واټن ته پام وکړي. په دې ټولو 

حالتونو کې، بایسکل چلوونکي کولای شي د لین لږ څه کیڼ لوري ته په حرکت کولو سره 
خپل لید زیات کړي او د ټکر خطر کم کړي.

د چپ لوري د تاوېدو ټکر

د موټر د راوتلو ټکر

د ښي لوري د تاوېدو ټکر

اړخیز ټکر

 د موټر چلولو 
ځانګړې حالتونه

یوازې تمرین او تجربه ستاسې څخه ښه موټر چلوونکی 
جوړولای شي. د RMV د ترافيکي پېښو د معلوماتي څانګې په 
خبره، د لویو لارو شاوخوا 40 سلنه ټکرونه د 25 کلنۍ څخه د 

کم عمره موټر چلوونکو له خوا رامنځته کېږي. د دغو ټکرونو 
ډېری لامل د موټر چلولو د تجربې کموالی وي. د دې لپاره چې 

ښه موټر چلوونکی شئ، لاندې اصول مراعت کړئ:

•	 موټر چلولو ته خپله بشپړه پاملرنه وکړئ. د موټر چلولو پر 
مهال مو پام بلې خوا ته مه اړوئ. له سپرلیو سره خبرې 

کول، د موټر غږیز سیستم تنظیمول، یا خوراک کول، ټول 
خطرناک کېدای شي.

•	 په دفاعي ډول موټر وچلوئ او تل خپلې سترګې د سړک مخې 
ته وساتئ. که هوښیار او متوجه اوسئ، خطرونه به ژر 

ووینئ او د مخنیوي لپاره به کافي وخت ولرئ.

•	 په بېلابېلو شرایطو کې د موټر چلولو تمرین وکړئ، لکه پر 
لویو لارو، د شپې له خوا او په بېلابېلو هوايي حالاتو کې.

•	 دا زده کړئ چې په بېړنیو حالاتو کې څنګه موټر کنټرول 
کړئ، لکه د موټر ښویېدو یا د ټایر د ناڅاپي چاودېدو پر 

مهال.

•	 د سړک قوانین وپېژنئ، ښه یې درک کړئ او تل یې مراعت 
کړئ.

په دې فصل کې د دفاعي موټر چلولو اصول او د موټر چلولو 
د ځانګړو حالاتو د سم مدیریت څرنګوالی تشریح شوی دی. 

همدارنګه، دا فصل درته ښيي چې د ټکر په صورت کې باید څه 
وکړئ، حتی که تاسې په پېښه کې یوازنی شاهد هم ياست.

ل
ص

ف
م 

ځ
پن

﻿خوځنده بېړني وسايط

•	 تل د اور وژنې موټرانو، امبولانسونو، د پولیسو موټرو او نورو هغو بېړنیو وسایطو 
ته د لارې حق ورکړئ چې سایرن او/یا ځلېدونکي بېړني څراغونه کاروي.

•	 که یو بېړنی موټر له هر لوري را روان وي، باید خپل موټر د امکان تر حده د سړک 
ښي غاړې ته کړئ او په بشپړه توګه ودرېږئ. یوازې ورو حرکت کول بسنه نه کوي.

•	 خپلې هندارې وګورئ او د سړک په ښي غاړه کې د درېدو لپاره خوندي ځای ومومئ. 
خپل موټر چپ لوري ته مه باسئ، ناڅاپه بریک مه وهئ او ناڅاپه مه درېږئ. د 

درېدو پر مهال د ښي لوري اشاره وکاروئ.
•	 هېڅکله د تقاطع په منځ کې مه درېږئ. لومړی له تقاطع څخه تېر شئ، بیا چې هر 

وخت خوندي وي، د سړک غاړې ته موټر ودروئ.
•	 کله چې بېړنی موټر تېر شو، د چپ لوري اشاره ورکړئ او ډاډ ترلاسه کړئ چې لین 

خالي دی. همدارنګه، وګورئ چې کوم بل بېړنی موټر را روان نه وي. وروسته بېرته 
ترافیکي جريان ته داخل شئ.

•	 د خبرداري یا بېړني حالت ته د روان بېړني موټر تر شا په 300 فوټو څخه په کم 
واټن حرکت کول غیرقانوني دي.

 ولاړ بېړني او ساتندويه وسایط

•	 کله چې د خپل مخ لوري ته داسې د بېړنی غبرګون وسايط ووینئ چې ولاړ وي او 
بېړني څراغونه یې بل وي، باید سرعت کم کړئ او په پوره احتیاط حرکت وکړئ. په 
دې وسایطو کې د اور وژنې موټرونه، د پولیسو موټرونه، امبولانسونه او د ناورین 

پرمهال خدماتي وسایط شامل دي، چې عموماً د نورو بېړنیو وسایطو او خدماتو 
ملاتړ کوي. همدارنګه، د سړک د ساتنې وسایط او د ژغورنې وسایط، لکه کشونکې 

لارۍ او د وسايطو انتقالونکې لارۍ چې ځلېدونکي بېړني څراغونه لري، هم په 
همدې ډله کې راځي. تل د خپل ځان او نورو کسانو د خوندیتوب لپاره په احتیاط 

عمل وکړئ.
•	 د “لین بدلولو قانون”  )د 2008 کال قانون، د 418 فصل( له مخې، کله چې یو 

ولاړ بېړنی موټر د ځلېدونکو څراغونو سره ووینئ، باید په احتیاط حرکت وکړئ او 
خپل سرعت د سړک د شرایطو له مخې خوندي او مناسب حد ته راکم کړئ. که پر 
داسې لویه لاره روان یاست چې لږ تر لږه څلور لینونه ولري )چې لږ تر لږه دوه 
یې ستاسې د حرکت په لوري وي(، باید په خوندي ډول داسې لین ته واوړئ چې 

د بېړني موټر له لین سره نږدې نه وي. په بل عبارت، د خپل موټر او د ولاړ بېړني 
موټر ترمنځ باید یو بشپړ لین تش پاتې شي. دې ته په کتو چې بېړنی موټر په کوم 

ځای کې ولاړ وي، ښايي اړ شئ ښي یا چپ لین ته واوړئ. که د لین بدلول ممکن نه 
وي، بیا هم باید په احتیاط حرکت وکړئ او خپل سرعت د سړک د شرایطو له مخې 

خوندي او مناسب حد ته راکم کړئ.
•	 د بېړني موټر ترڅنګ د تېرېدو پر مهال، تل د اړتیا په صورت کې د درېدو لپاره 

چمتو اوسئ.
•	 د شپې له خوا، د خپل موټر لوړې څراغونه ټیټ کړئ.
•	 که مرستې ته اړتیا لرئ، خپل موټر د پولیسو د موټر مخې ته ودروئ او مرسته 

وغواړئ. هېڅکله د پولیسو د موټر تر شا مه درېږئ. )که یو پولیس افسر له یوه 
درېدلي موټر چلوونکي سره بوخت وي، هغه ته مه ورنږدې کېږئ. د سړک پر غاړه 

د خپل موټر ترڅنګ ودرېږئ او تر هغه انتظار وکړئ چې پولیس افسر خپل کار پای 
ته ورسوي.(

•	 د اور ځای ته په 800 فوټه نږدې موټر چلول یا پارک کول غیرقانوني دي. هېڅکله د 
اور وژنې پر نل موټر مه تېروئ، مګر هغه وخت دا کار کولای شئ که د اور وژونکي 

یا د عامه خوندیتوب مسؤل چارواکي له خوا درته لارښوونه شوې وي.

 که پولیس مو ودروي: عمومي لارښوونې

د ایالت قانون له تاسې غواړي چې کله د پولیسو افسر د درېدو اشاره درکړي، خپل موټر 
د سړک غاړې ته کړئ او ودرېږئ. که پولیس افسر د پولیسو موټر کې وي یا پر پښو 

ولاړ وي، دا کار باید وکړئ. د پولیسو له خوا درول کېدای شي هم تاسې او هم پولیس 
افسر اندېښمن کړي. تاسې ښايي د جریمې له امله اندېښمن یاست یا نه پوهېږئ چې ولې 
درول شوي یاست. له بلې خوا، پولیس افسر هم عموماًً نه پوهېږي چې د موټر چلوونکي 

یا سپرلۍ له خوا به له څه ډول چلند سره مخ شي. له همدې امله، هغه هم د خپل شخصي 
خوندیتوب په اړه اندېښنه لري.

د ترافیکي درېدو پر مهال ستاسې چلند د پولیس افسر پر غبرګون اغېز کولای شي. له 
پولیس افسر سره بحث کول، د هغه لارښوونې یا غوښتنې له پامه غورځول، دا ورته ویل 

چې غوره به وي چې نور موټر چلوونکي ودروي، یا په ناڅاپي ډول د څوکۍ لاندې یا 
د موټر د سپرلیو په داسې ځایونو کې لاس اچول چې د پولیس افسر له نظره پټ وي، 

مناسب کار نه دی. دا ډول کړنې د پولیس افسر اندېښنه نوره هم زیاتوي.
د ترافیکي قوانینو پلي کول د پولیس افسر له مهمو دندو څخه دي. هغوی د ترافیکي 

منظم جریان په ساتلو او پر عامه سړکونو د مرګژوبلي په مخنیوي کې مهم رول لري. له 
همدې امله، د ترافیکي قوانینو دوامداره پلي کول یوه ښکاره اړتیا ده. هر کال په متحده 

ایالاتو کې د موټرو د ټکرونو له امله د وژل شویو او ټپیانو شمېر د تاوتریخوالي د ټولو 
نورو ډولونو د قربانیانو له مجموعي شمېر څخه زیات وي. په 2022 کال کې )چې د 

موجودو شمېرو له مخې وروستی کال دی(، په متحده ایالاتو کې د ټرافیکي پېښو له امله 
42,514 کسان )موټر چلوونکي، سپرلۍ، پلي کسان او بایسکل چلوونکي( مړه شوي او 

له 2,382,000 څخه زیات کسان ټپیان شوي دي. )د ملي لویو لارو د ترافیکي خوندیتوب 
ادارې NHTSA( په همدې 2022 کال کې، یوازې د ماساچوسټس ایالت کې د ټرافیکي 

پېښو له امله 413 کسان مړه شوي او 30,611 کسان ټپیان شوي دي. )د RMV د 
ټرافیکي پېښو د معلوماتو څانګه(

پولیس افسران د ترافیکي قوانینو د پلي کولو پر مهال د خپل خوندیتوب په اړه د اندېښنې 
پر ځای دلیل لري. هر کال په متحده ایالاتو کې یو شمېر پولیس افسران وژل کېږي او 
زرګونه نور د بریدونو ښکار کېږي. یوازې په 2021 کال کې، د ترافیکي تعقیبونو او د 
وسايطو د درولو پر مهال 5 پولیس افسران وژل شوي او پر 4,687 نورو باندي برید 

شوی دی. )د فدرالي تحقیقاتو اداره – FBI، د جرمونو متحد راپورونه(.

د ترافیکي درېدو پر مهال د اندېښنې د کمولو لپاره، لاندې لارښوونې مراعت کړئ:
•	 د پولیس افسر د درېدو اشاره له پامه مه غورځوئ او داسې مه ښایئ چې ګواکې 

اشاره مو نه ده لیدلې.
•	 د تاوېدو اشاره فعاله کړئ، خپلې هندارې وګورئ، او خپل موټر په احتیاط او ورو 

ورو په بشپړه توګه د سړک ښي غاړې ته کړئ. هېڅکله چپ لوري ته مه درېږئ. که 
پولیس افسر ستاسې له موټر څخه تېر شو او و نه درېده، نو کله چې خوندي وي، 

بېرته خپل لین ته داخل شئ.

•	 خپل موټر په تقاطع، د موټر د ننوتلو لارې مخې ته، یا د تګ په لین کې مه دروئ. 
که پولیس افسر تاسې ته د درېدو ځانګړی ځای وښيي، هماغلته موټر ودروئ.

•	 که موټر اتومات ګیربکس ولري، ګېر په Park موډ کې واچوئ؛ او که لاسي ګیربکس 
ولري، په Neutral کې یې واچوئ او د پارکینګ بریک فعال کړئ. انجن او راډیو 

بنده کړئ.
•	 تاسې او ستاسې سپرلۍ باید په موټر کې پاتې شئ. یوازې هغه وخت له موټره 

راکښته شئ چې پولیس افسر درته ووایي. که د راکښته کېدو غوښتنه درڅخه وشي، 
د ترافیکو له لارې په خوندي واټن کې ودرېږئ او خپل لاسونه ښکاره وساتئ.

•	 که شپه وي، د موټر مخکینۍ څراغونه روښانه پرېږدئ او د موټر دننه څراغ هم 
روښانه کړئ.

•	 کله چې پولیس افسر ستاسې د موټر خواته راځي، د موټر ښیښه ښکته کړئ.
•	 پولیس افسر به عموماً درته ووایي چې ولې مو درولي یاست. که رسمي یونیفورم یې 

نه وي اغوستی، خپل د پېژندنې اسناد به دروښيي، یا تاسې کولای شئ د هغوی د 
پېژندپاڼې د لیدلو غوښتنه وکړئ.

•	 تر هغه وخته چې پولیس افسر د موټر چلولو جواز او د موټر د ثبت سند نه وي 
غوښتي، تاسې یا ستاسې سپرلۍ باید داشبورډ صندوق )سويچ بورډ( یا بل ځای 

ته لاس ونه غځوئ. همدارنګه، د پولیس افسر د نږدې کېدو پر مهال ناڅاپه جیبونو 
یا نورو پټو ځایونو ته لاس مه وړئ. که څه هم تاسې پوهېږئ چې یوازې اسناد 

راوباسئ، خو پولیس افسر ممکن دا حرکت د وسلې راایستلو یا د کوم شي د پټولو 
هڅه وګڼي، چې ښايي داسې غبرګون وښيي چې تاسې یې تمه ونه لرئ. کله چې 
اسناد درڅخه وغواړي، هماغه وخت یې ورکړئ، او اسناد په بټوه یا پوښ کې مه 
وړاندې کوئ. د عمومي قوانینو د 90 فصل، 11 مادې له مخې، د موټر چلولو پر 

مهال باید خپل جواز او د موټر د ثبت سند له ځان سره ولرئ. که د لومړي ځل لپاره 
له دغو اسنادو څخه یو هم وړاندې نه کړئ، 35$جریمه لري. که جواز او د ثبت سند 

مو له ځان سره نه وي، پولیس افسر کولای شي ستاسې نوم او پته وغواړي، او که 
موټر ستاسې نه وي، د مالک نوم او پته هم درڅخه وغواړي. که له همکارۍ ډډه 

وکړئ یا ناسم نوم یا پته ورکړئ، 100$جریمه کېدای شئ )د 90 فصل، 25 ماده(. 
که بیا هم له همکارۍ انکار وکړئ، نیول کېدای شئ او جنايي تورونه هم درباندې 

لګېدای شي.
•	 له ماساچوسټس ایالت څخه بهر، د نورو ایالتونو د قوانینو له مخې، پولیس افسر 

ښايي د بیمې ثبوت هم وغواړي. په ماساچوسټس کې د موټر د ثبت سند د بیمې 
شرکت معلومات ښيي، ځکه د دې ایالت د قانون له مخې د بیمې جلا کارت نه ورکول 

کېږي.
•	 خپل لاسونه تل ښکاره وساتئ او خپلو سپرلیو ته هم وواياست چې همداسې وکړي.
•	 خپل بشپړ پام پولیس افسر ته واړوئ او د درېدو پر مهال ګرځنده تلیفون مه 

کاروئ.
•	 هېڅ داسې ناڅاپي حرکت یا اشاره مه کوئ چې ګواکې ګواښ ښکاري، لکه د څوکۍ 

لاندې یا د موټر تیاره برخو ته لاس اچول. ډاډ ترلاسه کړئ چې ستاسې سپرلۍ هم دا 
کار نه کوي.

•	 کله چې پولیس افسر بېرته خپل موټر ته ځي، تاسې په خپل موټر کې پاتې شئ. که 
پوښتنه لرئ، د هغه تر بېرته راتګ پورې انتظار وباسئ. که هغه مهال هغه سند پیدا 
کړئ چې پولیس افسر غوښتی و، د موټر له کړکۍ یې ورته ښکاره کړئ او د هغه تر 

راتګ پورې انتظار وکړئ.
•	 که پولیس افسر وپوښتي چې په موټر کې وسله شته که نه، په رښتینولۍ او مناسب 

ډول ځواب ورکړئ.
•	 کله چې پولیس افسر ستاسې جواز او د ثبت سند بېرته درکوي، له درناوي کار 

واخلئ. که جریمه درکړل شي، بحث مه ورسره کوئ. کله چې جریمه صادره شي، 
پولیس افسر قانوناً مکلف دی چې ثبت یې کړي او بېرته یې نه شي لغوه کولای. که 
له جریمې سره موافق نه یاست، حق لرئ چې په محکمه کې یې اعتراض وکړئ. که 
د جریمې په اړه پوښتنه لرئ، له پولیس افسر څخه د وضاحت غوښتنه کولای شئ. 

په ماساچوسټس کې د جریمې لاسلیک کول لازمي نه دي، خو په ځینو نورو ایالتونو 
کې لازمي دي. د لاسلیک کولو مخکې جریمه ليک ولولئ. ستاسې لاسلیک یوازې د 

جریمې د ترلاسه کولو تصدیق دی، نه د سرغړونې اعتراف.
•	 کله چې پولیس افسر درته ووایي چې کولای شئ ولاړ شئ، د تاوېدو اشاره ورکړئ، 

خپلې هندارې وګورئ او په احتیاط بېرته خپل لین ته داخل شئ. که پر لویه لاره 
یاست، لومړی په بېړني تم‌ځای کې خوندي سرعت ته ورسېږئ، بیا ترافیکي جريان 

ته داخل شئ.
په یاد ولرئ چې پولیس افسر هېڅکله نه پوهېږي چې د موټر درولو پر مهال به له څه 
ډول حالت سره مخامخ کېږي. مه پرېږدئ چې ستاسې احساسات یا ناڅاپي او بې‌دلیله 

حرکتونه )یا ستاسې د سپرلیو حرکتونه( د هغه اندېښنه نوره هم زیاته کړي. که تاسې دا 
لارښوونې مراعت کړئ، ډېر احتمال شته چې پولیس افسر ستاسې خبرو ته په ښه توګه 

غوږ ونیسي او د ګواښ احساس هم ونه کړي.

مهم: که تاسې باور لرئ چې پولیس افسر تاسې د نژاد یا جنسیت له امله درولي یاست، 
یا دا چې د درېدو پر مهال یې چلند په بل هر ډول نامناسب و، کولای شئ د هغه پولیسو 
له څانګې یا د قانون پلي کوونکې ادارې سره اړیکه ونیسئ چې نوموړي افسر ورپورې 

 د موټر چلولو بېړني حالتونهتړاو لري او رسمي شکایت ثبت کړئ.
 

په هر بېړني حالت کې، تر ټولو مهمه خبره دا ده چې په ارام ذهن 
فکر وکړئ او وارخطا نه شئ. په ډېرو بېړنیو حالاتو کې، تاسې 
د غبرګون ښودلو لپاره یوازې ډېر لږ وخت لرئ. د دې برخې په 
لوستلو سره به دا زده کړئ چې د بېړني حالت پر مهال باید څه 

وکړئ. ښايي دا معلومات د یوه انسان ژوند وژغوري.

د موټر ښویېدل
د مخکینیو او شا ټاير لرونکو وسايطو د ښویېدو پر مهال باید په 

یو ډول عمل وکړئ:
•	 ورو ورو خپله پښه له استکلېټر څخه پورته کړئ او ګېر په 

Neutral کې واچوئ.
•	 بریک مه وهئ، ځکه دا کار به د موټر ښویېدل لا زیات کړي
•	 سټیرینګ د ښویېدو په لوري واړوئ. د بېلګې په توګه، که 

د موټر د شا ټايرونه چپ لوري ته ښویېږي، سټیرینګ هم 
چپ لوري ته واړوئ. که د موټر شا ټايرونه ښي لوري ته 

ښویېږي، سټیرینګ هم ښي لوري ته واړوئ.
که موټر مو وښویېږي، تل سټیرینګ د ښویېدو په لوري واړوئ.

•	 تر اړتیا پورې ښايي څو ځله سټیرینګ چپ او ښي لوري ته واړوئ، څو خپل موټر په 
بشپړه توګه بېرته تر کنټرول لاندې راولئ.

 له پاخه سړک څخه وتل
که موټر مو له پاخه سړک څخه ووځي او د سړک غاړې ته لاړ شي:

•	 سټیرینګ په کلکه ونیسئ او ورو ورو خپله پښه د اسکلېټر څخه پورته کړئ.
•	 د سرعت د کمولو لپاره په نرمۍ سره بریک وکاروئ.
•	 تر شا ترافیکي جريان وګورئ، بیا په احتیاط او نرمۍ سره موټر بېرته سړک ته 

راوګرځوئ.
پنچر، د ټایر چاودېدل یا د ټاير جلا کېدل

که ټایر مو پنچر شي، وچاودي، یا د موټر یو ټاير جلا شي:
•	 سټیرینګ په کلکه ونیسئ او ورو ورو خپله پښه د سکلېټر څخه پورته کړئ.
•	 په نرمۍ سره بریک وکاروئ.
•	 که موټر ښویېږي، سټیرینګ د ښویېدو په لوري واړوئ.
•	 موټر په نرمۍ سره بېرته سم لوري ته برابر کړئ. تر هغه چې موټر مو بشپړ تر 

کنټرول لاندې نه وي راغلی، بریک مه وهئ.
•	 هر څومره ژر چې په خوندي ډول ممکن وي، موټر د سړک غاړې ته وباسئ.

د بریک خرابېدل 
که موټر مو د انټي لاک بریک سیسټم )ABS( ولري او د بریک پډل په بشپړ ډول تر 

فشارولو وروسته هم بریکونه کار ونه کړي، لاندې کارونه وکړئ:
•	 ګیر ورو ورو ټیټو ګیرونو ته واړوئ او که اړتیا وي، تر ټولو ټیټ ګیر ته یې ورسوی.
•	 د پارکینګ بریک په نرمۍ سره وکاروئ. د بریک د خوشې کولو لاستی ونیسئ، څو که 

موټر ښویېدل پیل کړي، ژر یې خوشې کړئ.
•	 که موټر مو لا هم ورو نه شي، هارن ووهئ او څراغونه بل مړ کړئ، څو نور موټر 

چلوونکي او پلي کسان خبر کړئ.
که موټر مو د ABS سیسټم ونه لري، د بریک پډل څو ځله په چټکۍ سره کېکاږئ، څو د 
بریک د مایع )بريک تېل( فشار لوړ شي. د ABS لرونکي بریکونه مه پمپ کوئ. که دا 

طریقه هم اغېز ونه کړي، نو پورته یاد شوي ګامونه تعقیب کړئ.
د دې لپاره چې پوه شئ ستاسې موټر کوم ډول بریکونه لري، د ډشبورډ د خبرتیا 

څراغونه وګورئ یا د موټر د کارونې لارښود مطالعه کړئ.

د سکلېټر پډل بند پاتې کېدل 

که د موټر د سکلېټر پډل بند پاتې شي:

•	 ګیر په Neutral کې واچوئ او د موټر د سرعت د کمولو لپاره د بریک پډل کېکاږئ.

•	 هڅه وکړئ د خپلې پښې په وسیله د سکلېټر پډل ازاد کړئ.

•	 که د سکلېټر پډل ازاد نه شو، بریکونه بیا وکاروئ.

•	 خپلې سترګې تل پر سړک وساتئ.

•	 کله چې په خوندي ډول ممکن وي، موټر د سړک غاړې ته وباسئ او په بشپړه توګه 
یې ودروئ.

موټر چې ستاسې پر لوري نېغ را روان وي 
که یو موټر ستاسې په لین کې نېغ ستاسې پر لوري را روان وي:

•	 سرعت کم کړئ او د سړک ښي غاړې ته واوړئ.

•	 د بل موټر چلوونکي د خبرولو لپاره هارن ووهئ.

د مخکینیو څراغونو ناڅاپي بندېدل 

که د موټر مخکیني څراغونه ناڅاپه مړه شي:

•	 د پارکینګ څراغونه، د بېړني خبرداري څراغونه یا د تاوېدو اشاره فعاله کړئ.

•	 د څراغونو سویچ څو ځله وازمویئ.

•	 ژر تر ژره موټر د سړک غاړې ته کړئ او د بېړني خبرداري څراغونه روښانه 
پرېږدئ.

د اورګاډي پر پټلۍ د موټر بندېدل 

که موټر مو د اورګاډي پر پټلۍ بند شي او اورګاډی را روان وي:

•	 ټول کسان له موټر څخه راوباسئ او د امکان تر حده له پټلۍ څخه لرې لاړ شئ.

•	 د دې لپاره چې د ټکر له ټوټو او الوتونکو پرزو څخه خوندي پاتې شئ، د اورګاډي 
د راتګ په لوري د پټلۍ څخه په 45 درجې زاویه منډه وکړئ، او وروسته سمدستي 

911 ته زنګ ووهئ.

که موټر مو د اورګاډي پر پټلۍ بند شي او اورګاډی را روان نه وي:
•	 د موټر کړکۍ ښکته کړئ یا دروازه پرانیزئ او غوږ ونیسئ چې کوم اورګاډی خو را 

روان نه دی.
•	 هڅه وکړئ انجن بېرته چالان کړئ.
•	 که موټر چالان نه شو، ګیر په Neutral کې واچوئ او هڅه وکړئ موټر له پټلۍ څخه 

په ټېل وهلو وباسئ.
•	 که موټر له پټلۍ څخه نه شئ ایستلای، د بیړني خبرتیا سیسټم )ENS( وړیا شمېرې 

ته زنګ ووهئ. دا شمېره د  Crossbuck نښې په منځ کې یا د اورګاډي د پټلۍ د 
تېرېدو ځای ته نږدې پر فلزي بکس لیکل شوې وي. د اورګاډي د تګ راتګ مسؤول 

ته د DOT د پټلۍ د تېرېدو د پېژندنې شمېره ورکړئ، چې پر همدې نښه لیکل شوې 
وي. په څرګنده ورته ووایئ چې یو موټر د اورګاډي پر پټلۍ بند پاتې دی، او د 

مسؤل له لارښوونو سره سم عمل وکړئ.

همدارنګه، که د اورګاډي د پټلۍ په اوږدو کې کوم شکمن حالت ووینئ )لکه د پټلۍ د سویچونو 
لاسوهنه یا تخریب(، باید د بیړني خبرتیا سیسټم )ENS( شمېرې ته هم زنګ ووهئ.

د موټر خرابېدل 

• خپل موټر د سړک غاړې ته کړئ او و يې دروئ.	
•	 هېڅکله خپل موټر پر غونډۍ یا ګولايي کې مه دروئ، ځکه نور موټر چلوونکي 

به مو په اسانه ونه ویني. که موټر له پاخه سړک څخه نه شئ ایستلای، ټول 
سپرلۍ له موټر څخه راوباسئ او له سړک څخه یې خوندي لرې کړئ.

•	 که پر لویه لاره بېړنی تم‌ځای یا د سړک غاړه وي، خپل موټر د امکان تر حده د 
تګ له لین څخه ليرې ودروئ. پخپله په موټر کې پاتې شئ. د جدي ټپي کېدو د 

مخنیوي لپاره، د ترافيکي جريان لین یا بېړني تم‌ځای ته نږدې مه درېږئ.

• کله چې موټر مو ودروئ او لا هم په موټر کې یاست:	
•	 د بېړني خبرداري څراغونه روښانه کړئ. که شپه وي، د موټر دننه څراغ هم 

روښانه کړئ.
•	 که درسره وي، خپل د خوندیتوب واسکټ او خبرداری ورکوونکي مثلثونه یا 

LED خبرداري څيراغونه ځای پرځای کړئ.
•	 د موټر له راکښته کېدو مخکې، د خوندیتوب واسکټ واغوندئ.

• د خوندیتوب د وسایلو ځای پر ځای کول	
•	 لومړی ارزونه وکړئ چې له موټر څخه راکښته کېدل خوندي دي که نه. که امکان 

وي، د موټر له هغې غاړې راکښته شئ چې د روان ترافیکي جريان له اړخه ليرې 
وي.

•	 يوه سپینه ټوټه د موټر په انتن یا د دروازې په لاستي وتړئ. که واوره اوري، 
سره ټوټه وکاروئ.

•	 د موټر هوډ )بانټ( پورته کړئ.
•	 که پر وېشل شوې لویه لاره ولاړ یاست، خپل خبرداری ورکوونکي مثلثونه یا 

LED څراغونه په دې واټنونو کې کېږدئ:
•	 10 فوټه د موټر شاته
•	 100 فوټه د موټر شاته

•	 که پر دوه لین لرونکي سړک یا ناوېشل شوې لویه لاره ولاړ یاست، خپل خبرداری 
ورکوونکي مثلثونه یا LED څراغونه په دې واټنونو کې کېږدئ:

•	 10 فوټه د موټر شاته
•	 100 فوټه د موټر شاته
•	 100 فوټه د موټر مخې ته

د لویو لارو د مرستې ګزمه )HAP( هغو موټر چلوونکو ته مرسته برابروي چې د لارې 
په اوږدو کې بند پاتې شوي وي. دا پروګرام د MassDOT د لویو لارو خدماتي څانګې له 

خوا پر مخ وړل کېږي او د MAPFRE | Commerce Insurance له خوا تمویلېږي. 

MassDOT.State.MA.US/Highway/TrafficTravelResources/ ،د نورو معلوماتو لپاره
EmergencyRoadsideAssistance.aspx ته مراجعه وکړئ.

د موټر اور اخیستل

که د خپل موټر د انجن د هوډ )بانټ( له لاندې لوګی ووینئ:
•	 سمدستي موټر د سړک غاړې ته ودروئ، انجن بند کړئ او له موټر څخه ليرې شئ.
•	 د اور وژنې ادارې یا بېړنیو خدماتو ته زنګ ووهئ.
•	 تر هغه چې د اور وژنې وسیله ونه لرئ، د اور د مړ کولو هڅه مه کوئ.

﻿که موټر اوبو ته ولوېږي
که موټر مو اوبو ته ولوېږي:

•	 د خونديتوب کمربند خلاص کړئ او د کړکۍ له لارې ووځئ.
•	 که موټر برېښنايي کړکۍ ولري، نو مخکې له دې چې اوبه یې د کار کولو مخه 

ونیسي، ژر یې خلاصې کړئ.
•	 د موټر دروازه مه پرانیزئ، ځکه په دې سره اوبه په چټکۍ سره موټر ته ننوځي او 

ښايي موټر چپه شي.
که موټر تر هغه مخکې ډوب شي چې تاسې ترې ووځئ، د شا څوکۍ ته وخېژئ. ښايي 
هلته د هوا یو جېب جوړ شي. کله چې موټر په بشپړه توګه کېني، ژوره ساه واخلئ او د 

کړکۍ له لارې ووځئ.

 په تونلونو کې موټر چلول

په MassDOT کې عامه خوندیتوب لومړیتوب لري. کله چې له تونلونو څخه تېرېږئ، 
لاندې مهمې سپارښتنې په پام کې ونیسئ.

که په تونل کې ټکر وکړئ یا موټر مو خراب شي:
د ماساچوسټس ډېری لوی تونلونه د لویې لارې د عملیاتي مرکز له خوا څارل کېږي. د 
ایالتي پولیسو او MassDOT کارکوونکي د تونلونو په بېلابېلو برخو کې ځای پر ځای 

شوي دي، ترڅو د پېښو پر مهال ژر تر ژره مرسته وکړي.

https://www.mass.gov/orgs/massachusetts-registry-of-motor-vehicles
https://www.mass.gov/orgs/massachusetts-registry-of-motor-vehicles

•	 که امکان وي، موټر د سړک غاړې ته ودروئ.
•	 د خطر څراغونه فعال کړئ.
•	 911 ته زنګ ووهئ او درکړل شوې لارښوونې تعقیب کړئ.
•	 که خوندي وي، په خپل موټر کې پاتې شئ.
•	 د بېړنیو خدماتو د کارکوونکو رسېدو او مرستې ته انتظار وباسئ.

تونل ته د ننوتلو پر مهال:
•	 تل هوښیار او متوجه اوسئ.
•	 د خپل موټر څراغونه روښانه کړئ.
•	 د ټولو نښو او ترافیکي اشارو لارښوونې تعقیب کړئ.
•	 د ترافیکي معلوماتو لپاره راډیو واورئ.
•	 که د تونل د ننوتلو په ځای کې لوګی ووینئ، یا موټر مو لوګی کوي یا اور یې 

اخیستی وي، تونل ته مه ننوځئ.
•	 له مخکني موټر سره خوندي واټن وساتئ.
•	 په تونلونو کې )د پروپین په ګډون( د خطرناکو موادو لېږدول منع دي.

د زياتي ګڼې ګوڼې پر مهال
•	 د ترافیکي معلوماتو لپاره راډیو واورئ.
•	 که څه هم ترافیکي جريان ورو روان وي، بیا هم له نورو وسايطو سره خوندي واټن 

وساتئ.
•	 د بېړنۍ خروجي لارو ځایونه په یاد وساتئ.
•	 د MassDOT د مسؤلینو، ایالتي پولیسو او د برېښنايي پیغامونو د نښو لارښوونې 

تعقیب کړئ.
که اور ولګېږي

•	 موټر ودروئ، انجن بند کړئ او له موټر څخه ووځئ.
•	 د دې لپاره چې د بېړنیو خدماتو کارکوونکي په اسانۍ خپل کار ترسره کړي، د موټر 

کیلي په موټر کې پرېږدئ.
•	 د خپل خوندیتوب لپاره، خپل شخصي توکي هم په موټر کې پرېږدئ.
•	 911 ته زنګ ووهئ.
•	 د اور وژنې ادارې، ایالتي پولیسو، د MassDOT مسؤلینو او د برېښنايي پیغامونو د 

نښو لارښوونې تعقیب کړئ.
•	 پرته له دې چې بله لارښوونه درکړل شي، د تونل له نږدې دخولي یا خروجي لارې 

څخه ووځئ.
•	 که کولای شئ، له نورو کسانو سره هم مرسته وکړئ.

په یاد ولرئ: اور او لوګی انسان وژلی شي. خپل ژوند وژغورئ، نه خپل موټر.

 ترافيکي پېښې

134,472 ترافیکي ټکرونه ثبت  2022 کال کې، په ماساچوسټس کې د نقليه وسايطو  په 
شوي وو. تاسې کولای شئ د سړک د قوانینو په مراعاتولو، د دې لارښود د سپارښتنو په 

تعقیبولو او د دفاعي موټر چلولو مهارتونو په زده کړه، د ترافیکي ټکر د رامنځته کېدو 
احتمال کم کړئ. که تاسې په کوم ترافیکي ټکر کې ښکېل یاست یا د هغه شاهد یاست، د 

ایالت قانون له تاسې غواړي چې لاندې کړنې ترسره کړئ.

﻿که تاسې په ترافیکي پېښه کې ښکېل شئ
کله چې تاسې په یوه ترافیکي پېښه کې ښکېل شئ، که څه هم ټکر ډېر کوچنی وي، باید 

خپل موټر ودروئ. هېڅکله د ټکر له ځايه مه ځئ. دا د قانون خلاف عمل دی او ښايي 
د “ټکر او تېښتي” د سرغړونې په تور تورن شئ.

یوازې د ملکیت د زیان په صورت کې
	1 که امکان وي، خپل موټر د سړک له منځ څخه څنډي ته کړئ. که څوک ټپي شوي نه .

وي، د ټکر له ځای څخه د موټر د لېږد قانون له مخې وسايط باید د تګ‌راتګ له 
لینونو څخه خوندي ځای ته انتقال شي.

	2 له ټولو هغو موټر چلوونکو یا د ملکیت له خاوندانو سره چې په پېښه کې ښکېل .
دي، خپل نوم، پته، د موټر چلولو د جواز شمېره، د موټر د ثبت معلومات او د بیمې 
معلومات تبادله کړئ. که غوښتنه وشي، باید خپل د موټر چلولو جواز او د موټر د 

ثبت سند هم وښایئ.
	3 که مو ولاړ )پارک شوی( موټر یا بل ملکیت زیانمن کړی وي، باید هڅه وکړئ د .

هغه مالک پیدا کړئ او د پېښې خبر ورکړئ، یا هم سیمه‌ییزو پولیسو ته خبر 
ورکړئ.

	4 د ټکر له نېټې څخه د 5 ورځو په موده کې باید د ټکر راپور هم RMV او هم .
سیمه‌ییزې پولیسو ته وسپارئ. هر هغه ټکر چې د ملکیت زیان یې 1,000$ یا تر 

هغه زیات وي، باید راپور یې ورکړل شي.
	5 که مو پیشو، سپی یا بل هر حیوان ټپي کړی وي، سیمه‌ییزو پولیسو ته خبر .

ورکړئ او که امکان وي، د حیوان مالک هم خبر کړئ.

که ګرځنده )موبایل( ټیلیفون لرئ، د هر ډول بېړني حالت د راپور ورکولو لپاره کولای 
شئ د 911 شمېرې ته په زنګ وهلو سره له ایالتي پولیسو سره اړیکه ونیسئ.

 هغه ترافیکي پېښې چې پکې څوک ټپیان شوي وي

	1 وګورئ چې آیا څوک ټپي شوي دي که نه..

	2 . )EMTs( که اړتیا وي، پولیسو ته زنګ ووهئ او د امبولانس یا د بېړنیو طبي خدماتو
غوښتنه وکړئ.

	3 که امکان وي، خپل موټر د سړک له منځ څخه وباسئ..

	4 له ټپیانو او نورو ټولو ښکېلو موټر چلوونکو سره خپل نوم، پته، د موټر چلولو د .
جواز شمېره، د موټر د ثبت معلومات او د بیمې معلومات تبادله کړئ. که غوښتنه 

وشي، باید خپل د موټر چلولو جواز او د موټر د ثبت سند هم وښاياست.

	5 د ټکر له نېټې څخه د 5 ورځو په موده کې باید د ټکر راپور هم RMV او هم .
سیمه‌ییزو پولیسو ته وسپارئ. هر هغه ټکر چې د ټپي کېدو، مړینې یا د 1,000$ یا 

تر هغه د زیات مالي زیان سبب شوی وي، باید راپور یې ورکړل شي.

	6 خپل د بیمې شرکت ته خبر ورکړئ..

د بېړنیو لومړنیو مرستو سپارښتنې

•	 ټپي شوی کس مه خوځوئ، مګر دا چې بېخي اړینه وي. که د ژوند د ژغورلو لپاره یې 
خوځول ضروري وي، د هغه د سر او د ملا د تیر بشپړ ملاتړ وکړئ.

•	 وګورئ چې آیا ټپي شوی کس ساه اخلي که نه. که ساه نه اخلي او تاسې د زړه او 
سږو د بیا فعالولو )CPR( روزنه لرئ، سمدستي CPR پیل کړئ.

•	 که له ژوبل شوي کس څخه وینه بهېږي، په مستقیم ډول پر زخم فشار ورکړئ او تر 
هغه یې وساتئ څو مرستندویه کسان راورسېږي.

•	 ټپي شوی کس په کمپله یا چپن )کوټ( کې وپوښئ، ترڅو بدن یې ګرم پاتې شي او د 
شاک مخنیوی وشي.

 ترافيکي پېښې او تېښته )د خپل هویت له څرګندولو پرته د ټکر ځای پرېښودل(
په 2022 کال کې، په ماساچوسټس کې 13,829 د “ټکر او تېښتې”  پېښې ثبت شوې، 

چې پکې موټر چلوونکو د ټکر له ځای څخه له تم کېدو او د خپل هویت له څرګندولو پرته 
تېښته کړې وه.

د ټکر د ځای پرېښودل د موټر چلوونکي )کله چې ونیول شي( او همدارنګه د پېښې د 
قربانیانو لپاره چې په پېښه کې پاتې شوي وي، جدي قانوني پایلې لري.

کله چې تاسې په یوه ترافیکي ټکر کې ښکېل شئ، که څه هم ټکر ډېر کوچنی وي، باید 
خپل موټر ودروئ. هېڅکله پرته له دې چې ودرېږئ او خپل هویت څرګند کړئ، د 
ترافيکي پېښې هغه ځای مه پرېږدئ چې پکې مړینه، د اشخاصو ټپي کېدل یا د 
ملکیت زیان رامنځته شوی وي. تاسې باید د پېښې په ځای کې پاتې شئ، خپل 

هویت په سمه توګه څرګند کړئ، که امکان وي لومړنۍ مرسته وکړئ او که اړتیا 
وي د بېړنیو مرستو غوښتنه وکړئ.

که له ترافيکي پېښې وروسته د خپل هویت له څرګندولو پرته د پېښې ځای پرېږدئ، ښايي 
“د پېښې د ځای پرېښودلو” په جرم تورن شئ او له لاندې اعظمي سزاوو سره مخ شئ:

•	 د نورو نقليه وسايطو یا د بل ملکیت د زیانمنېدو په صورت کې د ترافيکي پېښې له 
ځای څخه د تېښتې له امله تر 200$ پورې جریمه، یا تر 2 کلونو پورې بند، یا دواړه 

.‎(M.G.L. c.90, Section 24 (2)(a))‎
•	 که په ترافيکي پېښه کې یو څوک ټپي شوی وي )خو مړ شوی نه وي(، د پېښې 

له ځای څخه د تېښتې له امله تر 1000$ پورې جریمه او تر 2 کلونو پورې بند 
.‎(‎‎Section 2 (a ½) (1))‎

•	 که د ټکر له امله د یو کس مړینه رامنځته شوې وي، د پېښې له ځای څخه د تېښتې 
له امله تر 5000$ پورې جریمه او تر 2نيمو کلونو پورې د ولسوالۍ په زندان کې 

.‎(Section 2 (a ½) (2))‎ بند، یا تر 10 کلونو پورې د ایالت په زندان کې بند
که تاسې یوه پیشو، سپی یا بل حیوان ووهئ او ټپي یا یې مړ کړئ او د حیوان مالک یا 

سیمه ییزو پولیسو ته خبر ورنه کړئ، د M.G.L. د 272 فصل، د 80H مادې له مخې 
جریمه کېدای شئ.

6 کلونو  هر جنايي محکومیت ښايي د تعلیقي څارنې لګښتونه هم درباندې ولګوي او تر 
پورې د بیمې اضافي لګښتونه هم درباندي ضع شي. همدارنګه، ښايي ستاسو د موټر 

چلولو جواز هم وځنډول شي. د جواز د تعلیق مودې او د بېرته فعالولو فیسونو په اړه د 
دې لارښود د دریم فصل د “جنايي جرمونو او د جواز د تعلیق جدول” ته مراجعه وکړئ.

 که تاسې د یوې ترافیکي پېښې شاهد یاست
که د یوې ترافیکي پېښې له ځایه تېرېږئ او هلته پولیس او د بېړنیو خدماتو موټرونه 

موجود وي، له احتیاط او ښه قضاوت څخه کار واخلئ. خپل سرعت کم کړئ او په احتیاط 
موټر وچلوئ. په سړک کې د خلکو او تجهیزاتو شتون ته پام وکړئ. د "نندارې لپاره" 

مه درېږئ او مه هم بې ځایه سرعت کموئ، ځکه دا کار خطرناک دی او د ترافیکو د ګڼې 
ګوڼې لامل کېږي.

که تاسې یوه ترافیکي پېښه ووینئ او هلته پولیس یا د بېړنیو خدماتو وسايط نه وي:
	1 خپل موټر د سړک غاړې ته ودروئ او د خطر څراغونه فعال کړئ، ترڅو نور موټر .

چلوونکي خبر شي.
	2 وګورئ چې آیا څوک ټپي شوي دي که نه..
	3 که ګرځنده )موبایل( ټیلیفون لرئ، پولیسو ته زنګ ووهئ. که ګرځنده ټیلیفون نه .

لرئ، له بل کس څخه چې ټیلیفون لري او هلته درېږي وغواړئ چې پولیسو ته زنګ 
ووهي، یا یو تېرېدونکی موټر ودروئ او له موټر چلوونکي څخه مرسته وغواړئ.

	4 که له چا سره د خبرتيا پټاقۍ، د بېړني حالت مثلث نښې یا انعکاسي نښې وي، هغه .
د ټکر له ځای څخه لږ تر لږه 200 فوټه مخکې او شاته کېږدئ، ترڅو نور موټر 

چلوونکي خبر شي.
	5 129 پاڼه کې د بېړنیو لومړنیو مرستو سپارښتنې تعقیب کړئ.. د دې لارښود په 
	6 که امکان وي، په ټکر کې ښکېل ټول وسايط د سړک غاړې ته انتقال کړئ..
	7 د ټکر په پېښه کې د ښکېلو ټولو وسايطو انجنونه بند کړئ..

هغه برېښنايي مزيو ته مه نږدې کېږئ چې د ټکر له امله پر ځمکه لوېدلي وي. که 
برېښنايي مزي پر کوم موټر لوېدلي وي، د موټر دننه کسانو ته ووایئ چې تر هغو 

پورې په موټر کې پاتې شي څو د بېړنیو خدماتو کارکوونکي راورسېږي. موټر ته لاس مه 
وروړئ.

 د ترافیکي پېښې راپور ورکول
تاسې باید د هرې هغې ترافیکي پېښې راپور ورکړئ چې پکې ښکېل یاست او د هغه له 

امله یو څوک مړ یا ټپي شوی وي، یا ملکیت ته 1,000$ یا تر هغه زیات زیان اوښتی وي. 
تاسې باید د پېښې له نېټې څخه د 5 ورځو په موده کې د RMV ته د پېښې لیکلی راپور 
وسپارئ. که د قانون له مخې د پېښې د راپور سپارل درباندې لازم وي، خو راپور ورنه 

کړئ، ښايي جریمه شئ او ستاسو د موټر چلولو جواز وځنډول شي یا لغوه شي.

یوازې خپل د بیمې شرکت ته د ترافیکي پېښې راپور ورکول بسنه نه کوي. تاسې 
باید د دې برخې ټولې لارښوونې تعقیب کړئ.

RMV د خدماتي مرکز  د  له خپل سیمه ییز پولیس مرکز څخه،  تاسې کولای شئ 
اړیکو له مرکز څخه د نقليه وسايطو د ترافیکي پېښې اړوند د موټر  RMV د  یا د 

چلوونکي راپور ترلاسه کړئ. همدارنګه، کولای شئ دا راپور د Mass.Gov/RMV له 
ډانلوډ کړئ. وېب پاڼې څخه هم 

ته ولېږئ: راپورونه لاندې ځایونو  بشپړ شوي 
	1 یوه کاپي د پوست له لارې ولېږئ یا يې په لاس د هغه ښار یا ولسوالۍ سیمه‌ییزو .

رامنځته شوی وي. پکې  پېښه  ترافیکي  ته وسپارئ، چې  پولیسو 
	2 ته ولېږئ.. یوه کاپي خپل د بیمې شرکت 
	3 یوه کاپيRMV ته پر لاندې پته ولېږئ..

 د راپور یوه کاپي د خپلو اسنادو لپاره له ځان سره وساتئ.

تاسې کولای شئ د قانون پلي کوونکو ادارو له خوا بشپړ شوی د ترافیکي پېښې راپور، د 
20$ فیس په بدل کې، د Mass.Gov/RMV له لارې په آنلاین ډول ترلاسه کړئ.

 هوښیار موټر وچلوئ او سپما وکړئ

 د سونګ په لګښت کې د سپما او د چاپېریال د ککړتیا د اغېزو 
 د کمولو لپاره ډېرې لارې شته، او تاسې دا کار له هر ډول 

 وسايطو سره کولای شئ! لاندې ساده سپارښتنې به ستاسې 
سره د پیسو په سپما کې مرسته وکړي.

•  لږ موټر وچلوئ - که امکان وي، له عامه ترانسپورټ، پلي 	
 تګ، بایسکل یا ګډ سفر څخه کار واخلئ. په ځانګړي ډول 
 لنډ سفرونه د پلي تګ یا بایسکل لپاره مناسب دي؛ هم به 

 ورزش وکړئ، هم به سونګ توکي سپموئ، هم به د موټر د 
انجن استهلاک کم شي او هم به له لارې خوند واخلئ. که 

څو کارونه لرئ، هڅه وکړئ ټول په یوه سفر کې ترسره کړئ. لومړی تر ټولو ليرې 
ځای ته ولاړ شئ، ترڅو انجن ژر ګرم شي او د سونګ مصرف مو کم شي.

• سرعت په 60 ميله في ساعت کې وساتئ - د 60 ميله في ساعت سرعت څخه 	
د هر اضافي 5 ميله في ساعت سرعت په مقابل کې د سونګ مصرف نږدې 5٪ 
زیاتېږي. دا داسې ده لکه د هر ګیلن سونګ لپاره چې شاوخوا 30 سنټه اضافه 
ورکړئ. که امکان وي، په 60 ميله في ساعت سرعت کې د ثابت سرعت کنټرول 

)Cruise Control( تنظیم کړئ او د سونګ سپما وکړئ.
• پېډلونو ته نرم فشار ورکړئ - ناڅاپي حرکت او سخت بریک کول د سونګ مصرف 	

تر ٪40 پورې زیاتوي، خو د سفر وخت یوازې شاوخوا ٪4 کموي. په ارامۍ سره 
سرعت زیات کړئ، ثابت سرعت وساتئ، او هر وخت چې امکان وي، پرته له استکلېټر 

 E-ZPass( ورکولو موټر مخته پرېږدئ . همدارنګه د ټولپلازې اتومات تاديه
transponder( ترلاسه کړئ، ترڅو د ټولپلازې په تمځایونو کې له ګڼې ګوڼې څخه 

ځان وژغورئ. دا کار هم وخت او هم سونګ سپموي.
• انجن بند کړئ - کله چې موټر بې‌حرکته ولاړ وي، د هر ګیلن سونګ په بدل کې هېڅ 	

واټن نه وهئ. نو هر وخت چې موټر درېدلی وي، انجن بند کړئ. دا کار هم سونګ 
سپموي او هم قانون دی. د ماساچوسټس د قانون له مخې، له 5 دقیقو څخه زیات 
بې‌ځایه د انجن چالان ساتل منع دي. که اړ یاست چې انجن چالان پرېږدئ، ګیر په 

Neutral کې واچوئ، ترڅو انجن د بریک پر وړاندې کار ونه کړي او اضافي سونګ 
مصرف نه کړي.

• د سونګ د ټانکۍ سرپوښ کلک وتړئ - که د سونګ د ټانکۍ سرپوښ خلاص، 	
خراب یا ورک وي، هر کال شاوخوا 147 میلیونه ګیلنه سونګ تبخیر کېږي. ډاډ 

ترلاسه کړئ چې سرپوښ په ښه توګه تړل شوی وي؛ په دې سره کولای شئ په کال 
کې شاوخوا 120$ سپما وکړئ.

• د ټایرونو فشار معاینه کړئ - هر کال د ټایرونو د کم فشار له امله میلیاردونه 	
ګیلنه سونګ ضایع کېږي. د ټایرونو مناسب فشار هم خوندي دی، هم د ټایرونو عمر 
زیاتوي، او هم د هرې ټانکۍ سونګ په مصرف کې تر ٪3 پورې سپما رامنځته کوي.

